
 

 

 

 

. 

 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 125 
 

ᓇᒡᒐᔾᔭᐅ, ᒫᑦᓯ 15, 2021 
 

 

ᖁᑉᐱᕐᓂᓖᑦ 7876ᒥᒃ 7943ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᖅᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 15, 2021 

 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 9:59:ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ. 

ᐱᒋᐊᓚᐅᖅᑎᓐᓇᑕ ᑐᒃᓯᐊᕐᓂᒃᑯᑦ 

ᒪᑐᐃᖅᓯᔪᓐᓇᖅᐲ, ᒥᔅ ᑕᐅᑐᓐᖏ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᓄᓇᕗᑦᒥᐅᑕᐅᖃᖅᑎᕗᑦ, 

ᑎᕖᖅᑐᑦ, ᓈᓚᒃᑐᓪᓗ ᓈᓚᐅᑎᒃᑯᑦ 

ᑐᓐᖓᓱᑦᑎᐊᓚᐅᒻᒥᒋᑦᑎ. ᐱᓇᓱᐊᕈᓯᐅᑉ ᓄᓐᖑᐊᓂ 

ᖃᓄᐃᓐᖏᑦᑎᐊᖅᑐᒃᓴᐅᖅᑲᐅᒐᓗᐊᕆᕗᓯ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒪᒥᐊᓇᖅ, 

ᓄᓇᕗᒻᒥᐅᓄᑦ (ᓯᕗᓕᖅᑎᒋᔭᐅᔪᖅ) ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 608 - 5(2): ᑲᔪᓯᑎᑕᖅ 

ᓂᕿᑭᒃᓴᖅᑕᐃᓕᓂᕐᒧᑦ ᑮᓇᐅᔭᑦ 

ᓄᕙᔾᔪᐊᓐᓇᖅ 19ᒧ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. 

ᐊᕐᕕᐊᕐᒥᐅᑦ 

ᐅᑉᓛᒃᑰᑦᓯᐊᖅᐸᑉᕼᐃ, 

ᑕᖃᐃᖅᑎᑦᓯᐊᓚᐅᕐᓇᒥᐊᖅᐳᕼᐃ. 

 

(ᑐᓵᔨᑎᒍᑦ) ᐅᖃᖅᑏ, ᑭᖑᓪᓕᖅᐹᒥᒃ 

ᐃᒃᓯᕙᓂᖃᖅᑎᓪᓗᑕ ᐅᖃᐅᓯᖃᔪᒐᒪ ᓂᕿᒧᑦ 

ᐊᔪᖅᓴᖃᑦᑕᕐᓃᑦ ᐃᑲᔪᖅᑕᐅᒐᓱᒃᑐᑎᒃ 

ᓄᕙᓐᓇᕐᔪᐊᑕᖃᖅᑎᓪᓗᒍ, ᓂᕿᖃᖅᑎᑕᐅᒐᓱᑦᑐᑎᒃ 

ᓱᕈᓯᓛᑦ ᐊᒻᒪ ᐃᓐᓇᑐᖃᐃᑦ.  

 

ᑕᒪᓐᓇ ᓄᕙᓐᓇᕐᔪᐊᖅ ᐊᑦᑐᖅᓯᓯᒪᐃᓐᓇᖅᑎᓪᓗᒍ 

ᐃᓅᓯᑦᑎᓐᓂᒃ ᖃᐅᑕᒫᑦ 

ᐃᑲᔪᖅᓰᒐᓱᐃᓐᓇᕆᐊᖃᖅᑯᒍᑦ 

ᓄᓇᕗᒻᒥᐅᑕᐅᖃᖅᑎᑦᑎᓐᓂᒃ. ᐅᓪᓗᒥ ᑕᕝᕙ 

ᐱᓕᕆᓂᕆᔭᑦᑎᓐᓂ ᓂᕿᑦᑎᐊᕙᓕᕆᓂᕐᒧᑦ 

ᐱᓕᕆᓂᕆᔭᑦᑎᓐᓂ ᐅᖃᐅᓯᖃᕈᒪᕗᖓ.  

 

ᓄᕙᒻᐸ 2020-ᑎᐅᑎᓪᓗᒍ, ᐊᖅᑯᑎᖃᖅᑐᑕ 

ᑲᓇᑕᐅᑉ ᒐᕙᒪᖓᑕ ᓄᕙᓐᓇᕐᔪᐊᖅᑕᖃᖅᑎᓪᓗᒍ 

ᐃᑲᔫᑎᖏᓐᓂᒃ, $1,800,000-ᑲᓐᓂᕐᓂᒃ ᓄᓇᕘᑉ 

ᒐᕙᒪᖓ ᑐᓂᓯᔭᐅᔪᒻᒪᑦ ᓂᕿᖃᖅᑎᑦᑎᒐᓱᓐᓂᕐᒧᑦ 

ᐃᑲᔫᑕᐅᓂᐊᖅᑐᓂᒃ. ᒐᕙᒪᕗᑦ ᑐᓂᓯᔪᔪᑦ 

$1,230,000 ᓄᓇᓕᓐᓄᑦ ᑕᕝᕙᑦᑕᐅᑎᒋ, ᐊᒻᒪᓗ 

$570,000 ᐊᒥᐊᒃᑯᑦ ᑖᒃᑯᐊ ᓇᓪᓕᐅᒃᑯᒫᕆᔭᐅᔪᐃᑦ 

ᓄᓇᓕᓐᓂ ᐃᑲᔪᖅᑕᐅᔪᖃᕆᐊᖃᒃᑲᓪᓚᑉᐸᑦ 

ᐊᑐᐃᓐᓇᐅᓛᕐᖓᑕ. ᑖᒃᑯᐊ ᕼᐋᒪᓚᖏᓐᓄᑦ 

ᑐᓂᐅᖅᑲᖅᑕᐅᑦᑕᐅᑎᒋᔪᔪᑦ ᓄᓇᓖᑦ ᐊᖏᓂᖏᑦ 

ᖃᑦᑎᒡᒍᑕᐅᓂᖏᑦ ᐃᓄᖏᑦ ᒪᓕᑦᑐᒋᑦ.  

 

ᑐᓂᓯᒃᑲᓐᓂᔪᓐᓇᔪᔪᒍᑦ $50,000 ᐊᕐᕕᐊᕐᒧᑦ, 

ᑲᖏᖅᖠᓂᕐᒧᑦ, ᑎᑭᕋᕐᔪᐊᕐᒧᑦ, ᓴᓂᑭᓗᐊᕐᒧᓪᓗ. 

ᑖᒃᑯᐊ ᐊᒃᑐᖅᑕᐅᓛᖑᓯᒪᒻᒪᑕ 

ᐃᑲᔪᖅᑕᐅᒋᐊᖃᕐᓂᖅᓴᐅᔪᔪᑦ. 

 

ᐅᖃᖅᑏ, ᐅᓪᓗᒥᒧᑦ 19 ᓄᓇᓖᑦ 

ᑮᓇᐅᔭᖅᑖᖅᑎᑕᐅᓯᒪᔪᑦ ᐊᒻᒪᑦᑕᐅᖅ 6-ᑲᓐᓃᑦ 

ᓄᓇᓖᑦ ᐊᖏᖃᑎᒌᒍᑕᐅᒐᓱᒃᑭᓪᓗᑎᒃ, ᐱᓛᕐᒪᑕ. 

ᑕᐃᒫᒃᑕᕝᕙ ᑐᑭᓯᒃᑲᓐᓂᕈᑎᔅᓴᓂᒃ 

ᐅᑕᖅᑭᑐᐃᓐᓇᕋᑦᑕ. 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᖁᔭᓐᓇᒦᒃᑲᓐᓂᕈᒪᔭᒃᑲᓖᓛᒃ ᑭᒃᑯᓕᒫᑦᑎᐊᑦ 

ᐱᖃᑕᐅᓯᒪᔪᐃᑦ ᑐᓂᐅᖅᑲᐃᑎᓪᓗᒋᑦ ᐃᑲᔫᑎᓂᒃ, 

ᐃᓕᓴᕆᓪᓗᒋᓪᓗᒍ ᕼᐋᒻᒪᓚᕗᑦ 

ᐊᖏᖅᓯᒪᓂᖃᑦᑎᐊᕐᖓᑕ ᐃᑲᔪᕈᒪᓪᓗᑎᒃ ᐃᓚᒌᓂᒃ 

ᓄᓇᖅᑲᑎᒥᓐᓂᓪᓗ ᐱᔭᕆᐊᑐᔪᖅᓯᐅᖅᑐᐊᓘᑎᓪᓗᑕ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦᒥ 

ᓯᓚᑦᑐᖅᓴᕐᕕᖓᓄᑦ, ᒥᔅᑕ ᔪᐊᓇᓯ. 

ᓯᓚᑦᑐᖅᓴᕝᕕᐅ ᐊᖓᔪᖅᑳᑦᑖᖓ 

ᑮᓇᐅᔭᓕᕆᔨᖓᑦ (ᔪᐊᓇᓯ) 

 

ᐊᖓᔪᖅᑳ ᑕᐃᕕᑎ ᔪᐊᓇᓯ: ᓇᑯᕐᒥᒃ, ᐅᓪᓛᒃᑯᑦ 

ᐅᖃᖅᑏ, ᒪᓕᒐᓕᐅᖅᑏᑦ ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑉᐳᖓ ᓂᑯᕕᒍᓐᓇᕋᒪ 

ᑐᓐᖓᓱᑦᑎᑦᑎᒍᓐᓇᖅᑐᖓ 

ᐃᓚᒋᔭᐅᓪᓚᕆᓐᓂᐊᓕᕐᒥᔪᒥᒃ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓂ. ᕕᕗᐊᕆ ᕿᑎᒋᔭᖓᓂ 

ᓯᓚᑦᑐᖅᓴᕐᕕᒃ ᑐᓐᖓᓱᑦᑎᑦᑎᓚᐅᖅᑐᖅ ᓇᔮᑉ 

ᑳᓐᖑᔪᒥᒃ ᑮᓇᐅᔭᓕᕆᔨᒃᑯᓐᓄᑦ 

ᐊᖓᔪᖅᑳᖑᓂᐊᓕᕐᓗᓂ ᑕᐃᑲᓂ. ᑖᓐᓇ 

ᐃᖅᑲᓇᐃᔮᖓ ᐊᐅᓚᑦᑎᔨᓪᓚᕆᐊᓘᒻᒪᑦ 

ᖃᐅᔨᒪᔨᐅᓪᓗᑎᒃ ᑮᓇᐅᔭᖏᓐᓂᒃ ᓯᓚᑦᑐᖅᓴᕐᕕᐅᑉ. 

ᑕᓐᓇ ᓇᔮᑉ ᓯᓚᑦᑐᖅᓴᕐᕕᓕᐊᖅᑐᖅ 

ᑮᓇᐅᔭᓕᕆᖃᑦᑕᕐᓂᑰᓪᓗᓂ ᓄᓇᕘᒥ ᓯᓚᑖᓂᓗ. 

ᑐᓐᖓᓱᑦᑎᑉᐸᕗᑦ ᓯᓚᑦᑐᖅᓴᕐᕕᒻᒧᑦ ᐃᖃᓗᓐᓄᓪᓗ.  

 

ᑖᓐᓇ ᑐᓐᖓᓱᑦᑎᑦᑐᑎᒍ ᓇᔭᑉ, ᐃᓕᓴᖅᓯᒍᒪᒻᒥᔪᖓ 

ᒪᐅᓴᓗ ᐸᐅᓗᐱᐅᓪᒥᒃ. ᑖᓐᓇ ᒪᐅᓴᓗ 

ᑐᓴᖅᑕᐅᒋᐅᔾᔮᖏᑦᑐᖅ ᒪᓕᒐᓕᐅᕐᕕᒻᒥ. 

ᓯᓚᑦᑐᖅᓴᕐᕕᒻᒧᑦ ᐱᖃᑕᐅᓕᓚᐅᖅᓯᒻᒪᑦ ᓴᑉᑕᒻᐸ 

1989-ᖑᑎᓪᓗᒍ. ᐊᖓᔪᖅᑳᓐᖑᖅᑳᖅᑐᓂ ᓄᓇᑦᑕ 

ᐃᓕᓴᕐᕕᐊᓂ, ᑮᓇᐅᔭᓕᕆᔨᒃᑯᓐᓄᑦ. ᒪᐅᓴᓗ 

ᑕᕝᕙᓂ ᓯᓚᑦᑐᖅᓴᕐᕕᒻᒦᑦᑐᓂ, 

ᓯᓚᑦᑐᖅᓴᕐᕕᒻᒥ ᐱᕈᖅᑎᓪᓗᒍ ᑕᑯᓯᒪᔪᖅ 

ᐋᖅᑭᒋᐊᖅᑕᐅᑎᓪᓗᒍᓗ ᐊᒻᒪᑦᑕᐅᖅ 

ᐊᔾᔨᒌᓐᖏᑦᑐᕈᓘᔮᓗᓐᓂᒃ ᐊᐅᓚᑦᑎᔨᐅᓪᓗᓂ 

ᐃᑲᔪᖅᓰᖃᑦᑕᖅᓯᒪᒻᒥᔪᑦ 

ᑮᓇᐅᔭᓕᐅᕆᔾᔪᑎᖏᓐᓂᓪᓗ ᓴᖅᑮᑎᓪᓗᒍ 

ᐊᑭᑐᔪᖅᑐᕈᑎᒃᓴᖏᓐᓂᓪᓗ ᐃᑲᔪᕕᐅᑎᖃᑦᑕᖅᑐᖅ. 

ᐃᖅᑲᓇᐃᔭᐃᓐᓇᑦᑎᐊᖃᑦᑕᓲᑦ ᒐᕙᒪᒃᑯᓐᓂᑦ 

ᐱᓕᕆᖃᑎᒋᔭᑦᑎᓐᓂᒃ ᐃᖅᑲᓇᐃᔭᖃᖅᑎᖃᖅᑐᓂ. 

ᑕᐃᒫᓪᓗ ᒐᕙᒪᒃᑯᑦ ᓯᓚᑖᓃᓐᖔᖅᑐᓂᒃ ᑮᓇᐅᔭᓂᒃ 

ᓇᓂᓯᔾᔪᔾᔨᖃᑦᑕᖅᓯᒪᓪᓗᓂ ᖃᓄᕈᓘᔮᓗᒃ.  

 

32-ᓂᒃ ᐊᕐᕌᒍᓂᒃ ᐃᖅᑲᓇᐃᔭᖅᑐᓂ 

ᓯᓚᑦᑐᖅᓴᕐᕕᒻᒥ. ᒫᓯᐊᓗ ᐊᓯᔾᔨᓚᐅᖅᓯᒪᓇᓂ 

ᐃᑲᔪᖅᓰᖏᓐᓇᑎᐊᖅᓯᒪᔪᖅ ᓯᕗᓕᖅᑎᐅᓪᓗᓂᓗ. 

ᖃᐅᔨᒪᔭᐅᑦᑎᐊᓕᕐᒥᔪᖅ ᓯᓚᑦᑐᖅᓴᕐᕕᒻᒥ 

ᑐᓐᖓᓇᖅᑐᐊᓘᒻᒪᑦ ᐊᓪᓚᕝᕕᓕᐊᖅᑐᖃᕋᐃᒻᒪᑦ 

ᑲᖏᖅᓯᓂᕐᒥ ᐊᕐᕕᐊᕐᒥᓗᐃᓛᒃ ᐱᓗᐊᖅᑐᒥᒃ. 

 

ᐅᖃᖅᑏ, ᒫᓯᐊᓘᓇ ᓄᖅᑲᕐᓂᐅᓴᓕᕐᖓᑦ 

ᐃᓐᓇᐅᓂᕐᒥᓄ ᐄᐳᕈᓪ-ᑎᓪᓗᒍ. ᑕᐃᒪ 

ᓄᖅᑲᑲᓴᖃᑦᑕᓚᐅᖅᓯᒪᓪᓗᓂ ᒪᕐᕈᐊᖅᑎᖅᑐᓂ 

ᐊᒻᒪᑦᑕᐅᖅ ᐅᑎᐅᑎᔅᓴᖃᓐᖏᑦᑐᓂᒃ 

ᖃᖓᑦᑕᐅᑎᑖᖃᑦᑕᖅᓯᒪᒻᒪᕆᓕᖅᑐᒥᓂᐅᒐᓗᐊᖅᑐᓂ

. ᑖᓐᓇ ᒫᓯᐊᓗ ᓄᖅᑲᑦᑎᐊᖁᔭᕗᑦ 

ᓄᖅᑲᖓᑦᑎᐊᖁᔭᕗᓂᓛᒃ, ᐊᒻᒪ ᖁᔭᓐᓇᒦᖅᑐᒍ 

ᐃᑲᔪᖅᓯᒪᓂᕆᔭᖓ ᓯᓚᑦᑐᖅᓴᕐᕕᒻᒥ. 

ᖃᐅᔨᒪᑦᑎᐊᖅᑐᖓ ᐳᐃᒍᖅᑕᐅᔾᔮᓐᖏᓐᓇᕕᑦ 

ᐅᒡᒍᓇᖅᑑᒐᓗᐊᖅ ᐊᐅᓪᓚᕆᐊᖃᓕᕋᕕᑦ ᑭᓯᐊᓂ 

ᖁᕕᐊᓇᕐᒥᔪᖅ ᐃᓚᑎᑦ ᑲᑎᒍᓐᓇᓛᓕᕋᕕᒋᑦ 

ᕚᓐᑰᕗᕐ-ᒥ. 

 

ᑖᓐᓇ ᓇᔮᑉ ᑐᓐᖓᓱᑦᑎᓪᓚᕗᑦ ᐊᒻᒪ ᒫᓯᐊᓗ 

ᑕᕝᕙᐅᕗᑏᑦᑎᐊᕐᓗᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᖅᑯᓯᓕᕆᑯᓂᕐᒧᑦ, ᒥᔅ ᓇᑲᓱᒃ. 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 610 - 5(2): ᓄᑖᕈᑕᖅ 

ᐊᖏᖃᑎᒌᒍᑎᕗᑦ ᕕᓂᐸᒡ 

ᑕᑯᓐᓇᒐᒃᓴᖃᕝᕕᔾᔪᐊᖓᓂ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᖅᑎᒃᑲ 

ᐊᒻᒪᓗ ᐸᓐᓂᖅᑑᕐᒥᐅᑦ ᐅᓪᓗᒃᑰᕆᕙᒃᑲ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᓴᓈᓄᑦ ᑕᑯᔭᒐᖃᕐᕕᒃ 

ᑐᓐᖓᓱᑦᑎᑕᐅᓚᐅᕐᒪᑦ ᕕᓂᐱᒡ ᓴᓈᓄᑦ 

ᑕᑯᔭᒐᖃᕐᑯᒻᒥ 2015-ᒥ ᐱᒋᐊᓚᐅᖅᑎᓪᓗᒍ. 

ᖁᕕᐊᓱᑉᐳᖓ ᑐᓴᖅᑎᑦᑎᔭᕆᐊᔅᓴᖅ 

ᐊᑎᓕᐅᖅᑕᐅᒃᑲᓐᓂᖅᑐᓂ ᑐᑭᓯᐅᒪᖃᑦᑕᑎᓂᕐᒧᑦ 

ᐊᖏᖃᑎᒌᒍᑎ ᕕᓂᐱᒡ ᓴᓈᓄᑦ ᑕᑯᔭᒐᖃᕐᕕᒃ. 

ᐱᖃᓯᐅᑎᓪᓗᒋᑦ ᑐᓐᖓᓱᑦᑎᑎᓪᓗᑎᒃ 

ᑲᑎᖅᓱᖅᑕᐅᓂᖏᑦ ᐃᓚᒋᐊᖅᑕᐅᓪᓗᑎᒃ ᐅᑭᐅᓄᑦ 

ᑕᓪᓕᒪᓄᑦ. ᓄᑖᖑᔪᖅ ᐊᖏᖃᑎᒌᒍᑎ 

ᓇᓗᓇᐃᔭᐃᕗᖅ ᑲᔪᓯᔪᒥᒃ ᐱᓕᕆᖃᑎᒌᓐᓂᕐᒥᒃ 

ᑖᒃᑯᓂᖓ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᕕᓂᐱᒡ 

ᓴᓈᓄᑦ ᑕᑯᔭᒐᖃᕐᕕᒻᒥ. ᓇᒻᒥᓂᖃᖅᑐᓕᕆᓂᕐᒧᑦ 

ᐃᖃᓗᓐᓂ ᒥᑦᑕᕐᕕᒻᒥ, ᐊᖅᓴᕐᓂᖅ ᑐᔪᕐᒥᕕᒻᒥ, 

ᐊᒻᒪᓗ ᑲᔪᓯᑎᑕᐅᔪᒥᒃ ᐱᓕᕆᐊᔅᓴᓄᑦ 

ᓇᒻᒥᓂᖃᕐᓂᐅᔪᒧᑦ ᐳᓚᕋᕐᕕᐅᔪᖅ ᓄᓇᕗᒻᒥ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᕕᐊᓱᒻᒥᔪᖓᑦᑕᐅᖅ 

ᑐᓴᖅᑎᑦᑎᒋᐊᔅᓴᖅ ᑕᕝᕙᓂ ᑕᖅᑭᑎᓐᓂ ᒫᑦᓯ 25-

ᖑᓕᖅᑲᑦ, ᕕᓂᐱᒡ-ᒥ ᑕᑯᔭᒐᖃᕐᕕᒃ 

ᒪᑐᐃᖅᓯᓂᖃᓛᕐᖓᑕ ᖃᐅᒪᔪᕐᒧᑦ, ᖃᐅᒪᔪᕐᒥᒃ 

ᑕᐃᑲᓂ ᐃᓄᐃᑦ ᑕᑯᔭᒐᖃᕐᕕᖓᓂ. ᐃᓗᓕᖃᖅᑐᓂ 

7,300-ᖑᓗᐊᖅᑐᓂᒃ ᓴᓇᔭᐅᓯᒪᔪᓂᒃ ᓄᓇᕗᒻᒥ 

ᐃᑦᑕᕐᓂᓴᖁᑎᖏᓐᓃᓐᖔᖅᑐᓂᒃ, ᖃᐅᒪᔪᖅ ᑖᓐᓇ 

ᐊᖏᓂᖅᐹᖑᔪᓂᒃ ᐊᒥᓲᓂᖅᐹᖑᔪᓂᒃ ᐃᓄᐃᑦ 

ᓴᓇᓯᒪᔭᖏᓐᓂᒃ ᑕᑯᔅᓴᐅᑎᑦᑎᓛᖅᑐᖅ. 

 

ᒪᑐᐃᖅᑕᐅᓂᖓ ᖃᐅᒪᔪᖅ ᓴᖅᑭᔮᖅᑎᑦᑎᕗᖅ 

ᐃᓕᖅᑯᓯᖏᓐᓂᑦ ᐱᖅᑯᓯᖏᓐᓂᓪᓗ 

ᐃᑦᑕᕐᓂᓴᖏᓐᓂᓪᓗ ᓴᖅᑭᖅᑕᐅᔭᕆᐊᖃᖅᓯᒪᔪᒥᒃ 

ᐱᕚᓪᓕᕈᑎᕗᒻᒦᑦᑐᒥᒃ ᑕᐃᑲᓂ ᑐᕌᖅᑕᕗᑦ 

ᐃᓚᒋᔭᐅᔪᒥᒃ. ᑕᐃᒫᖏᓛᒃ ᐊᔾᔨᒌᓐᖏᑦᑐᕈᓘᔭᕐᓂᒃ 

ᑮᓇᐅᔭᓕᐅᕈᑎᔅᓴᓂᒃ ᓴᖅᑭᖅᓯᖁᔨᓯᒻᒪᒻᒪᑕ ᐃᒻᒥᓂᒃ 

ᒪᑭᒪᒍᓐᓇᓂᕐᒧᑦ ᐊᒻᒪ ᓄᓇᓕᓐᓂ 

ᐃᖅᑲᓇᐃᔮᖃᖅᑎᑦᑎᒐᓱᓐᓂᕐᒧᑦ 

ᓴᓇᕈᓘᔭᖃᑦᑕᓂᒃᑯᑦ. ᐱᓕᕆᕕᒐᑦᑕᐅᖅ 

ᐊᖏᖅᓯᒪᓂᖃᑦᑎᐊᕐᒥᔪᖅ ᔭᒐᔾᔭᐃᖅᑕᐅᓂᖏᓐᓄᑦ 

ᓴᐳᔾᔭᐅᓂᖏᓐᓄᑦ ᓴᖅᑭᔮᖅᑎᑕᐅᓂᖏᓐᓄᑦ 

ᐃᑦᑕᕐᓂᓴᕈᓘᔭᖁᑎᕗᑦ. ᐃᓄᐃᑦ ᐃᓅᖃᑎᒌᓐᓂᕐᒧᑦ 

ᐅᑉᐱᕆᔭᖏᑦ ᒪᓕᑦᑕᐅᓪᓗᑎᑦ ᐱᓕᕆᖃᑎᒌᓐᓂᕐᓗ 

ᐋᔩᖃᑎᒌᓐᓂᕐᓗ.  

 

ᐃᑦᑕᕐᓂᓴᓕᕆᔨᒃᑯᑦ ᐱᓕᕆᕕᒃᑯᑦ ᓱᓕ 

ᐱᓕᕆᖃᑎᖃᐃᓐᓇᖅᑐᑦ ᕕᓂᐱᒡ ᑕᑯᔭᒐᖃᕐᕕᖓᓂ 

ᓄᓇᕗᒻᒥᐅᑕᐃᑦ ᐃᓕᓴᑎᑕᐅᓪᓗᑎᒃ 

ᐃᑦᑕᕐᓂᓴᓕᕆᓂᕐᒥ ᐊᐅᓚᑦᑎᓂᕐᒥᒃ. ᖃᓄᕈᓘᔭᖅ 

ᐱᓕᒻᒪᓴᖅᑕᐅᓪᓗᑎᒃ ᑕᐃᒫᒃ 

ᑲᑐᔾᔨᖃᑎᒌᓐᓇᓂᐊᖅᑲᕗᑦ ᕕᓂᐱᒡ ᑕᑯᔭᒐᖃᕐᕕᖓᑦ 

ᐱᒻᒪᕆᐊᓗᒻᒥᒃ ᐱᖃᑕᐅᓂᖃᕐᖓᑕ, 

ᓄᓇᕗᒻᒥᐅᑕᐅᓂᓪᓗ ᐱᖃᑕᐅᑎᑦᑎᓪᓗᑎᒃ 

ᐃᑦᑕᕐᓂᓴᓂᒃ ᓄᐊᑕᐅᓯᒪᔪᓂᑦ ᑲᒪᓪᓗᑎᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑲᒪᔨᐅᔪᖅ 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᔨᖏᓐᓄᑦ 

ᐋᓐᓂᖅᑐᓕᕆᔨᖏᓐᓄᑦ ᑲᑎᒪᔨᖏᓐᓄᑦ. ᒥᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 611 - 5(2): ᓴᓇᔨᑦ 

ᓇᓪᓕᐅᒃᑯᒫᓕᕆᔨᑦ WSCC ᐃᑭᐊᖅᑭᕕᒃᑯᑦ 

ᐱᔨᑦᑎᐅᑎᖏᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᖃᓄᐃᓕᖓᓕᕐᒪᖔᑕ 

ᐱᔨᑦᑎᕋᐅᑎᖏᓐᓂᒃ ᐋᖅᑭᒋᐊᕆᓯᒪᔭᖏᑦ ᑖᒃᑯᐊ 

ᐋᓐᓂᖅᑐᓕᕆᔨᒃᑰᓂᕋᖅᑕᐅᓲᑦ ᐅᖃᐅᓯᕆᓂᐊᕋᒃᑭᑦ.  

 

ᐊᐅᓪᓚᖃᑦᑕᖁᔭᐅᓗᐊᓐᖏᓐᓂᖅ 

ᓄᕙᓐᓇᕐᔪᐊᖅᑕᖃᖅᑎᓪᓗᒍ ᑖᒃᑯᐊ 

ᐋᓐᓂᖅᑐᓕᕆᔨᒃᑯᑦ ᐊᓯᔾᔩᒐᓚᔅᓯᒪᓪᓗᑎᒃ 

ᑲᒪᓕᖅᓯᒪᒻᒪᑕ ᐱᔨᑦᑎᕋᓲᒥᓂᒃ ᑐᔅᓯᕋᖅᑐᓂᒃ. 

ᑕᒪᒃᑯᐊ ᑐᔅᓯᕋᕐᕕᐅᓲᑦ ᐃᑲᔪᖃᑦᑕᓲᖑᒻᒪᑕ 

ᐃᓚᖏᓐᓂᒃ ᑕᒪᒃᑯᓄᖓ 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᕋᓴᐅᔭᒃᑯᓪᓗ ᐋᓐᓂᖅᓯᒪᔪᓂᑦ ᐃᑲᔫᑎᔅᓴᓂᒃ 

ᓴᖅᑭᖅᓯᓯᒪᓪᓗᑎᒃ ᐊᒻᒪᑦᑕᐅᖅ 

ᓘᒃᑖᒦᓐᖔᖅᓯᒪᔪᒥᓂᕐᓂᒃ ᖃᐅᔨᒋᐊᖃᑦᑕᖅᑐᑎᒃ 

ᐃᓱᒪᒃᑯᓪᓗ, ᐃᓱᒪᓕᕆᓂᒃᑯᓪᓗ ᐃᑲᔪᖅᑕᐅᓯᒪᔪᓂᒃ 

ᑎᒥᒃᑯᓪᓗ ᖃᓱᓴᖅᑕᐅᓯᒪᔪᓂᒃ ᐸᕐᓇᐅᑎᒥᓂᖏᓐᓂ 

ᖃᐅᔨᓴᖃᑦᑕᖅᓯᒪᓪᓗᑎᒃ, ᐊᒻᒪ 

ᖃᐅᔨᒋᐊᖃᑦᑕᖅᑐᑎᑦ ᑭᖑᓂᐊᒍᑦ. 

 

ᑖᒃᑯᐊ ᐋᖅᑭᒋᐊᕆᔾᔪᑎᐅᔪᑦ ᓄᑖᖑᒐᓗᐊᑦ ᑭᓯᐊᓂ 

ᑕᒪᒃᑯᐊ ᖃᕋᓴᐅᔭᐃᑦ ᐊᑐᖅᑕᐅᓂᖅᓴᐅᓂᖏᑦ 

ᐃᑲᔫᑕᐅᓂᖅᓴᐅᖁᔭᐅᒻᒪᑕᐃᓛᒃ ᐋᓐᓂᐊᖅᓯᒪᔪᓄᑦ 

ᐃᓚᖏᓐᓄᓪᓗ ᐊᒻᒪ ᑐᔅᓯᕋᖃᑦᑕᖅᑐᐃᑦ 

ᐋᓐᓂᖅᑐᒥᓃᑦ.  

 

ᑖᒃᑯᐊ ᐋᓐᓂᖅᑐᓕᕆᔨᒃᑯᑦ ᐃᖅᑲᓇᐃᔭᕐᕕᓐᓂᒃ 

ᐅᑭᐅᖅᑕᖅᑐᒥ 

ᐊᑦᑕᓇᓐᖏᓂᖅᐹᖑᑎᑦᑏᓐᓇᕋᓱᑦᑐᐃᑦ ᑲᓇᑕᓕᒫᒥ 

ᐃᑲᔪᖅᐸᑦᑐᑎᒃ ᐋᓐᓂᖅᓯᒪᔪᓂᒃ ᐊᒻᒪ 

ᐃᖅᑲᓇᐃᔭᖅᑎᓂᓪᓗ ᐃᑲᔪᖅᐸᑭᓪᓗᒋᑦ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᓪᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 612 - 5(2): 

ᐃᖃᓗᓕᕆᔨᓄᑦ ᖃᐅᔨᓵᖑᓲᑦ 

ᐊᒃᑐᐃᓂᖏᓪᓗ ᐊᕙᑖᒍᑦ ᐊᐅᓚᑕᓄᑦ 

ᐃᒪᕐᒥᒃ ᑰᑕᒋᔭᐅᔪᓂᒃ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᐊᐅᓱᐃᑦᑐᒥᐅᑕᐃᑦ ᑕᕝᕙᐅᕗᑏᖅᐸᒃᑲ 

ᑕᒫᓃᓕᕇᕐᒥᒐᒪ ᐃᖃᓗᓐᓂ 

ᑕᑉᐹᓃᑲᐃᓐᓈᕐᔪᓚᐅᕋᓗᐊᖅᓱᖓ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᒪᕐᒥᐅᑕᓕᕆᔨᒃᑯᑦ 

ᑲᓇᑕᒥ ᓯᕗᓪᓕᐅᑎᑕᐅᔭᕆᐊᓕᓐᓂᒃ 

ᐋᖅᑭᕆᒋᐊᖃᕐᖓᑕ. ᐊᑯᑭᑦᑐᕐᒥᐅᑦ ᖃᓕᕋᓕᖏᓐᓂᒃ 

ᑭᖑᒃᐸᖁᑎᖏᓐᓂᓪᓗ ᑮᓇᐅᔭᓂᒃ 

ᐃᓕᐅᖅᑲᐃᓪᓗᑎᒃ ᐱᓕᕆᔾᔪᑎᔅᓴᓂᓐᓂᓪᓗ ᑖᒃᑯᐊ 

ᖃᐅᔨᓴᕐᓂᒃᑯᑦ ᐊᐅᓚᑕᐅᑦᑎᐊᕋᓗᐊᕐᒪᖔᑕ.. 

 

ᓯᕗᓂᑐᖃᑦᑎᓐᓄᑦ ᑲᒪᔨᒋᔭᐅᑦᑎᐊᓐᖏᑉᐸᑕ ᑲᓇᑕᒥ 

ᐊᒻᒪ ᓄᓇᕗᑦ ᑕᖅᑲᒃᑯᓄᖓ ᖃᐅᔨᒪᔭᐅᓂᖓ 

ᐸᐸᑦᑎᑦᑎᐊᕐᓂᕐᒧᑦ ᖁᓚᕐᓇᖅᑐᒦᓕᕋᔭᕐᖓᑦ, 

ᐊᒻᒪᑦᑕᐅᖅ ᐊᑦᑐᐃᕙᓪᓕᐊᓕᕆᓪᓗᓂ 

ᓂᐅᕕᐊᔅᓴᐅᒍᓐᓇᕐᓂᕆᖃᑦᑕᖅᑕᖏᓐᓂᒃ $200 

ᒥᓕᐊᓐ ᑮᓇᐅᔭᕌᓗᐊᖅᑐᐃᑦ ᐊᕐᕌᒍᑕᒫᑦ. 

ᓯᓚᕐᔪᐊᓕᒫᒧᑦ ᐅᓇ ᐃᖃᓗᓕᕆᓂᖅ 

ᐊᐅᓚᑕᐅᒋᐊᖃᓐᖏᑦᑐᖅ ᐃᓛᓐᓃᓐᓇᒃᑯᑦ 

ᐊᒻᒪᑦᑕᐅᖅ ᖃᐅᔨᓴᖅᑕᐅᓯᒪᔪᓂᒃ ᐃᓚᑯᓂᒃ. 

ᖃᐅᔨᓴᖅᑕᐅᖃᑦᑕᕐᓂᖓ ᐃᑭᕐᒥ ᐃᖃᓗᓕᕆᓂᖅ 

ᖃᐅᔨᓴᕐᓂᕐᒥᒃ ᒪᓕᒋᐊᓕᒃ ᐊᒻᒪ 

ᖃᐅᔨᓴᖅᑕᐅᖏᓐᓇᓪᓚᕆᓪᓗᓂ ᐊᓯᔾᔨᑕᓐᖏᑦᑐᒥᒃ, 

ᐊᒻᒪ ᐋᖅᑮᒍᑎᔅᓴᓕᐅᖃᑦᑕᕈᓐᓇᓂᐊᕐᖓᑕ 

ᑐᓴᐅᒪᔭᒥᓂᒃ ᐱᐅᓛᒥᒃ ᒪᓕᓪᓗᑎᒃ.  

 

ᐃᖅᑲᓇᐃᔭᖅᑎᒃᑲ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᔪᓕᕆᔨᒃᑯᓐᓂᒃ ᐊᔭᐅᕆᓯᒪᔪᑦ ᑮᓇᐅᔭᓂᒃ 

ᐃᓕᐅᖅᑲᐃᑦᑎᐊᖁᔨᓪᓗᑎᒃ ᑲᓇᑕᒥ 

ᐃᒪᕐᒥᐅᑕᓕᕆᔨᒃᑯᓐᓂᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ, 

ᑲᓇᑕᐅᑉ ᐅᓇᓂ ᐊᓯᐊᓂᑦ ᑕᐃᒪᐃᑉᐸᒻᒪᑕᓖ. 

ᐊᑐᐃᓐᓇᐅᔪᒍᑦ ᐱᓕᕆᖃᑎᖃᕈᓐᓇᖅᑐᑕ 

ᐃᒪᕐᒥᐅᑕᓕᕆᔨᒃᑯᓐᓂᒃ ᑲᓇᑕᒥ 

ᐋᖅᑭᒍᑎᔅᓴᖅᓯᐅᕐᓗᑕ ᐊᑲᐅᓐᖏᓕᐅᕈᑎᐅᔪᒧᑦ 

ᑕᐃᒫᒃ ᑲᔪᓯᑐᐃᓐᓇᕆᐊᖃᕈᓐᓃᕐᖓᑦ. 

ᐋᖅᑭᒍᑎᔅᓴᐃᑦ ᓄᓇᕗᒻᒥᐅᑕᕐᓄᑦ 

ᐱᖃᑕᐅᕕᐅᔭᕆᐊᓖᑦ. ᐋᑐᕚᒥ ᓴᓇᔭᒥᓃᑦ 

ᐊᐅᓚᑦᑎᐊᕈᓐᓇᖅᓯᒪᓐᖏᑦᑐᑦ ᖃᐅᔨᓯᒪᒐᑦᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ 

ᑯᓱᒐᖅ. 

ᐊᕐᕌᒍᒐᓵᓗᓐᓄᑦ ᑲᒪᒋᔭᐅᔭᕆᐊᖃᓲᑦ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ 

ᐅᖃᖅᑎᑦᓯᔩ. ᓄᓇᕗᒻᒥᐅᑦ ᐅᑉᓛᒃᑰᖅᐸᒃᑲ.  
 

ᐅᖃᖅᑎᑦᓯᔩ, ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 

ᐱᓕᕆᐊᖃᕐᒪᑕ ᐃᓐᓇᑐᖃᕐᓂᒃ, 

ᐃᓐᓇᕈᖅᐸᓪᓕᐊᔪᓂᒃ, ᐃᓐᓇᕈᓐᓇᑦᓯᐊᕈᓐᓇᖁᑉᓗᒋᑦ 

ᓄᓇᕗᑉ ᐃᓗᐊᓂ ᐊᖏᕐᕋᖅᓯᒪᓗᑎᒃ ᓄᓇᕗᒻᒥ. 

ᐃᓚᒥᓂᒃ ᑕᐅᑐᖃᑦᑕᕐᓗᑎᒃ 

ᐃᓐᓇᕈᖅᓴᐃᖁᔨᒐᓗᐊᕋᑉᑕ, 

ᐃᑦᑐᕈᓴᐃᖁᔨᒐᓗᐊᕋᑉᑕ.  
 

ᖃᐅᔨᓴᕐᓂᖅᑕᖃᖅᑎᓪᓗᒍ ᑐᑭᓯᐅᒪᔪᒍᑦ ᑕᒫᓂ 156 

ᖃᓂᒋᔮᓂ ᐃᒡᓕᕐᓂᒃ 

ᐊᑐᐃᓐᓇᖅᑕᖃᕆᐊᖃᕐᓂᐊᕋᓱᒐᓗᒍ, 2035 ᑐᖔᓂ 

ᑖᒃᑯᓄᖓ ᐃᓐᓇᕐᓄᑦ ᐃᑦᑑᓯᕕᖕᒦᑦᑕᕆᐊᖃᖅᑐᓄᑦ. 

ᑖᒻᓇ ᓄᓇᕗᒻᒥ ᑕᒪᒃᑯᐊ 

ᐃᓂᖅᑕᐅᓚᐅᖅᑳᖅᑎᓐᓇᒋᑦ ᓄᓇᕗᒻᒥᐅᑦ 

ᐃᑲᔪᖅᑕᐅᔭᕆᐊᖃᖅᑐᑦ ᐳᐃᒍᖅᑕᓕᖅᑐᕐᓗ, 

ᐃᓕᑕᖅᓯᓂᕐᓗ ᐊᔪᓕᖃᑦᑕᖅᑐᑦ ᑕᒪᒃᑯᐊ 

ᐃᓱᒪᐃᒍᑎᓕᕐᓂᕋᖅᑕᐅᔪᑦ ᐊᓯᖏᓐᓂᒡᓗ ᐋᓐᓂᐊᓖᑦ 

ᖃᑉᓗᓈᑦ ᓄᓇᖓᓐᓄᑦ 

ᐊᐅᓪᓚᖅᑎᑕᐅᖃᑦᑕᕆᐊᖃᕐᒪᑕ 

ᐃᑲᔪᖅᑕᐅᔪᓐᓇᖁᓗᒋᑦ. ᑖᑉᓇ ᒫᓐᓇ ᐊᑐᕋᑉᑎᒍᑦ.  
 

ᑭᓯᐊᓂ ᐅᖃᖅᑎᑦᓯᔩ, ᑕᒪᓐᓇ ᐃᓐᓇᕐᓄᑦ 

ᐃᑲᔪᕈᒪᓂᖅᐳᑦ ᑎᑭᑦᑐᓐᓇᕈᑉᑎᒍᑦ 

ᐋᓐᓂᐊᖅᑕᐃᓕᒪᔪᓕᕆᓂᒃᑯᑦ ᐱᓕᕆᐊᖃᖅᑐᑦ ᒫᓐᓇ 

ᓴᓇᓂᐊᖅᖢᑎᑦ ᐃᓐᓇᐅᓯᒡᕕᒃᓴᒥᒃ ᑕᐃᑲᓂ 

ᑲᖏᖅᖠᓂᕐᒥ. 
 

>>ᐸᑦᑕᑐᖅᑐᑦ 
 

ᑖᒻᓇ ᐃᓐᓇᐅᓯᒡᕕᒃᓴᖅ ᓈᒻᒪᑦᓯᐊᕐᓂᐊᖅᑐᖅ 

ᐃᓐᓇᕐᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ ᑕᒫᓂ 

ᓄᓇᕗᑦ ᐃᓗᐊᓂ. ᑕᒪᒃᑯᓄᖓ ᓲᕐᓗᒃ 

ᐳᐃᒍᖅᑕᓕᖅᑐᓄᓪᓗ ᐃᓕᑕᖅᓯᓂᕐᓗ 

ᐊᔪᓕᖃᑦᑕᖅᑐᓂᑦ ᐃᓱᒪᐃᒍᑎᓕᕐᓂᕋᖅᑕᐅᔪᑦ 

ᑕᒪᓐᓇ. ᑕᐃᒪᓐᓇ ᐋᓐᓂᐊᖃᖅᑐᑦ ᐊᓯᖏᓐᓂᒡᓗ 

ᑕᐃᑲᓂ ᑲᒪᒋᔭᐅᑦᓯᐊᕈᓐᓇᕐᓂᐊᖅᑐᑦ ᑲᖏᖅᖠᓂᐅᑉ 

ᐃᓐᓇᐅᓯᒡᕕᒃᓴᖓᓂᒃ. ᐊᒻᒪ ᑖᒻᓇ ᓇᓗᓇᓐᖏᑦᑐᖅ 

ᐊᑐᖅᑕᐅᑦᓯᐊᕐᓂᐊᖅᖢᓂ.  
 

ᐅᖃᖅᑎᑦᓯᔩ, ᑖᒻᓇ ᐃᓐᓇᐅᓯᒡᕕᒃᓴᖅ 

ᐱᒋᐊᕐᓂᑐᐃᓐᓇᐅᖕᒪᑦ ᑲᖏᖅᖠᓂᕐᒥ ᓄᓇᕗᑦ 

ᐃᓗᐊᓂ ᐃᑲᔪᕐᓂᖅ ᐃᓐᓇᕐᓂᒃ. ᓄᑖᓂᒃᑕᐅᖅ 

ᓴᓇᓂᐊᕆᕗᑦ ᑕᐃᑲᓂ ᐃᖃᓗᒃᑑᑦᓯᐊᕐᒥ ᐊᒻᒪ 

ᑕᒫᓂ ᐃᖃᓗᖕᓂ. ᑖᑉᑯᐊ ᐃᒡᓖᑦ 

ᐱᕚᓪᓕᕈᑕᐅᓂᐊᖅᑐᑦ ᐃᓐᓇᐃᑦ ᓄᓇᕗᑦ ᐃᓗᐊᓂ 

ᐃᓐᓇᕈᖅᓴᑦᓯᐊᕈᓐᓇᖁᓗᒋᑦ ᒥᐊᓂᕆᔭᐅᑦᓯᐊᕐᓗᑎᒃ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐸᐃᕆᑦᓯᔾᔪᑎᑐᐃᓐᓇᐅᑉ ᖄᒃᑲᓐᓂᐊᒍᑦ ᑖᓐᓇ ᓄᑖᖅ 

ᓴᓇᒪᓂᖃᕈᒫᖅᑐᖅ ᐱᐅᓛᒥᒃ ᓴᓇᒪᓂᖃᕐᓗᓂ 

ᓄᑖᓂᒃ ᐱᓇᓲᑎᐅᓕᖅᑐᓂᒃ ᐱᕚᓪᓕᖁᑉᓗᒋᑦ 

ᐱᑦᑕᐃᓕᔾᔪᑏᑦ ᐊᒻᒪ ᑲᒪᓯᔾᔪᑏᑦ. ᑕᒪᓐᓇ 

ᓴᐳᔾᔨᒍᑕᐅᓂᐊᖅᑐᖅ ᑕᒪᒃᑯᓇᓐᖓᑦ 

ᐋᓐᓂᐊᖃᕐᓇᖅᑐᓂᒃ ᓲᕐᓗ ᓄᕙᔾᔪᐊᕐᒥᒃ-19. ᑕᒪᒻᓇ 

ᐃᓄᐃᑦ ᐃᓕᖅᑯᓯᖓᓄᑦ ᐊᑦᑐᐊᕐᓂᖃᕐᓂᐊᖅᑐᖅ 

ᐅᑉᐱᕆᔭᖏᓐᓂᒃ ᐃᓚᐅᔪᕆᑦᓯᐊᕐᓂᐊᕐᒪᑕ. 

 

(ᑐᓵᔨᑎᒎᕈᓐᓂᖅᑐᖅ) ᑖᒃᑯᐊ ᐃᓐᓇᐅᓯᒡᕖᑦ 

ᐃᑲᔪᑐᐃᓐᓇᕐᓂᐊᓐᖏᑦᑐᑦ ᐃᓐᓇᕐᓂᒃ 

ᐊᖏᕐᕋᖅᓯᒪᔪᓐᓇᖁᓗᒋᑦ, ᑭᓯᐊᓂ 

ᖃᑕᓐᖑᑎᖏᖕᓂᒃ, ᐃᕐᖑᑕᖏᖕᓂᒃ, ᐃᓚᖏᓐᓂᒡᓗ. 

ᐊᒻᒪ ᓴᖅᑭᑦᓯᓂᐊᖅᑐᑦ ᓴᓇᔭᑦᓴᓂᒃ ᑕᒪᐅᖓ 

ᓄᓇᕗᒻᒧᑦ. ᓄᓇᓕᖕᓂ ᑕᒪᒃᑯᐊ ᓴᓇᔭᒃᓴᐃᑦ 

ᐱᒻᒪᕆᐊᓘᖕᒪᑕ ᐊᒻᒪ ᑖᑉᑯᐊ ᓄᑖᑦ 

ᓴᖅᑭᑕᐅᓂᐊᖅᑐᑦ ᐱᓕᕆᕝᕖᑦ 

ᐃᓂᒃᓴᖅᑕᖃᕐᓂᐊᕐᒪᑕ ᑕᒪᒃᑯᓄᖓ 

ᐱᓕᕆᔨᐅᓂᐊᖅᑐᓄᑦ. 

 

ᐅᖃᖅᑎᑦᓯᔩ, ᑕᒪᑉᑯᐊ ᐊᑐᕐᓗᑎᒍᑦ 

ᑕᒫᓂᕐᒥᐅᑕᑐᖃᐃᑦ ᐃᓕᓐᓂᐊᖅᑎᑕᐅᔪᓐᓇᕐᓂᖏᑦ, 

ᐊᒻᒪ ᓂᕈᐊᖅᖠᕈᓐᓇᕐᓂᖅ ᐃᓄᖕᓂᒃ ᐱᓕᕆᔪᒃᓴᓂᒃ 

ᑖᒃᑯᐊ ᑕᒪᕐᒥᓗᒃᑖᖅ ᐊᔪᕐᓇᓐᖏᑉᐸᑦ 

ᐱᓕᕆᓂᐊᖅᑐᑦ ᑖᑉᑯᓇᓂ ᐃᓐᓇᐅᓯᒡᕕᖕᓂᒃ. 

ᐃᓄᖕᓄᑦ ᑕᑕᑕᐅᖁᒐᓗᐊᕆᕙᕗᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ. 

ᐃᓚᒌᑦᓯᐊᓐᓂᖅ ᑐᓴᖅᑎᑦᑎᔾᔪᑕᐅᓇᓱᐊᓂᖓ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᐅᓪᓛᔅᓯᐊᕙᒃᑯᑦ 

ᓄᓇᕗᒻᒥᐅᑦ. ᐃᕿᑉᐸᓯ ᐊᕐᕕᐊᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓇᖏᖅᓯᕗᖓ ᐅᓪᓗᒥ 

ᐅᖃᐅᓯᖃᕈᒪᓪᓗᖓ ᑖᑦᓱᒪᓐᖓᑦ ᖃᑭᖅᑯᐊᓕᒻᒥᒃ 

ᑐᖑᔪᐊᖓᔪᕐᒥᒃ.  

 

ᑖᓐᓇ ᑐᖑᔪᐊᖓᔪᖅ ᑕᑯᑎᑦᓯᔪᖅ ᐊᐅᓚᓂᖓᓂᒃ 

ᐱᒋᐊᖅᑎᓚᐅᖅᓯᒪᔭᓐᓂᒃ ᐃᒡᓗᒥ 

ᐅᐱᕐᖔᖑᓚᐅᖅᓯᒪᔪᖅ. ᑲᔪᓯᑎᑕᐅᑉᓗᓂ 

ᑕᒪᒃᑭᓐᓄᑦ. ᑐᕌᖓᔪᑦ ᓇᓗᓇᐃᖅᑕᐅᒃᑲᓐᓂᖁᑉᓗᒍ 

ᑕᒪᓐᓇ ᑲᑦᓱᖓᐃᖅᓯᒪᑦᓯᐊᕐᓂᕐᒧᑦ ᐃᓚᒌᑦᓯᐊᕐᓂᕐᒧᑦ 

ᓄᓇᕗᒻᒥ ᐊᒻᒪ ᐃᖅᑲᐃᔾᔪᑎᒋᓪᓗᑎᒍᑦ ᑕᒪᑦᓱᒪᓐᖓᑦ 

ᑲᑦᓱᖓᐃᖅᓯᒪᔾᔪᑎᒋᔭᑉᑎᒻᓂᒃ. 

  

ᑖᑉᑯᐊ ᑐᖑᔪᐊᖓᔪᑦ ᑕᑯᑎᑦᓯᔪᑦ ᓲᖑᓂᕐᒥᒃ 

ᓇᖏᖅᓯᔪᓐᓇᓂᑦᑎᓐᓂᒃ ᒪᒥᓴᕐᓂᕐᒧᑦ ᑐᕌᕈᑎᐅᓗᓂ, 

ᐊᒻᒪᓗ ᐊᓐᓇᐅᒪᒍᓐᓇᖁᑉᓗᑎᒃ 

ᓂᕆᐅᓐᓂᖃᖁᑉᓗᑎᒃ ᐅᐱᒍᓱᑦᓯᐊᕐᓗᑎᓪᓗ 

ᐊᓯᖕᓂᒃ. ᑕᑯᑎᑦᓯᔾᔪᑎᐅᖕᒪᑦ ᓇᓗᓇᐃᒃᑯᑕᐅᓪᓗᓂ 

ᐃᖢᐊᖅᑐᒧᑦ. ᑕᒪᒃᑯᐊ ᖃᕿᖅᑯᐊᖃᖅᑐᑦ 

ᑕᑯᑎᑦᓯᐊᖅᑐᑦ ᐱᓇᓱᐊᕐᓂᑎᓐᓂᒃ 

ᓂᓪᓕᐅᔾᔨᒋᐊᖃᕐᓂᑎᓐᓂᒃ ᐋᖅᑭᒍᑎᐅᓂᖓᓂᓪᓗ. 

 

ᐅᖃᖅᑎᑦᑎᔩ, ᑕᒪᒃᑯᐊ ᑕᑯᒑᖓᑕ ᑖᑉᑯᓇᒥᑦ 

ᐃᖅᑲᐅᒪᔾᔪᑕᐅᖃᑦᑕᓂᐊᖅᐳᑦ ᐃᑲᔪᖅᑐᐃᓂᑦᑎᓐᓂᒃ 

ᖃᐅᑕᒫᑦ ᐊᒻᒪᓗ ᓈᒻᒪᑦᑐᒥᒃ 

ᐅᖃᖃᑎᒌᑉᐸᓂᑦᑎᓐᓂᒃ. ᐃᓗᖏᖅᓱᖅᐳᖓ 

ᓂᐱᐅᔪᒪᓪᓗᖓ ᐱᕚᓪᓕᕈᑎᑦᓴᒧᑦ. ᑭᓇᐅᑉ 

ᐃᓗᖏᖅᑐᕐᓂᖓ ᐃᒫᒃ ᐃᓕᓴᐃᓂᐊᖅᐳᖅ 

ᕿᑐᕐᖓᒥᓂᒃ ᐅᐱᒍᓱᑦᓯᐊᕐᓂᕐᒥᒃ ᐊᒻᒪ 

ᐃᓅᖃᑎᒌᑦᓯᐊᓂᕐᒥᒃ ᐱᕙᓪᓕᐊᑎᑦᓯᓇᓱᓪᓗᓂ 

ᐃᓚᒌᓐᓂᓕᒫᒥᓄᑦ ᐱᕙᓪᓕᐊᓂᖃᖁᑉᓗᒍ 

ᐃᓅᓯᕐᒥᓂᒃ. 

 

ᐅᖃᖅᑎᑦᓯᔩ, ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑏᑦ 

ᐃᑲᔪᖅᑐᐃᓚᐅᕐᓂᖏᑦ ᐱᒋᐊᖅᑎᓚᐅᖅᓯᒪᔭᓐᓂᒃ 

ᓂᕆᐅᑦᓯᐊᖅᖢᖓᓗ ᑲᑎᒪᓂᐅᓛᖅᑐᒥᒃ ᑭᖑᓪᓕᕐᒥᒃ 

ᐅᖃᖃᑎᒌᑦᓯᐊᕋᔭᕐᓂᑎᓐᓂᒃ ᖃᐅᑕᒫᑦ 

ᐃᓅᓯᕆᔭᑉᑎᒻᓄᑦ.  

 

ᐃᑲᔪᖅᑐᐃᓂᖃᖅᐳᖓ ᐅᑯᑎᒎᓇᖅ, 

ᐊᖑᓇᓱᓐᓂᒃᑯᑦ, ᐃᓐᓇᕐᓄᑦ ᐊᓐᓇᒃᑕᕗᑦ 

ᑐᓂᕙᓪᓗᒋᑦ, ᓇᖕᒥᓂᕐᓗ ᐸᖅᑭᒍᓐᓇᓐᖏᑦᑐᓄᑦ. 

ᐃᒻᒪᖄ ᐃᑲᔪᖅᑐᐃᓂᐊᖅᐳᑎᑦ 

ᐃᑲᔪᖅᑐᐃᓗᑎᓪᓘᓐᓃᑦ ᐊᓯᖕᓂᒃ ᑕᒫᓂ 3-ᒥ 

ᓂᕆᖃᑎᒌᑉᐸᓂᕐᒧᑦ ᐊᓯᔾᔨᕆᐊᕐᓂᓐᓄᓪᓗ ᐊᒻᒪ 

ᓂᓚᒃᑕᕆᐊᖅᐸᒡᓗᑎᑦ ᐊᒻᒪ ᐅᖃᓗᒃᐸᒡᓗᒋᓪᓗ 

ᑕᒪᒃᑯᐊ ᓇᓪᓕᒋᔭᑎᑦ. ᖁᖓᑉᐸᓪᓗᑎᓪᓗ ᐊᒻᒪ 

ᐃᒃᐱᒍᓱᒃᐸᓪᓗᑎᑦ ᐃᑲᔪᖅᑐᐃᓂᒃᑯᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐃᓱᓕᒻᒪᑕ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ 

ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 857 - 5(2): 

ᑲᑐᔾᔨᖃᑎᒌᓐᓂᖅ ᒪᓕᒋᐊᖃᖅᑎᑕᐅᓯᒪᓂᖓ 

(ᓯᒪᐃᓚᒃ)  

ᓯᒪᐃᓚᒃ: ᐅᑉᓛᑦᓯᐊᖅ. ᒪ’ᓇ, ᐅᖃᖅᑎᑦᓯᔩ. 

ᖃᒪᓂ’ᑐᐊᕐᒥᐅᖃᖅᑎᒃᑲᓗ ᐅᑉᓛᑦᓯᐊᖅ, 

ᐅᑉᓗᖃᑦᓯᐊᕐᓂᐊᖅᐳᕼᐃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐃᖅᑲᐃᑎᑦᓯᔪᒪᓪᓗᖓ ᓯᕗᓪᓕᐅᑎᔭᑉᑕᑎᓐᓂᒃ 

ᑲᑐᔾᔨᖃᑎᒌᕐᓂᕐᒧᑦ ᐊᖏᕈᑎᐅᓯᒪᔪᖅ ᓄᓇᕗᑦ 

ᒐᕙᒪᒃᑯᑦ, ᐊᒻᒪ ᓄᓇᕗᑦ ᒐᕙᒪᒃᑯᖏᑦ. 

 

ᐅᖃᖅᑏ, ᐱᒋᐊᖅᑳᕐᓗᖓ, ᖁᔭᓐᓇᒦᖅᑳᑉᓗᒋᑦ 

ᓂᕈᐊᖅᑎᖁᑎᒋᔭᒪ ᐃᓚᖓᑦ ᐱᓕᑉ ᐳᑐᒋᒪᑦᑐᖅ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᖏᓐᓂ. ᑖᒻᓇ 

ᑎᒥᐅᑉᓗᓂ ᐱᒻᒪᕆᐅᓂᖅᐹᖑᖃᑕᐅᔪᖅ 

ᐊᖏᕈᑎᑎᒍᑦ ᐱᓐᖑᖅᑎᑕᐅᓯᒪᔪᖅ.  

 

ᐊᒻᒪᓗ ᓯᕗᒧᑦᓯᐊᖁᕙᑉᑲ ᑕᒪᒃᑯᐊ ᓂᕈᐊᕋᑦᓴᐅᔪᑦ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦᑐᑦ 

ᓂᕈᐊᕐᓂᕆᓛᖅᑖᓄᑦ. 

 

ᑖᒻᓇ ᐊᖏᕈᑎᒋᔭᕗᑦ ᓄᓇᕗᑦ ᑐᓐᖓᕕᒃᑯᖏᖕᓂ 

ᐊᕐᕌᓂᐅᓗᐊᓕᖅᑐᖅ.  

 

ᐃᓚᒋᐊᕈᒪᓪᓗᒍ ᓂᐱᖃᖃᑕᐅᔪᒪᑉᓗᖓ 

ᖁᔭᓐᓇᒦᖅᖢᒋᑦ ᓄᓇᕗᑦ ᑐᓐᖓᕕᒃᑯᑦ 

ᐊᖓᔪᖅᑳᖓᑦ ᓂᕈᐊᕐᓂᕐᒥᒃ 

ᓵᓚᑦᓴᕋᑖᓚᐅᕐᓂᖓᓄᑦ, ᐊᓗᑭ ᑰᑦᓯᖅ. ᖁᔭᓐᓇᒦᒃ.  

 

ᑖᒃᑯᐊ ᒪᕐᕉᒃ ᐃᒃᐱᒋᔭᐅᒃᑲᓐᓂᕆᐊᖃᖅᑐᒋᔭᕗᑦ 

ᐊᖏᕈᑎᑎᒍᑦ ᓴᓇᒋᐊᓕᓐᓄᑦ ᑐᒃᑐᓕᕆᓂᕐᒧᑦ 

ᑭᕙᓪᓕᕐᒥ. ᐅᖃᖅᑏ, ᓯᕗᓪᓕᐅᑎᓗᒍ, ᑕᒪᒃᑯᐊ 

ᓴᓇᒋᐊᓖᑦ.  

 

ᐅᖃᖅᑏ, ᑲᑐᔾᔨᖃᑎᒌᓐᓂᕐᒧᑦ ᐊᖏᕈᑦ 

ᑕᑯᑎᑦᓯᓯᒪᖕᒪᑦ ᑐᕌᒐᕆᔭᐅᖕᒪᑦ ᐃᓚᖏᖕᓄᑦ 

ᑕᒪᒃᑯᖕᓄᑦ ᐃᒪᐃᑦᑑᕗᖅ. ᐱᓕᕆᖃᑎᒋᓗᒋᑦ 

ᑲᑐᔾᔨᖃᑎᒌᕗᑦ ᒐᕙᒪᑐᖃᒃᑯᓪᓗ 

ᐱᕙᓪᓕᐊᕝᕚᓪᓗᖁᓪᓗᑕ ᐃᒡᓗᓕᕆᓂᕐᒧᑦ, 

ᐊᓯᖏᓐᓄᓪᓗ ᓴᓇᒋᐊᓕᓐᓂᒃ ᓄᓇᕗᒻᒥ. 

ᐃᑲᔪᖅᑐᐃᔪᓐᓇᖁᑉᓗᑕ ᓯᕗᓂᑦᓴᖃᑦᓯᐊᓂᕐᒧᑦ 

ᓄᓇᓕᖁᑎᑉᑎᒻᓂ ᐱᕙᓪᓕᐊᕆᓗᑕ ᐃᑯᖓᒃᑲᓐᓂᖅ 

ᐃᒡᓗᓕᐅᕋᑦᓴᒧᑦ ᐸᕐᓇᐅᑎᖃᕐᓗᑕ 

ᐃᒡᓗᑭᑦᓴᓗᐊᕐᓂᖓ ᐱᓪᓗᒍ. ᓴᖅᑮᓗᑕ 

ᑲᑐᔾᔨᖃᑎᒌᓐᓂᒃᑯᑦ ᑕᒪᒃᑯᐊ ᐱᒻᒪᕆᐅᔪᓂᒃ 

ᓴᓇᒋᐊᓖᑦ ᓄᓇᕗᒻᒥ, ᒐᕙᒪᓗᒃᑖᑉᑎᒍᑦ 

ᓇᒻᒥᓂᖁᑎᖃᖅᑎᐅᔪᓂᓪᓗ ᐊᒻᒪᓗ ᑲᓇᑕᐅᑉ 

ᓯᓚᑖᓃᑦᑐᓂᒃ. 

 

ᐅᖃᖅᑏ, ᐅᕙᓂ ᑕᖅᑭᒐᓚᖕᓂᒃ 

ᐃᑦᓯᕙᓕᕋᓗᐊᖅᖢᖓ ᑭᓯᐊᓂ 

ᐱᕕᖃᕈᓐᓇᖅᓯᓯᒪᓂᕋ ᓂᕈᐊᕈᓐᓇᖅᖢᖓ 

ᐱᒻᒪᕆᐅᔪᓂᒃ ᐱᔭᕆᐊᓕᖕᓂᒃ ᓄᓇᕗᑦ ᒐᕙᒪᒃᑯᑦ 

ᐊᑭᑐᔫᑎᓄᑦ ᐱᓇᓱᐊᖅᑕᖏᓐᓂᒃ.  

 

ᐅᖃᖅᑏ, ᐱᐊᓂᓐᖏᓚᒃᑯ ᐅᖃᐅᓯᒃᓴᒃᑲ 

ᐊᖏᖅᑕᐅᔪᒪᑉᓗᖓ ᑕᒪᒃᑭ’ᓄᑦ 

ᓂᓪᓕᕆᐊᒃᑲᓂᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐃᓚᒋᐊᒃᑲᓐᓂᕈᒪᓪᓗᓂᐅᒃ ᐅᖃᐅᓯᒃᓴᓂ 

ᐱᐊᓂᓐᖏᒻᒪᒍ. ᐋᒃᑳᖅᑕᐅᕙ? ᑐᓴᓐᖏᓐᓇᒪ. 

ᑲᔪᓯᒋᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᒪᓕᒐᓕᐅᖅᑎᐅᖃᖅᑎᒃᑲᓗ.  

 

ᑕᐃᒪᐃᒐᓗᐊᕐᓗᓂ ᐅᑉᐱᕆᒻᒪᕆᑉᐸᕋ ᐃᓄᑑᓗᑕ 

ᐱᑦᓱᓐᓇᔾᔮᓐᖏᓐᓇᑉᑎᒍᑦ ᑲᑐᔾᔨᖃᑎᒋᔭᕗᑦ ᑭᓯᐊᓂ 

ᓲᕐᓗᒃ ᓄᓇᕗᑦ ᑐᓐᖓᕕᒃᑯᑦ, ᐊᒻᒪ ᐃᓄᐃᑦ 

ᑲᑐᔾᔨᖃᑎᒌᖏᑦ. ᑖᑉᑯᐊᑦᑕᐅᖅ 

ᐃᑲᔪᓪᓗᐊᑕᕆᐊᖃᕐᒥᕗᑦ.  

 

ᐅᖃᖅᑏ, ᐅᖃᓕᒫᕐᓗᒋᑦ ᓄᓇᕗᑦ ᑐᓐᖓᕕᒃᑯᑦ 

ᐅᓂᒃᑳᓕᐅᕆᕋᑖᓚᐅᖅᑕᖏᑦ ᓄᓇᕗᒻᒥ 

ᐃᒡᓗᑭᑦᓴᓗᐊᕐᓂᖅ ᐱᓪᓗᒍ ᐅᔾᔨᕆᓚᐅᕋᑉᑯ ᑕᒪᒃᑯᐊ 

ᐃᓗᓕᖏᑦ ᐊᒥᒐᕐᓂᕐᒧᑦ ᐱᑕᖃᕐᓂᖏᓐᓂᒃ. ᑭᓯᐊᓂ, 

ᐊᐃᑦᑖᕈᓱᓚᐅᖅᐳᖓ ᑎᒥᖁᑎᖓᑦ ᓲᕐᓗ 

ᐱᔭᕆᐊᑐᓗᐊᖅᑐᕆᓐᖏᒻᒪᑕ ᑕᒪᒃᑯᓇᓐᖓᑦ 

ᐊᔭᐅᖅᑐᐃᓗᑎᒃ ᐋᖅᑭᒍᑎᑦᓴᓄᑦ, ᐃᒡᓗᑭᑦᓴᕐᓂᖅ 

ᐱᔾᔪᑎᒋᓪᓗᒍ. 

 

ᐅᖃᖅᑏ, ᐃᓕᑕᕆᒐᓗᐊᖅᐸᕋ ᐃᓄᐃᑦ 

ᑲᑐᔾᔨᖃᑎᒌᖏᑦ ᒐᕙᒪᐅᓐᖏᑦᑑᒐᓗᐊᑦ, ᐊᒻᒪ 

ᑲᒪᔨᐅᒐᑎᒃ ᐱᔨᔅᓯᕋᐅᑎᖃᕐᓂᕐᒥᒃ ᑭᒃᑯᓕᒫᓄᑦ 

ᐱᓕᕆᐊᑦᓴᓂᓪᓗ. ᑭᓯᐊᓂ, ᖃᐅᔨᕋᑖᓚᐅᕐᒥᕗᒍᑦ 

ᓄᓘᔮᑦ ᐱᔾᔪᑎᒋᓪᓗᒍ. ᓇᓗᓇᓐᖏᓚᖅ ᑖᒃᑯᐊ 

ᐅᓄᖅᑐᑦ ᓈᒻᒪᑦᓴᓐᖏᒻᒪᑕ ᐃᓄᑐᐃᓐᓇᐃᑦ. ᐃᒫᒃ 

ᑮᓇᐅᔭᑎᒍᑦ ᐃᑲᔪᖅᑕᐅᓗᐊᓐᖏᖦᖢᑎᒃ 

ᓂᖏᑕᖅᑕᐅᕙᑦᑐᓂᒃ ᑭᓱᒃᓴᓂᐊᖅᑎᐅᔪᓄᑦ 

ᐊᑐᖅᑕᐅᑎᓪᓗᒋᑦ ᑕᒪᑉᑯᐊ.  

 

ᐅᖃᖅᑏ, ᐊᓚᐅᔾᔫᔾᔭᓐᖏᓗᖓ 

ᑖᒃᓰᔭᖅᑎᐅᒐᓗᐊᕐᓗᑕ ᑕᒪᓐᓇ ᐅᕗᖓᑦᓯᐊᖅ 

ᑕᐅᑐᓐᓂᐅᕐᒪᑦ. ᑭᓯᐊᓂ, ᐃᑲᔪᖅᑐᐃᕗᖓ ᓄᑖᒃᒥ 

ᑕᐅᑐᑦᓯᐊᕋᔭᕈᑉᑕ ᓲᕐᓗ ᐅᔭᕋᓐᓂᐊᕐᓂᕐᒥᒃ 

ᐊᓯᖏᓐᓂᓪᓗ ᐱᓕᕆᐊᑦᓴᓂᒃ 

ᐊᑐᖅᑕᐅᑦᓯᐊᓂᖅᓴᐅᖁᑉᓗᒋᑦ ᑕᒪᒃᑯᐊ 

ᐊᖑᒪᔭᐅᓂᖅᓴᐅᓕᖁᑉᓗᒋᑦ ᐃᒡᓗᑭᑦᓴᓗᐊᕐᓂᕆᔭᕗᑦ 

ᓄᓇᓕᓗᒃᑖᒥᖕᓂᒃ.  

 

ᑖᒻᓇᑦᑕᐅᖅ ᐊᓯᐊ ᐅᖃᐅᓯᕆᔪᒪᒻᒥᔭᕋ ᐅᑉᓗᒥ 

ᑐᒃᑐᓕᕆᓂᖅ. ᖃᐅᔨᒪᔪᑦᓴᐅᒐᑦᓯ ᓄᓇᕗᑦ 

ᑐᓐᖓᕕᒃᑯᑦ ᐃᓚᐅᓚᐅᕐᒪᑕ ᐋᖅᑮᕙᓪᓕᐊᑉᓗᑎᒃ 

ᓄᓇᕗᓗᒃᑖᒥ ᐆᒪᔪᓕᕆᔨᕐᔪᐊᕐᒧᑦ ᐱᖁᔭᒥᒃ. 

ᐅᓂᒃᑳᓕᐅᖅᓱᑎᒃ ᒪᓕᒐᓕᐅᕐᕕᒻᒧᑦ ᐅᑭᐅᑦ ᑕᓪᓕᒪᑦ 

ᑐᖓᔪᑦ.  

 

ᐅᓂᒃᑳᓵᖑᓯᒪᔪᓂᒃ ᐅᖃᓕᒫᖅᖢᒍ, ᑐᒃᑐᐃᑦ 

ᐱᒻᒪᕆᐅᒻᒪᑕ ᑭᕙᓪᓕᕐᒥᐅᓄᑦ. ᐃᓚᖏᑦ 

ᐅᓗᕆᐊᓇᕐᓂᖅᐹᖑᔪᑦ ᐃᑯᖓᒃᑲᓐᓂᖅ ᑐᒃᑐᐃᑦ 

ᐱᓪᓗᒋᑦ, ᖃᕆᑕᐅᔭᒃᑯᑦ ᓂᐅᕐᕈᑕᐅᓂᖏᑦ ᓂᕿᖏᑦ, 

ᐊᒻᒪ ᐅᓄᖅᓯᒋᐊᖅᑕᐅᓂᖏᑦ ᓂᐅᕐᕈᑎᑦᓴᐃᑦ ᑐᒃᑐᑦ.  

 

ᑐᓴᖅᓯᒪᕗᒍᑦ ᐊᑕᐅᓯᐊᓐᖏᑦᓱᑕ ᐅᖃᖅᑏ, ᑕᒪᓐᓇ 

ᑲᒪᒋᔭᐅᖁᑉᓗᒍ ᐊᒻᒪ ᑲᒪᒋᔭᐅᓂᐊᖅᐸᑦ ᐃᓚᖏᑦ 

ᐊᖏᕈᑎᒦᑦᑐᑦ ᒪᑐᐃᖅᑕᐅᒃᑲᓐᓂᕋᔭᖅᐸᑕ 

ᐃᖢᐊᕐᓂᖅᓴᒥᒃ ᐊᐅᓚᑕᐅᑦᓯᐊᖁᓪᓗᒋᑦ 

ᓂᐅᕐᕈᑕᐅᕙᓐᓂᖏᑦ ᓂᖀᑦ.  

 

ᒪᑐᐃᖓᑦᓯᐊᖅᐳᖓ ᑕᒪᑐᒧᖓ. ᐃᓱᒻᒥᖁᔨᕗᖓᓗ 

ᑲᑐᔾᔨᖃᑎᒌᖕᓂᕐᒧᑦ ᐊᖏᕈᑦ 

ᐱᒋᐊᓐᖓᐅᑎᒋᓂᐊᕋᑉᑎᒍᑦ 

ᐅᖃᖃᑎᒌᑉᐸᓪᓕᐊᓂᕐᒧᑦ. 

 

ᐅᖃᖅᑏ, ᐊᐱᖅᑯᑎᖃᕐᓂᐊᖅᐳᖓ ᑖᑉᑯᓂᖓ 

ᓈᒻᒪᒃᓯᑉᐸᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

ᖁᔭᒋᔭᐅᓂᖏᑦ ᓂᕿᑦ 

ᑐᓐᓂᖅᓴᖅᑕᐅᑲᑕᒃᑐᑦ (ᑕᐅᑐᓐᖏ)  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔪᖓ 

ᐃᓕᑕᖅᓯᔪᒪᓪᓗᖓ ᓄᕙᒡᔪᐊᕐᓇᖅᑐᖃᖅᑎᓪᓗᒍ 

ᑲᖏᖅᓯᓂᕐᒥ ᐊᒻᒪ ᐃᒡᓗᓕᒑᕐᔪᖕᒥ ᕼᐊᒻᓚᒋᔭᐅᔪᑦ, 

ᒪᐃᔭ ᐊᒻᒪ ᑲᑎᒪᔨᒋᔭᖏᑦ ᐊᒃᓱᕈᑦᑎᐊᖅᓱᑎᒃ 

ᓯᕗᓪᓕᖅᐹᕐᒥᒃ 900-ᓂᒃ ᐴᖅᑐᖅᓯᒪᔪᓂᒃ ᓂᕿᓂᒃ 

ᑐᓂᐅᖅᑲᐃᓚᐅᖅᓯᒪᖕᒪᑕ 

ᑲᖏᖅᓯᓂᕐᒥᐅᑕᓗᒃᑖᕐᓄᑦ. ᐃᑲᔪᖅᑎᖃᖅᓱᑎᒃ 

ᐱᓕᕆᔨᖁᑎᖏᓐᓂᒃ ᕼᐊᒻᓚᒃᑯᑦ ᐊᒻᒪ ᖃᑦᑎᕆᔩᑦ 

ᐊᖓᔪᖅᑳᖏᓐᓂᒃ. 

 

ᖁᕕᐊᓱᓐᓇᐅᕌᓂᒃᑎᓪᓗᒍ ᑮᓇᐅᔭᕐᒧᑦ ᐃᓄᐃᑦ 

ᐊᒃᑐᖅᓴᓕᕌᖓᑕ ᕼᐊᒻᓚᒃᑯᑦ ᐃᑲᔪᖅᑎᖃᖅᓱᑎᑦ 

ᓄᓇᕗᑦ ᑐᓐᖓᕕᒃ ᑎᒥᖓᓂᒃ, ᓄᓇᕗᑦ 

ᒐᕙᒪᒃᑯᓐᓂᒃ $575-ᓂᒃ ᐃᒡᓗᓕᒫᓄᑦ 

ᑐᓂᐅᖅᑲᐃᓚᐅᕐᒪᑕ. ᑖᓐᓇ ᐃᑲᔪᑦᑎᐊᓚᐅᖅᑐᖅ. 

ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᑦ ᑭᕙᓪᓕᕐᒥ 

ᑐᓂᓯᓪᓗᑎᒃ $1,005-ᒥᒃ ᓂᕿᑖᕈᑕᐅᔪᓐᓇᖅᑐᓂᒃ. 

ᖁᔭᓐᓇᒦᒃ ᐱᓕᕆᓂᔅᓯᓐᓄᑦ. 

 

ᐃᒡᓗᓕᒑᕐᔪᖕᒥᓕ ᐃᒃᓯᕋᕐᔪᐊᑦ ᑐᒃᓯᐊᕐᕕᖓᑦ 

ᓂᕿᓂᒃ ᐴᖅᑐᐃᓪᓗᑎᒃ, ᒪᐃᔭᓗ, ᑲᑎᒪᔩᓪᓗ, 

ᐊᑭᓕᖅᓱᖅᑕᐅᓐᖏᔅᓱᑎᒡᓗ ᐱᓕᕆᔪᑦ 

ᐴᖅᑐᐃᓪᓗᑎᒃ ᓂᕿᑖᖅᑎᑦᑎᓯᒪᓚᐅᕐᒪᑕ 

ᐃᒡᓗᓕᒫᓂᒃ. ᐃᑲᔫᑎᖃᑦᑎᐊᓚᐅᖅᑐᖅ ᑖᓐᓇ.  

 

ᑭᓯᐊᓂ ᑭᖑᓪᓕᖅᐹᕐᒥ ᕼᐊᒻᓚᒃᑯᑦ ᑲᖏᖅᓯᓂᕐᒥ 

ᐃᑲᔪᖅᑎᖃᖅᓱᑎᒃ ᐃᑯᕐᕋᖅ ᑏᑲᓐᔅ ᑲᐳᑦ-

ᖑᓂᕋᖅᑕᐅᔪᖅ. ᒫᓐᓇ ᑕᑭᔪᒻᒪᕆᐊᓗᐃᑦ 

ᓄᓇᒃᑰᕈᑏᑦ ᓴᖅᑭᓚᐅᕐᒪᑕ ᓂᕿᑖᖅᑎᑕᐅᓚᐅᕐᒪᑦ 

ᑐᒃᑐᓂᒃ, ᕿᑭᖅᑖᓘᑉ ᐃᖃᓗᖏᓐᓂᒃ, 

ᑕᕆᐅᕐᒥᐅᑕᓂᑦ ᐊᒻᒪᓗ ᐊᕿᒡᒋᐅᔭᕐᓂᒃ. ᑖᓐᓇ 

ᐃᑲᔫᑎᖃᑦᑎᐊᓚᐅᕐᒪᑦ ᖃᑕᓐᖑᑎᒌᓂᒃ 

ᑲᖏᖅᓯᓂᕐᒥ ᐊᒻᒪ ᓄᓇᓕᓕᒫᓂᒃ. ᖁᔭᓐᓇᒦᖅᐸᒃᑲ 

ᐃᓕᑕᕆᕙᒃᑲ ᐱᓕᕆᑦᑎᐊᖅᓯᒪᖕᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᖅᐸᒃᐸᕗᑦ 

ᐃᑲᔪᖃᑦᑕᖅᑐᐊᐲᑦ ᐃᓅᖃᑎᑦᑎᓐᓂᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐊᕐᕕᐊᑉ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

ᖃᓄᐃᓕᓐᓂᖓ ᓄᕙᔾᔪᐊᓐᓇᖅ 19 ᐊᕐᕕᐋᑦ 

ᓄᓇᓕᐊᓂ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ 

ᒪᓕᒐᓕᐅᖅᑎᐅᖃᖅᑎᒃᑲ. ᐅᖃᖅᑎᑦᓯᔩ, 

ᐅᖃᐅᓯᒃᓴᖃᖅᐳᖓ ᐅᑉᓛᖅ ᓄᕙᖕᓇᕐᔫᑉ 

ᒥᒃᓵᓅᒻᒥᔪᖅ.  
 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᕙᓂ ᐅᓪᓛᖅ 

ᐊᕐᕕᐊᓂ, ᓲᕐᓗᖃᐃ ᓄᕙᒡᔪᐊᕐᓇᖅ-19-ᑖᖅᓯᒪᔪᑦ 

ᐊᒥᓲᓂᖏᑦ ᒪᕐᕈᑐᐃᓐᓇᐅᓕᕐᒪᑎᒃ. ᓂᕆᐅᑉᐳᖓᓗ 

ᑕᐃᒫᒃ ᖃᑦᑏᓐᓇᕈᖅᐸᓪᓕᐊᑐᐃᓐᓇᕐᓂᐊᕐᒪᑕ 

ᐊᒥᓲᓂᖏᑦ ᓄᕙᒡᔪᐊᕐᓇᓖᑦ. 
 

ᐅᖃᖅᑏ, ᕿᒥᕐᕈᓪᓗᒋᑦ ᑕᖅᑭᐅᓚᐅᖅᑐᓂᑦ 

ᓄᕖᕝᕙᒥᓂᑦ, ᐊᕐᕕᐊᓂ 339-ᓂᒃ ᓄᕙᒡᔪᐊᕐᓇᖅ19-

ᑖᖅᓯᒪᔪᒡᒍᑕᐅᓯᒪᒻᒪᑕ ᐃᓄᖏᑦ. ᐊᒻᒪᓗ 

ᖁᔭᓕᓐᓇᖅᐳᖅ ᑕᒪᒃᑯᐊ ᐊᒥᓲᓂᖏᑦ ᒪᒥᒃᓯᒪᓕᕐᒪᑕ 

ᑭᓯᐊᓂᓕ ᖃᐅᔨᒪᔪᐃᓐᓇᐅᕙᓪᓚᐃᒐᑦᑕ ᑭᒃᑯᓕᒫᑦ 

ᒪᒥᑦᑐᐃᓐᓇᐅᓐᓂᓐᖏᒻᒪᑕ. ᐊᒻᒪᓗ ᐱᒻᒪᕆᐅᕗᖅ 

ᐅᕙᑦᑎᓐᓄᑦ ᕿᒥᕐᕈᓗᒋᑦ ᐅᒡᒍᕐᓇᖅᑐᐊᓗᐃᑦ 

ᐊᔾᔨᐅᓐᖏᑦᑐᑦ ᐊᑐᖅᑕᐅᕙᓚᐅᖅᑐᑦ 

ᑕᖅᑭᐅᓚᐅᖅᑐᓂᒃ ᑐᑭᓯᐅᒪᖁᓪᓗᑕ 

ᖃᓄᐃᓕᓐᓂᕐᒪᖔᑦ. ᑐᑭᓯᐅᒪᓗᑕᓗ ᖃᓄᖅ 

ᒐᕙᒪᒃᑯᑦ ᑲᒪᑦᑎᐊᓚᐅᕐᒪᖔᑕ ᑕᒪᒃᑯᓂᖓ 

ᖃᓄᐃᓕᐅᕈᑎᖃᕋᓱᐊᕐᓂᖏᓐᓂ, ᐊᒻᒪᓗ ᖃᓄᖅ 

ᒐᕙᒪᒃᑯᑦ ᑲᒪᑦᑎᐊᓚᐅᓐᖏᒻᒪᖔᑕ ᑕᒪᒃᑯᓂᖓ 

ᖃᓄᐃᓕᐅᕈᑎᖃᕋᓱᐊᓂᖏᓐᓂ. 
 

ᐅᖃᖅᑏ, ᑕᒪᒃᑯᐊ ᐊᐱᖅᑯᑏᑦ ᐊᐱᖅᑯᓯᕆᓐᓂᕈᕕᒋᑦ 

ᐃᓄᑐᐃᓐᓇᕐᓄᑦ ᑕᒫᓂ ᓄᓇᑦᑎᓐᓂ, 

ᐊᔾᔨᒌᓐᖏᑦᑐᕈᓘᔮᓗᓐᓂᒃ ᑭᐅᒐᔭᖅᑐᑦ. ᐃᓚᖏᑦ 

ᐃᓄᐃᑦ ᐅᖃᖅᓯᒪᔪᑦ ᐃᒡᓗᓕᕆᓂᖅ 

ᐱᔾᔪᑕᐅᓪᓗᐊᓚᐅᖅᐳᖅ. ᐊᓯᖏᓪᓗ ᐅᖃᐅᓯᖃᕐᒥᔪᑦ 

ᑕᐃᒃᑯᓂᖓ ᐃᓄᑑᒃᑯᕕᖕᓂ ᐱᔾᔪᑎᖃᕐᓂᕋᐃᓪᓗᑎᒃ. 

ᐊᓯᖏᓪᓗ ᐃᓄᐃᑦ ᐃᓱᒪᒋᔭᖃᓗᐊᕐᒥᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐊᒻᒪᓗ 

ᓇᓕᒧᒌᓐᖏᓗᐊᖅᑐᐊᓗᑦᑎᒍᑦ ᑲᒪᒋᔭᐅᖃᑦᑕᕐᓂᖏᑦ. 

ᐊᓯᖏᑦ ᐃᓄᐃᑦ ᐅᖃᐅᓯᖃᓚᐅᕐᒥᔪᑦ ᓲᕐᓗ 

ᐱᔮᕆᔭᐅᓪᓗᑎᒃ ᐃᓱᒪᒋᔭᖃᖅᓯᒪᔪᑦ 

ᖃᓄᐃᓕᐅᖅᑕᐅᓂᖓᓂᒃ ᐅᖃᖅᑏ, ᐊᒻᒪᓗ 

ᓱᓕᓐᖏᑦᑐᓂᒃ ᐅᖃᐅᓯᖃᖃᑦᑕᖅᑐᑎᒃ. ᑕᒪᓐᓇᓗ 

ᐃᓕᓴᕆᔭᐃᓐᓇᕆᓯᒪᓪᓗᑎᒍᑦ ᐃᑲᔫᑎᖃᓐᖏᒻᒪᑦ. 
 

(ᑐᓵᑎᔨᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᒪᓐᓇ 

ᓇᓗᓇᐃᔭᖅᑕᐅᒃᑲᓐᓂᖁᑉᓗᒍ ᐅᖃᐅᓯᒃᓴᖃᖅᐳᖓ 

ᐅᑉᓛᖅ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑉᐱᕈᓱᒃᑲᒪ 

ᑕᒪᓐᓇ ᐱᒻᒪᕆᐅᒻᒪᑦ 

ᒐᕙᒪᒃᑯᑦ ᖃᐅᔨᓴᓪᓚᑦᑖᕈᑎᒃ 

ᖃᓄᐃᓕᐅᕈᑎᒋᔭᐅᓯᒪᓕᖅᑐᓂᒃ ᐅᓪᓗᒥᒧᑦ 

ᓄᕙᒡᔪᐊᕐᓇᖅ-19 ᐊᐃᑦᑑᑖᓗᖃᑦᑕᓚᐅᕐᓂᖓᓄᑦ 

ᑕᒫᓂ ᐊᕐᕕᐊᓂ.  

 

ᐃᓕᓴᖅᓯᓪᓗᖓᓗ ᐅᖓᑕᐅᔨᒐᒪ 

ᐅᖃᕐᕕᖃᕆᐊᖃᕐᓂᓐᓂ. ᐱᔭᕇᓕᖅᑐᖓᐅᒐᓗᐊᖅ, 

ᑕᒪᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ ᐱᔭᕇᕈᒪᓪᓗᖓ 

ᐅᖃᐅᓯᒃᓴᓐᓂᒃ (ᑐᓵᔨᑎᒎᕈᓐᓂᖅᑐᖅ) ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐃᓚᒋᐊᒃᑲᓐᓂᕈᒪᓪᓗᓂᐅᒃ ᐅᖃᐅᓯᒃᓴᖓ 

ᐱᐊᓂᒃᓯᒪᓐᖏᒻᒪᒍ. ᐋᒃᑳᖅᑕᐅᕙ? ᑐᓴᓐᖏᓐᓇᒪ. 

ᑲᔪᓯᑦᓯᐊᕆᑦ ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, 

ᒪᓕᒐᓕᐅᖅᑎᐅᖃᖅᑎᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᖅᑲᐅᒐᒪ 

ᐱᒻᒪᕆᐅᓱᒋᒐᒃᑯ ᖃᐅᔨᓴᖅᑕᐅᔪᖃᑦᑎᐊᕐᓂᐊᕐᓗᓂ 

ᒐᕙᒪᒃᑯᑦ ᖃᓄᐃᓕᐅᕈᑎᖃᕆᐊᓐᖓᖅᓯᒪᓕᖏᖕᓄᑦ 

ᐅᓪᓗᒥᒧᑦ ᓄᕙᒡᔪᐊᕐᓇᖅ-19 

ᐊᐃᑦᑑᑖᓘᖃᑦᑕᕐᓂᖓᓄᑦ ᑕᒫᓂ ᐊᕐᕕᐊᓂ. 

ᐊᒻᒪᓗᖃᐃ ᓲᕐᓗ ᐊᓯᖏᓐᓂ ᓄᓇᓕᐅᔪᓂᒃ 

ᓄᕙᒡᔪᐊᕐᓇᖅ-19 ᐊᐃᑦᑑᑖᓘᖃᑦᑕᓚᐅᕐᓂᖓᓄᑦ 

ᓄᓇᕗᒻᒥ, ᑎᑭᕋᕐᔪᐊᕐᒥ, ᑲᖏᖅᖠᓂᕐᒥ ᐊᒻᒪᓗ 

ᓴᓂᑭᓗᐊᕐᒥ. 

 

ᐅᖃᖅᑏ, ᐱᒻᒪᕆᐅᒻᒪᑦ ᑐᑭᓯᓗᓂ 

ᖃᓄᐃᑦᑑᓚᐅᕐᓂᖏᓐᓂᒃ, ᖃᓄᐃᑦᑐᓂᓪᓗ ᐃᓄᐃᑦ 

ᐊᒥᓱᑦ ᐊᑦᑐᖅᑕᐅᑲᒻᒪᓗᐊᖃᑦᑕᓗᐊᓚᐅᕐᓂᖏᑕ 

ᐱᔾᔪᑎᖏᑦ, ᐊᒻᒪᓗ ᖃᓄᐃᑦᑑᓗᐊᖅᑐᑦ ᐃᓗᓕᖏᑦ 

ᒐᕙᒪᒃᑯᑦ ᖃᓄᐃᓕᐅᕈᑎᖃᓗᐊᓚᐅᕐᓂᖏᓐᓂᒃ, 

ᐊᒻᒪᓗ ᑐᑭᓯᓗᓂ ᑭᓱᓂᑦ ᑕᒻᒪᕈᑎᒥᓃᑦ ᐃᓕᑕᒥᓃᑦ 

ᐅᓪᓗᒥᒧᑦ ᖃᓄᐃᓕᐅᕈᑕᐅᓯᒪᓕᕐᓄᖓᑦ ᖃᐅᔨᓗᑕ. 

ᓂᕆᐅᑉᐳᖓᓗ, ᐅᖃᖅᑏ, ᑕᐃᒪᓐᓇ 

ᖃᐅᔨᓴᖅᑕᐅᓗᓂ ᐊᑑᑎᖃᑦᑎᐊᕐᓂᐊᖅᑐᒋᒐᒃᑯ 

ᐊᒻᒪᓗ ᓴᓐᖓᑎᑦᑎᓂᖅᓴᐅᒐᔭᖅᑐᓂ ᓯᕗᓂᒃᓴᒥ 

ᖃᓄᐃᓕᐅᕈᑎᖃᕋᓱᐊᕐᓗᓂ ᐃᓄᐃᑦ ᑭᒃᑯᑐᐃᓐᓇᐃᑦ 

ᐋᓐᓂᐊᖅᑕᐃᓕᒪᓂᖏᓐᓄᑦ ᐱᔾᔪᑎᖏᓐᓂᒃ, 

ᓲᕐᓗᖃᐃ ᐳᕙᓪᓗᓐᓂᖅ. ᖃᐅᔨᒪᓪᓗᑎᒍᓗ ᐃᓄᖕᓄᑦ 

ᑭᒃᑯᑐᐃᓐᓇᕐᓄᑦ ᐋᓐᓂᐊᕈᑕᐅᓗᐊᖃᑦᑕᖅᑐᖅ 

ᐱᔾᔪᑕᐅᓗᐊᑯᑖᓯᒪᓕᖅᑐᓂ ᓄᓇᕗᒻᒧᑦ, ᐅᖃᖅᑏ.  

 

ᓇᖕᒥᓂᖅ ᐃᓱᒪᒋᔭᖃᖅᐳᖓ ᑖᔅᓱᒧᖓ ᖃᓄᖅ 

ᐊᑐᖅᑕᐅᓯᒪᓕᕐᓂᖏᓐᓂᑦ ᑭᓯᐊᓂᓕ ᐅᓪᓗᒥᐅᔪᖅ 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐃᓱᒪᒋᑐᐃᓐᓇᕋᒃᑭᑦ. ᐊᒻᒪᓗ 

ᒪᓕᒐᓕᐅᖅᑎᐅᖃᖅᑎᒃᑲ 

ᐃᓱᒪᒋᔭᖃᖅᑐᒃᓴᐅᓱᒋᒋᕙᒃᑲ ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᑦ ᓇᓗᓇᓐᖏᑦᑐᖅ. ᑭᓯᐊᓂᓕ 

ᐅᖃᐅᓯᖃᖅᐳᖓ, ᐅᖃᖅᑏ, ᐱᑲᒻᒪᑎᑦᑎᓱᒋᔭᐅᔪᓂᒃ 

ᓇᓂᓯᒐᓱᐊᓐᖏᓐᓇᑦᑕ ᐊᒻᒪᓗ ᐊᐅᓚᓂᐅᔪᖅ 

ᐃᓄᖕᓂᒃ ᖃᐅᔨᓇᓱᐊᓐᖏᑦᑐᒍ ᐊᐃᑦᑐᐃᔪᒥᓂᕐᓂᒃ 

ᑕᐃᒪᐃᓐᖏᒻᒪᕆᑉᐳᖅ.  

 

ᐊᑐᖁᔭᒃᑲ ᑕᒪᒃᑯᐊ ᐃᓄᐃᑦ ᐊᒥᓱᑦ 

ᐊᑦᑐᖅᑕᐅᓯᒪᑲᒻᒪᑦᑐᒥᓃᑦ ᖃᐅᔨᓵᕆᔭᐅᓗᑎᑦ 

ᐃᓚᑰᓂᑯᒥᓂᖏᑦ ᐊᒻᒪᓗ ᖃᐅᔨᓇᓱᓪᓗᑕ ᑭᓱᑦ 

ᐊᑯᓂᐅᔪᒧᑦ ᐱᔾᔪᑎᐅᕙᓚᐅᖅᑐᑦ 

ᑲᒪᒋᔭᐅᔭᕆᐊᖃᕐᒪᖔᑕ ᐊᒻᒪᓗ ᑭᓱᑦ 

ᑲᔪᓯᓂᖃᑦᑎᐊᓚᐅᕐᒪᖔᑕ ᐊᒻᒪᓗ ᑭᓱᑦ 

ᑕᒻᒪᕈᑕᐅᓯᒪᓐᓂᕐᒪᖔᑕ. ᐅᖃᖅᑏ, ᐱᒻᒪᕆᐅᕗᖅ 

ᑕᒪᒃᑯᐊ ᑕᒻᒪᕈᑎᒥᓃᑦ ᐃᓕᑉᐹᓪᓕᕈᑎᒋᓯᒪᔭᕗᑦ 

ᓵᑦᑎᓐᓃᓕᖅᑎᓪᓗᒋᑦ ᐊᒻᒪᓗ 

ᓴᓐᖏᓂᖅᓴᐅᓕᕈᑎᒋᓛᕋᑦᑎᒍᑦ ᓯᕗᓂᒃᓴᒥ 

ᖃᓄᐃᓕᐅᕈᑎᖃᑦᑎᐊᕐᓂᖅᓴᐅᓛᕐᓗᑕᓗ 

ᓄᓇᕗᒻᒥᐅᑕᓄᑦ.  

 

(ᑐᓵᔨᑎᒎᕈᓐᓂᖅᑐᖅ) ᐅᐊᓯᐊᕈ 

ᐊᐱᖅᑯᓯᒃᓴᖃᕐᕕᒋᒋᐊᕈᒫᖅᖢᒍ ᓯᕗᓕᖅᑎ ᑕᒪᒃᓱᒪᑉ 

ᒥᒃᓵᓄᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 860 - 5(2): 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ (ᓇᑦᓯᖅ)  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓛᑦᓯᐊᖅ 

ᓄᓇᖅᑲᑎᐊᓐᓄᒃᑲ ᑕᕝᕙᐅᕗᑏᖅᐸᒃᑲ 

ᓇᐅᔮᕐᒥᐅᑕᐃᓪᓗ. ᐅᓪᓗᑐᐃᓐᓇᕐᒥ 

ᐊᖏᕐᕋᓛᓕᕋᓗᐊᕐᒥᔪᒍᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᓂᕈᐊᕐᓇᐅᓛᖅᑐᒥᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑦ 

ᓂᕈᐊᖅᑎᑦᑎᓂᕆᓛᖅᑕᖏᑦ ᐄᐳᕈᓪ 12, 2020-

ᐅᓕᖅᐸᑦ. 

 

ᐅᖃᖅᑏ, ᐱᒋᐊᕈᑎᖃᕈᒪᕗᖓ ᐅᐱᒋᓂᕋᕐᓗᒍ 

ᕼᐃᒪᔅ ᑖᑎ ᐊᒻᒪᓗ ᒐᐃ ᐃᓄᐊᐱᒃ ᐃᓕᔭᐅᓂᖓᓄᑦ 

ᑲᖏᖅᖠᓂᕐᒧᑦ ᐊᒻᒪᓗ ᐃᒡᓗᓕᒑᕐᔪᒻᒧᑦ 

ᑭᒡᒐᖅᑐᐃᓂᐊᓕᖅᑐᑎᒃ. ᐊᒻᒪᓗ 

ᕼᐃᓕᓇ ᒪᓕᑭᓗ, ᓯᑎᕝ ᒪᑉᓴᓛᒃ ᐊᒻᒪ ᔮᓐ ᐃᐅᓪ 

ᑎᓇᖦᖢ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᓇᐅᔮᓄᑦ 

ᑭᒡᒐᖅᑐᐃᔪᒪᓪᓗᑎᒃ ᐊᑎᓕᐅᖅᓯᒪᔪᐊᓐᓅᒻᒪᑕ, 

ᐅᐱᒋᕙᒃᑲ.  

 

ᑕᐃᒃᑯᐊᓗ, ᐅᖃᖅᑏ, ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᑐᒡᓕᖓᓄᑦ ᐆᒃᑐᖅᑐᐃᑦ 

ᐊᒥᓱᐊᐱᐅᕙᓗᒃᓱᑎᒡᓗ ᑕᐃᒃᑯᐊᑦᑕᐅᖅ ᐅᐱᒋᕙᒃᑲ. 

 

(ᑐᓵᔨᑎᒍᑦ) ᐅᖃᖅᑏ, ᐊᕕᒃᑐᒃᓯᒪᔪᑦ 

ᐃᓚᐅᓂᐊᖅᑎᓪᓗᒋᑦ ᓂᕈᐊᕐᓇᐅᔪᖅ ᐱᒻᒪᕆᐅᒻᒪᑦ 

ᐃᖅᑲᐅᒪᒋᐊᕐᓗᒍ ᑖᒃᑯᐊ ᐱᒻᒪᕆᐅᔪᑦ ᑕᐃᒪ 

ᐱᔭᒃᓴᓄᑦ ᑲᑐᔾᔨᖃᑎᒌᑦ ᐃᒪᓐᓇᐅᒻᒪᑦ ᐃᔾᔪᐊᓪᓗᒍ, 

ᑭᒡᒐᖅᑐᐃᓗᓂ ᓈᒻᒪᒃᑐᒥᒃ ᓂᕈᐊᖅᑕᐅᓂᒃᑯᓪᓗ 

ᐃᓄᐃᑦ ᑕᕝᕙᓂ ᑭᕙᓪᓕᕐᒥ ᐊᕕᒃᑐᖅᓯᒪᓂᖓ 

ᑕᒪᓐᓇ ᐱᕙᓪᓕᐊᓂᖓ ᓴᐳᒻᒥᔭᐅᓂᖓᓗ 

ᐊᐅᓚᑕᐅᓂᖓᓂᒡᓗ ᓯᕘᕋᐃᖅᑕᐅᓂᖓᓄᓪᓗ 

ᐱᔪᓐᓇᐅᑎᖓᑕ ᐃᑲᔫᑎᓄᓪᓗ ᓄᓇᖃᖅᑳᖅᑐᕕᓂᑦ 

ᐊᒻᒪ ᐊᔭᐅᖅᑐᕈᑎᓗᒋᑦ ᑮᓇᐅᔭᓕᐅᕈᓯᕐᒧ ᐃᓅᓯᕐᒧᑦ 

ᒐᕙᒪᓕᕆᓂᕐᒧᑦ ᐱᖅᑯᓯᓕᕆᓗ ᑖᒃᑯᓄᖓ 

ᑭᖑᕚᒃᓴᑦᑕ ᑲᔪᓯᔪᑦ.  

 

ᐅᖃᖅᑏ, ᐱᕕᖃᕈᓐᓇᓚᐅᕋᒪ 

ᑐᓴᖅᑎᑦᑎᑦᑎᓪᓚᑦᑖᕈᓐᓇᓪᓗᖓ ᐊᖓᔪᖅᑳᖓᓂ 

ᑲᑐᔾᔨᖃᑎᒌᑦ ᐱᓪᓗᒍ ᓄᕙᓐᓇᕐᔪᐊᖅ 19 

ᐋᖅᑭᒋᐊᕈᑎᑦ ᖃᓄᐃᓕᐅᕆᐊᕈᑎᖏᓄᓪᓗ 

ᐱᒋᐊᖅᑕᑦ ᑎᑎᖅᑲᓐᓄᑦ ᐊᖓᔪᖅᑳᖅ ᐅᖃᖅᑏ, 

ᐅᖃᐅᓯᖃᓚᐅᕋᒪ ᖁᔭᓕᕆᓂᔭᓐᓂᒃ ᑲᑐᔾᔨᖃᑎᒌᒃᑯᑦ 

ᐱᓕᕆᐊᖏᓐᓂᒃ ᐊᒻᒪᓗ ᑲᔪᖏᖅᓴᓪᓗᒋᑦ 

ᐅᓂᒃᑳᕐᓗᒋᑦ ᑭᕙᓪᓕᕐᒥᐅᓄᑦ ᐅᓂᒃᑳᑦᑎᐊᕐᓗᒋᑦ 

ᐊᒻᒪᓗ ᐊᒃᑐᖅᑕᐅᓯᒪᔪᑦ ᓄᓇᓕᓐᓄᑦ 

ᑮᓇᐅᔭᖅᑐᕈᑎᖏᓐᓄᑦ ᐱᓕᕆᓂᖏᓪᓗ.  

 

ᐅᖃᖅᑏ, ᑕᐃᒪ ᓯᕗᒧᐊᒃᐸᓪᓕᐊᓗᑕ 

ᐃᓱᒪᒐᓗᐊᖅᐳᖓ ᑕᑯᒃᓴᐅᑎᐊᕐᓂᖅᓴᒥᒃ 

ᑮᓇᐅᔪᓐᓇᕐᓂᕆᔭᖏᓐᓂᓪᓗ ᐃᓄᐃᑦ ᑲᑐᔾᔨᖃᑎᖏᑦ 

ᑖᒃᑯᓄᖓ 

ᓄᓇᖃᖃᑕᐅᔪᓄᑦ. ᒪᑐᐃᖓᓂᖅᓴᒥᒃ ᐱᓪᓗᒍ 

ᐊᖏᖃᑎᒌᒍᑎ ᐊᑎᓕᐅᖅᓯᒪᔪᖅ ᓲᕐᓗ ᑎᒥᐅᔪᓄᑦ 

ᖃᖓᑕᓲᖃᖅᑎᐅᔪᓄᑦ ᐊᒻᒪᓗ ᐅᔭᕋᖕᓂᐊᕐᓂᖅ...  

 

ᐊᖏᖅᑕᐅᔪᒪᕗᖓ ᐅᖃᖅᑏ ᐱᔭᕇᕈᒪᓪᓗᒋᑦ 

ᐅᖃᐅᓯᒃᑲ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᐱᔭᕇᕈᒪᓪᓗᒋᑦ, ᐊᒃᑳᖅᑐᖃᖅᐹ? 

ᐱᑕᖃᖏᒻᒪᑦ ᑲᔪᓯᑐᐃᓐᓇᕆᑦ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑏ ᐊᖏᖅᑕᐅᒐᒪ.  

 

(ᑐᓵᔨᑎᒍᑦ) ᑕᑯᓂᖅᓴᐅᔭᕆᐊᖃᖅᑐᒍᑦ 

ᒪᑐᐃᖓᑦᑎᐊᕐᓂᕐᒥᒃ ᐊᓯᒥᒡᓗ ᐃᒃᐱᒋᔭᖃᕐᓂᕐᒥᒃ 

ᐊᖏᖃᑎᒌᒍᑕᐅᓯᒪᔪᓄᑦ ᐊᑎᓕᐅᖃᖅᑎᒋᓲᒥᓂᒃ 

ᑕᒪᒃᑯᓄᖓ ᑎᒥᐅᔪᓄᑦ ᓲᕐᓗ ᖃᖓᑕᓲᓕᕆᔨᒃᑯᑦ, 

ᐅᑏᓐᓇᓲᓂᒃ ᓂᕐᔪᑎᓂᒃ ᐃᓗᓕᕆᔭᖏᑦ, ᐊᒻᒪ 

ᐅᔭᕋᓐᓂᐊᖅᑎᑦ ᑲᒻᐸᓂᒋᔭᖏᑦ. 

 

ᑐᓴᖅᑎᑕᐅᓯᒪᓗᐊᕋᑕᓗ ᐅᓂᒃᑳᓕᐊᓂᒃ 

ᖃᓄᐃᓕᕐᒪᖔᑦ ᐃᓄᖕᓄᑦ ᐊᒃᑐᖅᑕᐅᔾᔪᑎᒃᓴᐅᔪᓄᑦ 

ᐱᕚᓪᓕᐅᑎᓄᓪᓗ ᐊᖏᕈᑎᒥᓄᑦ ᑎᒥᒋᔭᐅᔪᒥᒃ 

ᑕᐅᕙᓂ ᐊᒻᒪᓗ ᒪᑐᐃᕆᐊᖃᓕᖅᑕᖏᑦ 

ᐅᖃᓕᒫᒐᓕᒫᑦ ᐃᓄᒥᓄᑦ ᑕᑯᔭᐅᓂᐊᕐᒪᑕ, ᐅᖃᖅᑏ.  

 

ᑕᑯᒃᑲᓐᓂᕆᐊᖃᖅᑐᒍᑦ ᑭᐅᓴᕋᐃᓐᓂᐅᔾᔫᒥᔪᒥᒃ 

ᐃᒃᐱᒋᔭᖃᑦᑎᐊᕐᓗᑎᒡᓗ ᓂᕆᐅᒋᔭᖏᓐᓄᑦ 

ᐃᓄᖁᑎᑦᑕ ᓄᓇᖃᖅᑏᓪᓗ ᐊᕙᑖᓂᒃ 

ᐃᒃᐱᒋᔭᐅᓗᑎᒃ ᐃᑲᔪᖅᑕᐅᒃᑲᓐᓂᕐᓗᑎᓪᓗ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕆᐊᖅᓯᒪᔪᑦ 

ᐊᓂᒍᐃᖃᑦᑕᖅᑐᓪᓗ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᕈᑕᐅᓲᖑᔪᓂᒃ. 

 

ᑕᑯᒃᑲᓐᓂᕆᐊᖃᖅᑐᒍᑦ ᑕᑎᖃᑦᑎᐊᕋᓱᒃᑐᓂᒃ 

ᐃᓄᒥᓄᑦ ᐊᒻᒪᓗ ᓴᖅᑭᑕᐅᓗᑎᒃ 

ᑮᓇᐅᔭᓕᐊᕆᔭᐅᓲᑦ ᐊᒻᒪᓗ ᐱᕚᓪᓕᐅᑎᖏᑦ 

ᐊᑭᓕᖅᑕᐅᔪᕕᓃᑦ ᐃᓄᐃᑦ ᑲᑐᔾᔨᖃᑎᒌᖏᑕ 

ᐊᖓᔪᖅᑲᐅᑎᖏᓐᓄᑦ. ᐃᖅᑲᐃᓯᒃᑲᓐᓂᖅᐳᖓ 

ᐊᑐᓂ ᑮᓇᐅᔭᑦ ᐊᑭᓕᐅᑎᔭᑦ ᐅᕙᓂ 

ᒪᓕᒐᓕᐅᖅᑎᐅᔪᓂᒃ ᑕᑯᒃᓴᐅᔭᕆᐊᖃᓲᑦ 

ᐃᓗᐃᑦᑑᓪᓗᑎᒃ ᐊᕐᕌᒍᑕᒫᖅ ᑭᒃᑯᓕᒫᓄᑦ. 

 

ᐅᖃᖅᑏ, ᖃᐅᔨᒪᒐᑦᑕ ᓂᕈᐊᕋᓱᓕᕌᖓᑕ 

ᓂᕈᐊᕆᐊᖅᑐᖅᑐᑦ ᓄᓇᕗᑦ ᑐᓐᖓᕕᒃᑯᑦ 

ᓂᕈᐊᖅᑎᑦᑎᓂᐊᕐᓂᖅ ᐊᖅᐸᓯᓪᓚᕆᒃᖢᓂ ᐊᒻᒪᓗ 

ᑲᑕᖓᓇᖅᖢᓂ ᑕᑯᓪᓗᒍ ᓈᓴᐅᑖ 12% 

ᐅᖃᐅᓯᐅᖅᑰᓚᐅᖅᑐᖅ ᓂᕈᐊᖅᑐᕕᓃᑦ ᓂᕈᐊᕐᓇᕐᒥ.  

 

ᐃᓱᓕᑦᑐᒪᓕᖅᑕᕋ ᐅᖃᐅᓯᒃᓴᕋ ᓇᓗᓇᐃᕐᓗᒍ 

ᐃᑲᔪᖅᓲᑎᖃᕐᓂᓂ ᐊᐅᓚᔾᔭᒋᐊᕈᑎᒃᓴᓂᒃ 

ᑲᒪᒋᔾᔪᑎᒋᔭᒃᓴᕗᑦ ᑖᓐᓇ ᓂᕈᐊᕐᓇᕐᓂᖅ 

ᐅᓗᕆᐊᓇᓐᖏᓪᓗᓂ ᑕᑯᒃᓴᕈᕐᓕ ᐊᒻᒪᓗ 

ᐊᔭᐅᖅᑐᖅᐸᒃᑲ ᑕᒪᒻᒥᑦᑎᐊᖅ ᓂᕈᐊᕈᓐᓇᖅᑐᑦ 

ᐃᓄᐃᑦ ᑭᕙᓪᓕᐅᒥᐅᑕᑦ ᓂᕈᐊᕆᐊᖅᑐᕐᓗᑎᒃ 

ᓂᐱᓂ ᑐᓴᖅᑕᐅᑎᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 861 - 5(2): 

ᖁᔭᓕᓪᓚᕆᓐᓂᖓ ᓂᕈᐊᖅᑎᒋᔭᒥᓄᑦ 

(ᖃᐃᕐᓂᖅ)  

ᖃᐃᕐᓂᖅ: ᐅᓪᓛᒃᑯᑦ ᐅᖃᖅᑎᑦᑎᔩ ᖁᔭᓐᓇᒦᒃ. 

ᐊᒥᑦᑐᕐᒥᐅᑕᑦ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᐅᓪᓗᒥ ᐃᓛᒃ ᐅᓪᓛᖑᔪᕐᓕ 

ᓂᑯᕕᔾᔪᑎᖃᖅᐳᖓ ᑕᒪᐃᓐᓂᑦᑎᐊᖅ 

ᓂᕈᐊᖅᑕᐅᓯᒪᕝᕕᒋᔭᓐᓂᒃ ᐊᒥᑦᑐᕐᒥᐅᑦ 

ᖁᔭᒋᔪᒪᓪᓗᒋᑦ. ᐱᔾᔪᑎᒋᕙᕋ ᑕᐃᒪᓐᖓᑦ 

ᑕᕝᕗᓐᖓᕋᒪ ᐃᓄᐃᑦ ᖃᐅᔨᒪᔭᑐᖃᓐᖓᑦ ᐃᓐᓇᑦᑕ 

ᐱᔨᑦᑎᕋᖅᑕᐅᔾᔪᑎᒋᔭᕆᐊᖃᖅᑕᖏᑦ 

ᑐᓴᖅᑕᐅᔾᔪᑎᒋᓇᓱᖃᑦᑕᖅᐸᒃᑲ ᐊᒻᒪ ᒪᒃᑯᒃᑐᐃᑦ 

ᐃᓄᑐᐃᓐᓇᐃᓪᓗ.  

 

ᖁᔭᓐᓇᒦᕈᑎᒋᓗᐊᖅᑕᒃᑲ ᕿᓄᐃᑦᑑᖕᒪᑕ 

ᕿᓄᓐᖓᓱᒃᑲᓗᐊᖅᑎᓪᓗᒋᑦ 

ᑐᓴᖅᓴᐅᓇᓱᕈᓗᒃᑲᓗᐊᖅᑎᓪᓗᖓ 

ᑐᓴᖏᐊᓯᒃᑕᐅᖅᑰᔨᖃᑦᑕᕋᓗᐊᖅᑐᖓ ᑕᕝᕘᓇ 

ᓂᓪᓕᐊᕐᔪᑎᒋᒐᒃᑭ. ᓴᔪᒃᐸᓵᓕᕋᒪ. 

ᖃᓄᒃᑲᓐᓂᖅ ᐱᔭᕆᐊᒃᓴᖅ ᐃᓱᒪᕈᓘᔭᕐᓇᖅᐸᒃᐳᖅ. 

ᖃᓄᖅᑐᕐᖏᒃᑯᐊ ᑭᒡᒐᖅᑐᑦᑎᐊᓚᐅᕐᒥᓚᒃᑲ. 

ᖃᓄᖅᑐᕐ ᖏᒃᑯᐊ ᓂᐱᖏᑦ ᑐᓴᖅᑕᐅᑎᓚᐅᕐᓚᒃᑲ? 

ᐱᒋᐊᓕᓵᖅᖢᖓ ᐅᖅᑰᓯᕙᓚᐅᖅᓯᒪᒋᓪᓗᖓ 

ᓴᔪᒃᓱᖅᐸᒃᑲᓗᐊᖅᖢᖓ ᑭᓯᐊᓃᕈᑎᒋᓚᐅᖅᑕᒃᑲ 

ᓂᕈᐊᖅᑕᐅᓯᒪᔾᔪᑎᒋᔭᒃᑲ ᐊᒃᓱᕉᑎᒋᓂᐊᓚᐅᕋᒃᑭᑦ.  

 

ᑕᕝᕙᓂ ᓂᑯᕕᔾᔪᑎᖃᑦᑕᕋᓗᐊᖅᐸᔅᓯ, ᐊᖏᔪᒥᒡᓕ 

ᑐᓴᖅᑕᐅᔪᓐᓇᖅᑰᔨᖏᒃᑲᓗᐊᖅᖢᖓ, 

ᑕᒪᐃᓐᓂᑦᑎᐊᖅ ᖁᔭᒋᔭᔅᓯ. ᐃᓛᓐᓂᑦ ᐊᔪᕆᕙᒃᐳᖓ 

ᓴᐱᓕᖅᐸᒃᐳᖓ ᑭᓯᐊᓂ ᐊᖓᔪᖅᑳᕆᓚᐅᖅᑕᒪ 

ᐅᖃᐅᓯᖏᑦ ᐃᖅᑲᖃᑦᑕᖅᑕᒃᑲ.  

 

ᐊᔪᕐᓇᖅᑐᐃᒡᒎᖅ ᐃᓕᓐᓂᐊᕈᑎᒋᒋᐊᕈᒃᑭᑦ 

ᓴᐱᓕᖏᔾᔪᑎᒃᓴᓐᓂᒡᒎᖅ ᑕᐃᒪ ᑎᒍᓯᕗᖓ. 

ᖃᓄᑐᐃᓐᓇᖅ ᒪᓕᒐᓕᐅᖅᑎᐅᓪᓗᓂ 

ᐅᖃᐅᓯᐅᕈᓘᔭᕐᓇᖃᑦᑕᕐᒪᑦ ᑲᑕᒃᓴᖅᑕᐅᓪᓗᓂᓗ 

ᒪᑯᐊᖑᕈᓘᔭᕋᓗᐊᖅᑎᓪᓗᒋᑦ, ᑲᔪᓯᓇᓱᖃᑦᑕᕋᒪ.  

 

ᕿᓄᐃᓵᕐᕕᒋᖃᑦᑕᕋᔅᓯᓐᖓ ᖁᔭᓐᓇᒦᒃ. ᐊᕐᕌᒍᐃᑦ 

ᑖᒃᑯᐊ ᐱᖓᓱᐃᑦ ᐊᑐᖅᑕᒃᑲ 

ᖁᔭᓐᓇᒦᕈᑎᒋᔪᒪᓪᓗᒋᑦ ᓂᑯᕕᕋᑖᖅᐳᖓ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ 

ᐊᕿᐊᕈᖅ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 862 - 5(2): 

ᐱᓇᓱᐊᕈᓯᐅᑉ ᓄᕐᖑᐊᒍᑦ 

ᐊᐅᓱᐃᑦᑐᒨᑲᐃᓐᓇᓐᓂᕋ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐊᐅᓱᐃᑦᑐᒦᑲᐃᓐᓇᕋᒪᐃᓛᒃ ᑕᒫᓂ 

ᓄᕐᖑᐊᖑᓂᖓᓂ ᑕᐃᒃᑯᐊᑦ ᕼᐋᒻᒪᓚᒃᑯᑦ 

ᑲᑎᒪᖃᑎᒋᓚᐅᕋᒃᑭᑦ. ᐊᕐᓇᐃᓐᓇᑯᓘᓪᓗᑎᒃ 

ᐱᓇᓱᒃᑐᕐᔪᐊᒻᒪᕆᐊᓘᒻᒪᑕ ᖁᔭᓐᓇᒦᕈᒪᕙᒃᑲ.  

 

ᑲᑎᒪᖃᑎᒋᒍᓐᓇᖅᓱᒋᑦ ᒪᓕᒐᓕᐅᖅᑎᐅᓪᓗᖓ, 

ᑖᒃᑯᓄᖓ ᓄᓇᓕᕋᓛᓄᑦ ᑭᒡᒐᖅᑐᐃᓪᓗᖓ 

ᐃᓛᓐᓂᒃᑯᑦ ᐃᑉᐱᓐᓇᖅᑰᔨᖃᑦᑕᕐᒪᑦ ᒐᕙᒪᒃᑯᑦ 

ᐱᓕᕆᖏᑦᑐᐊᓘᖅᑰᔨᓪᓗᑎᒃ ᐊᒻᒪᓗ 

ᓴᖅᑭᑎᑦᑎᕙᓪᓕᐊᖅᑰᔨᓇᑎᒃ. 

ᒐᕙᒪᐅᖃᑕᐅᓯᓐᓈᖅᓱᖔᕋᒪ, ᑖᒃᑯᐊ cabinet 

minister-ᑯᓐᓄᑦ ᓂᕈᐊᖅᑕᐅᓯᒪᒐᒪ ᐃᓕᔅᓯᓐᓄᑦ, 

ᖁᔭᓕᓯᒪᕙᔅᓯ ᐊᒻᒪᓗ ᑕᐃᒃᑯᐊ ᐅᕙᓐᓂᒃ 

ᓂᕈᐊᓚᐅᖅᑐᐃᑦ ᖁᔭᒋᓯᒪᒻᒥᕙᒃᑲ.  

 

ᑭᓯᐊᓂ ᑕᐃᑦᑯᐊ ᐅᐱᒋᓯᓐᓈᖅᓱᒋᓪᓗ ᐊᒃᓱᕉᓴᒃᑐᐃᑦ 

ᐃᑉᐱᒋᓚᐅᕋᒃᑭᓐ. ᓲᕐᓗ ᒫᓐᓇᐅᔪᖅ ᑕᐃᓐᓇ 

ᐃᒪᖃᐅᑎᐊᓗᐊ ᓇᑎᖓ ᐱᐅᔪᓐᓃᓕᓚᐅᕋᓗᐊᕐᒪᑦ 

ᐊᕝᕙᓪᓗᐊᐸᓗᐊᓂᒃ ᐃᒻᒥᕈᓐᓇᖅᓯᑕᐃᓐᓇᓚᐅᕐᒪᑕ 

ᑭᓯᐊᓂ ᑕᒫᓂ ᐊᐅᔭᕐᒨᕋᓱᓐᓂᖓ 

ᑎᑭᐅᑎᔾᔮᖏᑦᑐᐃᑦ ᓇᓗᓇᕈᓐᓃᕝᕙᓗᒃᓯᓚᐅᕐᒪᑕ. 

ᖁᔭᓐᓇᒦᖅᓯᒪᓪᓗᑎᒃ ᑖᒃᑯᓂᖓ ᓄᓇᓖᑦ 

ᒐᕙᒪᓕᕆᔨᒃᑯᓐᓂᒃ ᐱᔨᑦᑎᖅᑎᖏᓐᓂᒃ ᑖᒃᑯᐊᑦ 

ᐃᒥᕐᓂᒃ ᑕᑉᐸᐅᖓ ᓇᔅᓯᐅᔾᔨᓚᐅᕐᒪᑕ ᑕᐃᒃᑯᐊ 

ᐊᑐᖅᑕᐅᕙᓪᓕᐊᓂᐊᓕᕐᒪᑕ ᑕᒫᓂ ᐱᓇᓱᐊᕈᓯᕐᒥᑦ. 

ᑕᐃᒪᓐᓇ ᐃᓱᒫᓘᑎᖃᖅᓱᑎᒃ ᑭᓯᐊᓂ 

ᐱᓕᕆᓇᓱᒻᒪᑕ.  

 

ᐅᐱᒋᓪᓗᒋᓪᓗ ᐊᒻᒪᓗ ᖁᔭᓕᓚᐅᖅᑕᖏᓐᓂᒃ 

ᐅᖃᐅᓯᖃᕈᒪᑐᐃᓐᓇᖅᓱᖓ ᑖᒃᑯᐊᑦ ᒐᕙᒪᒃᑯᓐᓂ 

ᐃᑲᔪᖅᑕᐅᖃᑦᑕᕐᓂᖏᓐᓂᒃ ᖁᔭᓕᓪᓗᑎᒃ ᑭᓯᐊᓂ 

ᐃᑲᔪᖅᑕᐅᒃᑲᓐᓂᕈᒪᔪᑦ. 

ᐃᑲᔪᖅᑕᐅᒃᑲᓐᓂᕈᒪᔪᐃᓐᓇᐅᔪᒍᑦ 

ᑕᐃᒪᓐᓇᐃᑎᓪᓗᒍ, ᑭᓯᐊᓂ ᓄᓇᓕᕋᓛᓂᒃ 

ᑭᒡᒐᖅᑐᐃᓪᓗᓂ ᐃᓛᓐᓂᒃᑯᑦ ᑕᒪᒃᑯᐊ 

ᓴᖅᑭᖁᔪᒥᓇᖅᑑᒐᓗᐊᑦ 

ᓴᖅᑭᑲᑕᓐᖏᓐᓂᖅᓴᐅᖅᑰᔨᖃᑦᑕᕐᒪᑕ ᑖᓐᓇᐃᓛᒃ 

ᑮᓇᐅᔭᖅ ᐊᒥᒐᖃᑦᑕᕐᒪᑦ ᑭᓯᐊᓂ 

ᐱᓕᕆᑦᑎᐊᖅᑐᒻᒪᕆᐊᓘᒻᒪᑕ ᓄᓇᓕᖁᑎᕗᑦ 

ᖁᔭᓕᔪᒪᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 863 - 5(2): 

ᖁᔭᒋᒻᒪᕆᒃᑕᖓ ᐅᑭᐅᒃᑯᑦ ᑲᑎᒪᓂᕆᔭᖓᑦ 

ᒪᓕᒐᓕᐅᖅᑎᑦ (ᕿᓐᖑᖅ)  

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᑉᓗᒥ 

ᓂᑯᕕᔾᔪᑎᖃᖅᑯᖓ ᐆᒥᓐᖓᑦ ᖁᔭᓕᔪᒪᓪᓗᖓ, 

ᕼᐃᕗᓪᓕᖅᐹᒥᒃ ᓇᑦᓯᓕᑉᒥᐅᑕᐅᖃᖅᑎᒃᑲ 

ᐅᑉᓛᒃᑯᖅᐹᒃᑲᑦ. 

 

ᐅᖃᖅᑎᑦᑎᔩ, ᐆᒥᖓ ᖁᔭᓕᔾᔪᑎᖃᖅᑐᖓ ᐃᒡᓘᑉ 

ᐃᓗᐊᓂ ᑕᓪᕙᓂ ᐱᓕᕆᖃᑎᒌᑦᑎᐊᕐᒪᑕ.  

 

ᕼᐃᕗᓪᓕᖅᐹᒥᒃ ᖁᓪᓕᖅᐹᒦᑦᑐᑦ ᐊᒃᓱᕈᖅᑐᑦ 

ᑕᖃᖅᑲᖅᑰᖏᑦᑐᐃᑦ ᑕᖃᖁᔨᖃᑦᑕᖏᑦᑐᑦ 

ᖁᔭᓕᒻᒪᕆᒃᐸᒃᑲ.  

 

ᑐᒡᓕᐊᓂᓗᑦᑕᐅᖅ ᐊᐃᑉᐸᕆᔮᓂᒃ ᑕᒫᓂ ᐃᒡᓘᑉ 

ᐃᓗᐊᓂ ᑕᐅᑐᒃᐸᖅᑯᑦ ᑖᕙ ᐊᑭᓕᕆᔭᖅᑯᑦ 

ᐊᒃᓱᕈᖅᑐᑦ, ᓄᓇᖅᑲᑎᒥᓄᑦ ᐃᓚᒥᑦᓄᑦ 

ᐅᕙᑦᑎᓐᓄᓪᓗ ᐊᒃᓱᕈᖅᑐᑦ 

ᓇᓗᓇᓐᖏᑦᑐᑦ. ᓄᓇᑉᑎᓐᓂ ᑐᒃᓯᖅᑐᓕᕌᖓᑉᑕ 

ᐃᑲᔪᖅᑎᒋᔪᒪᓕᕌᖓᑉᑎᒍ ᐃᑲᔪᖅᑎᒋᕙᒃᑕᖅᑯᑦ 

ᐊᒃᓱᕈᖅᖢᑎᒃᑕᐅᖅ.  

 

ᑕᒫᓂᓗ ᐊᓪᓕᖅᐹᒥᒃ ᐃᑲᔪᖅᑎᒋᔭᖅᑯᑦᑕᐅᖅ 

ᑕᐃ’ᑯᐊ ᐅᖃᖅᑎᒋᔭᖅᑯᑦ ᑐᕼᐋᔨᒋᔭᖅᑯᑦ. 

ᕿᓂᔾᔪᑎᒋᔭᑉᑎᓐᓂᒃ ᑐᒃᕼᐃᖅᑐᖅᑎᑉᓗᑕ 

ᑐᑭᕼᐃᑉᑲᐃᖃᑦᑕᕐᒪᑕ, ᑕᐃᒃᑯᐊᓐᖑᖏᑉᐸᑕ 

ᑕᒪᐅᖓᐃᓐᓇᖅ ᐅᖃᐅᕼᐃᖅᑯᑦ ᐃᓐᓇᔭᒻᒪᑕ. 

 

ᑖᓐᓇ ᓇᐃᑦᑑᒐᓗᐊᖅᑎᓪᓗᒍ ᐅᖃᖅᑎᑦᑎᔩ, 

ᖁᔭᕕᐊᓱᖃᑎᒋᔪᒪᕙᒃᑲ ᒪᓕᒐᓕᐅᖅᑎᐅᖃᖅᑎᒋᔭᒃᑲ 

ᑖᑉᑯᓂᖓ ᐃᑲᔪᖅᑎᒌᑦᑎᐊᕐᒪᑕ ᐊᑏᑐᖅ 

ᕼᐃᕗᓂᒃᕼᐊᑉᑎᓐᓂᒃ ᐃᑲᔪᖅᑎᒌᑦᑎᐊᖃᑦᑕᖅᑕ 

ᐊᖏᖃᑎᒌᖃᑦᑕᖅᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ 

ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 864 - 5(2): 

ᖁᔭᒋᒻᒪᕆᒃᑕᖓ ᐅᑭᐅᒃᑯᑦ ᑲᑎᒪᓂᕆᔭᖓᑦ 

ᒪᓕᒐᓕᐅᖅᑎᑦ (ᓯᐅᑎᐊᐱᒃ)  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐃᒪᐃᓕᓚᐅᖏᓐᓇᒪ 

ᐱᓇᓱᐊᕈᓯᐅᓚᐅᖅᑐᒥ ᐃᔨᒃᑯᑦ ᖁᖓᓪᓗᒋᑦ. 

(ᑐᓵᔨᒃᑰᖏᑦᑐᖅ) ᓇᒧᓐᖓᕐᓂᕐᒪᖔᑦ 

ᐊᐱᖅᓱᖅᑕᐅᓕᖅᑲᐅᖕᒥᒐᒪ. (ᑐᓵᔨᑎᒍᑦ) ᕌᑉ 

ᐃᖅᑲᓇᐃᔭᖅᑎᒃᑲ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᒃᑲᓗ, ᑕᕝᕙ ᖁᖓᑉᐸᔅᓯ.  

 

(ᑐᓵᔨᒃᑰᖏᑦᑐᖅ) ᐅᖃᖅᑎᑦᑎᔩ, (ᑐᓵᔨᑎᒍᑦ) 

ᐱᓇᓱᐊᕈᓯᐅᓚᐅᖅᑐᒥ ᓯᓚᕐᔪᐊᖅ 

ᖁᖓᓯᓐᓃᑎᓚᐅᕋᒃᑯ, ᒫᓐᓇᓕ ᑕᐃᒪ 

ᐅᔭᒥᔅᓯᒪᖔᓕᕐᒥᔪᖓ 27-ᒎᕐᖑᑯᐊ ᓴᓇᕐᕈᑏᑦ 

ᑕᕝᕙᓃᑦᑐᐃᑦ ᓴᓇᕐᕈᑎᕈᓘᔭᓗᐃᑦ. ᓇᓕᐊᖑᒻᒪᖔᑦ 

ᓴᓇᕐᕈᑏᑦ ᑭᓲᒻᒪᖔᑕ ᐃᑲᔪᖅᑕᐅᓂᐊᖅᑯᖓ 

ᓱᖅᑯᐃᖅᓯᒐᓱᓪᓗᑕ.  

 

ᐃᔅᓯᕙᓐᓇᐅᔪᔪᒥᑦ ᑭᖑᓪᓕᕐᒥᒃ ᐅᕙᓃᒍᓐᓇᔪᖏᓐᓇᒪ 

ᐅᖃᕈᒪᑐᐃᓐᓇᖅᑐᖓ ᖁᔭᓐᓇᒦᕈᒪᒐᔅᓯ 

ᐃᖃᓗᒻᒥᐅᓕᒫᓪᓗ ᐅᕙᓃᑦᑐᐃᓪᓗ. ᐱᖓᓱᑦ 

ᐱᓇᓱᐊᕈᓯᑦ ᐊᓂᒍᖅᑐᐊᓘᔭᕇᕐᖓᑕ ᕿᓚᒥᑯᓗᒃ. 

(ᑐᓵᔨᒃᑰᕈᓐᓃᖅᑐᖅ) ᓯᐅᑎᐊᐱᐅᒐᒪ (ᑐᓵᔨᑎᒍᑦ) 

ᐊᐱᖅᑯᑎᓕᒫᑦᑎᐊᑦ ᓈᓚᓲᒃᑲ ᐊᒻᒪ 

ᐃᖅᑲᐅᒪᖕᒪᖔᒻᒪ ᐊᐱᕆᔭᐅᒍᒪ ᐃᖅᑲᐅᒪᓛᒻᒥᔪᖓ. 

(ᑐᓵᔨᒃᖂᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᖃᓄᐃᓐᖏᑦᑎᐊᕐᓂᐊᖅᑯᓯ ᐊᐅᓚᓕᕈᔅᓯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᑉᓂᖅᑑᕐᒧᑦ, ᒥᔅ 

ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 865 - 5(2): 

ᓄᕙᔾᔪᐊᓇᖅ 19 ᑲᐱᔭᐅᖃᑦᑕᓐᓂᖏᑦ 

ᐸᖕᓂᖅᑑᒻᒥᑦ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓕ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓛᒃᑯᑦ. ᐅᓪᓗᒥ ᓇᖏᖅᓯᕗᖓ 

ᐸᖕᓂᖅᑑᕐᒥᐅᑦ ᐅᓪᓗᒥ ᓯᕗᓪᓕᖅᐹᒥ 

ᑲᐱᔭᐅᖃᑦᑕᕐᖓᑕ ᓄᕙᕐᔪᐊᓐᓇᖅ 19 ᑖᔾᔭᐃᒃᑯᒻᒧᑦ. 

ᑕᐃᒃᑯᐊ ᐸᖕᓂᖅᑑᒥ ᐸᕐᓈᕆᔭᖃᖅᓯᒪᔪᐃᑦ 

ᕼᐋᒻᒪᓚᒃᑯᑦ, ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᐋᖅᑭᔅᓱᐃᓯᒪᑦᑎᐊᕐᒪᑕ 

ᐱᓐᖑᐊᕕᒻᒥ ᐅᓪᓗᒥ ᑕᐃᒪ.  

 

ᐅᓪᓛᖅ ᐱᒋᐊᖅᑲᐅᔪᐃᑦ ᐊᒻᒪᓗ ᑐᓴᖅᑲᐅᒋᓪᓗᖓ 

ᓴᖅᑭᖅᑐᒐᓚᐅᓯᒪᔪᐃᑦ ᐊᒻᒪᓗ ᑕᒪᓐᓇ 

ᐱᓐᖑᐊᖑᖏᓐᓂᖓ ᖃᐅᔨᒪᔭᐃᓐᓇᕆᒐᑦᑎᒍ 

ᐅᖃᐅᓯᕇᓐᓇᖅᓱᑎᒍ ᐅᖃᐅᓯᐅᖏᓐᓇᖅᑐᓂᓗ 

ᖃᐅᑕᒫᑦ ᑕᕝᕙᓂ ᑲᑎᒪᓂᐅᑉ ᐃᓗᐊᓂ. 

ᐊᐱᖅᑯᑕᐅᔫᒥᔭᐃᓐᓇᖅᑐᓂᓗ 

ᖃᓄᖅᑑᕈᑕᐅᖏᓐᓇᕐᒪᑦ.  

 

ᖁᔭᓐᓇᒦᑦᑎᐊᖅᑐᖓ ᑕᐃᒃᑯᐊ ᐸᖕᓂᖅᑑᕐᒥ ᐅᓪᓗᒥ 

ᑲᐱᔭᐅᔭᖅᑐᖃᑦᑕᖅᑐᐃᑦ ᐊᒻᒪᓗ ᐋᖅᑭᔅᓱᐃᓯᒪᔪᐃᑦ 

ᑕᐃᑲᓂ. ᑲᔪᓯᑦᑎᐊᖁᒥᓇᖅᑯᖅ ᐊᒻᒪᓗ 

ᖃᓄᐃᖏᑦᑎᐊᖁᒥᓇᕆᕗᐃᑦ ᑕᐃᒃᑯᐊ ᐅᓪᓗᒥ 

ᑲᐱᔭᐅᔭᖅᑐᖅᑐᑦ, ᑲᔪᖏᖅᓴᐃᒃᑲᓐᓂᖅᐳᖓᓗ 

ᓄᓇᓕᓐᓄᑦ ᐳᓚᕋᑉᐸᓪᓕᐊᑎᓪᓗᒋᑦ 

ᐅᐸᑦᑕᐅᑦᑎᐅᖁᒍᒥᓇᖅᑯᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᖓᓄᑦ ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 866 - 5(2): 

ᓄᕙᔾᔪᐊᓇᖅ 19 ᑲᐱᔭᐅᖃᑦᑕᓐᓂᖏᑦ  

ᕿᑭᖅᑖᓘᑉ ᓂᒋᐊᓂ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ 

ᐊᒻᒪᓗ ᐅᓪᓛᒃᑰᖅᐸᒃᑲ ᑭᒻᒥᕈᒻᒥᐅᑦ ᑭᓐᖓᕐᒥᐅᑦ.  

 

ᐅᕙᖓᑦᑕᐅᖅ ᑲᐴᑎᓕᕆᒍᒪᒐᒪ ᑕᕝᕙᓂ ᕿᑭᖅᑖᓘᑉ 

ᓂᒋᐊᓂᑦ. 

 

ᐅᖃᖅᑏ, ᑕᕝᕙᓂ ᑕᖅᑭᐅᑉ ᐱᒋᐊᕐᖓᓐᓂᖓᓂ 

ᓯᕗᓪᓕᖅᐹᖓᓂ ᑲᐱᔭᐅᒍᓐᓇᖅᓯᓚᐅᕐᒪᑕ 

ᑭᓐᖓᕐᒥᐅᑦ ᑭᒻᒥᕈᒻᒥᐅᓪᓗ ᐊᒻᒪᓗ 

ᓇᑯᕐᒦᑦᓯᐊᕆᕙᒃᑲᑦᑕᐅᖅ ᑕᐃᒃᑯᐊ 

ᑲᐱᔭᐅᔭᖅᑐᕈᓐᓇᓚᐅᖅᑐᑦ ᐱᔪᒪᓂᖏᑦ ᒪᓕᒃᖢᒋᑦ. 

 

ᐅᖃᖅᑏ, ᑐᖏᓕᐊᓂ ᑲᐱᔭᐅᒍᓐᓇᖅᓯᓛᓕᕐᒥᒻᒪᑕ 

ᑖᔅᓱᒪᐅᑉ ᓄᕙᒡᔪᐊᕐᓇᖅ 19 Moderna 

ᑲᐴᑎᖓᓄᑦ ᑭᒻᒥᕈᒻᒥ ᐱᒋᐊᓛᒪᑕ ᒪᔾᔨ 29-

ᖑᓕᖅᐸᑦ. ᑕᐃᑲᓂ ᐃᓕᓐᓂᐊᕐᕕᖓᓂ ᖃᖅᑲᓕᒃ 

ᐃᓕᓐᓂᐊᕐᕕᒻᒥ ᐅᓪᓛᒃᑯᑦ 9-ᒥ ᐱᒋᐊᓪᓗᑎᒃ 8-ᒧ 

ᑎᑭᓪᓗᒍ. ᑖᓐᓇ ᐅᖄᓚᕕᑦᓴᖅ 939-2217.  

 

ᐊᒻᒪᓗ ᑭᓐᖓᕐᓂᑦᑕᐅᖅ ᑖᓐᓇ ᐊᑐᖅᑕᐅᓛᕐᒥᒻᒪᑦ 

ᑐᖏᓕᐊᓂ ᑲᐴᑎ, ᐃᐳᕈ 1-ᒥ 3-ᒧᑦ. ᑖᒃᑯᐊ 

ᐅᓪᓗᐃᑦ ᐱᖓᓱᑦ ᐊᑐᖅᑕᐅᓛᖅᑐᑦ ᐱᓐᖑᐊᕐᕕᒻᒥ. 

ᐅᓪᓛᒃᑯᑦᑕᐅᖅ ᑕᕝᕙᓂ 9-ᒥ ᐅᓐᓄᕈᕋᓱᐊᕐᓂᖓᓄᑦ 

8-ᒧᑦ. ᑖᓐᓇᑦᑕᐅᖅ ᐅᖄᓚᕕᒃᓴᖅ 897-8820.  

 

ᐅᖃᖅᑏ, ᑖᒃᑯᐊ ᓇᑯᒻᒦᕈᒪᑦᓯᐊᕆᕙᒃᑲᑦᑕᐅᖅ 

ᕼᐋᒻᒪᓚᒃᑯᑦ ᑖᒃᑯᓇᓂ ᓄᓇᓕᓐᓂᑦ 

ᐃᑲᔪᖅᑐᐃᓯᒪᖕᒪᑕ ᑕᒪᓐᓇ 

ᑲᔪᓯᕙᓪᓕᐊᓂᖃᖅᑎᓪᓗᒍ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᓯᖅᑎᖏᑦ, 

ᑖᒃᑯᐊᓗ ᑲᔪᖏᖅᓴᕆᕙᒃᑲ ᕿᑭᖅᑖᓘᑉ 

ᓂᒋᐊᓂᕐᒥᐅᑦ ᑲᐱᔭᐅᒍᒪᓂᖏᑦ 

ᑲᐱᔭᐅᒃᑲᓐᓂᓛᖅᑯᑎᑦ. ᐅᕙᓐᖓᑦᑕᐅᖅ 

ᑲᐱᔭᐅᕕᒃᓴᕋᑦᑕᐅᖅ ᓇᓪᓕᕐᓂᐊᓕᕐᒪᑦ ᑕᕝᕙᓂ 

ᐱᓇᓱᐊᕈᓯᐅᓂᐊᖅᑑᑉ ᓄᕐᖑᐊᓂ.  

 

ᓯᕗᓪᓕᖅᐹᖓᓂ ᑲᐱᔭᐅᓂᐊᕋᒪ. ᑲᔪᖏᖅᓴᖅᐸᒃᑲ 

ᕿᑭᖅᑖᓘᑉ ᓂᒋᐊᓂᒥᐅᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 

(ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ. (ᑐᓵᔨᑎᒍᕈᓐᓃᖅᑐᖅ) ᒥᓂᔅᑕ 

ᐃᓐᓂᐊᖅᑐᓕᕆᓂᕐᒧᑦ ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1221 - 

5(2): ᐊᑐᐊᒐᖓᑦ ᐃᓕᓐᓂᐊᕝᕖᑦ 

ᒪᑐᓯᒪᑲᐃᓐᓇᕆᐊᖃᓐᓂᖏᑦ 

ᐃᓗᕕᖅᓯᐅᖅᑐᖃᓕᕌᖓᑦ ᓄᓇᓕᓐᓂ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᐅᖃᐅᓯᒃᑯᑦ ᐊᐱᖅᑯᑕᐅᓚᖅᑐᒧᑦ 

ᐅᑎᕐᕕᖃᕈᒪᒐᒪ. ᒪᓕᒐᓕᐅᖅᑎ ᑐᓄᓂᕐᒧᑦ 

ᐊᐱᖅᑯᑎᒋᓚᐅᖅᑕᖓᓂ ᒫᑦᓯ 5, 2021 

ᐃᓕᓐᓂᐊᕐᕕᑦ ᒪᑐᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ 

ᐃᓗᓕᖅᑕᐅᔪᖃᖅᑎᓪᓗᒍ ᓄᓇᓕᓐᓂ.  

 

ᐅᖃᖅᑏ, ᑭᐅᒋᐊᓐᖓᖅᑎᓪᓗᖓ ᐅᖃᓚᐅᕋᒪ 

ᐃᓕᓐᓂᐊᕐᕕᐅᑉ ᐅᓗᖅᓯᐅᑎᖏᑦ ᐊᕐᕌᒍᒥ 165-ᓂᒃ 

ᐅᓪᓗᖃᕐᒪᑕ ᑭᓯᐊᓂᓕ ᓱᓇᐅᕝᕙ 195-

ᖑᑎᓪᓚᑖᖅᐳᑦ ᐅᓪᓗᐃᑦ. ᐃᓕᓐᓂᐊᖅᑎᑦᑎᓂᕐᒧᑦ 

ᐊᕐᕌᒍᒥ ᐊᑐᖅᑕᐅᔭᕆᐊᓖᑦ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓱᒪᖅᓲᑕᐅᓂᐊᖅᐳᑦ 

ᐃᓱᒪᓕᐅᕈᑎᖃᕐᓗᑎᒃ ᐃᓕᓐᓂᐊᕐᕕᑦ 

ᒪᑐᔭᐅᖃᑦᑕᕐᓂᐊᕐᒪᖔᑕ ᐃᓕᓐᓂᐊᖅᑎᓄᑦ 

ᐃᓗᕕᖅᑕᐅᔪᖃᖅᑎᓪᓗᒍ ᐅᕝᕙᓘᓐᓃᑦ ᓯᓚ 

ᐱᔾᔪᑎᒋᓪᓗᒍ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1261 - 5(2): ᑲᑐᔾᔨᖃᑎᒌᓐᓂᖅ 

ᒪᓕᒋᐊᖃᖅᑎᑕᐅᓯᒪᓂᖓ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᐊᐱᖅᑯᑎᒃᑲ ᑐᕌᖓᓂᐊᖅᑐᑦ 

ᓯᕗᓕᖅᑎᒧᑦ. ᐱᔾᔪᑎᖃᐃᖅᑐᐃᑦ ᑲᑐᔾᔨᖃᑎᒌᖕᓂᕐᒧᑦ 

ᒪᓕᒐᐅᔪᒥᒃ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪ ᓄᓇᕗᑦ 

ᑐᓐᖓᕕᒃᑯᓐᓄᑦ.  

 

ᐅᖃᖅᑏ, ᐅᖃᖅᑲᐅᒐᒪ ᒪᓕᒐᓕᐅᖅᑎᐅᓪᓗᖓ 

ᐅᖃᕐᕕᓐᓂᑦ. ᐅᑉᐱᕈᓱᒃᑲᒪ ᓄᓇᕗᒻᒥ 

ᐱᖁᑎᕐᔪᐊᑭᓗᐊᕐᓂᖓ ᐃᓪᓗᒃᓴᑭᓗᐊᕐᓂᖓᓗ 

ᓱᒋᐊᖅᑕᐅᓪᓚᕆᒋᐊᖃᓕᕐᖓᑦ ᑐᐊᕕᕐᓇᕐᓗᓂ. ᑕᐃᒫ 

ᑕᕝᕙ ᐃᑲᔪᖅᓯᖅᑯᖓ 

ᕿᒥᕐᕈᔭᐅᑦᑎᐊᑲᓐᓂᖏᒃᑲᓗᐊᕐᒪᖔᖅ. 

ᓴᖅᑭᖅᑕᐅᒍᓐᓇᓪᓚᕆᑦᑐᓂᒃ ᑕᑯᓐᓈᕐᓗᑎᒃ 

ᑐᓐᖓᕕᒃᑯᓐᓄᑦ ᐊᒻᒪᓗ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᐊᕕᑦᑐᖅᓯᒪᔪᓂ.  

 

ᓯᕗᓕᐅᖅᑎᐅᓪᓕ ᑕᑯᓐᓈᖅᑕᖓᓂᒃ 

ᐅᖃᐅᔾᔨᒍᓐᓇᖅᑲᑦ ᒪᓕᒐᓕᐅᕐᕕᒻᒥ ᑖᒃᑯᐊ 

ᑎᒥᐅᔪᐃᑦ ᑕᐃᕋᑖᖅᑕᒃᑲ 

ᐃᓕᐅᖅᑲᐃᖃᑕᐅᕙᒃᑲᓗᐊᕐᒪᖔᑕ ᑮᓇᐅᔭᓂᒃ 

ᓈᒻᒪᑦᑐᓂᒃ ᐱᓕᕆᔾᔪᑎᑦᓴᐅᓂᐊᖅᑐᓂᒃ ᓄᓇᕗᒻᒥ 

ᐱᖁᑎᕐᔪᐊᖅᑖᕆᐊᖃᕐᓂᖏᓐᓄᑦ 

ᐃᓪᓗᑖᕆᐊᖃᕐᓂᖏᓐᓄᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎᒋᔭᐅᔪᖅ ᓄᓇᕗᒻᒥ, 

ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᖃᑎᖃᖅᐸᑦᑐᒍᑦ 

ᓄᓇᕗᑦ ᑐᓐᖓᕕᒃᑯᓐᓂᒃ ᐊᒥᓱᑲᓪᓛᓗᓐᓂᒃ 

ᐱᓕᕆᓪᓗᑕ. ᐱᖁᑎᕐᔪᐊᓪᓕ ᐃᓱᒪᒋᓪᓗᒋᑦ 

ᐱᓕᕆᕕᑦᓴᐃᑦ, ᐊᑕᐅᓯᕐᒥᒃ ᐊᖏᔪᒥᒃ 

ᐱᓕᕆᐊᖃᖅᑐᒍᓂᓛᒃ ᐃᓛᒃ ᐊᒥᓲᒐᓗᐊᓂᒃ 

ᐊᑕᐅᓯᕐᒥᒃ ᐊᖏᔪᒥᒃ ᐱᓕᕆᐊᖃᖅᑐᒍᑦ. ᑕᐃᒃᑯᐊ 

ᑎᒥᒃᑯᑦ ᐴᖅᑲᒐᕐᓄᑦ ᐊᔪᓕᕈᑎᖃᖅᓯᒪᔪᓄᑦ 

ᒪᒥᓴᕐᕕᔅᓴᕐᕕᔅᓴᖓᓂᒃ ᐃᖃᓗᓐᓂ ᓴᓇᔭᐅᓛᖅᑐᒥᒃ 

ᐱᓕᕆᐊᖃᖃᑎᖃᖅᑐᒍᑦ. ᐊᑎᓕᐅᖃᖅᑎᒌᔅᓯᒪᔪᒍᑦ 

ᑮᓇᐅᔭᖃᖅᑎᑕᐅᓂᐊᕐᖓᑕ ᓄᓇᕗᑦ 

ᑐᓐᖓᕕᒃᑯᓐᓄᑦ ᐊᒻᒪᓗᑦᑕᐅᖅ ᒐᕙᒪᑐᖃᒃᑯᓐᓄᑦ, 

ᐅᕙᒍᓪᓗ ᒐᕙᒪᖓᓄᑦ.  

 

ᐅᖃᖅᑏ, ᑕᐃᓐᓇᓕ ᐃᓄᐃᑦ ᑎᒥᖁᑎᖏᑦ 

ᐃᓕᐅᖅᑲᐃᖃᑕᐅᒻᒪᖔᑕ ᑕᒪᐅᓐᖓ 

ᐱᖁᑎᕐᔪᐊᔅᓴᓄᑦ ᐊᕐᕌᒍ ᑕᐃᒪ 

ᖃᑦᑏᓐᓇᕈᓘᓕᖅᑐᐃᑦ ᕿᑭᖅᑕᓄ ᐃᓄᐃᑦ 

ᑲᑐᔾᔨᖃᑎᒌᖓ ᐊᑎᓕᐅᓚᐅᖅᓯᒪᔪᖅ ᐃᓄᐃᑦ 

ᐊᑦᑐᖅᑕᐅᓂᕆᒐᔭᖅᑕᖓᓄᑦ 

ᐱᓂᕆᒐᔭᖅᑕᖓᓐᓄᓪᓗ ᐊᖏᖃᑎᒌᒍᑎᖓᓐᓄᑦ. 

ᐃᒪᕕᒻᒥ ᖁᑦᑎᑦᑐᒥ ᓴᓇᓛᕐᖓᑕ ᑕᑉᐹᓂ 

ᐱᖁᑎᕐᔪᐊᓂᒃ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᑖᖅᕆᓯᒪᔭᖏᑦ ᒪᓕᑦᑐᒋᑦ. 

ᐊᑦᑐᖅᑕᐅᓂᕆᒐᔭᖅᑕᖓᓄᑦ ᑐᕌᖓᔪᓂᒃ. ᑕᐃᒪᓕ 

ᑮᓇᐅᔭᐃᑦ ᒐᕙᒪᑐᖃᒃᑯᓐᓂᒃ ᑐᔅᓯᕌᕗᑦ 

ᐃᑲᔪᕐᓂᐊᖅᑐᕆᒍᑦᑎᒍ ᓄᓇᕗᒻᒥᐅᓂᒃ ᐊᒻᒪᓗ 

ᑐᑦᓯᕋᒃᑲᓐᓂᕐᓂᖅᓴᐅᒋᐊᖃᕋᐃᒐᑦᑕ ᑕᐃᒪᐃᓲᖑᔪᒍᑦ 

ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᒋᓪᓗᑎᒍ 

ᐃᓄᐃᓪᓗ ᑎᒥᖁᑎᖏᑦ.  

 

ᐊᓯᐊᑦᑕᐅᖅ ᑕᕝᕙ ᐱᓕᕆᐊᕆᒻᒥᔭᕗᑦ ᒫᓐᓇ 

ᐃᑲᔪᖅᓯᖅᑐᑎᒍ ᑭᕙᓪᓕᕐᒥ ᐃᒥᕐᒥᒃ 

ᐆᒻᒪᖅᑯᑎᓕᐅᕐᓂᕆᒐᓱᑦᑕᖓ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖓᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᓯᕗᓕᖅᑏ ᑭᐅᒐᕕᑦ. ᐅᖃᐅᓯᖃᕋᑖᕋᕕᑦ 

ᒪᕐᕉᓐᓂᒃ ᐱᓕᕆᐊᕆᓯᒪᔭᔅᓯᓐᓂᒎᖅ ᑐᓐᖓᕕᒃᑯᓪᓗ. 

ᐊᓯᖓᓂᒃ ᐱᑕᖃᒃᑲᓐᓂᕐᒪᖔᖅ ᐊᐱᕆᒍᒪᒋᒃᑭᑦ 

ᓴᖅᑭᕐᓂᐅᓴᔪᓂᒃ ᓯᕗᓂᑦᑎᓐᓂ ᐃᓱᒪᒋᔭᔅᓯᓐᓂ 

ᑐᓐᖓᕕᒃᑯᑦ ᐱᖃᑕᐅᓗᑎᒃ ᐃᕝᕕᑦ 

ᐅᖃᐅᓯᕆᒍᓐᓇᖅᑕᖏᓐᓂᒃ ᒫᓐᓇ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦ 

ᓯᕗᓕᖅᑎᖓ, ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᒫᓐᓇᕈᓗᒃ 

ᐊᑎᓕᐅᖅᑕᐅᕋᑖᓚᐅᖅᑐᖅ 

ᐱᖁᑎᕐᔪᐊᓕᕆᓐᖏᑦᑑᒐᓗᐊᖅ Pathfinder 

Agreement-ᖑᓂᕋᖅᑕᐅᔪᖅ ᐊᖏᖃᑎᒌᒍᑎ. 

ᐃᓕᖅᑯᓯᓕᕆᔨᒃᑯᓐᓄᑦ ᐊᑎᓕᐅᖅᑕᐅᓚᐅᖅᑐᑦ 

ᑮᓇᐅᔭᖅᑖᓛᕐᓗᑎᒃ ᐃᓄᑦᑎᑐᑦ 

ᐃᓕᓴᑎᑦᑎᓂᖅᓴᐅᖃᑦᑕᕈᓐᓇᓛᕐᖓᑕ.  

 

ᐃᓄᐃᑦ ᑎᒥᖁᑎᖏᓐᓂᒃ ᐱᓕᕆᖃᑎᖃᖅᐸᑦᑐᒍᑦ 

ᑐᓐᖓᕕᒃᑯᓐᓃᓐᓇᐅᓐᖏᑦᑐᖅ. ᐃᓚᖏᑦᑕᐅᖅ 

ᐊᕕᑦᑐᖅᓯᒪᓂᖓᓂ ᓄᓇᕗᑦ ᐃᓄᐃᑦ 

ᑎᒥᖁᑎᖏᓐᓂᒃ ᐱᓕᕆᖃᑎᖃᖅᐸᒻᒥᒐᑦᑕ ᐅᑯᓂᖓ: 

ᒍᕋᐃᔅ ᐸᐃᒥ ᐊᖅᑯᑎᓕᐅᖅᑕᐅᒐᓱᓐᓂᖓ, 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᐱᓕᕆᖃᑎᖃᖅᑐᒍᑦ ᑭᕙᓪᓕᕐᒥ, 

ᐆᒻᒪᖅᑯᑎᓕᕆᒐᓱᓐᓂᖅ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ. ᕿᑭᖅᑕᕐᔪᐊᕐᒥ, 

ᑐᓚᑦᑕᕐᕕᓕᐊᕆᒐᓱᑦᑕᖓ ᐃᒪᕕᑦ, ᐃᒪᕕᖓᑕ 

ᓴᐳᔾᔨᐅᓂᖓᓂᒃ ᑮᓇᐅᔭᖅᑖᕋᓱᑦᑐᑎᒃ ᐃᑲᔪᕐᒥᔭᕗᑦ 

ᐊᒻᒪᑦᑕᐅᖅ ᑕᓪᓗᕈᑎᐅᑉ ᓴᐳᔾᔭᐅᓂᖓ 

ᐊᐅᓱᐃᑦᑐᕐᒥᐅᑦ ᖃᐅᓱᐃᑦᑐᕐᓗ ᑕᑉᐸᓐᓇ 

ᑲᒪᒋᔭᒻᒥᔭᕗᑦ. ᖁᔭᓐᓇᒦᒃ, ᐅᖃᖅᑏ.  

 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᓯᕗᓕᖅᑏ ᑭᐅᒐᕕᓐᖓ. ᐊᒻᒪᑦᑕᐅᖅ 

ᓯᕗᓪᓕᐅᖁᓂᖅᓴᕆᒐᔭᖅᑕᕋᓕ ᑭᕙᓪᓕᕐᒥ 

ᐆᒻᒪᑦᑯᑎᓕᐅᕋᓱᑦᑐᑦ ᐃᒥᕐᒧᑦ. ᐅᖃᑐᐃᓐᓇᕐᓗᖓ.  

 

ᐅᖃᖅᑏ, ᑕᕝᕙᓂ ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᒃᓴᓐᓂᒃ ᐅᖃᖅᑲᐅᒐᒪ ᐅᑉᐱᕈᓱᒻᒥᒐᒪᑦᑕᐅᖅ 

ᒪᑐᐃᖅᓯᓕᖅᑭᑲᓐᓂᕈᒪᒋᐊᖃᕋᓗᐊᖅᑐᒍᑦ ᓄᓇᕗᒻᒥ 

ᐊᖏᖃᑎᒌᒍᑎᐅᓯᒪᔪᒥᒃ. ᖃᐅᔨᒐᓱᓪᓗᑕ ᖃᓄᖅ 

ᓴᐳᔾᔭᐅᑦᑎᐊᕐᓂᖅᓴᐅᒍᓐᓇᕋᔭᕐᒪᖔᑕ ᑭᕙᓪᓕᕐᒥ 

ᑐᑦᑐᖁᑎᖏᑦ.  

 

ᓯᕗᓕᖅᑎ ᐅᖃᐅᓯᖃᕈᓐᓇᖅᑳ ᑐᓐᖓᕕᒃᑯᓂᒃ 

ᖃᓄᖅ ᐅᖃᖃᑎᖃᖅᓯᒪᒻᒪᖔᖅ ᑲᑐᔾᔨᖃᑎᒌᓐᓂᖅ 

ᒪᓕᒐᖅ ᒪᓕᑦᑐᒍ ᑖᓐᓇ ᐃᓱᒫᓗᓐᓇᖅᑐᖅ 

ᐅᖃᐅᓯᐅᓪᓗᓂ, ᖃᓄᑭᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦ 

ᓯᕗᓕᖅᑎᖓ, ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑐᑦᑐᒥᓃᑦ 

ᓂᐅᕕᐊᖑᖃᑦᑕᕐᓂᖓ ᓂᖀᑦ ᓄᓇᕗᒻᒥ 

ᐅᖃᐅᓯᕆᓯᒪᓐᖏᑕᕋ ᑕᐃᒪᓐᖓᓂᑦ ᑲᑐᔾᔨᖃᑎᒌᑦ 

ᒪᓕᑦᑕᐅᓂᐊᖅᑐᑦ ᐊᑎᓕᐅᖅᑕᐅᓚᐅᖅᑎᓪᓗᒐᐃᓛᒃ. 

ᐅᖃᐅᓯᕆᔪᔭᕋᓗᐊᕋ ᓄᓇᕗᑦ ᑐᓐᖓᕕᒃᑯᑦ 

ᑲᑎᒪᔨᖏᑦ ᑲᑎᒪᑎᓪᓗᒋᑦ ᐃᖃᓗᖅᑑᑦᑎᐊᕐᒥ. 

ᐅᖃᖅᑏ, ᑕᐃᑲᓂ ᑲᑎᒪᖃᑕᐅᔪᒐᒪ ᐊᐱᕆᔭᐅᔪᔪᖓ 

ᑐᑦᑐᐃᑦ ᓂᐅᕕᖃᖑᖃᑦᑕᕐᓂᖏᓐᓂᒃ 

ᑲᑎᒪᔨᐅᖃᑕᐅᔪᒧᑦ. ᑭᐅᔪᔭᕋ ᑕᐃᒫᔅᓴᐃᓐᓇᖅ 

ᑭᐅᖏᓐᓇᓲᖑᒐᒪ. ᒐᕙᒪᐅᓪᓗᑕ ᒪᓕᒋᐊᖃᕋᑦᑕ 

ᓄᓇᕗᒻᒥ ᐊᖏᖃᑎᒌᒍᑎᐅᓯᒪᔪᒥᒃ. ᑭᓇᑐᐃᓐᓇᖅ 

ᓄᓇᑖᖃᑕᐅᓯᒪᔪᖅ ᓂᐅᕕᐊᔅᓴᖃᕈᓐᓇᖅᑐᖅ 

ᓂᐅᕕᕈᓐᓇᖅᑐᖅ ᐆᒪᔪᒥᓂᕐᓂᒃ ᓂᕐᔪᑎᒥᓂᕐᓂᒃ 

ᑕᐃᒫᒃ ᓇᓗᓇᐃᖅᑎᔪᔭᕋ.  

 

ᐅᖃᔪᒻᒥᔪᖓᑦᑕᐅᖅ ᑲᑎᒪᑎᓪᓗᒋᑦ ᑐᓐᖓᕕᒃᑯᑦ 

ᑕᐃᒪᐃ ᐃᒪᐃᒍᒪᑉᐸᑕ ᒪᑐᐃᖅᓯᒍᓐᓇᖅᑐᖅ ᓄᓇᕗᑦ 

ᐊᖏᖃᑎᒋᒍᑎᖓᓂᒃ ᐋᖅᑭᒋᐊᖅᑕᐅᒐᓱᓪᓗᓂ 

ᑕᐃᒃᑯᓄᖓ ᐊᐅᓚᑕᐅᒍᓐᓇᕐᖓᑦ 

ᑐᓐᖓᕕᒃᑯᓐᓄᓂᓛᒃ ᑐᑦᑐᐃᑦ 

ᓂᐅᕕᐊᖑᖃᑦᑕᕐᓂᖓᑦ. 

ᒪᑐᐃᖅᑕᐅᒃᑲᓐᓂᕈᓐᓇᖅᑐᖅ ᐊᖏᖃᑎᒌᒍᑎ 

ᕿᒥᕐᕈᔭᐅᒃᑲᓐᓂᕐᓗᓂ ᐊᐅᓚᑦᑎᓕᕐᓗᑎᓪᓗ 

ᑐᑦᑐᒥᓃᑦ ᓂᐅᕕᐊᖑᖃᑦᑕᕐᓂᖏᓐᓂᒃ 

ᓂᐅᕕᐊᑦᓴᐅᖃᑦᑕᕐᓂᖏᓐᓂᒃ ᓄᓇᕗᒻᒥ. 

ᓇᓗᓇᐃᑦᑎᐊᓚᐅᖅᑕᕋ ᐸᕐᓇᖏᑦᑐᒍᑦ 

ᐸᕐᓇᓯᒪᓐᖏᑦᑐᐊᕋᑦᑕ ᑎᒍᓯᖔᕐᓂᐊᕐᓗᑕ ᑖᔅᓱᒥᖓ. 

ᓄᓇᕗᑦ ᑐᓐᖓᕕᒃᑯᓐᓄᑦ 

ᐊᐅᓚᑕᐅᖏᓐᓇᕆᐊᖃᕐᖓᑦ ᑕᒪᓐᓇ. 

ᓂᐅᕕᐊᖑᖃᑦᑕᕐᓂᖏᑦ ᑐᑦᑐᐃᑦ 

ᓄᓇᑖᖃᑕᐅᓯᒪᔪᓂᒃ.  

 

ᑕᐃᑲᓂᓕ ᑲᑎᒪᔩᑦ ᐅᖃᓚᐅᖅᑐᐃᑦ ᑲᑎᒪᔩᑦ 

ᐊᖓᔪᖅᑳᖓᓪᓗ ᐅᖃᓚᐅᖅᑐᑦ ᒫᓐᓇᒎᖅ 

ᕿᒥᕐᕈᔭᐅᓐᖏᑦᑐᖅ ᑕᒪᓐᓇ ᐊᐅᓚᑕᐅᖔᖁᔭᐅᔪᕉᖅ 

ᓇᓗᓇᐃᖅᓯᖃᑦᑕᕐᓗᑕ ᒐᕙᒪᐅᓪᓗᑕ ᖃᓄᑎᒋ 

ᖃᑦᑎᓂᒃ ᑐᑦᑐᑦᑐᖃᖃᑦᑕᕆᐊᖃᕐᒪᖔᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒥᔅᑕ ᕋᒻᐳᑦ.  

 

ᐊᐱᖅᑯᑦ 1262 - 5(2): ᐃᖏᕐᕋᔭᓲᓄᑦ 

ᐊᐅᓪᓛᕝᕕᑐᐊᖏᑦ ᐊᒻᒪᓗ ᑭᒃᑯᓕᒫᓄᑦ 

ᑐᑦᑕᕝᕕᐅᓲᖑᔪᓄᑦ (ᕋᒻᐴᑦ) 

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐋᓐᓂᐊᖅᑐᓕᕆᔨᒃᑯᓐᓂ ᒥᓂᔅᑕᖓᓄᑦ ᐊᐱᖅᑯᑎᒐ.  

 

ᒥᓂᔅᑕ ᐊᐅᓚᔨᔪᔅᓴᐅᒻᒪᑦ ᐊᐱᖅᑯᑎᖃᐃᓐᓇᕋᒪ 

ᓄᕙᔾᔪᐊᕐᓇᖅ 19 ᐱᒋᐊᓕᕋᒥᓂᑦ ᑕᒪᒃᑯᐊ 

ᓴᓂᑭᓗᐊᕐᒥ ᐊᔾᔨᐅᓐᖏᓐᓂᖓ 

ᐃᑉᐱᒋᔭᐅᔾᔫᒥᖁᓪᓗᒍ ᐊᐅᓪᓚᕆᐊᖃᖅᐸᓐᓂᖓ 

ᓯᓚᑖᓄᑦ ᑎᑭᒋᐊᖃᖅᐸᓐᓂᖓᓗ.  

ᐅᑭᐊᒃᓵᖅ ᐅᓂᒃᑳᔪᒐᒪ ᓴᓂᑭᓗᐊᕐᒥᐅᑦ 

ᖃᓂᒌᓪᓚᕆᒻᒪᑕ ᓄᓇᕕᒻᒥᐅᓂᒃ. ᑕᐃᔅᓱᒪᓂ 

ᑕᐃᓐᓇ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐅᔪᖅ 

ᑐᓴᖅᑎᔪᒻᒪᖓ ᐱᓕᕆᕝᕕᖓᒡᒎᖅ 

ᐋᓐᓂᐊᖅᑐᓕᕆᔨᒃᑯᓐᓂᒃ ᕿᒥᕐᕈᖃᑎᖃᕐᒪᑕ ᑕᒪᒃᑯᐊ 

ᓴᓂᑭᓗᐊᒧᑦ ᓄᓇᕕᒻᒧᓪᓗ 

ᓇᓕᐊᓐᓄᕋᖃᑦᑕᕈᓐᓇᕐᓂᖏᑦ.  

 

ᐅᐱᕐᖓᐸᓪᓕᐊᓕᕇᕐᒥᒻᒪᑦ ᑕᒪᒃᑯᐊᓕ 

ᓂᕈᐊᖅᑕᐅᕝᕕᒋᓯᒪᔭᒃᑲ ᑐᑭᓯᑦᓯᐊᕈᒪᕗᑦ 

ᓇᓕᐊᓐᓄᕋᑦᑕᕈᒪᓂᖏᑦ ᑕᕆᐅᒃᑯᓪᓘᓐᓃᑦ. 

ᐊᐱᖅᓱᖅᑕᐅᖃᑦᑕᖅᓯᒪᓕᖅᐳᖓ 

ᓂᕈᐊᖅᑕᐅᕝᕕᒋᓯᒪᔭᓐᓂ ᖃᖓᒃᑯᑦ 

ᐊᐅᓪᓚᕈᓐᓇᖅᓯᖃᑦᑕᕈᓐᓇᕋᔭᕐᒪᖔᑕ.  

 

ᐅᓪᓗᒥ ᒥᓂᔅᑕᐅᔪᖅ ᐅᖃᕈᓐᓇᖅᐹ 

ᖃᓄᐃᓕᖓᓕᕐᒪᖔᑦ ᐊᐅᓪᓚᕐᕕᔅᓴᐅᖃᑦᑕᕈᓐᓇᖅᑐᑦ 

ᓴᓂᑭᓗᐊᕐᒧᑦ ᓄᓇᕕᒻᒥᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᐱᒋᕙᕋ ᐊᐱᖅᑯᑎᖓ ᒥᔅᑕ 

ᕋᒻᐳᑦ. ᐅᖃᖅᑏ, ᖃᐅᑕᒫᖑᓂᖅᓴᖅ 

ᐅᖃᖃᑎᖃᐃᓐᓇᖅᑐᖓ ᐋᓐᓂᐊᖅᑐᓕᕆᔨᒻᒪᕆᒻᒥᒃ. 

ᒫᓐᓇᓵᕐᓗ ᑖᓐᓇ ᐅᖃᐅᓯᐅᕋᑖᔪᒻᒥᔪᖅ ᐃᒻᒪᖄ 

ᓇᓕᐊᓐᓄᑦ ᐅᐸᑦᑕᕐᕕᐅᒍᓐᓇᖅᑐᓂᒃ ᓴᓂᑭᓗᐊᕐᒧᑦ 

ᓄᓇᕕᒻᒥᓗ. ᐅᖃᖅᑏ, ᐋᓐᓂᐊᖅᑐᓕᕆᔨᒻᒪᕆᒃ ᓱᓕ 

ᕿᒥᕐᕈᓇᕐᒪᒍ ᑕᐃᒪᐃᑦᑐᓐᓇᖅᐸᓪᓚᐃᓂᑦᑎᓐᓂᒃ.  

 

ᐅᖃᖅᑏ, ᐅᖃᕌᖓᑦᑕ ᑕᒪᒃᑯᐊ 

ᐅᐸᑦᑕᕐᕕᐅᒍᓐᓇᖅᑐᓂᒃ ᐊᔾᔨᒌᓐᖏᑦᑐᑦ ᐱᒻᒪᑕ 

ᐱᖃᓯᐅᑦᓱᒍᖃᐃ ᑕᒪᒃᑯᐊ ᑭᓪᓕᖃᑦᑎᑕᐅᒧᑦ 

ᐃᓱᒫᓘᑕᐅᔪᓪᓗ ᓄᓇᓖᑦ 

ᓴᓂᑭᓗᐊᕐᒥ ᐊᒻᒪ ᓄᓇᓕᐅᔪᓂᒃ. ᐃᒻᒪᖄ 

ᐅᐸᑦᑕᕐᕕᐅᒍᓐᓇᖅᓯᒐᔭᖅᑐᓂᒃ. ᑕᒪᓐᓇ 

ᐋᓐᓂᐊᖅᑐᓕᕆᔨᒻᒪᕆᑦᑕ ᕿᒥᕐᕈᐸᓪᓕᐊᔭᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕋᒻᐳᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐅᖃᓵᕐᒪᑦ ᑭᐅᔾᔪᑎᒥᓂᒃ 

ᐅᖃᖃᑎᖃᖅᐸᓪᓕᐊᓂᖏᓐᓂᒃ ᑕᒪᓐᓇ 

ᐅᐱᓐᓇᓪᓚᕆᑦᑐᔅᓴᐅᕗᖅ ᓄᓇᖃᖅᑐᓄᑦ 

ᓇᓗᓇᓐᖏᓚᖅ. ᒥᓂᔅᑕ ᐅᖃᕈᓐᓇᖅᐹ ᑭᓱᓪᓚᑦᑖᑦ 

ᐆᑦᑑᑕᐅᔪᓐᓇᖅᐸᑦ ᓲᕐᓗ ᓄᕙᔾᔪᐊᖃᕐᓇᖅᑐᖃᖅᐸᑦ 

ᐊᑐᖅᑕᐅᕙᓐᓂᐊᖅᐸᑦ ᓈᓴᐅᑎᖏᑦ ᒪᑐᐃᖅᓯᒐᑐ 

ᓇᓪᓕᐊᓐᓄᕋᖃᑦᑕᕈᓐᓇᕐᓂᕋᐃᓂᐊᓕᕐᓂᕈᑎᒃ ᑖᕗᖓ 

ᓄᓇᕕᒻᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓇᓗᓇᓐᖏᓚᖅ ᑕᐅᕙᓃᑦᑐᑦ 

ᓲᕐᓗ ᓄᕙᔾᔪᐊᕐᓇᖃᖅᑐᖃᓐᖏᓪᓗᓂ ᓄᓇᓕᑦᑎᓐᓂ 

ᐊᒻᒪ ᓄᓇᓕᐅᔪᒥ ᐅᐸᑦᑕᕐᕕᐅᒍᒪᔪᓂᒃ ᐊᒻᒪᓗ 

ᓄᓇᕕᒻᒥ ᐱᑕᖃᓐᖏᑉᐸᑦ. ᐊᒻᒪ ᐃᓱᒪᒋᐅᖃᕐᒥᔭᐃᑦ 

ᓄᓇᓖᑦ ᐅᐸᑦᑕᕐᕕᒋᖃᑦᑕᕈᒪᒐᔭᖅᑕᕗᑦ 

ᓂᐊᓐᖏᑉᐸᓪᓘᓐᓃᑦ ᑕᒪᒃᑯᐊ 

ᐃᓱᒪᒋᔭᐅᖃᓯᐅᑎᔭᐅᓲᖑᒻᒪᑕ ᐃᒪᐃᓐᓂᖏᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪ 

ᑭᖑᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᕋᒻᐳᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒥᓂᔅᑕ ᐅᖃᓵᕐᒪᑦ ᐅᖃᖃᑎᖃᐃᓐᓇᕐᒪᒡᒎᖅ 

ᐋᓐᓂᐊᖅᑐᓕᕆᔨᒻᒪᕆᓐᓂᒃ. ᑐᑭᓯᐅᓯᒪᕗᖓᓗ 

ᓄᕙᔾᔪᐊᕐᓇᖅᑐᖃᕈᓐᓃᖅᓯᒪᓂᖓᓂᒃ ᓴᓂᑭᓗᐊᕐᒧᑦ 

ᐅᐸᑦᑕᕐᕕᐅᒍᒪᔪᒧᑦ. ᐱᓇᓱᐊᕈᓯᒐᓴᐅᓕᖅᐳᑦ 

ᐊᓂᒍᖅᐳᑦ. ᑖᓐᓇ ᑭᓪᓕᖓᓂᒃ ᖃᖓᓪᓚᑦᑖᖅ 

ᐅᖃᕈᓐᓇᖅᐹ ᓇᓕᐊᓐᓄᕋᕈᓐᓇᖅᓯᒐᔭᕐᓂᖏᓐᓂᒃ 

ᑕᐅᕗᖓ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᓐᓇ ᐃᓚᒋᔭᖓᑦ 

ᐊᐱᖅᑯᑎᐅᔪᖅ ᐃᒫᒃ ᑭᐅᔅᓯᐊᕈᒥᓇᖅᑑᒐᓗᐊᖅ. 

ᑭᐅᔅᓯᐊᕋᓱᐊᒃᑲᓗᐊᖅᐳᖓ ᐃᒻᒪᖄ 

ᕿᒪᒥᐅᓂᖅᓴᐅᖁᒥᓇᖅᑐᖅ ᐅᕙᔅᓯᐊᕉᓐᖏᑦᑐᖅ. 

ᐅᓪᓗᖃᓪᓚᑦᑖᖏᓐᓇᒪ ᖃᖓᒃᑯᑦ ᐅᖃᖅᑏ. 

ᐅᖃᖃᑎᖃᐃᓐᓇᕐᓂᐊᕋᓗᐊᖅᑐᖓ 

ᐋᓐᓂᐊᖅᑐᓕᕆᔨᒻᒪᕆᒻᒥᒃ. ᑖᓐᓇᓗ 

ᐊᑦᓱᕈᖃᑦᑕᒻᒪᕆᒻᒧᑦ ᐊᒻᒪᓗ 

ᐋᓐᓂᐊᖅᑐᓕᕆᔨᒻᒪᕆᒻᒥᒃ ᐅᖃᖃᑎᖃᐃᓐᓇᖅᐸᔅᓱᓂ 

ᐊᓯᖏᓐᓂ ᐊᕕᑦᑐᖅᓯᒪᔪᓂ ᑲᓇᑕᒥ. ᑕᒪᒃᑯᓇᓐᖓᑦ 

ᐱᓕᕆᐊᖃᑦᓴᐃᓐᓇᕐᒪᑦ. ᐊᑏᑐᖅ ᑕᒪᒃᑯᐊ 

ᐅᐸᑦᑕᕈᒪᓕᕈᒫᖅᐸᕗᑦ ᕿᓚᒥᐅᓂᖅᓴᐅᔾᔫᒥᔪᖅ 

ᐅᕙᑦᓯᐊᕉᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ ᒥᔅᑕ 

ᐋᖁᐊᖅ.  

 

ᐊᐱᖅᑯᑦ 1263 - 5(2): ᐅᖅᓱᖅᑑᒻᒥ 

ᐃᓱᒪᓕᕆᓂᕐᒧᑦ ᑲᒪᒋᔭᐅᕝᕕᒃᓴᓄᑦ 

ᐃᒡᓗᕐᔪᐊᖁᑖ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᕐᓗ ᒪᓕᒐᓕᐅᖅᑎᐅᖃᖅᑎᒃᑲ ᐊᒻᒪ 

ᐅᖅᓱᖅᑑᒥᐅᑦ.  

 

ᐅᖃᖅᑏ, ᐊᐱᖅᑯᑎᒐ ᐋᓐᓂᐊᖅᑐᓕᕆᔨᒧᑦ. 

ᒪᒥᐊᓇᐅᒐᓗᐊᖅ ᒥᓂᔅᑕᒧᑦ ᐊᐱᖅᑯᑎᖃᕋᒪ 

ᓵᓐᖓᖏᓐᓇᒃᑭᑦ ᐅᓇ ᓵᓐᖓᖔᕋᒃᑯ.  

 

>>ᐃᒡᓚᖅᑐᑦ 

 

ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᓄᖅᑲᔾᔮᖏᓐᓇᒪ 

ᐅᖃᐅᓯᖃᓚᐅᓐᖏᓐᓂᓕᒫᓐᓂᒃ 

ᐋᓐᓂᐊᖅᑐᓕᕆᓂᕐᒥᒃ ᐅᖅᓱᖅᑑᒥ.  

 

ᒥᓂᔅᑕ ᐅᖃᑦᓯᐊᕈᓐᓇᖅᐸ ᖃᓄᖅ 

ᐱᔭᕆᐊᖃᕐᓂᐊᖅᐸᑦ. ᐃᓱᒪᓕᕆᔨᑕᖃᕐᓂᐊᖅᐸ 

ᐅᖅᓱᖅᑑᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᐱᒋᕙᕋ ᐊᐱᖅᑯᑦ 

(ᑐᓵᔨᑎᒎᖏᑦᑐᖅ) ᑕᒪᓐᓇᐃᓛᒃ ᐃᓱᒪᓕᕆᓂᖅ 

ᐃᓱᒪᒃᑯᓪᓗ ᐋᓐᓂᐊᖅᑐᓕᕆᓂᖅ ᐱᒻᒪᕆᐊᓘᒻᒪᑦ 

ᓄᓇᕗᑦ ᐃᓗᐊᓂ. ᐊᒻᒪ ᖁᕕᐊᒋᕙᕋ 

ᒪᓕᒐᓕᐅᖅᑎᐅᖃᖅᑎᒍ ᐅᖅᓱᖅᑑᕐᒧᑦ ᑖᑉᓱᒥᖓ 

ᐅᑉᓗᑕᒫᑦᓯᐊᖅ ᑕᕝᕙᓂ ᐅᖃᐅᓯᕆᓐᖏᒃᑳᖓᒍ 

ᓯᓚᑖᓂ ᐅᖃᐅᓯᖃᑦᑕᕐᒪᒍ. ᖁᕕᐊᓇᖅᑐᖅ ᑕᒪᓐᓇ 

ᐱᓕᕆᐊᕆᒐᖕᓂ. ᖁᔭᓐᓇᖅᑐᕆᓛᒃ.  

 

ᐅᖃᖅᑎᑦᓯᔩ ᑕᒪᒃᑯ ᐃᓂᒃᓴᐅᓇᔭᖅᑐᑦ ᑕᒪᑐᒧᖓ 

ᐃᓱᒪᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᓪᓗ 

ᐊᓯᖏᓐᓄᓪᓗ ᐃᓚᓕᐅᑎᓯᒪᓲᖑᖕᒪᑦ ᓇᓂ 

ᐃᓕᓯᒪᒃᐸᑦ ᑕᒪᓐᓇ ᐊᑑᑎᖃᕐᓂᖅᐹᖑᓇᔭᕐᒪᖔᑦ 

ᓄᓇᕗᑦ ᓄᓇᕗᒻᒥᐅᑕᓄᑦ ᐊᒻᒪ ᓄᓇᓕᖕᓄᑦ 

ᑐᕌᖅᑐᒥᒃ ᐱᑕᖃᕐᓂᐊᖅᐸᑦ ᑕᐃᑲᓂ 

ᐱᑕᖃᓕᕋᔭᕐᓂᖅᐸᑦ ᖃᓄᖅ ᐊᑑᑎᖃᑦᑎᐊᕋᔭᕐᒪᖔᑦ 

ᐃᓐᓄᖃᑦᑕᕐᓂᕆᒐᔭᖅᑕᖏᓪᓗ ᑕᒪᒃᑯᐊ 

ᐃᓚᓕᐅᑎᓯᒪᔭᕆᐊᖃᖃᑦᑕᕐᒪᑕ ᑕᐃᒪᓐᓇ 

ᐃᓱᒪᓕᐅᕋᓱᒃᑎᓪᓗᒋᑦ ᑕᐃᒪᓐᓇᐃᑦᑐᓕᐅᕐᕕᒃ 

ᑕᐃᒪᓐᓇᐃᑦᑐᖃᕐᕕᒃᓴᐅᓇᔭᖅᑐᒥᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

ᐅᖃᖅᑎ: ᖁᔭᓐᓇᒥᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᖃᐅᑎᔭᐅᓯᒪᓕᕋᒪ ᐃᓱᐊᓛᒥᒃ 

ᐃᓱᒪᓕᕆᕐᕕᖃᕐᓂᐊᖅᐳᑦ ᐱᔪᖃᕐᓂᐊᖅᐸᑦ 

ᐅᖅᓱᖅᑑᒧᑦ, ᐱᖓᓲᔪᖅᑐᑦ ᐊᓪᓚᕝᕕᖃᐅᖅᓱᓂ 

ᑲᑎᒪᕕᖃᖅᓱᓂ ᐅᐸᕝᕕᖃᖅᓱᓂᓗ ᒪᕐᕉᓐᓂᒃ 

ᐅᐊᓴᕐᕕᖃᖅᓱᓂ ᓂᕆᕝᕕᕋᓛᓂᓪᓗ ᐊᒻᒪᓗ 

ᐹᖃᖅᓱᓂ ᒪᕐᕉᓐᓂᒃ.  

 

ᐅᖃᖅᑏ, ᒐᕙᒪᕗᑦ ᐊᑐᐊᒐᖃᕋᓗᖅᑎᓪᓗᒋᑦ 

ᑮᓇᐅᔭᖅ ᐊᑭᑐᔫᑎᓂᒃ 

ᑮᓇᐅᔭᖃᖅᑎᑦᓯᓂᐊᓐᖏᒃᑲᓗᐊᖅᓱᑎᒃ 

ᑕᐃᒪᐃᑦᑐᓂᒃ ᕿᒫᕕᓐᓄᑦ ᐅᕝᕙᓗ 

ᓇᔪᖅᑕᐅᑲᐃᓐᓇᕐᓂᐊᖅᑐᓂᒃ. ᐅᖃᖅᑏ, 

ᐅᖃᐅᓯᕆᔪᒪᕙᕋ ᑖᓐᓇ ᐊᑐᐊᒐᖅ 

ᐃᑉᐱᒋᔭᐅᓐᖐᓐᓇᖃᑦᑕᖅᓯᒪᒻᒥᒻᒪᑦ ᓲᕐᓗ ᐊᕐᓇᓄᑦ 

ᕿᒫᕕᐅᔪᖅ ᐃᖃᓗᑦᑑᑦᓯᐊᕐᒥ ᐊᒻᒪᓘᓐᓃᑦ 

ᐃᓱᒪᓕᕆᕝᕕᐅᔪᒥ ᑲᖏᖅᖠᓂᒥ.  

 

ᐅᖃᖅᑏ, ᒥᓂᔅᑕᐅᑉ ᐅᖃᐅᑎᒍᓐᓇᖅᐹᑎᒍᑦ 

ᐃᓱᒪᒃᓴᖅᓯᐅᕈᓐᓇᕋᔭᕐᒪᖔᑦ 

ᑮᓇᐅᔭᖃᖅᑎᑦᑎᒐᔭᕐᓗᓂ ᐅᓱᖅᑑᖅ, 

ᐅᐸᕝᕕᖃᕋᔭᓕᖁᓪᓗᒍ ᐃᓱᒪᓕᕆᔾᔪᑎᒧᑦ 

ᐊᑐᓪᓚᕆᓐᓂᐊᖅᑐᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᓯᔩ. ᖁᕕᐊᓇᕐᓗ ᑕᐃᒪᓐᓇᐃᑦᑐᒥᒃ 

ᐊᑐᐃᓐᓇᖅᑕᖃᕐᓂᕐᒪᑦ ᑕᐃᑲᓂ ᐅᖅᓱᖅᑑᒥ. 

ᐅᖃᖅᑎᑦᓯᔩ ᑕᒪᒃᑯᐊ ᐱᓪᓚᑦᑖᓂᓛᒃ 

ᑕᑯᔪᒪᓐᓇᓲᖑᖕᒪᑕ. ᐄ, 

ᕿᒥᕐᕈᒋᐊᖅᑕᐅᑎᑦᑐᓐᓇᖅᑕᕋ ᑕᐃᓐᓇ 

ᐅᖃᐅᓯᕆᔭᖓ. ᖃᓄᖅ ᐊᑐᒐᒃᓴᐅᔪᓐᓇᕐᒪᖔᑦ 

ᐊᖏᑐᐃᓐᓇᕐᓇᓐᖏᑦᑐᐊᓘᖕᒪᑕ ᑕᒪᒃᑯᐊ. ᐄ, 

ᑕᑯᒋᐊᕈᓐᓇᖅᑕᕗᑦ ᖃᓄᖅ ᐅᖅᓱᖅᑑᒥᐅᑦ 

ᐃᑲᔪᖅᑕᐅᔪᓐᓇᕋᔭᕐᒪᖔᑕ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᖓᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓐᖓᓱᑦᑎᑕᐅᑦᑎᐊᖅᐳᑎᑦ ᐅᖅᓱᖅᑑᒨᕋᔭᕈᕕᑦ 

ᖃᐅᔨᓛᕋᕕᑦ ᑭᓱᖃᕆᐊᒃᓴᑎᓐᓂᒃ.  

 

ᐅᖃᖅᑏ, ᑭᖑᓪᓕᕐᒥ ᐊᑭᑐᔫᔪᓄᑦ ᐸᕐᓇᐅᑏᑦ 

ᐅᑭᐊᒃᓴᖅ ᓴᖅᑭᑕᐅᔪᒻᒪᑕ. ᑖᒃᑯᐊ ᐅᖅᓱᖅᑑᕐᒥᐅᑦ 

ᓂᕆᐅᓐᓂᖃᖅᑎᑦᓯᒻᒪᕆᓕᓚᐅᖅᑐᖅ ᐃᓱᒪᓕᕆᕝᕕᒃ 

ᑕᑯᒍᓐᓇᕋᔭᖅᐸᔾᔪᒃ ᐸᕐᓇᐅᑎᒥ.  

 

ᐅᖃᖅᑏ, ᒥᓂᔅᑕ ᐊᖏᖅᓯᒪᓂᐊᖅᐸ ᒥᓂᔅᑕ 

ᐅᖅᓱᖅᑑᖅ ᐃᓱᒪᓕᕆᕝᕕᑖᕈᓐᓇᕋᔭᖁᓪᓗᒍ ᐊᒻᒪᓗ 

ᐱᖃᓯᐅᑎᓗᒍ ᐱᓕᕆᕝᕕᖓᑕ 

ᐸᕐᓇᐅᑎᒋᕙᓪᓕᐊᓂᐊᖅᑕᖓᓂᒃ ᐊᑭᑐᔫᑎᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᒍᑦ): ᖁᔭᓐᓇᒦᒃ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐱᕕᖃᕈᒪᔅᓯᐊᓪᓚᕆᑦᑐᖓ ᐅᖅᓱᖅᑑᓕᐊᕋᔭᕆᐊᒃᓴᖅ 

ᓄᓇᓖᑦ ᐅᐸᒐᔭᕐᓗᒍ. ᐅᖃᖃᑎᒋᒋᐊᖃᓪᓚᕆᒃᐳᒍᑦ 

ᑕᒪᑦᓱᒪᓐᖓᑦ. ᐳᓚᕋᒍᓐᓇᕋᔭᕐᒪᖔᑕ ᖃᐅᔨᒐᓱᒡᓗᑕ.  

 

ᐅᑭᐊᒃᓴᒧᓪᓕ ᖃᓄᖅ ᐊᖏᖅᓯᒪᒍᓐᓇᕐᒪᖔᕐᒪ 

ᐊᐱᖅᑯᑎᐅᖅᑲᐅᔪᒧᓪᓗ ᒪᓕᒐᓕᐅᖅᑎᐅᖃᖅᑎᓐᓄᑦ 

ᑖᒃᑯᐊ ᑭᓱ ᓴᓇᔭᕆᐊᓖᑦ ᓄᓇᓕᒻᒥᓂ. ᐅᕙᒍᑦ 

ᕿᒥᕐᕈᒍᓐᓇᕋᓗᐊᖅᑕᕗᑦ ᑐᑭᓯᓛᖅᐳᒍᑦ 

ᖃᓄᐃᒃᑲᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ.  

ᐊᐱᖅᑯᑦ 1264 - 5(2): ᓄᕙᓐᓇᔾᔪᐊᖅ 19 

ᑲᒪᒋᔭᐅᔾᔪᓯᐊᓄᑦ ᕿᒥᕐᕈᔭᐅᓂᒃᓴᕆᔮ (ᒪᐃᓐ) 

 

ᒪᐃ: ᒪ’ᓇ ᐅᖃᖅᑎᑦᓯᔩ. ᓯᕗᓕᖅᑎ 

ᐊᐱᖅᓱᕈᐊᖅᓱᒍ ᓂᓪᓕᖅᐳᖓ.  

 

(ᑐᓵᔨᑎᒍᑦ) ᐅᖃᖅᑏ, ᓯᕗᓕᖅᑎᒧᑦ 

ᐊᐱᖅᓱᖃᑦᑕᖅᓯᒪᒐᒪ ᓯᕗᒧᑦ ᑕᐅᑐᑦᑎᐊᕐᓂᕐᒥᒃ 

ᐸᕐᓇᓂᕐᒥᒃ ᓄᕙᔾᔪᐊᕐᓇᖅ ᐱᓪᓗᒍ. ᑕᒪᒃᑯᐊ 

ᒪᑭᒋᐊᒃᑲᓐᓂᕈᑎᔅᓴᒧᑦ ᐸᕐᓇᐅᑎᔅᓴᒥᒃ 

ᐃᓱᒪᔅᓴᖅᓯᐅᕈᑎᔅᓴᐅᓂᖓ ᐊᕐᕕᐊᓄᑦ. ᐅᓪᓗᒥ 

ᐊᐱᕈᔪᒪᓪᓗᒍ ᐊᓯᐊᓄᑦ ᑕᐅᑐᒋᐊᕋᔭᕈᑦᑕ ᓲᕐᓗ 

ᑕᖅᑭᐅᓚᐅᖅᑐᒥ ᐱᓂᐊᕐᓂᐅᓚᐅᖅᑐᒥᒃ 

ᕿᒥᕐᕈᓗᑕᓗ ᖃᓄᐃᓚᐅᕐᒪᖔᑕ ᒐᕙᒪᒃᑯᑦ 

ᖃᓄᐃᓕᒋᐊᕐᓂᕆᓚᐅᖅᑕᖓ ᐃᓕᑉᐹᓪᓕᖁᓪᓗᑕ 

ᓲᖑᓯᒋᐊᒃᑲᓐᓂᖁᓪᓗᑕᓗ.  

 

ᐊᐱᖅᑯᑎᒐ ᓯᕗᓪᓕᖅᐹᖅ ᓯᕗᓕᖅᑎᒧᑦ: ᑭᓱ 

ᐱᓕᕆᕙᓪᓕᐊᕙᑦ ᒫᓐᓇᐅᔪᖅ ᕿᒥᕐᕈᔭᐅᖁᓪᓗᒋᑦ 

ᒐᕙᒪᒃᑯᑦ ᐱᓂᐊᕐᓂᕆᓚᐅᖅᑕᖏᑦ ᓄᕙᔾᔪᐊᕐᓇᖅ 

19 ᐱᓪᓗᒍ ᑭᓇᓗ ᖃᐅᔨᓴᖅᐸ ᑕᒪᑐᒧᖓ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑏ, ᖃᖓᑐᐃᓐᓇᔅᓯᐊᖅ 

ᓄᕙᕐᔪᐊᕐᓇᖅᑕᖃᓕᕌᖓᑦ ᓄᓇᓕᒻᒥ 

ᓯᐊᒻᒪᓗᐊᓕᕌᖓᓪᓗ ᓯᕗᓪᓕᐅᔾᔨᖃᑦᑕᖅᐸᕗᑦ 

ᓄᖅᑲᐅᔾᔨᖁᓪᓗᒍ ᑕᒪᓐᓇ ᓯᐊᒻᒪᑦᑎᑕᐅᖁᓇᒍ 

ᓄᕙᔾᔪᐊᕐᓇᖅ ᓄᓇᓕᒻᒥ ᐊᒻᒪᓗ ᒪᒥᓴᕋᓱᓪᓗᒋᑦ 

ᑭᒃᑯᓕᒫᑦ ᐋᖅᑭᒐᓱᓪᓗᒋᑦ.  

 

ᐱᔭᕆᐊᖃᖅᐸᑦ ᑕᐃᒪᓕ ᓄᕙᔾᔪᐊᕐᓇᖅ 

ᓄᓇᓕᓐᓃᔅᓲᔭᓐᓃᖅᐸᑦ ᕿᒥᕐᕈᓂᖃᓲᖑᔪᖅ. 

ᐋᓐᓂᐊᖅᑐᓕᕆᔨᕐᔪᐊᖅ ᐋᓐᓂᐊᖅᑐᓕᕆᔨᒃᑯᓪᓗ 

ᐱᓕᕆᐊᕆᓇᒐᔭᖅᓱᓂᔾᔪᒃ ᖃᐅᔨᓇᓱᓕ ᑭᓱ 

ᓯᕗᒧᑦᓯᐊᓚᐅᖅᐸᑦ ᑭᓱ ᓯᕗᒧᑦᓯᐊᓚᐅᓐᖏᓚ. ᑭᓱ 

ᐃᓱᐊᓂᖅᓴᒧᑦ ᐱᔭᐅᔪᓐᓇᓚᐅᖅᐸ 

ᐱᒋᐊᒃᑲᓐᓂᕈᓐᓇᓚᐅᖅᐱᑕᓘᕝᕙ. 

ᕿᒥᕐᕈᓂᖃᓐᓂᐊᖅᑐᑦ ᓄᓇᓕᓕᒫᓂᒃ.  

 

ᒫᓐᓇᐅᔪᖅ ᑐᑭᓯᓯᒪᔭᒃᑯᑦ ᓄᓇᕗᒻᒧᓪᓚᑦᑖᖅ 

ᕿᒥᕐᕈᓂᖃᓐᖏᓚᒍᑦ ᓱᓕ ᑭᓯᐊᓂ 

ᐅᖃᐅᑎᒍᓐᓇᖅᐸᕋ ᒪᓕᒐᓕᐅᖅᑎ ᓄᕙᔾᔪᐊᕐᓇᖅ 

ᐊᓂᒍᖅᓯᒪᓕᖅᑎᓪᓗᒍ ᓄᕙᔾᔪᐊᕐᓇᖅᑕᖃᕈᓐᓃᖅᐸᑦ 

ᓄᓇᓕᒃ ᑕᐃᒪᓐᓇ ᕿᒥᕐᕈᓂᖃᕋᔭᖅᐳᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓇ ᓯᕗᓕᖅᑏ. 

(ᑐᓵᔨᑎᒍᑦ) ᐄ, ᑐᓴᕈᒥᓇᖅᑐᖅ 

ᖃᐅᔨᓴᕐᓂᖅᑕᖃᖃᑦᑕᕐᓂᖓ ᐃᓱᒪᒐᓗᐊᖅᐳᖓ 

ᑕᐃᒃᑯᐊ ᑕᑯᔪᒪᒐᕙ ᑖᓐᓇ ᓄᑖᖅ ᑖᓐᓇ 

ᐊᖏᓛᒻᒪᕆᐅᒻᒪᑦ ᐊᕐᕕᐊᓂ ᐊᑯᓂᐅᓂᖅᐹᖑᓪᓗᓂ 

ᓯᐊᒻᒪᖅᓯᒪᓂᖓ. ᑕᐃᔅᓱᒧᖓ ᑐᕌᖓᓂᖅᓴᐅᓪᓗᓂ 

ᖃᐅᔨᒪᓪᓗᒍ ᐊᖏᓂᕆᔭᖓ ᑕᖅᑭᐅᕋᑖᖅᑐᓂᒃ 

ᐊᒻᒪᓗ ᖃᐅᔨᒪᓗᒍ ᐊᑦᑐᖅᓯᓯᒪᓂᖓ ᓄᓇᓕᓐᓄᑦ 

ᐃᓄᖏᓐᓄᓪᓗ.  

 

ᐊᕐᕕᐊᓄᓪᓕ ᒫᓐᓇᐅᔪᖅ ᒥᓂᔅᑕᐃᖅᑲᐃ ᑲᑎᒪᔨᖏᑦ 

ᐃᓱᒪᓯᒪᕚᑦ ᖃᐅᔨᓴᕐᓂᓪᓚᑦᑖᕐᒥᒃ ᐊᑐᕋᔭᕆᐊᖅ 

ᒐᕙᒪᒃᑯᑦ ᖃᓄᐃᓕᒋᐊᕈᑎᓚᐅᖅᑕᖓᓂᒃ ᐊᕐᕕᐊᓂ 

ᓯᐊᒻᒪᒃᓯᒻᒪᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑑᓐᖏᑦᑐᖅ 

ᒐᕙᒪᓕᒫᒧᑦ ᑖᓐᓇ ᐅᖃᖅᑕᐅᒐᔪ ᒥᓂᔅᑕᐃᑦ 

ᑲᑎᒪᔨᖏᑦ ᖃᐅᔨᓴᕐᓂᓪᓚᑦᑖᕐᒥᒃ 

ᐃᓱᒪᔅᓴᖅᓯᐅᓯᒪᕙᑦ? (ᑐᓵᔨᒃᑰᖏᑦᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᓄᓇᕗᑦᒧᑦ, ᒥᔅᑕ ᓴᕕᑲᑖᖅ.  

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒥᓂᔅᑕᐃᑦ ᑲᑎᒪᔨᖏᑦ 

ᑎᓕᓯᒋᐊᓪᓚᑦᑖᖅᓯᒪᓐᖏᑦᑐᑦ ᑭᓯᐊᓂ ᐅᖃᖅᑏ, 

ᐱᓕᕆᖃᑎᖃᐃᓐᓇᖅᑐᑦ ᓄᓇᓕᓐᓂᒃ. ᓲᕐᓗ 

ᐊᕐᕕᐊᓂᒃ. ᑖᒃᑯᐊ ᐱᓕᕆᕝᕕᖏᑦ 

ᐱᓕᕆᓯᒪᔪᒻᒪᕆᐅᕗᑦ ᐊᒻᒪᓗ ᕼᐋᒻᒪᓚᒃᑯᓐᓂᒃ 

ᐱᓕᕆᖃᑎᖃᖅᑐᑦ. ᑕᐃᒃᑯᐊ ᐃᑲᔪᖅᓯᒪᕐᔪᐊᕐᒪᑕ 

ᐅᕙᑦᑎᓐᓂᒃ. ᐅᖄᓚᐅᑎᒃᑯᑦ ᑲᑎᒪᖃᑎᖃᖃᑦᑕᕐᓂᖅ 

ᓄᓇᓕᓐᓂᒃ ᒐᕙᒪᒃᑯᓐᓂᓪᓗ ᐋᓐᓂᐊᕐᓇᖏᑦᑐᓕᕆᔨ 

ᒪᓕᒐᓕᕆᔨᒃᑯᑦ ᐱᓕᕆᕝᕕᖏᑦ ᐊᒻᒪᓗ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ.  

 

ᐅᖃᖅᑏ, ᐅᕙᓃᒃᑲᑦᑕ ᓄᓇᓕᓐᓂ ᐊᕐᕕᐊᕐᒧᓪᓕ ᐄ. 

ᒪᓕᒐᓕᐅᖅᑏᑦ ᓱᓕ ᐊᖏᓂᖅᐹᖑᒻᒪᑦ 

ᐊᑯᓂᐅᓂᖅᐹᖑᓪᓗᓂ ᖁᔭᒋᔪᒪᓪᓗᒋᑦ ᐊᕐᕕᐊᕐᒥᐅᑦ 

ᖃᐅᔨᒪᔪᖓ ᐊᑯᓂᐅᔪᖅ ᐊᒃᓱᕈᕐᓇᖅᑐᓂᓗ 

ᐸᑦᑕᒃᑐᖅᐸᒃᑲ ᐅᓪᓛᖅ ᐅᖃᖅᑲᐅ ᒪᕐᕉᓕᕐᒪᑎᒃ. 

ᑖᓐᓇ ᐊᑦᑎᑦᑎᐊᒻᒪᕆᑦᑐᑦ ᑕᐃᓐᓇ 

ᑲᑉᐱᐊᓇᖃᑦᑕᓚᐅᕐᒪᑦ ᓈᓴᐅᑎ ᒫᓐᓇ ᑕᕝᕙ 

ᓈᓴᐅᑎᑦᑎᐊᕙᒻᒪᕆᒃ ᐊᒻᒪᓗ ᐃᓱᒪᑦᑎᐊᕋᓗᐊᖅᐳᑦ 

0-ᓕᕐᓗᓂ ᓄᕙᓐᓇᕐᔪᐊᖅ ᐊᕐᕕᐊᓃᑦᑐᓐᓃᕐᓗᓂ. 

ᑖᓐᓇ ᖃᐅᔨᓴᕐᓂᖅᑕᖃᖃᑦᑕᕐᒪᑦ 

ᖃᓄᐃᑦᑐᖃᖅᑎᓪᓗᒍ ᓄᓇᓕᓐᓂ ᐊᕐᕕᐊᓂ.  

 

ᑕᑯᓇᓚᐅᕐᒥᔪᑦ ᐱᓕᕆᖃᑎᒋᓂᐊᕐᒥᔭᕗᑦ 

ᕼᐋᒻᒪᓚᒃᑯᑦ ᑲᑎᒪᖃᑎᒋᓗᒋᑦ ᐱᓕᕆᕖᑦ ᐊᑐᓂ 

ᑲᔪᓯᑦᑎᐊᓚᐅᖅᐸᑦ ᑭᓱᓂᒃ 

ᐱᑦᑎᐊᒃᑲᓐᓂᕈᓐᓇᕋᔭᕐᒪᖔᑦ ᓄᓇᕗᒻᒥ 

ᓄᕙᓐᓇᕐᔪᐊᖑᒐᓗᐊᖅᐸᑦ ᐅᕝᕙᓘᓐᓃᑦ 

ᖃᓄᐃᓂᕐᓗᑦᑐᖃᕐᓗᓂ. ᑕᐃᒪᓕ ᑲᒪᒋᓯᒪᓯ ᐃᒪᓐᓇ 

ᓯᓚᒥᓘᓐᓃᑦ ᐱᓂᕐᓗᓐᓂᖅ. ᓄᕙᓐᓇᕐᔪᐊᕐᒧᑦ 

ᐊᕐᕕᐊᑦ ᖃᐅᔨᓴᕐᓂᕆᖃᑦᑕᖅᑕᖓᑦ ᐊᒻᒪᓗ 

ᐸᓯᔭᒃᓴᖅᓯᐅᖃᑦᑕᖏᑦᑐᑦ. ᑕᐃᒪ 

ᑕᐃᒪᐃᓕᐅᖅᑐᖃᒃᑲᓐᓂᖅᐸᑦ ᐱᐅᓂᖅᓴᒥᒃ ᑭᓱ 

ᑲᔪᓯᑦᑎᐊᓚᐅᖅᐸᑦ ᑭᓱᓗ 

ᐃᖏᕐᕋᑦᑎᐊᕈᓐᓇᕐᓂᕐᒪᖔᑦ. ᑖᓐᓇ ᑲᔪᓰᓐᓇᖅᑐᖅ 

ᖃᓄᑐᐃᓐᓇᖅ ᐱᕕᔾᔪᐊᖑᔪᓂᒃ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᑭᖑᓪᓕᖅᐹᕐᓗ ᐅᐃᒍᒋᐊᕈᑎᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐊᖏᖃᑎᒋᔭᕋ ᖃᓄᐃᒋᐊᕐᓂᖅ ᑖᓐᓇ 

ᖁᔭᒋᑦᑎᐊᖅᑕᕗᑦ ᐃᓗᓕᖏᑦ 

ᖃᓄᐃᓕᐅᕐᓂᕆᓚᐅᖅᑕᓐ.  

 

ᑕᐃᒪᓕ ᐃᓕᑉᐹᓪᓕᕐᓂᒥᓄᑦ ᐊᑐᖅᑕᑎᑦᑎᓂᒃ 

ᓯᕗᓕᖅᑎ ᐅᖃᕋᑖᕐᒪᑦ ᖃᐅᔨᓴᕐᓂᐅᔪᒥᒃ 

ᐃᒪᓐᓇᐅᖅᑰᓪᓗᓂ ᐱᒋᐊᖅᓯᒪᖅᑰᔨᓕᖅᑐᖅ 

ᐃᓱᒪᓇᕋᓗᐊᖅᐳᖅ, ᐊᒻᒪᓗ ᓯᐊᒻᒪᓐᓂᖓ. 

ᓯᕗᓕᖅᑎᖃᐃ ᑐᑭᓯᓇᖅᑎᑦᓯᒋᐊᕈᓂ ᐃᓱᒪᒋ 

ᖃᐅᔨᓴᕐᓂᓪᓚᑦᑖᕐᒥᒃ ᐊᑐᕈᒪᓂᐊᖅᐸ ᑕᖅᑲᒃᑲᑯᓄᖓ 

ᒪᑐᐃᖓᔪᒥᒃ. ᐊᒻᒪᓗ ᒪᑐᐃᖓᓗᑎᒃ 

ᒪᓕᒐᓕᐅᖅᑎᑐᐃᓐᓇᕐᓄᑦ ᓲᕐᓗ ᐅᕙᓐᓄᑦ. ᓲᖃᐃᒻᒪ 

ᑲᑐᔾᔨᖃᑎᒌᓪᓗᑕ ᖃᐅᔨᕝᕕᒋᓂᐊᕋᑦᑎᒍ ᐊᑐᖅᑕᕗᑦ. 

ᓴᓐᖐᑦᑎᑲᓐᓂᕋᔭᓐᖑᐊᓚᐅᖅᐸᑦ ᓯᕗᓂᒃᓴᒥ 

ᓯᐊᒻᒪᓐᓂᐅᒐᔭᖅᑐᖅ ᓲᕐᓗ ᐳᕙᒡᓗᓐᓇᕐᒧᓪᓕᖃᐃ?  

 

ᓯᕗᓕᖅᑎᖃᐃ ᐅᖃᖅᓯᒪᔪᓐᓇᖅᐹ 

ᖃᐅᔨᓴᕐᓂᓪᓚᑦᑖᕐᒥᒃ ᐊᑐᕐᓂᐊᕐᓂᕋᕐᓂᕐᒥᓂᒃ 

ᐅᖓᑖᓅᕐᓗᒍ ᐊᑐᖅᑕᐅᒐᔭᖅᑑᑉ ᒐᕙᒪᒃᑯᑦ 

ᐊᐅᓚᓂᖏᓐᓄᑦ. ᓲᕐᓗ ᐃᓗᐊᓂ ᖃᐅᔨᒪᓗᒍ 

ᐊᐃᑦᑖᖑᒐᓗᐊᖅ ᐊᔾᔨᐊᖏᑦᑐᒻᒪᕆᐅᑎᓪᓗᒍᓪᓗ 

ᑕᖅᑭᐅᕋᑖᖅᑐᓂ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᐅᖃᖅᓯᒪᔪᓐᓇᓐᖏᑦᑐᒍᑦ 

ᐊᖏᔪᒻᒪᕆᒻᒧᑦ 

ᑕᐃᒪ ᖃᐅᔨᓇᓱᓐᓂᓪᓚᕆᑎᑑᒐᔭᖅᑰᔨᒻᒪᑦ.  

 

ᐅᖃᖅᑏ, ᑕᐃᓐᓇ ᓯᕗᓪᓕᖅᐹᑦᑎᐊᖅ ᒥᑦᑎᒪᑕᓕᒻᒥ 

ᐱᑕᖃᖅᑐᕆᔭᐅᓂᖓ ᑖᓐᓇ ᑕᒻᒪᖅᖢᓂ ᑖᓐᓇ 

ᐃᓕᕝᕕᒋᓚᐅᕋᑦᑎᒍ ᐊᒻᒪᓗ ᓄᓇᕗᒻᒥ 

ᐱᑕᖃᓪᓚᑦᑖᕐᓂᖅ. ᑕᐃᑲᓐᖓᓪᓕ ᐃᓕᓚᐅᖅᑕᕗᑦ 

ᐊᑐᓕᓚᐅᕋᑎᒃ ᓯᐊᒻᒪᓕᖅᑎᓪᓗᒍ ᓴᓂᑭᓗᐊ 

ᑕᐃᑲᓂ ᓯᕗᓪᓕᖅᐹᓂᒃ ᐱᑕᖃᖅᑎᓪᓗᒍ ᑕᐃᑲᓂ.  

 

ᐅᖃᖅᑏ, ᑕᑯᓇᖕᓂᐊᖅᑕᕗᑦ ᐃᓗᐃᑦᑑᓗᒍ 

ᖃᓄᐃᓕᐅᒃᑲᓐᓂᕈᓐᓇᕋᔭᓚᐅᕐᒪᖔᑦᑕ ᐊᕐᕕᐊᓂ. 

ᑭᓱ ᑲᔪᓯᓚᐅᖅᐸᑦ ᑭᓱᓪᓗ ᑲᔪᓯᑦᑎᐊᓚᐅᓐᖏᓚᑦ.  

ᕼᐋᒻᒪᓚᒃᑯᑦ ᑕᐃᑲᓂ ᐱᓕᕆᔾᔪᐊᖅᑐᒻᒪᕆᐅᒻᒪᑕ 

ᑕᐃᒃᑯᐊᓗ ᐊᕕᑦᑐᖅᓯᒪᔪᐊᓐᓄᐃᑦ ᑲᑐᔾᔨᖃᑎᒌᖏᑦ 

ᐊᕐᕕᐊᑦ. ᓄᓇᕗᑦ ᑐᓐᖓᕕᒃᑯᑦ ᑎᐱᖓᑦ ᐊᕐᕕᐊᑦ 

ᒐᕙᒪᒃᑯᑑᓐᖏᒻᒪᑦ. ᐱᓕᕐᔪᐊᖅᓯᒪᒐᓗᐊᖅᑐᑦ 

ᐱᓕᕆᒃᑲᓐᓂᕈᓐᓇᕋᔭᓚᐅᖅᐳᒍᖃᐃ 

ᐱᓕᕆᒃᑲᓐᓂᕆᐊᖃᕋᔭᓚᐅ.  

 

ᑕᐃᒪ ᐱᑕᖃᕈᓐᓃᖅᑎᓪᓗᒍ ᓄᓇ ᑕᐃᒪᓕ ᐊᕐᕕᐊᓂ 

ᐱᓕᕆᖃᑕᐅᔪᓕᒫᑦ ᑕᑲᓇᓂ ᖃᐅᔨᓴᕐᓂᖅᑕᕋ. 

ᑖᓐᓇ ᐊᐅᓚᔾᔪᓯᐅᒐᔪᒻᒪᑦ ᕿᓂᕐᓗᑕ ᓯᐊᒻᒪᕐᓂᖅᑕ 

ᑕᐃᒪᓕ ᐃᓱᒪᒐᓗᐊᖅᐸ ᓯᐊᒻᒪᑲᓐᓂᕋᔭᓐᖏᓚᑦ 

ᐱᑕᖃᕈᓐᓃᑦᑎᐊᒻᒪᕆᖁᓪᓗᒍ ᓄᕙᖕᓇᕐᔪᐊᖅ 19 

ᓄᓇᕗᑦᒥ. ᑭᓇᑐᐃᓐᓇᖅ ᓈᓚᒃᑐᖅ ᑲᐴᑎᒧᑦ 

ᐃᓂᒃᓴᓕᐅᕆᑦᑎ. ᑕᐃᒪᓐᓇ ᑭᓯᐊᓂ 

ᓴᐳᒻᒥᔪᓐᓇᖅᐳᒍᑦ ᓄᕙᖕᓇᕐᔪᐊᖅ 19-ᒥᑦ. 

ᓄᓇᓕᖕᓂᒃ ᐊᑐᐃᓐᓇᐅᑎᑦᑎᓚᐅᖏᑉᐸᑕ ᓱᓕ, 

ᐃᓂᒃᓴᓕᐅᖅᐸᒌᕐᓗᓯ. 

ᑲᐴᕋᖅᑕᐅᔪᖃᓚᐅᕐᓂᖅᐸᓪᓘᓐᓃᑦ ᐊᒥᐊᒃᑯᓂᒃ 

ᑲᐴᑎᓂᒃ ᐊᑐᐃᓐᓇᐅᑎᑦᑏᓐᓇᖅᑐᑦ 

ᑲᐱᔭᐅᓚᐅᕐᓂᖏᒃᑯᕕᑦ. ᐃᑲᔪᖅᑎᒍᑦ 

ᓯᐊᒻᒪᒃᑲᓐᓂᖁᓇᒍ ᓄᕙᖕᓇᕐᔪᐊᖅ 19.  

 

ᖃᐅᔨᓴᓕᕈᑦᑕ ᑕᑯᓇᖃᓯᐅᑎᓂᐊᖅᑕᕗᑦ ᑭᓱᑦ 

ᐋᖅᑭᒋᐊᕆᐊᖃᕐᓂᕐᒪᖔᑕ ᐊᕐᕕᐊᓂ 

ᓯᐊᒻᒪᒃᓯᒪᑎᓪᓗᒍ ᑕᒪᓐᓇ, ᑭᓱᓪᓗ 

ᐱᐅᓂᖅᓴᐅᒐᔭᓚᐅᕐᒪᖔᑕ ᐃᖏᕐᕋᓂᕆᕋᑖᖅᑕᖓᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ ᒥᔅ ᑕᐅᑐᓐᖏ. 

 

ᐊᐱᖅᑯᑦ 1265 - 5(2): ᑐᒃᑐᑦ ᑲᒪᒋᔭᐅᓂᖏᑦ 

ᐊᐅᓪᓚᑦᑎᔨᐅᓲᓄᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑏ. ᐅᑉᓛᒃᑰᖅᐸᒃᑲ 

ᐃᒡᓗᓕᒑᕐᔪᖕᒥᐅᑕᐃᑦ ᐊᒻᒪ ᑲᖏᖅᖠᓂᕐᒥᐅᑕᐃᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᑲ 

ᑐᕌᖅᑎᓐᓂᐊᖅᑕᒃᑲ ᐊᕙᑎᓕᕆᓂᕐᒧᑦ ᒥᓂᔅᑕ, 

ᐱᔾᔪᑎᖃᖅᖢᑎᒃ ᒪᑐᒥᖓ ᓴᐳᒻᒥᔭᐅᓂᖏᓐᓂᒃ 

ᖃᓄᐃᖏᑦᑎᐊᕆᐊᖃᕐᓂᕐᒥᒃ ᑭᕙᓪᓕᕐᒥ 

ᑐᒃᑐᖁᑎᑦᑕ.  

 

ᑕᐃᒪ ᒪᓕᒐᓕᐅᖅᑎ ᐅᖃᐅᑎᕙᕋ ᖃᒪᓂ’ᑐᐊᕐᒥ 

ᑖᒃᑯᐊ ᑭᕙᓪᓕᕐᓂ ᐅᓗᕆᐊᓇᖅᑐᒦᓕᕐᒪᑕ, 

ᐱᔾᔪᑎᖃᖅᖢᑎᒃ ᐊᖑᓇᓱᒃᑕᐅᓗᐊᕐᓂᕐᒧᑦ 

ᐃᑭᐊᖅᑭᕕᒃᑯᓪᓗ ᑎᑭᓴᐃᖃᑦᑕᕐᓂᖏᓐᓄᑦ. 

 

ᐅᖃᖅᑏ, ᑐᓴᐅᒪᔾᔪᑏᑦ ᓴᖅᑭᑕᐅᓚᐅᖅᑐᑦ 

ᑕᖅᑭᐅᓚᐅᖅᑐᒥ, ᑕᖅᑭᕐᒥ ᑕᒪᑐᒪᓂ, ᑖᒃᑯᐊ ᐸᕗᓕ 

ᐊᒻᒪ ᖃᒪᓂᐊᕐᔪᒃ ᑐᒃᑐᖏᑕ ᑲᑎᒪᔨᖏᑦ 

ᐅᖃᖅᓯᒪᖕᒪᑕ ᑎᒥᐅᔪᕉᖅ ᐱᓕᕆᐊᖃᖅᓯᒪᖕᒪᑕ 

ᑭᕙᓪᓕᕐᒥ ᐊᖑᑕᐅᖃᑦᑕᖅᑐᑦ ᐅᓂᒃᑳᓕᐊᖏᓐᓂᒃ.  

 

ᒥᓂᔅᑕ ᐅᖃᐅᓯᖃᕈᓐᓇᖅᐹ, ᖃᓄᑎᒋ 

ᐱᓕᕆᕝᕕᖓᑕ ᐱᓕᕆᖃᑎᖃᖅᓯᒪᖕᒪᖔᑕ 

ᑲᑎᒪᔨᓂ ᑖᒃᑯᓄᖓ ᐱᒋᐊᕈᑕᐅᓯᒪᔪᓂᒃ. ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐃᓚᖓᓐᓂᒃ 

ᑮᓇᐅᔭᖃᖅᑎᖃᑦᑕᖅᑕᕗᑦ ᐸᕗᓕ ᖃᒪᓂᕐᔪᐊᒃᑯᑦ 

ᑐᒃᑐᓕᕆᔩᑦ ᑲᑎᒪᔨᖏᑦ. ᖃᐅᔨᒪᔭᖃᖏᑦᑐᖓ 

ᐱᓕᕆᖃᑕᐅᓪᓚᑦᑖᕐᒪᖔᑦᑕ ᐃᑲᔪᖅᑕᐅᔪᒪᒃᐸᑕᓕ 

ᖁᕕᐊᓱᖕᓂᐊᖅᐳᒍᑦ 

ᐱᓕᕆᖃᑎᒋᔭᕆᐊᖃᕐᓂᕈᑦᑎᒍ. ᑭᓯᐊᓂ 

ᐱᓕᕆᖃᑎᒋᓪᓚᑦᑖᕐᒪᖔᑦᑎᒍ ᐅᖃᕈᓐᓇᖏᑦᑐᖓ. 

ᐊᒻᒪᓗ ᐃᑲᔪᖅᓱᐃᓲᖑᔪᒍᑦ ᑕᐃᒪᐃᑦᑐᓂᒃ 

ᐱᓕᕆᓂᐅᔪᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑭᕙᓪᓕᕐᒥ ᐅᓄᖅᑑᔪᒍᑦ ᓇᖕᒥᓂᖅ ᑕᑯᓯᒪᒐᑦᑕ 

ᐊᒃᑕᕐᕕᖕᒦᑦᑐᓂᒃ ᑐᑐᓂᒃ ᐊᒻᒪᓗ ᓄᓇᒥ 

ᐊᔾᔨᓐᖑᐊᖅᑕᖃᐅᕆᓪᓗᓂᓗ ᑕᒪᒃᑯᓂᖓ 

ᐃᒋᑕᐅᑐᐃᓐᓇᖅᓯᒪᔪᓂᒃ ᑐᒃᑐᓂᒃ, ᑖᓐᓇ 

ᖁᐊᖅᓵᕐᓇᖅᑑᖕᒪᑦ.  

 

ᒥᓂᔅᑕ ᐅᖃᐅᓯᖃᕈᓐᓇᖅᐹ, ᖃᓄᓪᓚᑦᑖᖅ 

ᐱᓕᕆᓯᒪᖕᒪᖔᑕ ᐱᓕᕆᕝᕕᖓᓂᒃ, 

ᐊᕕᒃᑐᖅᓯᒪᔪᓂᒃ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓂᒃ. 

ᑕᒪᓐᓇᖃᐃ ᑐᖁᑦᑎᑐᐃᓐᓇᖃᑦᑕᕐᓂᖅ ᓄᓇᑦᓯᐊᕐᒥ 

ᑕᐃᖕᓇ ᑐᓴᐅᑎᑎᒎᑲᐅᑎᒋᖃᑦᑕᕐᒪᑕ, ᑭᓯᐊᓂᓕ 

ᑭᕙᓪᓕᕐᒥ ᑕᐃᒪᐃᑦᑕᕌᖓᒥ ᑐᓴᐅᑎᑎᒍᑦ 

ᐅᖃᐅᓯᐅᖃᑦᑕᖏᒻᒪᑦ. ᒥᓂᔅᑕᖃᐃ 

ᐱᓕᕆᖃᑎᖃᕈᓐᓇᖅᐹ, ᐆᒪᔪᓕᕆᔩᑦ 

ᑎᒥᖁᑎᖏᓐᓂ, ᑕᒪᓐᓇᓗ ᑐᓴᐅᑎᒃᑰᖃᑦᑕᕐᓂᖅ 

ᑕᖅᑲᒃᑯᓇᖓᓪᓗ ᖃᐅᔨᒪᓇᕈᓱᒃᑐᒻᒪᕆᐅᓂᖓᓂᒃ 

ᐃᒋᑦᑎᑐᐃᓐᓇᖃᑦᑕᕐᓂᖅ ᒥᑭᒡᓕᒋᐊᖁᓪᓗᒍ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐱᓕᕆᖃᑎᖃᖃᑦᑲᖅᑐᒍᑦ 

ᐆᒪᔪᕐᓂᐊᖅᑏᑦ ᑎᒥᖁᑎᖏᓐᓂᒃ ᑕᑯᔪᒪᔪᖃᖏᒻᒪᑦ 

ᑐᒃᑐᕕᓂᕐᒥᒃ ᐃᒋᑕᐅᔪᒥᒃ ᐱᖁᔭᕐᒥᓗ ᓱᕋᐃᖕᒪᑦ. 

ᐃᒡᓗᒥᓗ ᐅᕙᓂ ᐅᖃᖃᑦᑕᖅᓯᒪᒐᒪ ᐃᒪᓐᓇ 

ᐃᒋᑕᐅᑐᐃᓐᓇᖅᓯᒪᔪᒥᒃ ᑕᑯᒍᕕᑦ ᐆᒪᔪᕐᓂᐊᖅᑎᒧᑦ 

ᐅᖃᐅᓯᕆᓗᒍ, ᐆᒪᔪᕐᓂᐊᖅᑎᓕ ᑕᐃᒪ 

ᑕᑯᒋᐊᕐᓂᐊᖅᐳᖅ ᑕᐃᒪᐃᓕᐅᕐᓂᐅᔪᒥᒃ. ᐃᓄᐃᑦ 

ᖃᐅᔨᒪᔭᑐᖃᖏᑦ, ᑕᐃᒃᑯᐊᓕ 

ᐃᒋᑦᑎᖃᑦᑕᓚᐅᖏᒻᒪᑕ, ᓄᖑᑦᑎᖃᑦᑕᓚᐅᕐᒪᑕ 

ᐊᒻᒪᓗ ᐊᖑᑦᑕᒥᓂᒃ ᐊᑐᖅᐸᓚᐅᖅᖢᑎᒃ.  

 

ᐃᓛᓐᓂᒃᑯᑦ ᑐᒃᑐᒥᒃ ᐃᒋᑦᑎᓂᖅ 

ᐃᓗᐊᓐᖏᓕᐅᕈᑎᐅᖃᑦᑕᖅᓯᒪᖕᒪᑦ. 

ᐅᖃᓕᒫᒐᓕᐅᖃᑦᑕᖅᓯᒪᔪᒍᑦ ᐊᒻᒪᓗ 

ᖃᐅᔨᒪᔭᐅᑎᓐᓇᓱᒃᑲᓐᓂᖅᓯᒪᓲᕆᓪᓗᒍᓗ 

ᒪᓕᒐᐅᖕᒪᑦ. ᓄᓇᕘᕐᒥᐅᑦ ᐊᒥᓲᓂᖅᓴᐃᑦ 

ᑐᒃᑐᕕᓂᕐᒥᒃ ᐃᒋᑦᑎᓲᖑᖏᑦᑐᑦ. ᒪᓕᒐᕐᒥᑦ 

ᓱᕋᖏᒻᒪᑦ. ᖃᐅᔨᒪᓪᓗᖓᓗ ᐊᒥᓲᓂᖅᑕᐃᑦ 

ᓄᓇᕘᕐᒥᐅᑦ ᐱᔮᕆᓪᓗᑎᒃ ᐃᒋᑦᑎᑐᐃᓐᓇᓲᑦ ᑕᐃᒪ 

ᐱᕋᔭᒃᑕᖃᐅᓗᐊᓲᖑᖕᒪᑦ. ᐅᖃᖅᑏ, 

ᐱᓕᕆᖃᑎᖃᕐᓂᐊᖅᐳᒍᑦ ᐆᒪᔪᕐᓂᐊᖅᑏᑦ 

ᑎᒥᖏᓐᓂᒃ ᑖᒃᑯᐊ ᑐᓴᐅᒪᑎᑦᑎᒃᑲᓐᓂᕋᓱᒡᓗᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓚᐃᓐᓇᖏᑦ ᐊᖑᓇᓱᒃᑏᑦ, ᐊᑕᖏᓐᖏᑦᑐᑦ.  

ᐃᒋᑕᐅᑐᐃᓐᓇᖅᑐᒥᒃ ᑐᒃᑐᒥᒃ ᐊᑦᑕᕐᕕᖕᒧᑦ 

ᖃᐅᔨᖃᑦᑕᕐᓗᓂ, ᒪᓕᒐᖅ ᐊᑐᖅᑎᑕᐅᓲᓐᖑᖏᒻᒪᑦ. 

ᐆᒪᔪᕐᓂᐊᖅᑎᒧᑦ ᐅᖃᐅᓯᕆᒐᓗᐊᕈᒃᑭᑦ 

ᐊᑐᖅᑎᑕᐅᖃᑦᑕᖏᒻᒪᑦ.  

 

ᐊᔪᕐᓇᕐᒪᕆᖕᒪᑦ ᑭᓇ ᑕᐃᒪᐃᓕᐅᖅᑐᕕᓂᐅᖕᒪᖔᑦ, 

ᐊᔾᔨᓐᖑᐊᖅᑕᖃᐅᕋᓗᐊᖅᐸᑦ ᐊᔾᔨᓕᐅᖅᑕᒥᓂᕐᓂᒃ 

ᓱᕐᕋᒃᑲᔭᖏᑦᑐᖅ. ᐅᖃᓚᐅᕈᓗᐊᖅᑎᓪᓗᖓ, 

ᑐᓴᐅᒪᔾᔪᑕᐅᔪᖅ ᓴᖅᑭᑕᐅᔪᖅ ᖃᒪᓂᕐᔪᐊᑉ 

ᑐᒃᑐᓕᕆᓂᕐᒧᑦ ᑲᑎᒪᔨᖏᑦ ᐅᖃᖅᓯᒪᖕᒪᑦ, 

ᐅᕙᓂ ᑭᖑᓂᓗ ᐃᓱᒫᓘᑎᖃᕐᕕᐅᖕᒪᑦ 

ᐊᒃᑐᖅᓯᑐᐃᓐᓇᕆᐊᖃᕐᓂᖓ ᑐᒃᑐᓂᒃ ᐊᒻᒪᓗ 

ᓄᓇᒥ ᐊᑐᖃᑦᑕᖅᑕᖏᓐᓂᒃ. 

ᑭᕙᓪᓕᕐᒥ ᑰᒥᑦ ᓯᒥᒃᑐᐃᓂᕐᒧᑦ ᐅᐊᔭᓕᖅᓱᐃᓂᕐᒧᓪᓗ 

ᐱᓕᕆᐊᖑᒍᒪᔪᒧᑦ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐱᓕᕆᕝᕕᖓ 

ᐱᓕᕆᖃᑎᖃᕐᒪᖔᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᐊᖕᒪᓗ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᑲᑎᒌᖏᑦ ᑕᒪᑐᒥᖓ ᐋᒃᑭᔅᓯᖁᓪᓗᒋᑦ 

ᐃᓱᒫᓘᑕᐅᔪᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᐅᑎᕐᕕᒋᑲᐃᓐᓇᕐᓗᒍ, ᑐᒃᑐᑉ 

ᓂᕿᖓᓂᒃ ᐃᒋᑦᑎᑐᐃᓐᓇᕐᓂᖅ. ᐅᖃᖅᑏ, 

ᑐᒃᑐᕕᓂᖅ, ᖃᓄᐃᑦᑐᑐᐃᓐᓇᖅ ᓂᕿ 

ᐃᒋᑕᐅᑐᐃᓐᓇᖅᐸᑦ ᐆᒪᔪᕐᓂᐊᖅᑎᒧᑦ 

ᐅᖃᐅᓯᕆᓐᖏᓪᓗᒍ, ᐆᒪᔪᕐᓂᐊᖅᑎᐅᑉ 

ᖃᐅᔨᓴᕐᓂᐊᖅᑕᖓ. ᒪᓕᒐᓕᐅᖅᑎ ᓱᓕᔪᖅ, 

ᐅᖃᕐᕕᒃᓴᐅᓐᖏᒻᒪᑦ ᑭᐊ ᐃᒋᓐᓂᕐᒪᖔᒍ ᓂᕿ. 

ᐊᒻᒪᓗ ᐸᐃᑉᐹᑎᒍᑦ ᓴᖅᑭᑦᑐᓐᓇᖏᑦᑐᖅ. ᑕᐃᒫᒃ 

ᐃᓱᓕᑐᐃᓐᓇᓲᖅ, ᐃᒪᓐᓇ ᐅᓇ ᐃᓄᒃ, 

ᐃᒪᐃᓕᐅᖅᑐᖅ ᑕᑯᓕᕈᖅ, ᖃᐅᔨᓴᖅᑕᐅᓚᐅᖅᑐᖅ 

ᑕᑯᓐᓈᖅᑐᖃᖅᑐᕕᓂᐅᒃᐸᑦ, ᑭᓇᓪᓚᑦᑖᓐᖑᖕᒪᖔᕐᓕ 

ᐅᖃᕈᓐᓇᖏᑦᑐᖓ ᒪᑐᐃᖓᑐᐃᓐᓇᕐᓂᐊᖅᑐᖅ 

ᒪᑐᔭᐅᓗᓂᓗ. 

 

ᐅᖃᖅᑏ, ᐊᐱᖅᑯᑎᖓ ᑭᕙᓪᓕᕐᒥ 

ᐅᐊᔭᓕᖅᓱᐃᓂᕐᒧᑦ ᐱᓕᕆᐊᕐᒧᑦ, ᑖᓐᓇ 

ᐱᒋᐊᖅᑎᑕᖓ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂᒃ ᑕᐃᒃᑯᓇᓐᖓᑦ ᐱᓕᕆᐊᖑᖕᒪᑦ. 

ᑕᐃᒃᑯᐊᓗ ᓯᕗᒃᑲᖅᑕᖅᑎᐅᓪᓗᑎᒃ. ᐅᖃᖅᑏ, ᑕᐃᒪ 

ᑖᓐᓇ ᐱᓕᕆᐊᖑᒍᒪᔪᖅ ᐊᖏᖅᑕᐅᖅᓂᖅᐸᑕ, 

ᑖᓐᓇ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᐱᓕᕆᐊᖑᒐᔭᖅᑐᖅ ᐊᖏᖅᑕᐅᓇᓱᒡᓗᑎᒃ. ᑕᐃᒪᓕ 

ᓯᕗᕙᓗᐊᖅᐸᓪᓚᐃᓕᕋᑦᑕ, ᑕᐃᒪᓕ 

ᐊᖏᖅᑕᐅᓐᓂᖅᐸᑦ ᑕᐃᒪ ᐱᓕᕆᔪᒪᓂᕐᒧᑦ 

ᐊᕙᑎᓕᕆᔨᒃᑯᓐᓄᑦ ᑲᑎᒪᔨᐅᔪᓄᑦ ᑐᓂᔭᐅᒐᔭᖅᑐᖅ.  

 

ᑕᐃᒪᓐᓇᑦᑕᐅᖅ ᐊᐅᓚᓂᖃᕋᔪᒃᑐᑦ, ᒫᓂᑑᕝᕙᒥ 

ᐱᓕᕆᐊᖅ. 

ᐅᑕᖅᑭᑐᐃᓐᓇᕐᓂᐊᖅᐸᕗᑦ ᐱᓕᕆᐊᑉ ᒥᒃᓵᓄᑦ, 

ᑕᐃᒪ ᐋᖅᑭᒃᓯᔾᔪᑎᓚᐅᖏᓐᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1266 - 5(2): ᑲᑐᔾᔨᖃᑎᒌᓐᓂᖅ 

ᓴᖅᑭᑕᐅᕙᓪᓕᐊᓇᓱᒃᑐᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓛᒃᑯᑦ ᐃᓘᓐᓇᓯ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᓐᖓᖑᓱᑦᑐᐃᑦ 

ᓯᕗᓕᖅᑎᒧᑦ ᐱᔾᔪᑎᖃᖅᑐᑎᒃ ᑲᑐᔾᔨᖃᑎᒌᓐᓂᖅ 

ᒪᓕᒐᐅᔪᒥᒃ ᓄᓇᕘᑦ ᒐᕙᒪᒃᑯᖏᓐᓂᒃ ᐊᒻᒪ 

ᑐᓐᖓᕕᒃᑯᓐᓂᒃ.  

 

ᖃᐅᔨᓚᐅᕋᒪ ᑐᓐᖓᕕᒃᑯᑦ ᑕᐃᒪ ᑳᓐᑐᕌᕋᓱᐊᕋᔅᓴᒥᒃ 

ᐱᒐᓱᐊᕐᓂᕐᖓᑕ ᓯᓚᑖᓂᒥᐅᓄᑦ ᖃᐅᔨᓴᖅᑎᔅᓴᓄᑦ. 

ᐅᓂᒃᑳᓕᐅᕋᔭᖅᑐᓂᒃ ᐊᕐᕌᒍᑕᒫᖅᓯᐅᒻᒥᒃ 

ᖃᓄᐃᓕᖓᓕᕐᓂᖏᓐᓄᑦ ᑖᒃᑯᐊ, ᒪᓕᒐᓕᐅᕐᕕᒧᓪᓗ 

ᓴᖅᑭᖅᑕᐅᓛᕆᐊᖃᓛᖅᑐᓂᒃ ᒪᓕᓪᓗᒍ ᓈᓴᐅᑎᓕᒃ 

32 ᓄᓇᕘᒥ ᐊᖏᖃᑎᒌᒍᑕᐅᓯᒪᔪᒥᒃ. 

 

ᓯᕗᓕᖅᑎ ᖃᐅᔨᒪᒻᒪᑦ, ᐃᓚᖓᑦ ᑕᐃᒪ 

ᐋᖅᑭᑦᑕᐅᓯᒪᔪᖅ ᑲᑐᔾᔨᖃᑎᒌᓐᓂᕐᒥ ᒪᓕᒐᐅᔪᒥᒃ 

ᒐᕙᒪᒃᑯᓐᓂᒃ ᐊᒻᒪ ᓄᓇᕗᑦ ᑐᓐᖓᕕᒃᑯᑦ 

ᐊᖏᖃᑎᒌᒍᑎᖓᓂᒃ ᐱᒋᐊᖃᕐᓂᐅᒻᒪᑦ. 

ᐋᖅᑭᔅᓯᒋᐊᖃᕐᓂᖅ, ᓈᓴᐅᑎᓕᒃ 32-ᒧᑦ 

ᐊᑐᐊᒐᓪᓚᕆᒻᒥᒃ ᐊᒻᒪᑦᑕᐅᖅ ᑐᓴᐅᒪᖃᑎᒌᓐᓂᕐᒧᑦ 

ᑕᐅᖅᓯᕋᐅᑎᔾᔪᑎᔅᓴᒥᒃ ᐊᖏᖃᑎᒌᒍᑎᒥᒃ. ᖃᖓ 

ᑖᒃᑯᐊ ᐱᔭᕇᖅᑕᐅᓛᕐᒪᖔᑕ, 

ᒪᓕᒐᓕᐅᕐᕕᒻᒨᖅᑕᐅᓗᑎᓗ, ᐅᖃᕈᓐᓇᖅᑲ 

ᓯᕗᓕᖅᑎ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᓴᕕᑲᑖᖅ. 

 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑎ, ᑕᒪᒃᑮᒃ ᑖᒃᑯᐊ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖏᒃ 

ᐊᑎᓕᐅᖅᓯᒪᓕᖅᑖᒃᑲᒃ ᑕᒪᒃᑮᒃ. ᐊᓗᑭ ᑰᑦᑎᕐᓗ, 

ᑐᓐᖓᕕᒃᑯᑦ ᐊᖓᔪᖅᑳᖓᑦ, ᑖᒃᑯᐊ 

ᑐᓴᐅᒪᑎᑦᑎᓂᕐᒧᑦ ᐊᖏᖃᑎᒌᒍᑏᒃ ᑕᒪᒃᑮᒃ 

ᐊᑎᓕᐅᖅᑕᐅᓯᒪᔪᐃᓐᓇᐅᓕᖅᑑᒃ. ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᔭᕆᐊᖃᕐᓂᖃᓐᖏᑦᑑᒐᓗᐊᒃ, 

ᓴᖅᑭᕈᓐᓇᕐᒪᖔᒃᑭᒃ ᖃᐅᔨᒋᐊᕈᓐᓇᖅᑐᖓ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᒋᔭᕋ ᓯᕗᓕᖅᑎ, ᖃᐅᔨᒋᐊᕈᓐᓇᕐᓂᕋᕐᖓᒍ. 

ᐃᑲᔫᑎᖃᕋᔭᕐᖓᑦ ᐅᕙᑦᑎᓐᓂᓕᒫᕌᓗᒃ ᑕᑯᒍᑦᑎᒍ.  

 

ᑲᑐᔾᔨᖃᑎᒌᓐᓂᕐᒧᑦ ᑖᓐᓇ ᒪᓕᑦᑕᐅᔭᕆᐊᓕᒃ 

ᒐᕙᒪᒃᑯᓐᓄᑦ ᑐᓐᖓᕕᒃᑯᓐᓄᓪᓗ ᐅᖃᖅᓯᒪᒻᒪᑦ, 

“ᑕᒪᒃᑮᒃ ᑖᒃᑯᐊ ᐅᖃᓕᒫᕐᓗᒋᒃ ᓇᓗᓇᐃᖅᓯᓂᐊᖅᑯᑦ 

ᐸᕐᓇᓪᓗᑎᒃ ᐃᑲᔪᖅᓰᓗᑎᓪᓗ ᑲᑐᔾᔭᐅᓗᓂ, 

ᑲᑐᔾᔭᑎᓐᓃᑦᑐᖅ ᑐᕌᒐᐅᔪᒥᒃ ᐱᕙᓪᓕᐊᑎᑦᑎᓂᕐᒥᒃ 

ᐃᓄᓕᕆᓂᕐᒧᑦ, ᐱᖅᑯᓯᓕᕆᓂᕐᒧᑦ, ᐱᔨᑦᑎᕋᕐᓂᒧᓪᓗ 

ᐊᑐᐊᒐᐃᑦ, ᓴᖅᑭᖅᑕᐅᓂᖏᓐᓄᓪᓗ. ᐊᒻᒪ 

ᐊᖏᖅᑕᐅᓯᒪᓂᖓ ᒪᓕᓪᓗᒍ ᑕᒪᒃᑮᓐᓄᑦ.” 

 

ᐅᖃᖅᑏ, ᓯᕗᓕᖅᑎ ᑕᐃᒪ ᖃᐅᔨᒪᒻᒪᑦ, ᐅᓪᓗᒥᒎᖅ 

ᐅᖃᖃᑎᒌᓐᓂᖃᕐᖓᑕ ᒐᕙᒪᑐᖃᒃᑯᑦ ᓄᓇᕘᑦ 

ᒐᕙᒪᖓ ᐊᒻᒪ ᑐᓐᖓᕕᒃᑯᑦ, ᓄᓇᕗᑦ ᑐᓐᖓᕕᒃᑯᑦ. 

ᖃᓄᐃᑦᑐᓂᒃ ᒐᕙᒪᑐᖃᒃᑯᑦ ᐱᓕᕆᓂᕆᔭᖏᓐᓂᒃ 

ᐊᐅᓪᓛᖅᑕᐅᔪᖃᕈᓐᓇᕐᒪᖔᖅ ᐱᔪᓐᓇᐅᑎᖏᓐᓂᒃ 

ᒐᕙᒪᑐᖃᒃᑯᒃ, ᓄᓇᕘᒨᖅᓯᕙᓪᓕᐊᑎᓪᓗᒋᑦ 

ᐊᖏᖃᑎᒌᒍᑎᒃᑯᑦ. ᒪᑐᐃᖓᑎᑦᑎᒋᐊᖃᖅᑐᒍᑦ 

ᐊᐅᓪᓚᑎᑦᑎᓂᕐᒥᒃ ᑐᓐᖓᕕᒃᑯᓐᓄᑦ 

ᑐᓂᐅᖅᑲᐃᓂᕐᒥᒃ, ᑕᐃᒃᑯᐊᑦᑕᐅᖅ ᓇᒻᒥᓂᖅ 

ᐊᐅᓚᑦᑎᖃᑕᐅᒍᓐᓇᕋᔭᕐᖓᑕ, 

ᐱᔨᑦᑎᕋᐅᑎᕈᓘᔭᕐᓂᒃ. ᑕᒪᐅᓇ ᐅᖃᐅᓯᓕᕆᓂᒃᑯᑦ, 

ᐱᖅᑯᓯᓕᕆᓂᒃᑯᑦ, ᐃᓕᖅᑯᓯᓕᕆᓂᒃᑯᑦ ᒫᓐᓇ 

ᐊᐅᓚᖃᑦᑕᖅᑐᓂᒃ ᓄᓇᕘᑦ ᒐᕙᒪᒃᑯᖏᓐᓄᑦ.  

 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ ᑖᓐᓇ 

ᐅᖃᐅᓯᐅᓯᒪᒻᒪᖔᖅ 

ᑲᑐᔾᔨᖃᑎᒌᓐᓂᕐᒥ ᒪᓕᑦᑕᐅᒋᐊᓕᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᓴᕕᖃᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓄᓇᕘ ᑐᓐᖓᕕᒃᑯᑦ, 

ᑐᓐᖓᕕᒃᑯᓂᓛᒃ ᐃᓚᒋᔭᐅᔪᑦ ᒐᕙᒪᑐᖃᒃᑯᑦ 

ᐱᔪᓐᓇᐅᑎᖏᓐᓂᒃ ᑎᒍᓯᕙᓪᓕᐊᓂᕐᒥᒃ 

ᐊᖏᖃᑎᒌᒍᒻᒥᒃ, ᐊᖏᖃᑎᒌᒐᓱᑦᑎᓪᓗᒋᑦ ᒐᕙᒪᕗᑦ, 

ᑐᓐᖓᕕᒃᑯᓪᓗᐃᓛᒃ ᐱᖃᑕᐅᔪᐃᑦ.  

 

ᖃᓄᑐᐃᓐᓇᕐᓗ ᐊᖏᖃᑎᒌᒃᑯᑦᑕ 

ᐊᑎᓕᐅᖃᑕᐅᒋᐊᖃᓛᖅᑐᐃᑦ. ᐅᖃᖅᑏ, ᒪᓕᒐᐃᑦ 

ᒪᓕᓪᓗᒋᑦ ᓄᓇᕘᑦ ᒐᕙᒪᖓᑦ ᐱᔨᑦᑎᕋᖅᑎᐅᒻᒪᑕ 

ᒫᓐᓇ, ᑕᐃᒃᑯᓄᖓ ᐱᔨᑦᑎᕋᕐᓗᑎᒃ ᐅᖃᐅᓯᐅᔪᓄᑦ.  

 

ᒪᑐᐃᖓᑦᑎᐊᕐᒥᔪᒍᑦ ᐅᖃᖃᑎᒋᒍᓐᓇᖅᑐᑎᒍᑦ 

ᑐᓐᖓᕕᒃᑯᑦ ᖃᓄᖅ 

ᑲᑐᔾᔨᖃᑎᒌᑦᑎᐊᕐᓂᖅᓴᐅᒍᓐᓇᕋᔭᕐᒪᖔᑕ ᐊᓯᐊᒍᑦ, 

ᐊᓯᐊᒍᕈᓘᔭᖅ. ᐱᔨᑦᑎᕋᐅᑎᓂᒃ ᐊᐅᓪᓛᖅᓯᓂᖅ 

ᐱᓪᓗᒍ, ᐅᖃᐅᓯᕆᓯᒪᓐᖏᑎᐊᖅᑕᕗᑦ ᓱᓕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹ 

ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᖁᔭᓕᔭᕋ ᑕᐃᒫᒃ ᑭᐅᒻᒪᑦ. ᐊᐱᖅᑯᑦ 

ᓴᖅᑭᑲᓐᓂᑐᐃᓐᓇᖅᑯᖅ.  

 

ᑕᒪᒃᑯᐊ ᐃᓱᒪᒋᔭᒃᑲᐃᓛᒃ, ᐅᖃᐅᓯᕆᕋᑖᖅᑕᒃᑲ 

ᐃᓱᒪᔅᓴᖅᓯᐅᕈᑎᐅᒋᐊᖃᖅᐸᓪᓚᐃᔪᐃᑦ 

ᓴᖅᑭᕈᓐᓇᑐᐃᓐᓇᕆᐊᖏᑕ, ᑭᓯᐊᓂᓕ 

ᒪᑐᐃᖓᓂᖅᓴᐅᒋᐊᖃᖅᑐᒋᒐᒪ, 

ᐃᓱᒪᒋᔭᐅᖃᑦᑕᖏᑦᑐᓂᒃ ᐅᖃᐅᓯᖃᕈᓘᔭᖃᑦᑕᕐᓗᑕ 

ᐊᓯᔾᔩᒍᑎᔅᓴᐅᔪᓂᒃ. 

ᒪᓕᒐᕐᓂᓪᓗ ᐊᓯᔾᔩᓂᕐᒥᒃ. ᑕᐃᒪᐃᒋᐊᖃᕈᑦᑕ. 

 

ᐅᖃᖅᑏ, ᑐᓐᖓᕕᒃᑯᑦ ᑲᑎᒪᔨᖏᑦ ᑲᑎᒪᓛᓕᕐᒥᒻᒪᑕ 

ᑕᕝᕙᓂ ᐱᓇᓱᐊᕈᓯᕐᒥ ᖃᒪᓂᑦᑐᐊᕐᒥ, ᐊᒻᒪ 

ᓂᕆᐅᑉᐳᖓ ᑭᒡᒐᖅᑐᐃᔨᖏᑦ, ᓯᕗᓕᖅᑎ ᐅᕙᓂ 

ᖃᐃᖁᔭᐅᓛᖅᑐᓴᐅᒻᒥᒻᒪᑕ ᑲᑎᒪᓕᖅᑲᑕ. 

ᓯᕗᓕᖅᑏ, ᑖᓐᓇ ᐅᖃᐅᓯᕆᒍᓐᓇᓛᖅᑲᐅᒃ 

ᑲᑎᒪᔨᓄᑦ? ᖁᔭᓐᓇᒦ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᓴᕕᖃᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᓱᓕᔪᖅ. 

ᑐᓐᖓᕕᒃᑯᑦ, ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᑦ 

ᑲᑎᒪᓛᕐᖓᑕ ᖃᒪᓂᑦᑐᐊᕐᒥ ᐊᒻᒪ 

ᓯᕗᓕᖅᑎᓕᒫᑦᑎᐊᑦ ᑕᐃᑲᓃᓛᖅᑐᐃᑦ ᑲᑎᒪᓛᕋᑦᑕ. 

ᓄᓇᕗᑦ ᑐᓐᖓᕕᒃᑯᑦ, ᒐᕙᒪᒃᑯᓪᓗ ᐅᑯᐊ 

ᓯᕗᓕᖅᑎᖏᑦ, ᐅᓪᓛᒃᑯᑦ ᑲᑎᒪᓛᕋᑦᑕ. ᓄᓇᕘᑦ 

ᑐᓐᖓᕕᒃᑯᓪᓗ ᑖᒃᑯᐊ ᖃᐅᔨᓴᕇᖅᓯᒪᔪᑦ ᐃᒻᒥᓂᒃ 

ᒐᕙᒪᐅᓂᕐᒥᒃ. ᑕᐃᒃᑯᐊ ᑕᑯᓯᒪᔭᒃᑲ 

ᑭᖑᓪᓕᖅᐹᖓᓂ ᐅᓂᒃᑳᓕᐊᖑᓯᒪᔪᐃᑦ 

ᖃᐅᔨᓴᕐᓂᒥᓂᖓᓄᑦ. ᐅᖃᖅᑎ, ᑲᑎᒪᔩᑦ ᑕᐃᑲᓂ, 

ᑲᑎᒪᔨᓄᑦ ᑕᐃᑲᓂ ᐅᖃᐅᓯᐅᑉᐸᑦ 

ᐅᖃᐅᓯᕆᒐᔭᖅᑕᕗᑦ. ᒫᓐᓇᓕ ᓇᒻᒥᓂᖅ 

ᓴᖅᑭᕆᐊᖓ, ᓴᖅᑭᕈᑎᔅᓴᖃᖅᑑᔮᓐᖏᓇᑦᑕ 

ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᓇᑦᓯᖅ. 

 

ᐊᐱᖅᑯᑦ 1267 - 5(2): ᖃᖓᑕᓲᒃᑯᕕᒻᒥ 

ᐱᖁᑎᔾᔪᐊᒃᓴᐅᔪᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᓯᓂᓕᓕᖅᑎᓪᓗᖓ 

ᐊᑎᕋ ᑕᐃᕙᐃᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖅᑎᒍᒪᔭᒃᑲ ᒥᓂᔅᑕᐅᔪᒧᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 

ᐅᖃᐅᓯᖃᒃᑲᓐᓂᕈᒪᒐᒪ ᑖᓐᓇ ᓄᑖᒥᒃ ᖃᖓᑕᓲᒃᑯᑦ 

ᐊᐅᓪᓚᕆᐊᖅᑐᕐᕕᐅᒐᔭᖅᑐᒥᒃ, 

ᐊᐅᓪᓚᕆᐊᖅᑐᕐᕕᐅᒐᔭᖅᑐᓂᒃ ᓴᓇᔭᐅᒐᔭᖅᑐᓂᒃ 

ᓄᓇᓕᓐᓂ ᓇᐅᔮᑦ ᐱᖃᑕᐅᓪᓗᓂ. 

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐅᕙᓐᓄᑦ ᑎᑎᕋᔪᒻᒪᑦ 

ᓯᑏᕝᕙᐅᔪᔪᒥ ᐅᖃᖅᑐᓂ, ᐅᖃᓕᒫᕐᓗᒋᑦ: 

“ᐋᖅᑭᑦᑕᐅᔪᖃᓛᖅᑐᕉᖅ ᐱᓗᑎᒃ 

ᑎᑎᕋᐅᔭᖅᑕᐅᓂᖏᓐᓂᒃ ᐃᓘᓐᓇᖏᓐᓄᑦ ᑕᓪᓕᒪᑦ 

ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕕᔅᓴᐃᑦ. ᑭᓯᐊᓂ, 

ᓴᓇᔭᐅᕕᔅᓴᖏᑦ ᐅᓪᓗᖏᑦ ᐋᖅᑭᑕᐅᔾᔮᓛᓐᖏᑦᑐᑦ 

ᑎᑎᕋᐅᔭᖅᑕᐅᓯᒪᒌᓚᐅᖅᑎᓐᓇᒋᑦ. ᐊᒻᒪ 

ᑎᑎᕋᐅᔭᖅᑕᐅᓯᒪᒌᕋᔭᖅᐸᓚᐃᓪᓗᑎᒎᑦ 2021 

ᐱᒋᐊᓐᖓᕐᓂᖓᓂᒃ.”  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑎᑎᕋᐅᔭᖅᑕᐅᓂᖓ 

ᓇᐅᔮᕐᒥ ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕐᕕᔅᓴᐅᑉ 

ᐱᔭᕇᖅᑕᐅᓯᒪᓕᕐᒪᖔᖅ? ᐊᒻᒪᓗᑦᑕᐅᖅ 

ᐊᔾᔨᖏᓐᓂᒃ ᑐᓂᓯᒍᓐᓴᖅᑳ ᕼᐊᒻᓚᒃᑯᖏᓐᓄᑦᐊᒻᒪᓗ 

ᐅᕙᓂ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ. 

ᑎᑎᕋᐅᔭᖅᑕᐅᓂᖓ ᒫᓐᓇ 

ᐊᑐᐃᓐᓇᐅᒋᐊᖃᓕᖅᑐᖅ. ᑕᐃᒪᓕ ᑭᖑᓪᓕᕐᒥᒃ 

ᑳᓐᑐᕌᒃᑦ ᓴᖅᑭᕐᓗᒍ ᐱᒐᓱᐊᕋᔅᓴᖅ ᑖᒃᑯᓄᖓ 

ᑕᓪᓕᒪᓄᑦ ᐊᑕᐅᑦᑎᒃᑯᑦ ᐊᐅᓚᕆᐊᖅᑐᕕᔅᓴᓄᑦ 

ᒫᓐᓇ ᐅᐱᕐᖔᖑᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᓂᓕᖃᑦᑕᖅᑰᓐᖏᑦᑑᒐᓗᐊᑦ 

ᒪᓕᒐᓕᐅᖅᑏᑦ ᑕᒫᓂ.  

 

>>ᐃᓪᓚᖅᑐᖅ  

ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ 

ᐸᑎᖅ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᓯᓂᓕᖃᑦᑕᓐᖏᑦᑐᒍᑦ 

ᒥᑖᑐᐃᓐᓇᖅᑲᐅᔪᖓ. 

 

>>ᐃᓪᓚᖅᑐᖅ 

 

(ᑐᓵᔨᑎᒎᓕᖅᑐᖅ) ᐱᓇᓱᐊᕈᓯᐅᓚᐅᖅᑐᒥ ᑕᐃᒪ 

ᒥᓂᔅᑕ ᐅᖃᔪᒻᒪᑦ, ᑖᓐᓇᒎᖅ ᐱᓕᕆᕕᖓ 

ᐊᑕᐅᓯᕐᒥᒃ ᑳᓐᑐᕌᒃᑦ-ᑖᕋᓱᐊᕋᔅᓴᒥᒃ ᐱᓛᕐᖓᑦ 

ᑕᓪᓕᒪᓄᑦ ᐊᐅᓪᓚᕆᐊᖅᑐᕐᕕᓕᐅᕋᔭᖅᑐᓄᑦ 

ᓄᓇᓕᓐᓂ. ᑖᓐᓇ ᑐᑭᖃᖅᑳ ᐊᑕᐅᓯᑐᐊᖑᒐᔭᕐᖓᑦ 

ᑳᓐᑐᕌᒃᑦ ᑕᓪᓕᒪᓂᑦ ᐊᐅᓪᓚᕆᐊᖅᑐᕐᕕᓐᓂᒃ 

ᓴᓇᒐᔭᖅᑐᐃᑦ ᐊᑕᐅᓯᑐᐊᖅ ᓇᒻᒥᓂᖃᐅᑎ 

ᐱᒐᔭᖅᑑᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᓕᖅᑐᖅ) 

ᐅᖃᓪᓚᕆᒍᓐᓇᓐᖏᑦᑐᖓ ᐊᑕᐅᓯᑐᐊᖅ 

ᓇᒻᒥᓂᖃᐅᑎ ᐱᓛᕐᒪᖔᖅ. ᑖᓐᓇᓕ ᐱᒐᓱᐊᕋᔅᓴᖅ 

ᑎᑎᕋᖅᓯᒪᔪᖅ ᑕᐃᒫᒃ ᐊᑭᑭᓐᓂᖅᓴᐅᓈᕈᓐᓇᕈᑦᑎᒍᑦ 

ᐊᑕᐅᓯᕐᒧᑦ ᐱᔭᐅᓗᑎᑦ ᑕᓪᓕᒪᑦ ᑕᐃᒪᐃᒃᑲᔭᖅᑐᖅ.  

 

ᑭᓯᐊᓂᓕ, ᑖᒃᑯᐊ ᑕᓪᓕᒪᑦ ᑕᑯᓐᓈᖅᑐᒋᑦ ᑎᓴᒪᑦ 

ᐊᔾᔨᒌᐸᓗᓪᓚᕆᐅᒐᔭᕐᖓᑕ. ᑕᓪᓕᒪᒋᔭᖓᑦ 

ᑭᒻᒥᕈᕐᒦᓪᓗᓂ, ᒥᑭᓛᖑᒐᔭᖅᑐᕐᓕ ᑖᓐᓇ 

ᒥᑭᓂᖅᓴᐅᒐᔭᕐᖓ ᐊᔾᔨᒋᔭᐅᒐᔭᓐᖏᑦᑐᖅ. 

ᑕᐃᒃᑯᐊᓕ ᑎᓴᒪᒃᑲᓐᓂᑦ 

ᐊᔾᔨᒌᐸᓗᓪᓚᕆᐅᒐᔭᖅᑐᐃᑦ 

ᑎᑎᕋᐅᔭᖅᑕᐅᓯᒪᓂᖏᑦ. ᑕᐃᒫᒃ ᑕᕝᕙ 

ᖃᐅᔨᔾᔪᑎᒋᒐᓱᐊᖅᑕᕗᑦ ᐊᑭᑭᓐᓂᖅᓴᐅᒍᓐᓇᕐᒪᖔᖅ 

ᒐᕙᒪᒃᑯᓃᓐᖔᖅᑑᖅ. ᑕᒪᐅᓇ ᐊᑕᐅᓯᕐᒧᑦ ᑳᓐᑐᕌᒃᑦ-

ᒧ ᐱᔭᐅᒍᓐᓇᕋᔭᕐᒪᖔᖅ ᐅᕝᕙᓘᓐᓂᑦ ᐋᒡᒐ. 

ᑕᐃᒪᐃᒍᓐᓇᓂᓐᖏᑉᐸᑕ 

ᐅᑎᕆᐊᒃᑲᓐᓂᕆᐊᖃᖃᔭᖅᑐᒍᑦ ᓇᓗᓇᐃᖅᓯᓗᑕ 

ᐊᑕᐅᓯᕐᒥᒃ ᐅᕝᕙᓘᓐᓃᑦ ᑕᓪᓕᒪᓂᑦ 

ᐱᒐᓱᐊᕐᓂᐊᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹ 

ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ 

ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ 

ᑳᓐᑐᕌᒃᑦ-ᒐᓱᐊᕋᔅᓴᐃᑦ ᓴᖅᑭᖅᑕᐅᓲᖑᒻᒪᑕᐃᓛᒃ 

ᓄᓇᓕᓐᓂ ᐊᔾᔨᒌᓐᖏᑦᑐᓂᑦ. ᑖᒃᑯᐊᓕ 

ᑕᓪᓕᒪᐅᓂᐅᓴᒻᒪᑕ ᐊᐅᓪᓚᕆᐊᖅᑐᕐᕖᑦ ᑕᓪᓕᒪᓂᒃ 

ᑳᓐᑐᕌᒃᑦ-ᒐᓱᐊᕋᔅᓴᓂᒃ 

ᐱᑕᖃᕆᐊᖃᕋᔭᓐᖑᐊᖅᑑᔮᖅᑐᖅ. ᑭᓯᐊᓂᓕ, 

ᐊᑕᐅᓯᑐᐊᕐᒥᒃ ᓇᒻᒥᓂᖃᐅᑎᓕᒻᒥᒃ 

ᐱᒐᓱᐊᖅᑎᑦᑎᒐᓱᓐᓂᐊᖅᑑᔮᕐᖓᑖ. 

ᐊᑲᐅᓐᖏᓕᐅᓪᓚᕆᒍᓐᓇᖅᑐᓂᓗ ᑕᒪᓐᓇ 

ᐃᓚᖏᓐᓂ ᓄᓇᓕᓐᓂ. 

 

ᒥᓂᔅᑕ ᓇᓗᓇᐃᖅᓯᓪᓚᕆᒍᓐᓇᖅᑳ ᑕᓪᓕᒪᓂᑦ 

ᐊᐅᓪᓚᕆᐊᖅᑐᕐᕕᓂ ᖃᖓᑕᓲᒃᑯᑦ 

ᓴᓇᔭᐅᑎᑦᑎᒐᓱᐊᓛᕐᒪᖔᑕ ᐊᑕᐅᑦᑎᒃᑯᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᑮᓇᐅᔭᑦ 

ᑲᑐᔾᔨᖃᑎᒌᓐᓂᒃᑰᖅᓯᒪᒻᒪᑕ ᒐᕙᒪᑐᖃᒃᑯᓐᓂᒃ 

ᐊᖅᑯᓯᐅᕈᑎᔅᓴᖏᓐᓂᒃ ᑕᐅᖅᓯᕋᕐᓂᕐᒧᑦ. ᑕᐃᑰᓇ 

75%-ᒥᒃ ᑐᓂᓯᓗᑎᒃ 25%-ᒥᒃ ᐊᑭᓖᓗᑕ. ᑖᒃᑯᐊ 

ᑕᕝᕘᓇᓕᒫᖅ ᐊᑭᓕᖅᑕᐅᒍᓐᓇᖁᔭᕋᓗᐊᕗᑦ ᐃᓛᒃ 

ᑕᐃᒫᒃ. ᑖᒃᑯᐊ ᑳᓐᑐᕌᒃᑦ-ᒐᓱᐊᕋᔅᓴᐃᑦ ᑕᓪᓕᒪᓄᑦ 

ᓴᖅᑭᕐᓂᐅᓴᔪᐃᑦ, ᑕᐃᒫᒃ ᓴᖅᑭᖅᓯᒪᔭᕗᑦ ᒪᓕᑦᑐᒍ 

ᐋᖅᑭᔅᓯᒪᔭᕗᑦ. ᖃᖓᒃᑰᑕᕐᓂᕆᒐᔭᖅᑕᖏᓪᓗ 

ᑕᕝᕙᓂ ᓇᓗᓇᐃᖅᑕᐅᒐᔭᕐᒥᔪᑦ ᓴᓇᔭᐅᓂᔅᓴᖏᑦ.  

 

ᖃᓄᖅ ᐊᑯᓂ ᓴᓇᔭᐅᒐᓱᒃᑲᔭᕐᒪᖔᑕ ᐅᕝᕙᓘᓐᓃᑦ 

ᐊᑕᐅᑦᑎᒃᑯᑦ ᑕᓪᓕᒪᑦ ᓴᓇᔭᐅᒐᓱᓛᕐᒪᖔᑕ. ᑕᐃᒫᒃ 

ᑕᕝᕙ ᓇᒻᒥᓂᖃᐅᑎᓖᑦ ᓴᖅᑭᖅᓯᖁᔭᕗᑦ 

ᐊᔾᔨᐅᑎᐊᓐᖏᑦᑐᓂᒃ ᐱᓕᕆᔾᔪᑎᔅᓴᓂᒃ ᓄᓇᓕᓐᓄᑦ 

ᑎᑭᐅᑎᒍᓐᓇᑕᖅᑲᑕ ᐅᐊᑦᑎᐊᕉᓗᐊᓐᖏᑦᑐᖅ. 

ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᕿᓐᖑᖅ. 

 

ᐊᐱᖅᑯᑦ 1268 - 5(2): ᓂᕿᖅᕼᐊᖅᑯᑦ 

ᑕᑯᒃᓴᕈᖅᑕᐅᓯᒪᔪᖅ ᒥᒃᓵᓄᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐅᑉᓗᒥ ᐊᐱᖅᑯᑎᒃᓴᖃᖅᑐᖓ ᐱᕙᓪᓕᐊᔪᓕᕆᔨᒃᑯᑦ 

ᐃᖏᓪᕋᔪᓕᕆᔨᒃᑯᓪᓗ ᒥᓂᔅᑕᖓᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᑕᐃᒪ 

ᓱᖅᑯᐃᓱᒻᒪᑦᒪ ᒫᓐᓇᕈᓗᒃ ᒪᓕᒐᓕᐅᕐᕕᒻᒥ 

ᓂᓪᓕᐊᔾᔪᑎᖃᕋᑖᓚᐅᕋᒪ ᐅᑭᐅᖅᑕᖅᑐᒥ 

ᐱᓕᕆᐊᖃᕈᒥᓇᓕᖅᑎᑦᑎᓲᑦ 

ᐱᔾᔪᓯᐊᖑᓂᕋᖅᑕᐅᕙᑦᑐᒥᒃ. ᑕᓗᕐᔪᐊᕐᒥᐅᑦ 

ᓵᓚᖃᖃᑕᐅᓐᓂᕐᖓᑕ ᓂᕿᔅᓴᖅᐳᑦ-ᒻᒥᒃ 

ᐱᓕᕆᓪᓗᑎᑦ. 

 

ᐅᖃᖅᑏ, ᑖᓐᓇ ᐱᓕᕆᓂᐅᔪᕐᖏᓛᒃ ᐃᓚᖃᕐᒪᑦ 

ᑲᔪᓰᓐᓇᖅᑎᒐᔅᓴᐅᔪᒥᒃ ᐊᖑᓇᓱᓐᓂᐅᔪᒥᒃ, 

ᓄᐊᑦᑎᖃᑦᑕᖅᑐᑎᒃ, ᐊᑐᐃᓐᓇᕈᔅᓴᐃᖃᑦᑕᖅᑐᑎᒃ 

ᐃᓄᒃᓯᐅᑎᓂᒃ ᓂᕿᓂᒃ ᓄᓇᓕᓐᓄᑦ.  

 

ᑖᒃᑯᐊ ᓄᓇᖅᑲᑎᒌᑦ ᐊᖑᓇᓱᓐᓂᕐᒧᑦ 

ᐃᓄᔅᓯᐅᑎᓕᕆᔾᔪᑏᑦ ᐃᑲᔪᖃᑦᑕᕐᖓᑕ 

ᑮᓇᐅᔭᖅᑎᒍᑦ. ᐊᖑᓇᓱᓐᓂᒃᑯᑦ 

ᒪᑭᒪᑎᓕᕆᓂᖃᑦᑕᖅᑕᖏᓐᓂᒃ 

ᐱᐅᓯᕚᓪᓕᑎᑦᑎᒐᓱᑦᑐᑎᒃ ᐊᑭᑐᓗᐊᓐᖏᑦᑐᓂᒃ 

ᓂᕿᓂᒃ ᐃᓄᔅᓯᐅᑎᓂᒃ 

ᐊᑐᐃᓐᓇᖃᖅᑎᑦᑎᒐᓱᑉᐸᑦᑐᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᓂᕿᔅᓴᖅᐳᑦ 

ᐱᓕᕆᓂᐅᔪᖅ ᑮᓇᐅᔭᖅᑖᕈᓐᓇᕋᔭᕐᒪᖔᖅ 

ᐱᓕᕆᕕᒋᔭᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᑖᓐᓇ ᓄᓇᕗᒻᒥ ᐃᓄᔅᓯᐅᑎᓂᑦ 

ᓂᕿᓂᒃ ᓯᐊᒻᒪᐃᓂᕐᒧᑦ ᐱᓕᕆᓂᐅᔪᖅ 

ᑐᔅᓯᕋᕐᕕᔅᓴᐅᖃᑦᑕᖅᑐᖅ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 

ᐊᖑᓇᓱᒃᑎᑐᐃᓐᓇᕐᓄᑦ.  

 

ᑖᓐᓇ ᑐᑭᓯᓯᒪᔭᒃᑯᓪᓕ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᑎᒎᖅᑎᑕᐅᔾᔮᓲᖅ ᐊᒻᒪ 

ᐃᓄᔅᓯᐅᑎᓕᕆᓂᕆᔭᕗᑦ ᐊᐅᓚᑕᐅᖃᑦᑕᕐᖓᑕ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ. ᑕᐃᒪᓕ 

ᐱᓕᕆᕕᕗᑦ ᓂᕆᐅᑦᑎᐊᓂᐊᖅᑯᖅ ᑖᒃᑯᓂᖓ 

ᐱᓕᕆᖃᑎᖃᕐᓂᐊᖅᑐᒋᓪᓗᑎᒃ 

ᐆᒪᔪᕐᓂᐊᖅᑎᒃᑯᖏᓐᓂᒃ ᑕᐅᕙᓂ. ᑖᒃᑯᐊ 

ᐃᓄᔅᓯᐅᓕᑎᕆᓃᑦ ᐃᓄᔅᓯᐅᑎᓕᕆᑎᓪᓗᒋᑦ 

ᐱᓕᕆᖃᑎᒋᔪᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᓯᐊᕈᓐᓇᒪᑦ. (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᒥᓂᔅᑕ ᐊᐅᓚᔨᔪᒃᓴᐅᒻᒪᑦ 2020-21-ᒥ 

ᑕᒪᒃᑯᐊ ᓂᕆᐅᑦᑕᐅᔪᑦ ᑖᒃᑯᐊ ᑯᐊᐳᕇᓴᓐ-ᒃᑯᑦ 

ᐊᕐᕌᒍᑕᒫᒧᑦ ᑮᓇᐅᔭᖅᑑᑎᖃᖁᓪᓗᒋᑦ 

ᐊᖑᓂᐊᖅᐸᑦᑐᓄᑦ ᐊᕐᕌᒍᒥ.  

 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᕿᒥᕐᕈᒍᓐᓇᖅᐸᑦ 

ᐃᒻᒪᖄ ᑲᑐᑎᖃᖃᑎᖃᕐᓗᑎᑦ ᓂᕿᑦᓴᖅᐳᑦ 

ᐱᓕᕆᐊᖑᔪᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᒻᓇ 

ᐅᖃᖃᑎᒌᑉᐸᓪᓕᐊᓯᒪᓕᓐᖏᒃᑯᑦᑕ ᐄ, 

ᐅᖃᖃᑎᒋᔭᐅᒍᒪᒻᒪᕆᓐᓂᖅᑐᖓ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ-ᒃᑯᖏᑦ 

ᑲᑐᑎᖃᑎᑦᓴᒥᒃ ᕿᓃᓐᓇᖅᐸᒻᒪᑕ ᐱᕙᓪᓕᐊᕈᑎᑦᓴᑦ 

ᐱᕙᓪᓕᐊᑦᓴᐃᓐᓇᖁᑉᓗᒋᑦ. ᐅᖃᓕᒫᖅᓯᒪᔭᕗᑦ 

ᒪᓕᒃᖢᒋᑦ ᐱᓕᕆᐊᖑᔪᒥ, ᑕᒪᒃᑯᐊ ᑕᕝᕙ ᓄᓇᕗᑦ, 

ᓄᓇᕗᒻᒥ 

ᒪᑭᑕᔾᔪᑎᑦᓴᐅᔪᓄᑦ ᐱᕚᓪᓕᕈᑎᐅᓂᐊᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩᑦ. ᖁᔭᓐᓇᒦᒡᓗ 

ᒥᓂᔅᑕ ᑖᑉᓱᒥᓐᖓ ᑭᐅᒪᑦᓯᐊᒻᒪᑦ. ᑖᒃᑯᐊ 

ᑕᓗᕐᔪᐊᕐᒥᐅᑕᐃᑦ ᑭᓪᕙᖅᑐᖅᑕᒃᑲᑦ ᐃᓱᒪᖃᑦᓯᐊᕐᒪᑕ 

ᑖᑉᓱᒧᖓ ᐃᓅᖃᑎᒥᖕᓄᑦ ᐃᑲᔪᖅᑐᖅᖢᑎᒃ. 

 

(ᑐᓵᔨᑎᒎᓕᖅᑐᖅ) ᓂᕿᑦᓴᖅᐳᑦ ᐱᓕᕆᐊᒃᓴᖅ 

ᐱᖃᓯᐅᑎᓯᒪᒻᒥᒻᒪᑦ ᐊᐅᓚᑦᓯᔾᔪᑎᒧᑦ 

ᐱᒋᐊᕈᑎᑦᓴᖓᓂᒃ 90,000 kms ᐱᓕᕆᐊᒃᓴᐅᔪᒥᒃ 

ᓴᐳᔾᔭᐅᓯᒪᓂᐊᖅᑐᒥᒃ ᓄᓇᒥ. (ᑐᓵᔨᑎᒎᕈᓐᓃᖅᑐᖅ) 

ᐅᓇ ᐊᕐᕕᖅᑑᖅ ᓄᓇᖓᑦ ᓄᓇᑦᓯᐊᕙᐅᖕᒪᑦ 

ᐊᓐᖑᑎᑦᓴᖃᖅᖢᓂᓗ, ᐊᒃᓱᕉᑎᒋᔮᑦ 

ᑕᓗᕐᔪᐊᕐᒥᐅᑕᑦ. (ᑐᓵᔨᑎᒎᓕᖅᑐᖅ) ᑖᓐᓇ 

ᐱᓇᓱᐊᖁᔭᐅᔪᖅ ᑐᒡᓕᐊᓄᑦ ᐊᑐᓕᖁᔭᖅ 

ᓴᐳᔾᔭᐅᓯᒪᖁᑉᓗᒍ ᓄᓇ ᑭᖑᕚᕇᑦ ᐱᓪᓗᒋᑦ 

ᐊᐅᓚᑦᑕᐃᓐᓇᖅᓯᓐᓇᕐᓗᑎᒃ ᐱᖅᑯᓯᕆᔭᒥᓂᒃ, ᐊᒻᒪ 

ᑮᓇᐅᔭᓕᐅᕈᑎᑦᓴᒧᑦ ᐱᓇᓲᑎᑦᓴᐅᔪᓂᒃ. ᒥᓂᔅᑕ 

ᐅᖃᕈᓐᓇᖅᐸ ᖃᓄᖅ ᐱᓕᕆᕝᕕᖓᑦ 

ᐃᑲᔪᖅᑐᐃᒍᓐᓇᕐᓂᐊᕐᒪᖔᑕ ᑕᒪᑐᒪᓐᖓᑦ 

ᐱᓇᓱᒃᑕᐅᔪᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᒥᐊᒃᑲᓗᐊᖅᐳᖓ 

ᒪᓕᒐᓕᐅᖅᑎᒧᑦ, ᑖᒻᓇ ᐃᑲᔪᖅᑐᕐᓗᒍ ᐊᔪᕋᒃᑯ. 

ᒫᒻᓇ ᖃᐅᔨᒪᔪᔅᓴᐅᒐᕕᑦ ᒐᕙᒪᕗᑦ 

ᐅᖃᕐᔪᐊᓚᐅᕋᑦᑕᖅ ᒐᕙᒪᑐᖃᒃᑯᓐᓄᑦ ᐅᖃᖅᖢᑕ 

ᐃᒫᒃ ᓄᑖᓂᒃ ᓴᐳᔾᔨᕕᑦᓴᖅ ᓄᓇᒥᓪᓗ 

ᓴᖅᑭᖅᑐᖃᓚᐅᓐᖏᓐᓂᖓᓂᒃ, 

ᐊᖏᖃᑎᒌᓚᐅᓐᖏᓂᑦᑎᓐᓂᒃ 

ᓴᓐᖏᓂᖅᑖᐸᓪᓕᐊᓂᕐᒧᑦ.  

 

ᑕᒪᒃᑯᐊ ᓴᐳᔾᔨᕕᑦᓴᐅᓇᔭᖅᑐᑦ ᐊᒡᒋᖅᐸᑕ 

ᓄᑖᖑᔪᓪᓗ ᐱᓗᐊᖅᑐᖅ, ᑕᒪᑉᑯᐊ ᐊᕝᕕᐊᕈᔪᒻᒥᒻᒪᑕ 

ᓴᓐᖏᓂᖅᑖᐸᓪᓕᐊᓂᔅᓴᑎᓐᓂᒃ ᓇᒻᒥᓂᖅ 

ᐊᐅᓚᑦᓯᒋᐊᖃᖅᑎᓪᓗᑕ ᓄᓇᒥ ᐃᒪᖁᑎᑦᑎᓂᓪᓗ. 

ᒐᕙᒪᑐᖃᒃᑯᑦ ᐱᓇᓱᐊᒃᐸᑦᑕᖏᑦ ᑕᒪᒃᑯᐊ ᓲᕐᓗ 

ᓴᐳᓐᓂᐊᕐᕕᖃᕐᓂᖅᓴᐅᓕᖅᐸᑦ 

ᐱᕕᖃᓐᖏᒃᑲᓐᓂᕈᑎᒋᒐᔭᕋᑉᑎᒍᑦ ᓯᕗᓕᖅᑎᐅᔪᑎᒍᑦ 

ᐄ, ᑕᕝᕙᓂ ᐃᒡᓗᒥ. ᐱᒍᒪᔭᑉᑎᒻᓄᑦ ᐊᕝᕕᐊᓇᔭᕐᖓᑦ 

ᖃᓄᐃᓕᐅᕈᒪᓂᑦᑎᓐᓂᒃ ᓄᓇᒥᒃ ᐃᒪᖁᑎᑦᑎᓂᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᖁᕐᓗᖅᑑᕐᒧ, ᒥᔅᑕ 

ᐲᑐᓴᓐ. 

 

ᐊᐱᖅᑯᑦ 1269 - 5(2): ᑎᒍᐊᓐᖑᐊᖃᓲᑦ 

ᐸᖅᑭᔭᖃᓪᖢᑎᒃ ᓱᕈᓯᓂᒃ (ᐲᑐᓴᓐ)) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑉᓛᒃᑯᑦ, ᐱᖅᓯᕐᒪᒡᒎᖅ ᖁᕐᓗᖅᑐᒥ 

ᖃᓄᐃᑦᑕᐃᓕᖁᓇᖅᐳᓯ.  

 

ᐅᖃᖅᑏ, ᐊᐱᕆᔪᒪᓪᓗᖓ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᐅᐊᑦᓯᐊᖅ ᐃᑦᓯᕙᑎᓪᓗᑕ ᒥᓂᔅᑕ 

ᓇᖏᓚᐅᒪᕐᑦ ᓄᓇᕗᒻᒥᐅᓂᒃ ᕿᓄᑉᓗᓂ 

ᐊᖓᔪᖅᑳᓐᖑᐊᖑᖃᑦᑕᖁᓪᓗᒋᑦ. 

ᑕᐃᒪᐃᖁᔨᔪᐃᓐᓇᐅᓐᖏᒃᑲᓗᐊᖅᖢᑕ ᑭᓯᐊᓂ 

ᐊᑦᑕᓇᕐᓃᑦᑐᖁᓐᖏᓐᓇᑉᑎᒍᑦ ᑕᒪᒃᑯᐊ ᓄᑕᖅᑲᑦ. 

ᑐᑭᓯᐅᒪᑦᓯᐊᖅᐳᖓᓗ ᓄᕙᒡᔪᐊᕐᓇᖅ-19 

ᐊᑦᑐᐃᓯᖃᕐᒥᒻᒪᑦ ᒐᕙᒪᒃᑯᑦ ᐱᓇᓱᒃᓯᒪᔭᖏᓐᓂᒃ. 

 

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐸ ᖃᓄᖅ 

ᐱᓂᐊᕐᓂᖃᖅᓯᒪᒻᒪᖔᑕ ᐱᓕᕆᓯᒪᒻᒪᖔᑖ 

ᐱᓕᕆᕝᕕᖓᓂ ᓄᕙᔾᔪᐊᓐᓇᖃᖅᑎᓪᓗᒍ 

ᐃᖅᑲᓇᐃᔭᖅᑎᑕᐅᒃᑲᓐᓂᖁᑉᓗᒋᑦ ᐃᓛᒃ 

ᐱᓕᕆᑎᑕᐅᒃᑲᓐᓂᖁᑉᓗᒋᑦ ᓄᓇᕗᒻᒥᐅᑦ 

ᐊᖓᔪᖅᑳᓐᖑᐊᖑᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᖅᓱᖅᑐᐊᐱᐅᒐᕕᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᕙᔾᔪᐊᕐᓇᖅ ᐱᓪᓗᒍ 

ᓈᓚᐅᑎᒃᑰᖅᓯᒪᕗᒍᑦ ᐱᓇᓱᖦᖢᑕ 

ᐃᒪᐃᒡᒐᔪᒃᑲᓗᐊᖅᐳᒍᓕ ᓄᓇᓕᓐᓂ ᐊᑐᓂ 

ᐱᓕᕆᓲᖑᓪᓗ ᓲᕐᓗ ᓂᐅᕕᕐᕕᒻᒦᒃᑲᔭᖅᓱᑎᒃ ᐅᕝᕙᓗ 

ᒪᑐᐃᖓᑎᑦᓯᓗᑕ ᐅᐸᑦᑕᐅᔪᓐᓇᖅᑐᒧᑦ ᐊᒻᒪᓗ 

ᒫᓐᓇᓵᒃᑯᑦ ᐊᖓᔪᖅᑳᓐᖑᐊᖑᔪᖅ 

ᐃᓚᐅᒍᓐᓇᖃᑦᑕᓚᐅᕐᒪᑕ. ᑭᓯᐊᓂᑐᖅ, ᐊᑏᑐᖅ, 

ᑕᒪᒻᓇ ᓄᕙᔾᔪᐊᕐᓇᖅ ᐊᓂᒍᖅᓯᒪᓕᖅᐸᑦ ᑕᒪᒃᑯᐊ 

ᐊᖓᔪᖅᑳᓐᖑᐊᖑᒍᒪᔪᑦ ᑲᔪᓯᒍᓐᓇᓛᖅᐳᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᖓᓄᑦ. ᐊᒻᒪᓗ 

ᑖᒃᑯᐊ ᐊᑭᓕᖅᑕᐅᕙᓐᓂᖏᑦ ᐅᓄᖅᓯᕙᓪᓕᐊᓯᒪᒻᒪᑕ 

ᐊᖏᕐᕋᖃᕐᓂᖅᓴᐅᖃᑦᑕᕐᓂᐊᑐᑦᓴᐅᓕᖅᐳᑦ.  

 

ᐅᖃᖅᑏ, ᑐᓴᖅᑎᑕᐅᓯᒪᒐᒪ ᐃᓛᓐᓂᒃᑯᑦ ᐃᓄᓕᕆᔨ 

ᓯᓂᓚᐅᖅᐸᒻᒪᑕ ᐊᓪᓚᕝᕕᒥᓂᒃ ᓄᑕᖅᑲᑦ ᐱᑎᓪᓗᒋᑦ 

ᓇᒧᕕᑦᓴᖃᖅᐸᓐᖏᒻᒪᑕ. ᑕᐃᒪᐃᑦᑑᑉᐸᑦ ᑕᒪᒻᓇ 

ᓈᒻᒪᓐᖏᒻᒪᕆᑦᑐᖅ ᐊᓯᔾᔨᕆᐊᖃᓪᓚᕆᑦᓱᓂᓗ 

ᕿᓚᒥᒃᑯᑦ. 

 

ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ ᑕᒪᒃᑯᐊ 

ᑕᐃᒪᐃᑦᑐᖅᑕᖃᕌᖓᑦ ᑕᐃᒪᐃᓪᓚᑦᑖᖅᐸᑉᐸᑦ? 

ᐊᒻᒪᓗ ᑕᐃᒪᐃᑉᐸᑦ, ᖃᑦᓯᐊᖅᑎᒐᔪᔅᓱᒥᑎᑦ 

ᑕᐃᒪᐃᑉᐸᑉᐸᑦ? ᓄᓇᓕᓐᓂᓗ ᓇᓕᖏᖕᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐃᓄᓕᕆᓂᕐᒧᑦ ᒥᓂᔅᑕ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐅᐱᒃ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑦᓱᒥᖓ 

ᐊᐱᖅᓲᑎᖃᕋᕕᑦ. (ᑐᓵᔨᑎᒍᑦ) ᐅᖃᖅᑏ, 

ᖃᐅᔨᒪᓐᖏᓚᖓ ᐃᓄᓕᕆᔨᒥᒃ ᐃᒫᒃ ᐅᓐᓄᐊᓕᒫᖅ 

ᐃᖅᑲᓇᐃᔭᕐᕕᒻᒦᓕᖅᑐᒥᒃ ᑐᓴᖅᓯᒪᒐᓗᐊᖅᑐᖓ 

ᖃᑯᑎᒃᑯᑦ ᐅᖃᕐᕕᐅᒑᖓᑕ. 

ᐊᓪᓚᕝᕕᒻᒦᑦᑕᕆᐊᖃᓲᖑᒻᒥᒻᒪᑕ ᑲᒪᓂᐊᕋᒥᒃ 

ᐅᕝᕙᓘᓐᓃᑦ ᐱᓯᒪᑦᓯᓂᐊᖅᑐᒥᒃ ᐅᑕᖅᑭᓪᓗᑎᓘᕝᕙ 

ᐅᓪᓗ ᒪᕐᕉᒃ ᐊᒡᒋᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᒃ 

ᑭᖑᓪᓕᖅᐹᕐᓗᓂ ᐊᐱᖅᑯᑎᖕᓄᑦ, ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᐱᒋᕙᒃᑲ ᐃᓄᓕᕆᔨᖁᑎᕗᑦ 

ᐱᓕᕆᖃᑦᑕᖅᑕᒥᓐᓄᑦ ᐊᑦᓱᕈᕐᓇᖅᑑᒍᓐᓇᕐᒪᑦ 

ᐅᖁᒪᐃᔅᓱᓂᓗ. ᐊᒻᒪᓗ ᐅᐱᒋᒍᒪᓪᓗᒋᓪᓗ 

ᐊᖓᔪᖅᑳᓐᖑᐊᖑᕙᑦᑐᑦ ᒪᑐᐃᖓᑎᑦᓯᕙᒻᒪᑕ 

ᐊᖏᕐᕋᒥᓂᒃ ᐆᒻᒪᑦᑎᒥᓂᓪᓗ ᓄᑕᖅᑲᓄᑦ 

ᐊᑦᑕᓇᖅᑐᒦᖁᓇᒋᑦ.  

 

ᒥᓂᔅᑕ ᐊᖏᖅᓯᒪᓂᐊᖅᐸᑦ ᐃᓄᓕᕆᔨ 

ᐱᓕᕆᖃᑎᒋᓂᐊᕐᓗᒍ ᐊᖓᔪᖅᑳᓐᖑᐊᓪᓗ 

ᓄᓇᓖᓪᓗ ᖃᓄᖅᑑᑲᓐᓂᕈᓐᓇᖁᓪᓗᒋᑦ 

ᐊᑦᑕᓇᖅᑐᒦᖃᑦᑕᖁᓇᒋᑦ ᓄᑕᖅᑲᑦ ᐃᓅᓱᑦᑐᐃᓪᓗ 

ᐊᖏᕐᕋᒥᓃᑦᑐᓐᓇᓐᖏᑦᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐅᑎᐊᐱᒃ.  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐃᓗᖏᖅᓱᒻᒪᕆᑉᐳᖓ 

ᐊᒻᒪ ᐃᑲᔪᖅᓱᖅᑕᐅᓯᒪᓂᓐᓄᑦ ᑕᕝᕙᓂ ᐃᓪᓗᒥ. 

ᖁᔭᓐᓇᒦᒃ, ᐱᓕᕆᕝᕕᒋᔭᑦᑎᓐᓄᑦ ᐊᑏᑐᖅ ᐅᑭᐅᓂ 

ᐊᒡᒋᖅᑐᓂ ᑲᔪᓰᓐᓇᕐᓂᐊᕋᑦᑕ ᓂᕆᐅᒐᓗᐊᖅᐳᖓ 

ᐊᑕᐅᓯᐅᓐᖏᑦᑐᒥᒃ ᐃᓄᓕᕆᔨᖃᓕᓛᖅᑐᒍᑦ 

ᓄᓇᓕᓗᑦᑖᓂ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐋᑕᒻ ᓚᐃᑦᓯᑑᓐ, 

ᒪᒥᐊᓇᖅ ᒥᔅᑕ ᓚᐃᑦᓯᑑᓐ ᒪᓕᒐᓕᐅᖅᑎ, 

ᐃᖃᓗᐃᑦ-ᒪᓂᕋᔭᒃ.  

 

ᐊᐱᖅᑯᑦ 1270 - 5(2): ᐃᖅᑲᓇᐃᔭᖅᑎᑦ 

ᐃᒡᓗᒋᖃᑦᑕᓲᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᒥᓂᔅᑕᐅᔪᒧᑦ ᖁᓪᓕᒃᑯᓐᓄᑦ.  

 

ᒥᓂᔅᑕ ᐊᐅᓚᔨᔪᔅᓴᐅᒻᒪᑦ ᐊᐱᖅᑯᑎᖃᖃᑦᑕᖅᓯᒪᒐᒪ 

ᑖᓐᓇ ᐱᓪᓗᒍ ᐊᑐᐊᒐᖏᑕ ᑯᐊᐳᕇᓴᒃᑯᑦ 

ᐱᓕᕆᐊᕆᕙᑦᑕᖏᓐᓄᑦ ᐃᖅᑲᓇᐃᔭᖅᑏᑦ 

ᐃᓪᓗᖃᖅᑎᑕᐅᕙᓐᓂᖏᓐᓄᑦ. ᑖᓐᓇ ᐅᖃᐅᓯᕆᒐᒃᑯ 

ᒥᓂᔅᑕᒧᑦ ᐊᑦᑑᕝᕙ 2019-ᒥ ᑕᒪᒃᑯᐊ 

ᐊᔾᔨᒌᑉᐸᖏᓐᓂᖏᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐃᓪᓗᖁᑎᒥᓃᑦᑐᑦ.  

 

ᐊᒻᒪᓗ ᑕᐃᔅᓱᒪᓂ 85% ᐃᓅᓐᖏᑦᑐᑦ 

ᐃᓪᓗᖃᖅᑎᑕᐅᕙᓚᐅᖅᑐᑦ. ᐃᓄᐃᓪᓕ 

ᖃᑦᓰᓐᓇᐅᓂᖅᓴᐅᓪᓗᑎᒃ. ᐅᖃᖅᑏ ᑕᒪᓐᓇ 

ᓱᖁᓯᖅᓯᒪᖏᓚᖅ ᐱᕙᓪᓕᖅᓯᒪᓐᖏᓚᖅ. 

ᑯᐊᐳᕇᓴᒃᑯᓐᓂᒃ ᑭᐅᔭᐅᓚᐅᖅᐳᖓ 

ᐊᐱᖅᑯᑎᒋᓵᓚᐅᖅᑕᓐᓄᑦ ᐅᖃᖅᓱᑎᒃ ᒫᓐᓇᒎᖅ 

ᑕᒪᕐᒥᒎᖅ ᑯᐊᐳᕇᓴᒃᑯᓐᓄᑦ ᐃᓪᓗᓕᕆᔨᒃᑯᓐᓂᒃ 

ᐃᓛᒃ ᐃᓪᓗᖃᖅᑎᑕᐅᕙᑦᑐᑦ 89-ᖑᔪᑦ 90-ᖑᔪᓂᒃ.  

 

ᑭᓯᐊᓂ 30%-ᒦᑦᓴᐃᓐᓇᖅᐳᑦ ᐃᓄᐃᑦ 

ᐃᓪᓗᖃᓐᖏᑦᑐᑦ. ᑕᒪᓐᓇ ᐊᔾᔨᒌᑦᑎᑕᐅᓐᖏᓐᓂᖏᑦ 

ᐃᖅᑲᓇᐃᔭᖅᑐᑦ ᐃᓪᓗᖃᖅᑎᑕᐅᓂᖏᑦ 

ᑕᐃᒪᐃᓪᓚᑦᑖᕐᓂᖓᓂᒃ ᐅᖃᕈᓐᓇᖅᐸ? ᖁᔭᓐᓇᒦᒃ, 

ᐅᑲᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᓪᓕᒃᑯᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐊᒻᒪ ᐅᓐᓄᓴᒃᑯᑦ ᓈᓚᒃᑐᑦ.  

 

ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᐅᒻᒪᑕ ᐊᒻᒪ 

ᐃᖅᑲᓇᐃᔮᖑᔪᑦ ᐊᔪᓐᖏᑦᑐᓂᒃ 

ᐃᓕᑕᕆᔭᐅᔾᔪᑎᖃᖅᑐᓂᒃ ᐃᖅᑲᓇᐃᔭᕆᐊᓖᑦ ᓲᕐᓗ 

ᓴᓇᔨᒻᒪᕇᑦ ᓇᓗᓇᐃᒃᑯᑕᖃᖅᑐᑦ ᐊᒥᓱᑦ 

ᐊᐅᓚᑦᑎᔾᔪᑎᓄᑦ ᐃᓕᑕᕆᔭᐅᔾᔪᑎᖃᕆᐊᖃᖅᑐᑦ 

ᐊᐅᐸᖅᑐᒥᒃ.  

ᐊᒻᒪᓗ ᐃᖅᑲᓇᐃᔮᑦ ᐅᓄᕐᓂᖅᓴᑦ ᐃᓄᖕᓅᓐᖏᑦᑐᖅ 

ᐃᓐᓄᒃᑕᐅᕙᑦᑐᑎᒃ.  

 

ᑭᓯᐊᓂ ᓯᕗᓂᔅᓴᒧᑦ ᐅᕝᕙᓗ ᐃᓛᒃ ᑕᒪᑦᑕ 

ᑕᕝᕙᓃᑦᑐᑎᒍᑦ ᐊᖏᖃᑎᒌᑦᑐᔅᓴᐅᕗᒍᑦ. ᐊᑏᑐᖅ 

ᓯᕗᓂᔅᓴᑎᓐᓂ ᐃᓄᑦᑕᖃᕐᓂᖅᓴᐅᓕᓛᖅᐳᖅ. 

ᓴᓇᔨᒻᒪᕆᐅᓂᕋᖅᑕᐅᓗᑎᒃ 

ᐃᓕᑕᕆᔭᐅᔾᔪᑎᖃᕐᓗᑎᓪᓗ ᑭᓱᒧᑦ. 

(ᑐᓵᔨᒃᑰᖏᑦᑐᖅ) ᖁᐊᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑭᐅᔾᔪᑎᓐᓄᑦ ᒥᓂᔅᑕ. ᐅᖃᖅᑏ, 

ᐊᐱᖅᑯᑎᓐᓄᑦ ᑎᑎᕋᖅᓯᒪᔪᒥᒃ ᖁᓪᓕᒃᑯᑦ 

ᐊᑭᓖᓲᖑᒻᒪᑕ $6 ᒥᓕᐊᓐᓂᒃ ᐊᕐᕌᒍᑕᒫᑦ 

ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᓂᔅᓴᖏᓐᓄᑦ 

ᐃᑲᔫᓯᐊᖅᑕᐅᕙᔅᓱᑎᒃ $2,000 ᐊᑐᓂ ᐃᓪᓗᒧᑦ 

ᐊᑕᐅᓯᕐᒧᑦ ᑕᖅᑭᑕᒫᑦ. ᑖᓐᓇ ᐱᖃᓯᐅᑦᑐᖅ. ᑕᒪᒃᑯᐊ 

ᐃᒥᕐᒧᑦ ᐃᒥᖅᑕᖅᑕᐅᔭᕆᐊᓖᑦ, 

ᐊᑦᑕᖅᑕᐅᒋᐊᓕᓐᓄᑦ, ᑭᓈᓗᒍᑎᓄᓪᓗ ᑖᓐᓇ 

ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑕᐅᓂᖏᑦ 

ᑖᒃᓰᔭᖅᐸᑦᑐᓄᑦ ᐊᑭᓕᖅᑕᐅᕙᒻᒪᑦ.  

 

ᐅᖃᔅᓯᐊᕋᓱᒃᓯᒪᒐᓗᐊᖅᐳᖓ 

ᐃᖅᑲᓇᐃᔭᖅᑎᖁᑎᖏᑦ ᐱᓗᐊᖅᑐᒥᒃ 

ᑮᓇᐅᔾᔭᓴᕐᓂᖅᓴᐃᑦ ᐊᒻᒪᓗ ᐅᐊᔭᓕᕆᔨᒻᒪᕇᑦ 

ᓇᒻᒥᓂᖅ ᐃᓪᓗᖃᕈᓐᓇᖅᑎᑕᐅᓕᖁᓪᓗᒋᑦ. 

ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᒥᓂᒃ 

ᑮᓇᐅᔾᔭᔅᓴᓗᐊᓐᖏᑦᑐᓂᒃ 

ᐃᓪᓗᖃᖅᑎᑦᓯᒍᓐᓇᕐᓂᖅᓴᐅᓂᐊᕐᒪᑕ. ᐊᒥᓱᓪᓗ 

ᑕᒪᒃᑯᐊ ᐃᓄᓐᓄᑦ ᐃᓐᓄᑦᑕᐅᓲᖑᒻᒪᑕ.  

 

ᐊᐱᕆᔪᒪᓪᓗᖓ ᑭᓱᒥᒃ ᖁᓪᓕᒃᑯᑦ 

ᖃᓄᐃᓕᐅᖅᐸᑉᐸᑦ ᑲᔪᖏᖅᓴᐃᓇᓱᒃᓱᑎᒃ ᑕᒪᒃᑯᐊ 

ᑮᓇᐅᔾᔭᔅᓴᓛᖑᔪᑦ ᓇᒻᒥᓂᖅ 

ᐃᓪᓗᖃᕈᓐᓇᖅᓯᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᓪᓕᒃᑯᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᒪᓕᒐᓕᐅᖅᑎ ᓱᓕᕗᖅ 

ᐃᑲᔫᓯᐊᖅᑖᑎᑦᓯᕙᑉᐳᒍᑦ $2,000 ᐅᖓᑖᓄᑦ ᐊᒻᒪ 

ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᓂᔅᓴᖏᓐᓄᑦ 

ᖁᓪᓕᒃᑯᑦ ᐊᑭᓖᓲᖑᕗᒍᑦ ᑕᒪᒃᑯᓄᖓ ᓄᓇᓕᒻᒥ 

ᐊᑭᓕᕆᐊᓕᓐᓄᑦ ᐱᔨᑦᓯᕋᐅᑎᐅᔪᓄᑦ. ᐊᒻᒪᓗ 

ᐊᑭᓖᕙᒻᒥᔪᑦ ᐅᖅᓱᒥᓂᒃ ᐃᖅᑲᓇᐃᔭᖅᑎ ᑖᓐᓇᓕ 

ᐃᑯᒻᒪᖅᑯᑎᖓ ᐃᖅᑲᓇᐃᔭᖅᑎᓂᒃ 

ᐊᑭᓕᖅᑕᐅᓲᖑᔪᖅ. ᐅᖓᑖᓅᕋᔭᖅᐸᑦ ᐅᖅᓱᐊᓗᒻᒧᑦ 

ᖁᓪᓕᒃᑯᑦ ᐊᑭᓕᕙᑦᑖᑦ. 

ᐱᓕᕆᖃᑎᖃᑦᓯᐊᒻᒪᕆᑉᐳᒍᑦ ᖁᓪᓕᒃᑯᑎᒍᑦ 

ᐃᖅᑲᓇᐃᔭᖅᑏᑦ ᐃᓇᐃᓐᓇᖅᐸᑦᑕᕗᑦ 

ᐃᖅᑲᓇᐃᔭᖅᑎᖁᑎᕗᑦ ᐃᓪᓗᖁᑎᑦᑎᓐᓃᑦᑐᑦ 

ᓇᒻᒥᓂᖅᑖᕈᓐᓇᐸᓪᓕᐊᖁᓪᓗᒋᑦ ᐃᓪᓗᒥᒃ.  

ᐃᑲᔪᖅᑐᑦᑎᐊᖅᑕᕗᑦ ᑕᒪᓐᓇ. ᐃᑲᔪᖅᐸᓐᓂᐊᖅᑕᕗᑦ 

ᑐᑭᒧᐊᖃᑎᒋᑦᓯᐊᕐᓗᒋᑦ ᓇᒻᒥᓂᖅ 

ᐃᓪᓗᖃᖅᑎᐅᔪᓐᓇᓕᖁᓪᓗᒋᑦ. (ᑐᓵᔨᒃᑰᖏᑦᑐᖅ) 

ᖁᐊᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 

ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᑭᐅᔾᔪᑎᖓᓄ ᒥᓂᔅᑕ. ᑖᓐᓇ 

ᑐᓴᖅᑎᒍᑎᒋᒋᐊᖅᓯᒪᓪᓗᓂᐅᒃ.  

 

ᐅᖃᖅᓯᒪᒐᒪ ᓯᕗᓂᐊᓂ ᐅᑉᐱᕆᒻᒪᕆᒃᑲᒃᑯ ᑕᒪᒃᑯᐊ 

ᐃᓪᓗᑖᕈᓐᓇᖅᑐᑦ ᑕᐃᒪ ᓇᒻᒥᓂᖅ 

ᐃᓪᓗᑖᑎᖁᔭᐅᓇᓱᒋᐊᖃᖅᑐᑦ ᑕᒪᒃᑯᐊ 

ᐃᓪᓗᑖᕈᓐᓇᓂᐊᕐᒪᑕ ᐃᓪᓗᑖᕆᐊᖃᖅᑐᑦ.  

 

ᒫᓐᓇᓗ 100%-ᓗᐊᖏᑦ ᐃᓅᓐᖏᑦᑐᑦ 

ᐃᖅᑲᓇᐃᔭᖅᑐᐃᑦ ᐊᐅᓚᑦᑎᔾᔪᑎᓂ ᖁᑦᓯᑦᑐᒦᑦᑎᓪᓗ 

ᐃᖅᑲᓇᐃᔮᖃᖅᑐᑦ ᐃᓘᓐᓇᑎᒃ 

ᐃᓪᓗᖃᖅᑎᑕᐅᕙᑦᑐᑦ.  

 

ᒥᓂᔅᑕ ᐅᖃᕋᑖᕐᒪᑦ ᐃᓇᑉᐸᒻᒪᒋᒡᒎᖅ 

ᐃᓪᓗᑖᖅᐸᓪᓕᐊᖁᓪᓗᒋᑦ ᓇᒻᒥᓂᖅ. 

ᐅᓂᒃᑳᑲᐃᓐᓇᖅᐸᑦ ᖁᓪᓕᒃᑯᑦ ᐃᓚᐅᒍᓐᓇᕋᔭᕐᒪᖔᑕ 

ᓄᓇᕗᑦ ᒐᕙᒪᒃᑯᑦ ᐃᑲᔫᑎᒋᓲᖓᓂᒃ 

ᐊᑭᓖᓯᓐᓇᖅᓱᑎᒃ ᐋᖅᑭᓱᖅᑕᐅᓯᒪᓪᓗᓂᓗ 

ᑖᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ 

ᐃᓪᓗᓕᕆᔨᕐᔪᐊᑯᓐᓄᑦ ᐊᔾᔨᐊᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᒥᓂᔅᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓂ 

ᑭᐅᔾᔪᑎᔮᖏᓐᓇᒃᑯ ᐅᓇ ᑯᐊᐳᕇᓴᒃᑯᓐᓄᑦ ᑖᓐᓇ 

ᐊᔾᔨᒌᓐᖏᑎᑦᑎᖅᑰᖏᒻᒪᑕ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓂᒃ. ᖁᓪᓕᒃᑯᓂᓘᓐᓃᑦ 

ᐃᖅᑲᓇᐃᔭᖅᑎᓂᒃ. ᑭᓇᑐᐃᓐᓇᖅ ᓂᐅᕕᕈᒪᑉᐸᑦ 

ᐊᖏᕐᕋᕐᒥᒃ ᓴᓇᔪᓐᓇᖅᑐᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᖏᕋᔭᖅᑐᑦᓴᐅᔪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂ ᐃᖅᑲᓇᐃᔭᖅᑎᖏᓐᓂᒃ. 

(ᑐᓵᔨᒃᑰᖏᑦᑐᖅ) ᖁᐊᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ 

ᐅᔾᔨᕈᓱᖕᓂᐊᖅᐳᑦ ᑕᒪᓐᓇ ᐊᐱᖅᓱᖃᑦᑕᕐᓂᖅ 

ᖃᐅᔨᓴᐅᑎᖓ ᐃᓱᓕᒻᒪᑦ. ᑲᔪᓯᓂᐊᕋᑦᑕ. 

ᓈᓴᐅᑎᓕᒃ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᐅᑎᕈᑏᑦ 

ᑎᑎᖅᑲᒃᑯᑦ ᐊᐱᖅᑯᑎᕕᓂᕐᓄᑦ. ᑭᐅᔾᔪᑏᑦ 

ᒪᒃᐱᓕᓵᖅᑎᓪᓗᒍ ᐅᖃᐅᓯᐅᓚᐅᖅᑐᓄᑦ. 10. 

(ᑐᓵᔨᑎᒍᑦ) ᐊᑎᓕᐅᖅᓯᒪᔪᑦ. (ᑐᓵᔨᑎᒎᕈᓐᓃᖅᑐᖅ) 

ᑭᐅᔾᔪᑏᑦ ᐊᑎᓕᐅᕈᑎᖕᓄᑦ. (ᑐᓵᔨᑎᒍᑦ) ᐅᓂᒃᑳᖏᑦ 

ᑲᑎᒪᔨᕋᓚᖑᑲᐃᓐᓇᖅᑐᑦ ᐱᖁᔭᒃᓴᓄᑦ 

ᐊᓯᖏᓐᓄᓪᓗ.  

 

ᒪᓕᒐᓕᐅᖅᑏᑦ ᑲᔪᓯᒋᐊᓚᐅᓐᖏᓐᓂᑦᑎᓐᓂ 

ᓄᖅᑲᖓᓂᐊᖅᐳᒍᑦ ᐅᓪᓗᕈᕐᒥᑕᕐᒧᑦ ᐊᒻᒪᓗ 

ᐅᑎᕐᓗᑕ 1:30-ᒥ ᐅᓐᓄᓴᒃᑯᑦ.  

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 12:00ᒧᐊᖅᑎᓪᓗᒍ ᐊᒻᒪᓗ 

ᑲᑎᒪᓯᒋᐊᒃᑲᓐᓂᖅᑐᑦ 13:29ᒧᐊᖅᑎᓪᓗᒍ 

 

ᐅᖃᖅᑎ: ᐅᓪᓗᒃᑯᑦ, ᖁᔭᓐᓇᒦᒃ ᐅᑎᖅᑐᒍᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. ᓈᓴᐅᑎᓕᒃ 13. 

ᓴᕐᕙᖅᓯᓂᖅ ᑎᑎᖅᑲᓂᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓂᒃ... 

(ᑐᓵᔨᒃᑰᖏᑦᑐᖅ) ᒪᒥᐊᓇᖅ, 

ᐅᖃᑦᓯᐊᕐᓂᐊᕋᒃᑯ. (ᑐᓵᔨᑎᒍᑦ) ᒥᓂᔅᑕ 

ᑲᒪᔭᖃᖅᑐᖅ ᐃᖅᑲᓇᐃᔭᖅᑏᑦ ᐋᓐᓂᖅᑎᕐᓂᖏᓐᓄᑦ 

ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 370 - 5(2): 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᑦ 2018 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᕼᐃᒃᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 371 - 5(2): 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᑦ 2019 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒪᕐᕉᓐᓂᒃ ᐅᓂᒃᑳᓂᒃ ᓴᖅᑭᑦᑎᔪᒪᕗᖓ 

ᓇᓪᓕᐅᒃᑯᒫᓕᕆᔨᒃᑯᑦ 2018-19 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᐅᕗᖅ 

ᑲᒪᒋᔭᖃᖅᖢᓂ ᓄᓇᕗᑦ ᓯᓚᑦᑐᖅᓴᕐᕕᖓᓄᑦ, ᒥᔅᑕ 

ᔪᐊᓇᓯ.  

 

ᓴᖅᑭᑕᐅᔪᖅ ᑎᑎᖅᑲᒃ 372 - 5(2): ᓄᓇᕘᒥ 

ᓯᓚᑦᑐᖅᓴᕝᕕᔾᔪᐊᖓ 2019- ᐊᕐᕌᒍᒧᑦ 

ᐅᓂᒃᑳᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, 

ᐅᓐᓄᓴᒃᑯᓪᓗ ᐅᖃᖅᑏ. ᐅᖃᖅᑏ ᑖᓐᓇ 

ᒪᓕᒐᓕᐅᕐᕕᐅᑉ ᓵᖓᓅᕈᒪᔭᕋ ᓄᓇᕗᑦ 

ᓯᓚᒃᑐᓴᕐᕕᒃᑯᑦ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᖏᑦ 

2019-20-ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ.  

 

 

 

 

 

 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 373 - 5(2): 

ᓂᕿᓪᓚᕆᑦ ᑐᓐᓂᖅᓴᒐᐅᓲᑦ 2019- 

ᐊᕐᕌᒍᒧᑦ ᐅᓂᒃᑳᖏᑦ (ᐊᕿᐊᕈᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 374 - 5(2): ᐊᑐᕈᒪᔭᑦ 

ᑐᖅᑯᐃᔭᕆᔭᐅᓲᓄᑦ ᑕᑯᒃᓴᐅᑎᑕᖅ 2015-

18 ᑲᑎᑕᐅᔪᑦ ᐅᓂᒃᖏᑦ (ᐊᑭᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑦᑎᓂᐊᖅ 

ᒪᕐᕉᓐᓂᒃ ᐅᓂᒃᑳᓂᒃ. ᓂᕿᓪᓚᑦᑖᑦ 

ᑐᓂᐅᖅᑲᖅᑕᐅᓂᖏᓐᓄᑦ 2019-20 

ᐊᕐᕌᒍᑕᒫᖅᓯᐅᑦ ᐅᓂᒃᑳᑦ ᐊᒻᒪᓗ 

ᑮᓇᐅᔭᖃᖅᑎᑦᑎᓂᖅ ᑐᑭᒧᐊᒍᑕᐅᓯᒪᓴᔪᑦ 2015-

19 ᑲᑎᖅᓱᖅᓯᒪᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ, ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ 

ᒥᔅᑕ ᔪᐊᓇᓯ.  

  

ᓴᖅᑭᑕᐅᔪᖅ ᑎᑎᖅᑲᒃ 375 - 5(2): 

ᑎᑎᖅᑲᖅ:” ᐃᒡᓗᓕᒑᔾᔪᒻᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᓕᓐᓂᐊᕝᕕᐅᓪᓗ ᓄᓇᓯᐅᑎᒃᑯᕕᖓ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃᑲᓐᓂᖅ 

ᐅᖃᖅᑏ. ᐅᖃᖅᑏ, ᖁᕕᐊᑦᑐᖓ ᑖᓐᓇ ᑎᑎᖅᑲᖅ 

ᓴᖅᑭᕈᓐᓇᕋᒃᑯ ᒪᓕᒐᓕᐅᕐᕕᐅᑉ ᓵᖓᓄᑦ. 

ᑎᑎᕋᓚᐅᖅᑕᕋ ᐃᒡᓗᓕᒑᕐᔪᒻᒥ ᐃᓕᓐᓂᐊᖅᑐᓕᕆᔩᑦ 

ᐃᒃᓯᕙᐅᑐᖓᓄᑦ ᐱᔾᔪᑎᖃᖅᓱᓂ ᓴᓇᕝᕕᒃ ᐊᒻᒪᓗ 

ᐃᓕᓐᓂᐊᕐᕕᒻᒥ ᐅᖅᑰᓴᖅᓯᒪᔪᒥᒃ ᓄᓇᓯᐅᑎᒃᑯᕕᐅᑉ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᑲᔪᓯᓗᑕ. ᓈᓴᐅᑎᓕᒃ 14. 

ᓇᓗᓇᐃᔭᐃᓂᖅ ᓅᑦᑎᒋᐊᕈᑎᓂᒃ. (ᑐᓵᔨᑎᒍᑦ) 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 111 - 5(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑐᓴᖅᑎᑦᓯᕗᖓ ᐱᖓᔪᐊᓐᓂ ᒫᑦᓯ 16-ᒥ, 

2027910, ᐱᖁᔨᕗᖔᕐᓂᐊᕋᒪ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ-ᓯᓈᓄᑦ, ᑕᐃᒃᑯᐊ 

ᒪᓕᒐᖅ 79103 ᐃᓗᓕᖏᑦ ᑖᓐᓇ ᑲᑎᒪᕐᔪᐊᕐᓂᖅ 

ᓄᖅᑲᖓᓂᐊᖅᑐᖅ ᒪᐃ 27, 2021-ᖑᕋᓱᓐᓂᖓᓂᒃ.  

 

ᐅᖃᖅᑏ ᓈᒻᒪᒃᓯᒃᐸᑦ ᐊᖏᖅᑕᐅᓇᓱᓐᓂᐊᖅᑐᖅ 

ᐱᖁᔨᕗᖔᕈᑦ ᐅᓪᓗᒥ ᑲᒪᒋᔪᒪᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓴᖅᑎᑦᑎᓂᖅ 

ᐱᖁᔨᕗᖔᕐᓂᐊᕐᓂᕐᒧᑦ. ᐅᓇ ᑐᓴᖅᑎᑦᑎᓂᒃ 

ᐱᖁᔨᕗᖔᕐᓂᐊᕐᓂᕐᓂᒃ ᐅᖃᓕᒫᖅᑕᐅᖁᓪᓗᒋᑦ 

ᒪᓕᒐᒃᓴᐃᑦ. ᒪᓕᒐᓕᕆᔨ ᐃᖃᓗᐃᑦ-ᒪᓂᕋᔭᖕᒧᑦ, 

ᒥᔅᑕ ᓚᐃᑦᓯᑑᓐ.  

  

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 66 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᓂᕈᐊᖅᑐᓕᕆᓂᕐᒧᑦ ᓄᓇᕗᒥ 

- ᖃᐅᔨᒃᑲᐃᒍᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑎᑦᑎᓂᖅ ᐊᐃᑉᐹᓂᒃ ᒫᑦᓯ 16, 2021 

ᐱᒋᐊᖅᑎᑦᑎᓂᐊᖅᑐᖓ ᒪᓕᒐᒃᓴᖅ 67, ᒪᓕᒐᖅ 

ᐋᖅᑭᒋᐊᕈᑕᐅᔪᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓴᖅᑎᑦᑎᓂᖅ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

ᖁᕐᓗᒃᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑐᓴᓐ.   



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐊᑐᐃᓐᓇᐅᑎᑕᐅᓂᖏᑦ ᑐᑭᓯᐅᒪᔾᔪᑏᑦ 

ᐊᒻᒪᓗ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ 

ᒪᓕᒐᖅ - ᖃᐅᔨᒃᑲᐃᒍᑦ 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑎᑦᓯᔾᔪᑎ ᐊᐃᑉᐹᓂᒃ ᒫᑦᓯ 16, 2021 ᑖᓐᓇ 

ᒪᓕᒐᒃᓴᖅ 67 ᒪᓕᒐᖅ ᐋᖅᑭᒋᐊᕈᑕᐅᔪᖅ 

ᐊᑐᐃᓐᓇᖃᕐᒪᑦ ᑐᓴᐅᒪᔾᔪᑎᓂᒃ 

ᑲᓐᖑᓇᖅᑐᓕᕆᓂᕐᒧᑦ ᒪᓕᒐᖅ ᓯᕗᓪᓕᖅᐹᒧᑦ 

ᐅᖃᓕᒫᖅᑕᐅᖁᓪᓗᒍ, ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕐᓂᐊᕐᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 8. 

ᐱᖁᔨᕗᖔᕈᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᒥᔅᑕ 

ᕋᒻᐴᑦ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᑦ ᑕᐃᒪ ᒪᓕᒐᓕᐅᖅᑎ ᑲᒪᒋᔪᒪᓪᓗᒍ 

ᐱᖁᔨᕗᖔᕈᑎᒐ ᐅᓪᓗᒥ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖏᖅᑕᐅᔪᒪᒻᒪᑦ 

ᐊᖏᖅᑕᐅᔪᒪᓪᓗᓂ ᐱᖁᔨᕗᖔᕈᑦ ᑲᒪᒋᔪᒪᓪᓗᓂ 

ᐋᒃᑳᖅᑐᖃᖅᐹ. ᐱᑕᖃᓐᖏᒻᒪᑦ ᑲᔪᓯᒋᐊᑐᐃᓐᓇᕆᑦ 

ᒥᔅᑕ ᕋᒻᐴᑦ.   

 

ᐱᒋᐊᖅᑎᑕᖅ 111 - 5(2): ᓄᖅᑲᖓᑯᑖᕐᓂᖅ 

(ᕋᒻᐴᑦ)  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒪᓕᒐᓕᐅᖅᑏᑦ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓᓂ 

ᐃᖃᓗᐃᑦ-ᓯᓈᒧᑦ ᑖᒃᑯᐊ ᒪᓕᒐᖅ 3 ᑖᓐᓇ 

ᓄᖅᑲᖓᓂᐊᖅᑐᖅ ᒪᐃ 27-ᒧᑦ, 2021-

ᖑᕋᓱᓐᓂᖓᓂ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

  

ᐅᖃᖅᑎ: ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

ᐱᖁᔨᕗᖔᕈᑎᑦ. (ᑐᓵᔨᒃᑰᖏᑦᑐᖅ) ᓈᓴᐅᑎᓕᒃ 17. 

(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᐃᖃᓗᐃᑦ-ᒪᓂᕋᔭᖕᒧᑦ ᒪᓕᒐᓕᐅᖅᑎ, 

ᒥᔅᑕ ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᑖᓐᓇ ᑐᓴᖅᑎᑦᑎᓯᒪᓂᖅ 

ᖁᔭᓈᑲᐃᓐᓇᕐᓗᒍ ᒪᓕᒐᒃᓴᖅ 66 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᖏᖅᑕᐅᓇᓱᒻᒪᑦ ᒪᓕᒐᓕᐅᖅᑎ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 66, ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖏᕐᒪᑕ. 

ᑲᔪᓯᑐᐃᓐᓇᕆᑦ ᒥᔅᑕ ᓚᐃᑦᓯᑑᓐ.   

 

ᒪᓕᒐᒃᓴᖅ 66 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᓂᕈᐊᖅᑐᓕᕆᓂᕐᒧᑦ ᓄᓇᕗᒥ 

- ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ ᑖᓐᓇ ᒪᓕᒐᒃᓴᖅ 

66 ᒪᓕᒐᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ, ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᖁᕐᓗᒃᑑᒧᑦ ᒪᓕᒐᓕᐅᖅᑎ ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᒪᓕᒐᓕᐅᕐᕕᒻᒥ 

ᐊᑐᓐᖏᑲᐃᓐᓇᖁᓪᓗᒍ ᖃᐅᔨᒃᑲᐃᔭᕆᐊᖃᕐᓂᖅ 

ᒪᓕᒐᒃᓴᖅ 67 ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᒍᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᒻᒪᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓪᓗᓂᐅᒃ 

ᒪᓕᒐᒃᓴᖅ 67. ᒪᓕᒐᓕᐅᖅᑏᑦ ᐊᖏᖅᐹᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖃᑎᒌᒻᒪᑕ. ᑲᔪᓯᒋᑦ, 

ᒥᔅᑕ ᐲᑐᓴᓐ. 

 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐊᑐᐃᓐᓇᐅᑎᑕᐅᓂᖏᑦ ᑐᑭᓯᐅᒪᔾᔪᑏᑦ 

ᐊᒻᒪᓗ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ-

ᑕᓯᓗᒃ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 67, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐊᑐᐃᓐᓇᐅᑎᑕᐅᓂᖏᑦ ᑐᑭᓯᐅᒪᔾᔪᑏᑦ ᐊᒻᒪᓗ 

ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᒪᓕᒐᖅ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ 

ᒪᑐᐃᖓᖕᒪᑦ. ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᒍᑦ ᑲᔪᓯᔪᖅ. 

 

ᓯᕗᓪᓕᖅᐹᒥᒃ ᒪᓕᒐᒃᓴᐃᑦ ᐅᖃᓕᒫᖅᑕᐅᓂᖏᑦ. 

(ᑐᓵᔨᒃᑰᖏᑦᑐᖅ) ᓈᓴᐅᑎᖓ 18. (ᑐᓵᔨᒃᑰᖏᑦᑐᖅ) 

ᐊᐃᑉᐸᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᐃᖃᓗᐃᑦ-ᒪᓂᕋᔭᒻᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᒪᓕᒐᓕᐅᕐᕕᒻᒥ ᑖᒃᑯᐊ 

ᑐᓴᖅᑎᑦᓯᓂᖅ ᑖᓐᓇ ᒪᓕᒐᒃᓴᖅ 66 ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ 

ᒪᓕᒐᒃᓴᖅ 66. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖏᖅᑕᐅᒐᕕᑦ, 

ᑲᔪᓯᑐᐃᓐᓇᕆᑦ ᒥᔅᑕ ᓚᐃᑦᓯᑑᓐ.  

 

ᒪᓕᒐᒃᓴᖅ 66 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᓂᕈᐊᖅᑐᓕᕆᓂᕐᒧᑦ ᓄᓇᕗᒥ 

- ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ-ᑕᓯᓗᒻᒧᑦ ᒪᓕᒐᒃᓴᖅ 66 

ᒪᓕᒐᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ 

ᒪᑐᐃᖓᖕᒪᑦ. ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᒍᑦ ᑲᔪᓯᔪᖅ. 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 66 ᐃᒡᓗᒧᑦ ᒪᓕᒐᒃᓴᓐᖑᖅᐳᖅ, 

ᐃᓕᔭᐅᑲᐅᑎᒋᕗᖅ ᑲᑎᒪᔨᑐᐃᓐᓇᕐᓄᑦ 

ᐃᓱᒪᒋᔭᐅᖁᓪᓗᒍ. 

 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᒪᓕᒐᓕᕐᕕᒻᒥ ᑐᓴᖅᑎᑦᑎᓯᒪᔭᕋ 

ᐲᕐᓗᒍ ᒪᓕᒐᒃᓴᖅ 67 ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᑐᒡᓕᐊᓂ 

ᐅᖃᓕᒫᖅᑕᐅᔪᓐᓇᖁᓪᓗᓂᐅᒃ ᒪᓕᒐᒃᓴᖅ 67, 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖏᕐᒪᑕ. 

ᑲᔪᓯᒋᑦ ᒥᔅᑕ ᐲᑐᓴᓐ.  

 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐊᑐᐃᓐᓇᐅᑎᑕᐅᓂᖏᑦ ᑐᑭᓯᐅᒪᔾᔪᑏᑦ 

ᐊᒻᒪᓗ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ 

ᒪᓕᒐᖅ  - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᑐᒡᓕᒃᑕᐅᓪᓗᖓ 

ᐊᐃᑉᐱᖅᑕᐅᓪᓗᖓ ᐃᖃᓗᐃᑦ-ᑕᓯᓗᒻᒧᑦ ᒪᓕᒐᒃᓴᖅ 

67 ᐋᖅᑭᒋᐊᕈᑎ ᐊᑐᐃᓐᓇᖃᕐᓂᕐᒧᑦ ᑖᑦᓱᒥᖓ 

ᑲᓐᖑᓇᖅᑐᓕᕆᓂᕐᒧᓪᓗ ᒪᓕᒐᖅ ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ 

ᒪᑐᐃᖓᖕᒪᑦ. ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᒍᑦ ᑲᔪᓯᔪᖅ. ᒪᓕᒐᒃᓴᖅ 67 ᐃᒡᓗᒧᑦ 

ᒪᓕᒐᒃᓴᓐᖑᖅᐳᖅ, ᐃᓕᔭᐅᑲᐅᑎᒋᕗᖅ 

ᑲᑎᒪᔨᑐᐃᓐᓇᕐᓄᑦ ᐃᓱᒪᒋᔭᐅᖁᓪᓗᒍ. 

 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

(ᑐᓵᔨᒃᑰᖏᑦᑐᖅ) ᑲᔪᓯᓗᑕ. ᓈᓴᐃᑎᓕᒃ 19. 

(ᑐᓵᔨᑎᒍᑦ) ᐃᓱᒪᒃᓴᓯᐅᕈᑎᑦ ᑲᑎᒪᑐᐃᓐᓇᕐᓂᕐᒧᑦ 

ᒪᓕᒐᒃᓴᓂᒃ ᐊᓯᖏᓐᓂᒡᓗ. ᒪᓕᒐᒃᓴᑦ 58, 60, 61, 

62, 63, 64, 66, ᐊᒻᒪ 67. ᒥᒡᑕ ᕋᒻᐳᑦ 

ᐃᒃᓯᕙᐅᑕᐅᓂᐊᕐᓗᓂ. 

 

ᐱᔪᓐᓇᕐᓂᕋ ᒪᓕᒡᓗᒍ ᐱᖁᔨᕗᖔᕈᒻᒧᑦ 107-5(2), 

ᑲᑎᒪᔨᑐᐃᓐᓇᐃᑦ ᑲᑎᒪᓂᐊᖅᐳᑦ 

ᐊᑯᓂᐅᔪᓐᓇᕐᓂᓕᒫᒥᖕᓂᒃ ᐅᓂᒃᑳᕈᒪᓕᕈᑎᒃ 

ᑭᓯᐊᓂ. 

 

ᑲᔪᓯᓚᐅᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 5 

ᒥᓂᑦᔅᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ 

ᑭᖑᓪᓕᐅᓂᐊᖅᑐᑦ ᐱᕙᒌᔭᕐᓂᖏᓐᓂᒃ. 

 

ᐃᖅᓱᖅᑏ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᑲᐃᓐᓇᖅᑐᑦ 13:41ᒥ 

13:49ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᓚᓐ ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑏᑦ ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. 

ᑲᑎᒪᑐᐃᓐᓇᓂᕐᒥᒃ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ, 

ᒪᓕᒐᔅᓴᖅ 58, 60, 61, 62, 63, 64, 66, ᐊᒻᒪ 

67. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, 

ᐃᔅᓯᕙᐅᑖᖅ, ᐱᒋᐊᕈᒪᔪᒍᑦ ᕿᒥᕐᕈᓂᑦᑎᓐᓂ 

ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᓂᑦ 60, 61 ᐊᒻᒪ 

ᑭᖑᓂᐊᒍᑦ 66 ᐊᒻᒪ 67. ᖁᔭᓐᓇᒦᒃ, ᐃᔅᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᐊᖏᖃᑎᒌᑉᐱᑖ ᒪᓕᒐᔅᓴᖅ 60 

ᐱᓕᕆᐊᕆᖅᑳᕐᓂᐊᕐᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 60 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2020-2021 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᒥᓂᔅᑕ ᕼᐃᒃᔅ 

ᐊᐱᕆᒍᒪᔭᕋ ᐱᓕᕆᔨᓂᑦ ᓵᔅᓯᓐᓃᖃᑎᖃᕈᒪᕖᑦ? 

ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑳᑦ, ᑲᑎᒪᔩᑦ ᓵᖓᓂᒍᓐᓇᖁᔨᓪᓗᑎᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᑕᐅᒍᓐᓇᕐᓂᐊᕐᖓᑦ ᒥᓂᔅᑕ ᕼᐃᒃᔅ 

ᑭᒃᑰᒻᒪᖔᑎᒃ ᐱᓕᕆᔩᒃᑭᒃ ᓇᓗᓇᐃᕈᓐᓇᖅᑭᒃᒋᒃ 

ᐊᒻᒪ ᒪᑐᐃᖅᓯᒍᑎᓅᑦᑕᐅᑎᒋᓗᑎᑦ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᓕᖅᐱᓐᓂ ᒥᓂᔅᑕᐅᑉ ᑐᖏᓕᖓ 

ᒪᓕᒐᓕᕆᓂᕐᒧᑦ ᐃᖅᑲᓇᐃᔮᕋ 

ᐱᒍᒪᕙᓪᓚᐃᖏᑦᑕᐃᑦ ᓯᑏᕙᓐ, ᒪᓕᒐᓕᕆᓂᕐᒧᑦ 

ᑐᖏᓕ ᓯᑏᕙᓐ ᒫᓐᓯᐊᓪ ᐊᒻᒪ ᑮᓇᐅᔭᓕᕆᓂᕐᒧᑦ 

ᑐᖏᓕᕆᔭᐅᔪᑦ ᑖᓐ ᑳᕈᓪᓴᓐ.  

 

ᖁᔭᓐᓇᒦᒃ, ᐃᓕᑦᓯ ᓵᖓᓐᓃᑉᐳᖓ ᒪᓕᒐᑦᓴᖅ 60 

ᐅᖃᐅᓯᕆᔭᖅᑐᖅᑐᒍ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎ 

2020-21.  

 

ᑕᕝᕘᓇ ᒪᓕᒐᑦᓴᖅᑎᒍᑦ ᒪᓕᒐᓕᕆᔨᒃᑯᑦ 10-

ᒥᓕᐊᓐᑖᓚᒃᑲᓂᕐᓂᒃ ᐃᓚᒋᐊᖅᓯᒍᓐᓇᕐᓂᐊᕐᖓᑕ 

2020-21 ᑮᓇᐅᔭᑦᓴᖏᓐᓂᒃ $137.7 ᒥᓕᐊᓐᓂᒃ.  

 

ᐃᒃᓯᕙᐅᑖᖅ ᑖᓐᓇ ᐃᓚᒋᐊᖅᓯᓂᖅ ᔭᕆᐊᖃᖅᑐᖅ 

ᑮᓇᐅᔭᓂᒃ ᐊᒥᒐᖅᓯᓯᒪᒐᑦᑕ ᒪᕐᕉᓐᓂ. 

ᐊᒥᒐᖅᓯᓂᐅᓴᓱᒋᒐᑦᑕ $7 ᒥᓕᐊᓐᓂᒃ ᒪᓕᒐᕐᓂᒃ 

ᒪᓕᑦᑎᑦᑎᔨᒃᑯᑎᒍᑦ. ᑖᒃᑯᐊ ᐸᓖᓯᒃᑯᓐᓃᓐᖔᖅᑐᐃᑦ 

ᑲᓇᑕᒥ ᐸᓖᓯᒃᑯᑦ ᑮᓇᐅᔭᓂᒃ ᐊᑐᓗᐊᖅᓯᒪᒻᒪᑦ 

ᐱᓕᕆᒃᑲᓐᓂᕆᐊᖃᖅᑐᒥᓂᐅᓪᓗᑎᒃ ᐊᒻᒪᑦᑕᐅᖅ 

ᐊᖏᖃᑎᒌᒍᑎᖏᑦ ᐊᑭᓕᖅᑕᐅᓴᕋᐃᑦᑎᑦᑎᓯᒪᒻᒪᑕ.  

 

$3 ᒥᓕᐊᓐᓂᒃ ᑐᒃᓯᕋᕐᒥᔪᑦ ᐊᓄᓪᓚᑦᓰᕕᓕᕆᓂᕐᒧᑦ 

ᑖᓐᓇᓕ ᐃᖅᑲᓇᐃᔭᖅᑎ ᐆᕙᑕᐃᖏᓐᓇᕈᔪᓐᓄᑦ 

ᐊᒻᒪᓗ ᐃᖅᑲᓇᐃᔭᑲᐃᓐᓇᖅᑎᐅᔪᓄᑦ.  

 

ᐅᕙᓃᑦᑐᖓ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ 

ᖃᐅᔨᒪᓂᐊᖅᑯᓯ ᒪᓕᒐᓕᕆᓂᕐᒧᑦ ᒥᓂᔅᑕᐅᓗᖓ 

ᐱᓕᕆᖃᑎᒋᓂᐊᕋᒃᑭᑦ ᐃᖅᑲᓇᐃᔭᖅᑎᒃᑲ 

ᐸᓖᓯᒃᑯᓪᓗ ᐅᑯᐊ ᐊᐅᓚᑦᑎᐊᓂᖅᓴᕆᒐᓱᐊᕐᓗᒋᑦ 

ᑮᓇᐅᔭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᓄᖅᑲᑲᐃᓐᓇᕐᓂᐊᕋᒪᐃᑦ. ᖁᔭᓐᓇᒦᒃ. ᑕᐃᒪ 

ᒪᓕᒐᓕᐅᖅᑏᑦ ᑕᕝᕗᖓᕆᑦᓯ ᒪᓕᒐᒃᓴᖅ 60 

ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᓄᑦ ᐊᐅᓚᑦᑎᓂᕐᒧᑦ 

ᒪᑭᒪᑦᑎᓂᕐᒧᓪᓗ #2. ᒪᑉᐱᒐᖓ 4-ᒨᕆᑦᓯ. 

ᒪᓕᒐᓕᕆᔨᒃᑯᑦ ᐊᐅᓚᒍᑎᑦᓴᖏᑦ 

ᐋᖅᑭᐅᒪᑎᑎᑦᑎᒍᑎᑦᓴᖏᑦ ᑲᑎᓪᓗᒋᑦ 

ᒪᓕᒐᓕᕆᔨᒃᑯᓐᓄᑦ ᐃᓛ ᒪᓕᒐᕐᓂᒃ 

ᒪᓕᑦᑎᑦᑎᔨᒃᑯᓐᓄᑦ. ᑕᑯᓐᖏᓐᓇᒪ. ᑲᑎᑦᑐᒋᑦ 

ᒪᓕᒐᕐᓂᒃ ᒪᓕᑦᑎᑦᑎᓂᕐᒧᑦ ᐊᖏᖅᑕᐅᓯᒪᓐᖏᑦᑐᐃᑦ 

$7 ᒥᓕᐊᓐ. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

 

ᐃᓚᖓᑦ ᑲᑎᒪᔩᑦ: ᒥᔅᑕ ᕋᒻᐳᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᕋ ᑐᓵᒐᓗᐊᕋᒃᑯ 

ᓇᑭᒃᑭᐊᖅ. ᒥᔅᑕ ᒪᐃᓐ. ᒪᒥᐊᓇᖅ. ᒪᒥᐊᓇ ᔮᓐ, 

ᒥᔅᑕ ᒪᐃᓐ. ᐊᑏ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓇᓗᓇᐃᑦᑎᐊᑲᐃᓐᓇᕈᓐᓇᖅᑭᐅᒃ 

ᓂᕈᐊᕐᓂᕆᕋᑖᖅᑕᓯ ᑭᓱᒨᕋᑖᕐᒪᖔᖅ, 

ᐊᐱᖅᓱᕈᓐᓇᖅᑭᑕ ᓱᓕ? ᑖᒃᑯᓂᖓ 

ᑐᓵᑦᑎᐊᖏᑲᐃᓐᓇᕋᒪ. (ᑐᓵᔨᒃᑰᖏᑦᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᒥᔅᑕ ᒪᐃᓐ 

ᐊᐱᖅᓱᕈᓐᓇᖅᑐᑎᑦ. ᖁᔭᓐᓇᒦᒃ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓯᕗᓪᓕᖅᐹᖅ ᐊᐱᖅᑯᑎᒐ ᐱᔾᔪᑎᖃᖅᑐᖅ 

ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓕᕆᓂᖅ ᒪᓕᒐᓕᕆᔨᒃᑯᑦ 

ᐃᓗᐊᓂ. ᒪᓕᒐᓕᕆᔨᒃᑯᑦ ᐱᓕᕆᐊᑦᓴᓄᑦ 

ᐸ7915ᕐᓇᐅᑎᖏᑦ ᕿᒥᕐᕈᐊᖅᑲᐅᒐᒃᑭᑦ ᐊᒻᒪᓗ 

ᑮᓇᐅᔭᖅᑖᕈᓯᕆᕙᑦᑕᖏᓐᓂᒃ 

ᐊᓯᔾᔨᓂᐅᓴᔫᔮᓐᖏᒻᒪᑕ ᑮᓇᐅᔭᓂᒃ 

ᐃᓚᒋᐊᖅᓯᖃᑦᑕᕈᒪᓂᖓ 

ᐊᕐᕌᒍᑕᒫᖑᓂᐊᖅᑑᔮᓕᕐᖓᑦ.  

 

ᒪᓕᒐᓕᕆᔨᒃᑯᓪᓕ ᐃᓗᐊᓂ ᐸᕐᓇᐅᑎᖃᖅᑭᓯ 

ᑮᓇᐅᔭᓕᕆᔾᔪᑏᑦ ᐊᕐᕌᒍᓂᐊᖅᑕᖓᓂ 

ᑮᓇᐅᔭᓕᕆᔾᔪᑎᓂᒃ ᐋᖅᑭᒋᐊᕆᕐᓂᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᖑᑉᐸᑕ, ᑭᓲᕙᑦ? (ᑐᓵᔨᒃᑰᖏᑦᑐᖅ) 

ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᖅᑯᑎᒋᓗᑎᑦ ᒥᔅᑕ ᒫᓐᓯᐊᓪᒧᑦ ᑭᐅᔭᐅᔪᓐᓇᖅᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓱᓕᔪᖅ ᑖᓐᓇ ᑕᒪᕐᑯᐊ ᐊᑐᓗᐊᕐᓂᕆᖃᑦᑕᖅᑕᕗᑦ 

ᐱᓕᕆᐊᑦᓴᓄᑦ ᐸᕐᓇᐅᑎᓄᑦ ᓯᕗᓪᓕᐅᖏᑦᑑᒐᓗᐊᖅ 

ᑭᓯᐊᓂ 

ᐱᓕᕆᕕᑦᑎᓐᓂᖔᖅ ᓯᕗᓪᓕᐅᑎᑕᕗᑦ. ᒪᓕᒐᕐᓂᒃ 

ᒪᓕᑦᑎᑦᑎᓐᓂᖅ ᐱᓪᓗᒍ ᐸᓖᓯᒃᑯᑦ 

ᐱᓕᕆᖃᑎᒋᔭᕗᑦ. ᑐᑭᓯᑦᑎᐊᕋᓱᓪᓚᕆᑦᑐᑕ ᑭᓱᓂᒃ 

ᐱᒃᑲᓐᓂᕆᐊᖃᓲᖑᒻᒪᖔᑕ ᐊᒻᒪᓗ ᐸᓖᓯᒃᑯᓪᓗ 

ᐱᓕᕆᕕᕗᓪᓗ 

ᐱᓕᕆᖃᑎᒌᑦᑎᐊᓂᖅᓴᕈᖅᑎᒐᓱᐊᖅᑐᒋᑦ. 

ᓄᓇᓕᓐᓂᓗ ᐱᓕᕆᕕᖏᑦ ᑮᓇᐅᔭᖏᑦ 

ᐋᖅᑭᑎᑦᑎᐊᖅᓯᒪᒐᓗᐊᕐᒪᖔᑕ.  

 

ᐊᓐᓄᓪᓚᑦᓰᕕᓕᕆᓂᕐᒥᓕ ᐊᐅᓚᑦᑎᐊᕈᑎᑦᓴᓂᒃ 

ᕿᓂᖅᑐᒍᑦ ᐆᕙᑕᐃᓕᕆᑦᓯᐊᕈᑎᒃᓴᓂᒃ ᐊᒻᒪ 

ᐃᖅᑲᓇᐃᔭᕐᕕᑦᓴᓂᒃ ᓯᕿᕐᖑᔭᖏᓐᓂᒃ 

ᐋᖅᑭᑦᑎᕆᑦᑎᐊᕐᓂᕐᒥᒃ. ᑕᐃᓐᓇᓗ ᓄᑖᖅ 

ᐊᐅᓚᔾᔭᒋᐊᕐᓂᐅᓴᔪᖅ ᑮᓇᐅᔭᖏᑦ 

ᐋᖅᑭᑦᑎᐊᖅᓯᒪᒋᐊᖃᕐᒥᒻᒪᑕ. ᑕᐃᒪ ᓯᕗᓂᑦᑎᓐᓂ 

ᐋᖅᑭᑦᑎᐊᖅᓯᒪᓂᖅᓴᐅᖃᑦᑕᓛᓕᖅᑐᑦ 

ᐅᑉᐱᓇᕈᑎᖏᓪᓗ ᓇᓗᓇᐃᑦᑎᐊᖅᓯᒪᓂᖅᓴᐅᓗᑎᒃ. 

ᓯᕗᓪᓕᐅᑎᒃᑲᑦᑎᒍ ᐊᓪᓚᕕᑦᑎᓐᓂ ᑖᓐᓇ ᐃᓛ 

ᐱᓕᕆᕕᑦᑎᓐᓂ ᑲᑐᔾᔨᖃᑎᕗᓪᓗ ᐱᖃᑎᒋᓗᒋᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᑦᑕᐅᖅ. ᑕᐃᒪᓕ ᐅᖃᕈᓐᓇᕋᔭᖅᑭᑖ 

ᑕᕝᕙᓂ ᒪᓕᒐᓕᕆᔨᒃᑯᑦ ᐃᓗᐊᓂ ᐱᔪᒪᓂᖅᑕᓖᒃ. 

ᑕᒪᒃᑯᐊ ᐊᕐᕌᒍᑕᒫᖅᓯᐅᑦ ᐊᕐᕌᒍᑕᒫᑦ ᑮᓇᐅᔭᓂᒃ 

ᐃᓚᒋᐊᖅᓯᒍᒪᒍᑏᑦ 

ᐊᑐᖅᑕᐅᖏᓐᓂᖅᓴᐅᖃᑦᑕᓛᓕᕐᓗᑎᒃ ᐅᕝᕙᓘᓐᓃᑦ 

ᐊᑐᖅᑕᐅᖏᑦᑎᐊᒻᒪᕆᖃᑦᑕᓛᕐᓗᑎᒃ. ᑕᐃᒫᑦᑕᐅᖅ 

ᑕᑯᔪᒪᕕᓰ? (ᑐᓵᔨᒃᑰᖏᑦᑐᖅ) ᒪ’ᓇ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᓗᖓᓕ ᐄ, ᐄᓪᓚᕆᒃ 

ᐊᖏᓪᓚᕆᑦᑕᐅᑎᒋᒐᔭᖅᑐᖓ ᑕᕝᕙᓂ ᐃᓛᓐᓂᒃᑯᑦ 

ᐊᐅᓚᒐᑦᓴᐅᖏᑦᑐᖃᓲᖑᒻᒪᑦ ᐃᓗᓕᖏᓐᓂᒃ. 

ᑕᕝᕙᓂᑦᑕᐅᖅ ᐊᕐᕌᒍᖏᓐᓂ 

ᑕᐃᒪᐃᑦᓯᒪᒐᑦᑕ 108-ᓂᒃ ᐅᐊᑦᑎᖃᕋᑦᑖ ᑕᐃᒃᑯᐊᓗ 

ᐃᓄᑑᑲᐃᓐᓇᖃᑦᑕᕆᐊᖃᖅᑐᑎᒃ 

ᐱᔭᕆᐊᑐᔪᕕᔾᔪᐊᕌᓘᓯᒪᔪᖅ.  

 

ᑕᐃᒪ ᐅᖃᖅᑲᐅᒻᒪᑦ ᒥᔅᑕ ᒫᓐᓯᐊᓪ, ᐊᒻᒪᑦᑕᐅᖅ 

ᐱᓕᕆᓂᖅᓴᐅᖃᑦᑕᓕᕐᖓᑕ 

ᓇᓗᓇᐃᖅᑐᐃᑎᐊᕐᓂᖅᓴᐅᖃᑦᑕᓕᕐᖓᑕ 

ᐱᓕᕆᐊᑦᓴᓄᑦ ᐸᕐᓇᐅᑎᖏᓐᓂᒃ. ᐸᓖᓯᒃᑯᓐᓄ 

ᑳᑦᑐᓛᖏᑦᑐᒍᑦ ᐅᕝᕙᓘᓐᓃᑦ 

ᐊᓄᓪᓚᑦᓰᕕᓕᕆᔨᒃᑯᑎᒍᑦ ᑕᒪᒃᑯᐊ 

ᐊᒥᒐᖅᓯᖃᑦᑕᕐᓂᕐᖓᑕᐃᓛᒃ ᓇᓗᓇᐃᖅᑎᕈᑎᓂᒃ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ. ᑲᑐᔾᔭᐅᓪᓗᑎᒃ 

ᑕᐃᒫᒃ ᐋᖅᑭᒋᐊᖅᑕᐅᒐᓱᐊᖅᓯᒪᓕᕐᖓᑕ ᐊᒻᒪᑦᑕᐅᖅ 

ᑮᓇᐅᔭᓂᒃ ᓈᒻᒪᔾᔫᒥᔪᓂᒃ ᑐᑦᓯᕋᖃᑦᑕᕋᓱᑦᑐᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ. ᐄ, ᓂᕆᐅᑦᑎᐊᖅᑐᖓᐃᓛᒃ 

ᓯᕗᓂᕆᓛᖅᑕᑎᓐᓂ ᓈᒻᒪᓈᖅᓯᒪᓂᖅᓴᐅᔪᓂᒃ 

ᐊᑐᕈᒫᕐᓂᐊᖅᑐᓂᒃ ᑮᓇᐅᔭᓂᒃ ᐋᖅᑭᑦᑎᕆᖃᑦᑕᕈᑦᓯ 

ᐃᓚᒋᐊᕈᒪᔾᔪᑎᓂᒃ ᐱᑕᖃᖃᑦᑕᕋᔭᓐᖏᒻᒪᑦ.  

 

ᒪᓕᒐᕐᓂᒃ ᒪᓕᑦᑎᑎᓂᕐᓕ ᐱᓪᓗᒍ 

ᐊᑐᓗᐊᖃᑦᑕᖅᓯᒪᓂᖏᑦ ᑕᕝᕙᓂ 

ᓇᓗᓇᐃᖅᑎᕈᑎᓂ ᐃᓛᒃᑯᑦ ᐸᓖᓯᒃᑯᑦ 

ᐆᕙᑕᐃᖃᖃᑦᑕᖅᑯᑦ ᐊᒻᒪᓗᑦᑕᐅᖅ ᓯᕗᓂᑦᑎᓐᓂ 

ᐱᒋᐊᖅᓯᒪᔪᒥᓂᕐᓂᒃ ᑮᓇᐅᔭᖏᑦ ᑮᓇᐅᔾᔭᑦᓵᖏᑦ 

ᐊᓐᖑᑎᒋᐊᕆᐊᖃᖅᓯᒪᓪᓗᑎᒃ $9.3 

ᒥᓕᐊᓐᒥᓂᐅᓪᓗᑎᒃ. ᐸᓖᓯᒃᑯᓪᓕ ᑐᑦᓯᕋᖅᑐᐃᑦ 

ᒫᓐᓇ $7 ᒥᓕᐊᓐᓂᒃ. ᑖᒃᑯᐊ $2.3 ᒥᓕᐊᓐ 

ᓇᑭᓐᖔᕋᔭᕐᒪᖔᑕ ᓇᓗᓇᐃᕈᓐᓇᖅᑭᐅᒃ? 

(ᑐᓵᔨᒃᑰᖏᑦᑐᖅ) ᒪ’ᓇ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᑕᐃᒫᑦᑕᐅᖅ 

ᒐᕙᒪᒃᑯᑦ ᐊᐅᓚᓂᖏᑎᒎᑦ, ᐊᒥᐊᒃᑯᖃᕋᐃᒻᒪᑕ 

ᐊᓯᐊᒍᑦ ᐊᓯᐊᓄᑦ ᐊᐅᓪᓛᓲᕗᑦ ᐊᑐᓗᐊᕐᓂᑯᓕᓐᓄᑦ. 

ᓇᓗᓇᐃᖅᑐᑦᑎᐊᕐᓂᐊᕐᖓᒍ ᒥᔅᑕ ᒫᓐᓯᐊᓪ 

ᓇᓗᓇᐃᖅᓯᑦᑎᐊᒃᑲᐅᓛᖑᕙᓪᓚᐃᔪᖅ, ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒫᓐᓯᐊᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓱᓕᔪᖅ. ᑕᕝᕙᓂ ᐸᓖᓯᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖏᑦ 

ᓄᖑᑕᐅᓐᓂᖏᒻᒪᑕ ᐊᐅᓪᓚᕈᓐᓇᔪᔪᐃᑦ ᑕᐃᒫᓪᓗ 

ᐊᑐᓗᐊᖅᓯᒪᓂᑯᖏᓂᓛᒃ ᑕᐃᒃᑯᐊ ᐃᓚᖏᑦ 

ᐃᓕᓯᕕᑦᓴᐅᖏᑦᑐᖅ ᒐᕙᒪᒃᑯᓐᓄᑦ 

ᐊᑭᓕᖅᑕᐅᓛᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᒐᕙᒪᑐᖃᒃᑯᑦ ᐊᑭᓖᓛᕐᒥᔪᐃᑦ ᐊᑭᓕᕆᐊᓕᒥᓂᒃ 

ᐊᑐᓗᐊᕐᓂᑯᑕᖃᖅᑎᓪᓗᒍ. ᓇᒻᒥᓂᖅ 

ᑕᐃᒪᐃᖃᑦᑕᓲᖑᕚᑦ ᐊᑭᓖᑐᐃᓐᓇᖃᑦᑕᓲᑦ 

ᐊᑐᓗᐊᕐᓂᑯᓂᒃ? ᐅᕝᕙᓘᓐᓃᑦ ᑕᕝᕙᓂ 

ᐱᒍᓐᓇᓂᖅᑭᓯᐅᒃ ᐊᑐᓗᐊᕐᓂᑯᖓ. ᖃᓄᕈᓇ 

ᐋᖅᑭᑦᓯᒪᓲᖅ? 75%, 25%? ᒐᕙᒪᑐᖃᒃᑯᑦ ᖃᓄᖅ 

ᐊᑭᓖᑎᑕᐅᓲᖑᕙᑦ? (ᑐᓵᔨᒃᑰᖏᑦᑐᖅ) ᒪ’ᓇ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᔪᖅ. 

70 – 30-ᒥᖔᖅ ᐊᒡᒍᖅᓯᒪᖃᑦᑕᖅᑐᑦ. ᑕᐃᒫᑕᕝᕙ 

ᒫᓐᓇ ᕿᒥᕐᕈᐊᖅᑲᕗᑦ ᐊᓂᒍᖅᓯᒪᔪᓂ 

ᐊᑐᓗᐊᖅᓯᒪᓂᑯᐃᑦ ᑕᐃᑲᓐᖓᑦ 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7917 

ᐸᓖᓯᒃᑯᓐᓃᓐᖔᖅᑐᐃᑦ ᐃᑲᔪᖅ 

ᐊᑭᓕᖅᑕᐅᕙᔪᓐᖏᒻᒪᑕ ᒐᕙᒪᑐᖃᒃᑯᓐᓄᑦ. 

ᑕᕝᕘᓇᑕᕝᕙ ᓄᓇᕗᑦ ᒐᕙᒪᖓ 

ᐊᑐᕈᒫᕐᓂᐊᖅᑐᓕᕆᓕᖃᑦᑕᖅᑐᑎᒃ, 

ᐅᖃᖃᑎᖃᑦᑎᐊᓂᖅᓴᐅᕙᓕᖅᑐᑎᓪᓗ ᐸᓖᓯᒃᑯᑦ 

ᑮᓇᐅᔭᓕᕆᔨᖏᓐᓂᒃ ᑮᓇᐅᔭᓕᕆᔨᑦᑎᓂᓪᓗ. 

ᑐᑭᓯᓇᖅᓯᑦᑎᐊᕐᓂᖅᓴᐅᓯᒪᒻᒪᑕ ᒥᔅᓴᐅᓯᔭᐅᓯᒪᔪᐃᑦ 

ᓯᕗᒧᑦ ᐊᒻᒪᓗ 

ᑐᑭᓯᖃᑎᒌᑦᑎᐊᓂᖅᓴᐅᒍᓐᓇᖅᓯᓯᒪᒻᒪᑕ.  

 

ᐱᓇᓱᐊᕈᓰᓐᓂ ᒪᕐᕉᓐᓂ ᐊᓂᒍᖅᓯᒪᔪᓂ 

ᐊᑐᖅᑕᐅᓚᐅᖅᓯᒪᓐᖏᒻᒪᕆᑦᑐᓂᒃ 

ᓴᖅᑭᔮᖅᑎᑦᑎᓂᖃᖅᓯᒪᒻᒪᑕ. ᒪᓕᒐᓕᕆᔨᒃᑯᑦ 

ᐃᓗᐊᓂ ᐊᒻᒪᑦᑕᐅᖅ ᐸᓖᓯᒃᑯᑦᑕᐅᖅ 

ᐊᖓᔪᖅᑳᕆᓕᖅᑕᖓᑦ ᐊᒫᓐᑕ ᔫᓐᔅ 

ᒪᑐᐃᖓᑦᑎᐊᖃᑦᑕᐅᑎᓯᒪᔪᐊᓘᒻᒪᑕ ᑕᐃᒫᓪᓗ 

ᓈᒻᒪᔾᔫᒥᔪᓂᒃ ᒥᔅᓴᐅᓯᓯᒍᓐᓇᖃᑦᑕᓕᕋᑦᑕ 

ᐊᑐᕈᒫᕐᓂᐊᖅᑐᖁᑎᑦᓴᑎᓐᓂ ᑮᓇᐅᔭᓂ. 

ᓯᕗᓂᑦᑎᓂᓪᓗ ᐃᓕᐅᖅᑲᐃᕕᐅᓂᕆᓛᖅᑕᖓᓄᑦ. 

ᒥᓂᔅᑕ ᕙᓕᐊᔅ ᐅᖃᖃᑎᒋᖃᑦᑕᖅᑐᒍ 

ᐃᓕᓴᕆᔭᐅᔫᒥᖁᔨᒐᓗᐊᕋᒪᐃᓛᒃ.  

 

ᐅᖃᖃᑦᑕᕋᑦᑕ ᑲᓇᑕᒥ ᓂᕈᐊ 

ᒐᕙᒪᖃᕐᕕᑐᐊᑦᑎᐊᖑᒐᑦᑕ 

ᓄᓇᖃᖅᑳᖅᑐᒥᓂᕆᔾᔪᑎᒃᓴᓂᒃ ᐸᓖᓯᒃᑯᓐᓄᑦ 

ᑐᓂᔭᐅᓲᓂᒃ ᓄᓇᖃᖅᑳᖅᑐᓄᑦ ᐱᓐᖏᑦᑐᑑᕙᒃᑲᑦᑕ. 

ᐅᖃᖃᑎᒌᓐᓇᖅᑕᕋᓗᐊᒃᑲ 

ᐃᑲᔪᖅᓯᑕᐅᒃᑲᓐᓂᕈᒪᓪᓗᑕ ᑕᒪᐅᓇ. 

ᐊᖏᖃᑦᑕᕈᓐᓇᕐᓂᐊᕋᑦᑕ ᓴᖅᑭᕈᒪᔭᖏᓐᓂᒃ 

ᐸᓖᓯᒃᑯᑦ ᐃᑲᔪᕋᔭᖅᑐᓂᒃ ᓄᓇᑦᑎᓐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ. ᐃᑲᔪᖅᓯᓪᓚᕆᑦᑕᕋ ᒥᓂᔅᑕ 

ᒐᕙᒪᑐᖃᒃᑯᓐᓂᒃ ᑮᓇᐅᔭᖅᓯᐅᕋᓱᐊᒃᑲᓐᓂᖅᑎᓪᓗᒍ 

ᐊᒻᒪ ᑕᐃᒃᑯᐊ ᑮᓇᐅᔭ ᐅᖃᐅᓯᕋᑖᖅᑕᖏᑦ 

ᒥᓂᔅᑕᐅᑉ. ᐊᒥᓱᐊᖅᑎᑲᓪᓚᒃ 

ᐅᖃᐅᓯᐅᖃᑦᑕᖅᓯᒪᓕᕐᖓᑕ ᐊᕐᕌᒍᓂᒃ 

ᐊᓂᒍᕋᑖᖅᑐᓂᒃ.ᐊᓯᐊᓅᓗᐊᑦᑕᐃᓕᒪᒐᓱᒃᑲᓗᐊᖅᑐ

ᖓ ᒪᒥᐊᑦᑐᖓ ᑭᓯᐊᓂ ᐱᒻᒪᕆᐅᓱᕆᒐᒃᑯ.  

 

ᑭᓱᒧᑦ ᓄᓇᕗᑦ ᓄᖅᑲᖓᑎᑕᐅᕙ ᑮᓇᐅᔭᓂᒃ 

ᐱᒍᓐᓇᕋᓂ ᓄᓇᖃᖅᑳᖅᑐᒥᓂᕐᓄᑦ ᑐᕌᖓᔪᓂᒃ. 

ᒐᕙᒪᑐᖃᒃᑯᓂᓐᓈ ᐋᖅᑭᑎᖅᓯᒪᓂᖓᓄᑦ 

ᐅᕝᕙᓘᓐᓃᑦ ᓄᓇᓐᖑᐊᑎᒍᑦ ᓱᑯᑦᑎᐊᓃᓐᓂᕗᑦ 

ᐱᔾᔪᑎᒋᔭᐅᕙ? ᐱᒍᓐᓇᓐᖏᓚᒍᑦ ᑕᐃᒃᑯᓇᓐᖓᑦ 

ᑮᓇᐅᔭᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 

ᐊᐱᖅᑯᑎᑦᑎᐊᕙᓪᓚᕆᒃ ᑖᓐᓇ. ᑭᐅᔭᐅᒐᔭᖅᑐᑎᑦ 

ᐊᔾᔨᒌᓐᖏᑦᑐᓂᒃ ᐊᔾᔨᒌᓐᖏᑦᑐᓂᒃ ᐊᐱᕆᒍᕕᑦ. 

ᐅᖃᖃᑎᒋᒋᐊᖃᓛᕋᑦᑎᒍ 

ᐱᐅᓐᖏᑎᒍᒪᓐᖏᑲᓚᐅᖅᑕᒃᑲ 

ᐱᐅᓐᖏᑎᒍᒪᓐᖏᑲᓚᐅᖅᑕᑲᐃᓛᒃ. ᑕᒪᒃᑯᐊ 

ᓄᓇᖃᖅᑳᖅᑐᒥᓃᑦ ᐸᓖᓯᖃᐅᕐᖓᑕ ᐊᓪᓚᐃᑦ 

ᓄᓇᖏᓐᓂ ᐊᒻᒪ ᓄᓇᖃᖅᑳᖅᑐᒥᓃᑦ 

ᐸᓖᓯᖃᐅᕆᓪᓗᑎᒃ ᓇᒥᕈᓘᔭᖅ. ᒪᓕᒐᕐᓂᒃ 

ᒪᓕᑦᑎᑦᑎᔩᑦ. ᐃᑲᔪᖅᓰᔨᓂᒃ ᐱᕈᖅᓴᐃᒐᓱᑦᑐᑎᒃ. 

ᐃᓕᓴᕆᔭᐅᓯᒪᑦᑎᐊᓐᖏᓗᐊᕐᖓᑕᐃᓛᒃ ᒪᓐᓇ.  

 

ᑲᓇᑕᒥ ᒐᕙᒪᖃᕐᕕᐅᔪᓕᒫᑦ ᑕᑯᓐᓈᖅᑐᒋᑦ 

ᓄᓇᖃᖅᑳᖅᑐᒥᓂᖁᑎᖃᕐᓂᖅᐹᖑᔪᒍᑦ ᑭᓯᐊᓂᓕ 

ᐅᖃᖃᑎᐅᖁᔭᐅᕙᓐᖏᒻᒪᕆᑦᑐᒍᑦ 

ᑕᐃᒪᐃᑦᑐᓕᕆᑎᓪᓗᒋᑦ ᐱᕙᓪᓕᐊᒐᓱᑉᐸᑦᑕᕋᓗᐊᕗᑦ 

ᐃᓚᖓᒍᑦ ᓂᓪᓕᐊᖃᑎᒌᑦᑐᓄᑦ 

ᐱᖃᑕᐅᕙᒃᑲᓗᐊᖅᑐᒍᑦ ᓄᓇᖃᖅᑳᖅᑐᒥᓂᕐᓂᒃ 

ᐸᓖᓯᓕᕆᑎᓪᓗᒋᑦ.  

 

ᐱᕙᓪᓕᐊᕌᕐᔪᑦᓯᒪᔫᒐᓗᐊᓂᓛᒃ ᒥᓂᔅᑕ ᓚᕙᓕᐊ 

ᐅᖃᖃᑎᒋᓪᓗᒍ 

ᓯᕗᒧᐊᑉᐊᓪᓕᐊᕌᕐᔪᑦᑑᔮᖅᑑᒐᓗᐊᑦ ᑭᓯᐊᓂ 

ᐃᓕᓴᖅᓯᒋᐊᖃᖅᑐᒍᑦ ᑕᒪᒃᑯᐊ 

ᐃᓱᒪᑖᖑᒋᐊᖃᓛᕐᖓᑕ ᒫᓐᓇᑦᑎᐊᖅ.  

 

ᖃᐅᔨᓚᐅᖅᑐᒍᑦ ᑕᐃᒃᑯᐊ ᓇᓪᓕᐅᒃᑯᒫᖃᓐᖏᑦᑐᐃᑦ 

ᐋᓐᓂᐊᕕᓕᐊᕈᑎᖏᑦ ᓇᓗᓇᖅᑎᓪᓗᒋᑦ ᖃᓄᖅ 

ᐃᓕᐅᖅᑲᐃᖃᑦᑕᓚᐅᕐᖓᑦ ᐊᑐᕈᒫᕐᓂᐊᖅᑐᓂᒃ. 

ᒫᓐᓇ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓐᓄᑦ 

ᓯᕗᓪᓕᐹᑦᑎᐊᒥᒃ ᑮᓇᐅᔭᓂᒃ ᐱᓇᓱᐊ 

ᐊᕐᕌᒍᓛᖅᑐᒥᖃᐃ. ᒪᓕᒐᓕᕆᔨᒃᑯᑦ 

ᑕᐃᒪᐃᑦᑎᐊᒃᑲᓐᓂᕈᓇᓛᖅᑐᒃᓴᐅᕗᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᑕ ᐃᒃᓯᕙᐅᑖᖅ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 

ᑭᖑᓪᓕᖅᐹᒥᖃᐃ ᐊᐱᖅᑯᑎᖃᓕᖅᐳᖓ 

ᐸᓖᓯᓕᕆᓂᕐᒥᒃ. ᐅᖃᕈᓐᓇᖅᐳᖓ 

ᐅᐱᒋᓪᓚᕆᒃᑲᒃᑭᑦ ᖃᓄᐃᓕᐅᖅᐸᓐᓂᖏᑦ 

ᐸᓖᓯᒃᑯᓐᓂᒃ. ᐃᑉᐱᒍᓱᒃᑲᓐᓂᓕᕐᓂᖏᑦ 

ᖁᓄᔪᕐᓂᐊᖅᐸᑦᑐᐃᑦ ᒥᑦᓵᓄᑦ ᖃᐅᔨᓴᖅᐸᓐᓂᖏᑦ 

ᐊᒻᒪᓗ ᐃᓄᓐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᖏᑦ 

ᑕᕝᕘᓇ ᐱᒃᑯᒥᓇᓪᓚᕆᑦᑐᒥᒃ ᓴᖅᑮᕙᓪᓕᐊᒻᒪᑦ.  

 

ᐊᓯᖏᑦ ᐆᑦᑑᑎᖃᒃᑲᓐᓂᖅᐹ 

ᑮᓇᐅᔭᖅᑐᖏᒃᑲᓐᓂᕈᑎᐅᒍᓐᓇᖅᑐᓂᒃ 

ᐱᒻᒪᕆᐅᒐᓗᐊᖅᑎᓪᓗᒍ ᐸᓖᓯᓕᕆᓂᕐᒥᒃ ᑭᓯᐊᓂ 

ᐆᑦᑑᑎᖃᕈᓐᓇᖅᐹ ᐱᐅᖅᓯᐊᕈᑎᐅᓯᒪᔪᓂᒃ 

ᑮᓇᐅᔭᓂᒃ ᐊᓯᖏᑦ ᐱᓪᓗᒋᑦ? ᑖᓐᓇ 

ᑭᖑᓪᓕᖅᐹᕆᓪᓗᒍ ᐊᐱᖅᑯᑎᒐ ᑕᕝᕗᖓ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᕐᕉᖅᑲᐃ ᐆᑦᑑᑎᒋᔪᓐᓇᖅᑖᒃᑲᒃ. 

ᑖᒃᑯᐊ ᓄᑖᐅᓯᒪᔪᑦ ᐊᓯᐊᓄᑦ ᓯᐅᒻᒧᓯᒪᓐᖏᒻᒪᑕ 

ᓲᕐᓗ ᑎᑭᑕᐅᑦᑕᕆᐊᓖᒃ, ᐱᖁᑎᓄᑦ 

ᑎᑭᑎᑕᐅᔭᕆᐊᓖᑦ, ᐊᒻᒪᓗ ᐸᓖᓯᒃᑯᓐᓂᓪᓗ, 

ᐸᓖᓯᒃᑯᑦ ᐊᑯᓂᐅᓂᖅᓴᖅ ᐊᑐᕐᓂᖅᓴᕆᓕᕐᒪᔾᔪᒃ 

ᐊᕐᕌᒍᒃᑲᓐᓂᕐᒥᒃ ᓄᓇᒃᑰᕈᑎᖏᑦ ᒪᕐᕉᓐᓄᓪᓘᓐᓃᑦ 

ᐅᑭᐅᓐᓄᒃ. ᑖᒃᑯᐊ ᖃᐅᔨᓴᖅᑕᐅᕙᔅᓱᑎᒃ 

ᓄᓇᒃᑰᕈᑏᑦ ᐱᐅᑎᒋᓂᖏᑦ.  

 

ᑖᒃᑯᐊᒃ ᒪᕐᕉᒃ ᐆᑦᑑᑎᒋᔪᓐᓇᖅᑕᕗᑦ, 

ᐅᖃᕈᓐᓇᖅᐳᖓᓗ ᐅᖃᓚᐅᕋᒪᓗ ᒥᓂᔅᑕᐅᓪᓗᖓ 

ᒪᓕᒐᑦᓴᖅ 59 ᑲᒪᒋᔭᐅᑎᓪᓗᒍ 

ᐊᔾᔨᐅᓐᖏᒻᒪᕆᑦᑐᒥᒃ 

ᕿᒥᕐᕈᔭᐅᒃᑲᓐᓂᕐᓂᖃᖅᓯᒪᓕᕐᒪᑕ 

ᑐᓴᐅᑎᓕᕆᓂᕐᒧᑦ. ᓲᕐᓗ ᓇᒻᒥᓂᖅ ᐅᕙᖓ 

ᑮᓇᐅᔭᓕᕆᓂᕐᒥᒃ ᐅᖃᖃᑎᖃᖅᑎᓪᓗᖓ 

ᐸᓖᓯᒃᑯᓐᓂ V-ᐊᕕᑦᑐᖅᓯᒪᓃᓐᖔᖅᑐᓂᒃ ᐊᒻᒪᓗ 

ᐱᓕᕆᔨᖁᑎᒃᑲ ᑕᒪᒃᑭᓐᓂᒃ ᐊᑐᓃᑦᑕᑦᓯᐊᖅᖢᒋᑦ 

ᓈᓴᐅᑏᑦᑮᓇᐅᔭᕐᒨᓚᖓᔪᑦ ᕿᒥᕐᕈᖃᑦᑕᖅᓱᓂᔾᔪᑎᒃ.  

 

ᐊᒻᒪᓗ ᐅᖃᖃᑎᒌᔾᔫᒥᓂᖅᓴᐅᓕᖅᓱᑕ ᐊᑕᐅᓯᕐᒥᒃ 

ᑐᑭᓯᐅᒪᖃᑎᒌᑦᓱᑕᓗ. ᐊᒻᒪᓗ ᑕᐃᑉᑯᐊ 

ᖃᐅᔨᒪᑉᓗᑎᒃ ᑖᒃᑯᐊ ᑐᒃᓯᕋᕌᖓᒥᒃ ᓲᕐᓗ 18-ᓂᒃ 

ᐸᓖᓯᑖᒃᑲᓐᓂᕆᐊᖃᕈᑎᒃ ᑭᓯᐊᓂ 

ᐃᓕᑕᕆᒐᓱᐊᖅᖢᑎᒍᑦ ᐱᔾᔪᑎᒃᓴᖏᖕᓂᑦ 

ᐱᓕᕆᓂᕐᒧᑦ. ᑖᒃᑯᐊ ᑭᖑᕝᕖᖃᑦᑕᖅᑐᑦ ᐸᓖᓰᑦ, 

ᖄᒃᑲᓐᓂᖓᒍᓪᓗ ᐊᑭᑦᑐᑲᓐᓂᕈᑕᐅᓲᖑᒻᒥᒻᒪᑕ 

ᕿᒥᕐᕈᑲᓐᓂᕈᓐᓇᕐᓂᖅ ᐅᖃᑦᓯᐊᑐᐃᓐᓇᕐᓗᒍᖃᐃ 

ᐱᓕᕆᓂᖅᓴᐅᓕᖅᓱᑕ ᐆᑦᑑᑎᒋᔪᓐᓇᖅᑕᑎᓐᓂᒃ 

ᖃᐅᔨᒪᓪᓗᑎᒍᑦ ᓄᓇᓖᑦ ᑭᓐᖒᖅᑕᖏᑦ, 

ᐸᓖᓯᒃᑯᓪᓗ ᐃᑲᔪᖅᑐᕈᓐᓇᕐᓂᐊᕋᑉᑎᒍᑦ.  

 

ᐊᒻᒪ ᐱᓕᕆᑦᓯᐊᖅᑐᒻᒪᕆᐅᕙᒃᖢᑎᒃ ᓄᓇᓕᖕᓂ 

ᐊᒻᒪ ᐃᓕᑕᖅᓯᔫᒐᓗᐊᖅ ᐅᕙᒍᓪᓗ ᖃᐅᔨᒪᕗᒍᑦ 

ᐱᓕᕆᒃᑲᓐᓂᕈᓐᓇᕐᒪᑕ ᓄᓇᓕᒻᒥ 

ᐱᓕᕆᖃᑎᖃᖅᐸᓐᓂᕐᒥᒃ ᐸᓖᓯᓕᕆᓂᕐᒥᑑᓐᖏᑦᑐᖅ. 

ᓲᕐᓗ ᐊᔾᔨᒌᓐᖏᑦᑐᓂᒃ ᑎᒥᐅᔪᓂᑦ 

ᐃᑲᔪᖅᑐᐃᔪᓐᓇᕐᓗᑎᒃ ᓄᓇᓕᖕᓃᑦᑐᓂᒃ. ᒫᓐᓇ 

ᑐᓗᖅᓯᒪᐅᑎᖃᓗᐊᖃᑦᑕᕋᑉᑕ 

ᐱᔭᑦᓴᖃᓗᐊᕌᓗᒃᐸᓐᓂᖏᓐᓄᑦ. 

ᐸᓖᓯᓕᕆᓂᕐᒧᑑᓐᖏᑦᑐᖅ ᐱᓕᕆᖁᔨᑉᓗᑕ 

ᑭᓯᐊᓂᑦᑕᐅᖅ ᓄᓇᓕᖕᓂ ᐱᓕᕆᖃᑕᐅᕙᓐᑎᓂᑦ 

ᑲᑐᔾᔨᖃᑎᒌᒍᑎᒋᒍᓐᓇᖅᑕᖏᓐᓂᒃ ᐅᕙᑦᑎᓐᓄᑦ 

ᐊᒃᓱᕈᒃᑲᓐᓂᕈᑎᒃ ᐱᔪᓐᓇᖅᓯᓕᕐᓂᕈᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᑦᓯᒪᓪᓗᑕ $7 ᒥᓕᐊᓐ ᐱᒌᖅᑲᐅᒻᒪᑦ. 

ᐊᐅᓚᔾᔪᑎᖏᓐᓄᑦ ᐃᖅᑲᖅᑐᐃᔨᓕᕆᓂᕐᒥᒃ. 

ᐃᑲᔪᖅᑕᐅᓕᕆᓂᕐᒧᑦ $3 ᒥᓕᐊᓐ ᑮᓇᐅᔭᓄᑦ 

ᐊᐱᖅᑯᑎᒃᓴᖃᕐᕕᐅᕚ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᔅᓴᖃᓪᓚᕆᖅᑰᕋᒪ ᑕᒫᓂ ᐊᕐᕕᐊᓂ. 

ᐃᖃᓗᓐᓃᑦᑐᖅ ᐊᐱᖅᓱᓪᓗᐊᕋᓗᐊᕐᒪᑕ, 

ᐅᖃᓐᖑᐊᑐᐃᓐᓇᕋᓗᐊᖅᐳᖓ.  

 

ᐄ, ᑕᑯᑉᓗᒋᑦ ᐃᑲᔪᖅᑕᐅᕖᑦ ᑖᒻᓇᑦᑕᐅᖅ 

ᑕᑯᒐᔪᑦᑕᕗᑦ ᑮᓇᐅᔭᐃᑦ ᑐᖅᑯᖅᑕᐅᒋᐊᖃᓯᕙᑦᑐᑦ 

ᒪᓕᒐᑦᓴᓂᒃ. ᑖᒃᑯᐊ ᐅᓂᒃᑳᖏᓐᓂᒃ ᑖᒃᑯᐊ 

ᐃᖅᑲᓇᐃᔭᑲᐃᓐᓇᖅᐸᑦᑐᑦ ᑭᖑᕝᕖᕙᑦᑐᓪᓗ 

ᐃᑲᔪᖅᑕᐅᕕᒻᒥ, ᒥᓂᔅᑕ ᐅᓂᒃᑳᕈᓐᓇᖅᐸᖅᑲᐃ 

ᐃᖅᑲᖅᑐᐃᔪᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓘᕝᕙ 

ᖃᓄᖅ ᐊᔾᔨᒌᓐᖏᑎᒋᒻᒪᑎᒃ ᐃᖅᑲᓇᐃᔭᓚᐅᖅᐸᑦᑐᑦ 

ᐊᒻᒪ ᑭᖑᕝᕖᕙᑦᑐᑦ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᐊᑦᓯᐊᖅ 

ᐅᖃᑦᓯᐊᓐᖏᐸᓗᖅᑲᐅᒐᒃᑯ ᐊᐱᖅᓱᖅᑕᐅᑎᓪᓗᖓ. 

ᐄ, ᐊᔾᔨᒋᓐᖏᐊᕐᔪᒻᒪᒍ ᐃᑲᔪᖅᑕᐅᕝᕕᒻᒥ, 

ᑐᑭᓯᓇᑦᓯᐊᕐᓂᐊᕐᒪᑦ ᒥᔅᑕ ᒫᓐᓯᐊᓪ 

ᑭᐅᑦᓯᐊᕈᓐᓇᖅᐸᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᓐᓯᐅᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᖅᑲᓇᐃᔭᓚᐅᖅᐸᑦᑐᑦ ᐊᖏᕈᑎᑎᒍᑦ ᐱᔪᖅ. 

ᑕᖅᑭᓄᑦ ᓯᑕᒪᓄᑦ ᑳᓐᑐᕌᒃᑦ-ᖑᕙᑦᑐᑦ ᑕᒪᒃᑯᐊ 

ᐃᖅᑲᓇᐃᔭᓚᐅᖅᐸᑦᑐᑦ ᐃᑲᕐᕋᖏᑦ ᐋᖅᑭᒃᓯᒪᓲᖑᔪᑦ 

ᑭᖑᕝᕖᓲᖑᓪᓗᑎᓪᓗ ᐅᐸᒍᑎᒑᖓᒥᒃ. ᑕᒪᒃᑯᐊᓕ 

ᑭᖑᕝᕖᕙᑦᑐᓄᑦ ᐊᖏᕈᑏᑦ ᐃᒪᐃᑦᑑᔪᖅ, 

ᐱᔭᕆᐊᖃᓕᕌᖓᑕ ᖃᐃᖁᔭᐅᓕᕋᐃᒐᒥᒃ 

ᖃᐃᓲᖑᔪᑦ. ᑖᒃᑯᐊ ᑭᖑᕝᕖᖃᑦᑕᖅᑐᑦ 

ᐋᓐᓂᐊᔪᖅᑕᖃᖅᐸᑦ ᐃᖅᑲᓇᐃᔭᖅᑎᖁᑎᑦᑎᓐᓂᒃ 

ᑭᖑᕝᕖᔪᒃᓴᖅᑕᖃᓐᖏᕌᖓᑦ.  

 

ᐊᑐᕈᓘᔭᖅᑕᕗᑦ ᑭᖑᕝᕖᕙᑦᑐᑦ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᖕᓂᑦ 

ᐃᖅᑲᓇᐃᔭᓗᐊᓐᖏᔾᔫᒥᓂᐊᕐᒪᑦ. ᓲᕐᓗ 

ᐃᖅᑲᓇᐃᔭᐃᓐᓇᐸᑦᑐᒥᒃ 

ᑭᖑᕝᕖᖁᔨᑐᐃᓐᓇᖅᐸᓂᐊᓐᖏᓇᑦᑕ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᖕᓂᑦ 

ᐃᖅᑲᓇᐃᔭᖅᑐᓂᒃ ᑮᓇᐅᔭᓕᐅᓕᕋᔭᕋᒥᒃ. ᑕᕝᕘᓇ 

ᐊᔾᔨᒌᓐᖏᓚᕿᔪᖅ. ᑖᒃᑯᐊ ᑭᖑᕝᕕᖅᑐᖅ 

ᑭᓐᖑᖅᑕᐅᓕᕋᒥᒃ ᖃᐃᖁᔭᐅᓲᖑᔪᑦ, ᓯᑕᒪᓄᓪᓗ 

ᑕᖅᑭᓄᑦ ᐃᖅᑲᓇᐃᔭᓚᐅᖅᐸᑦᑐᑦ, ᓯᑕᒪᓄᑦ 

ᑳᓐᑐᕌᒃᑦ-ᖃᓲᖑᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᕝᕙ 

ᑕᑯᒍᑦᑎᒍᑦ ᐃᖅᑲᓇᐃᔭᖅᐸᑦᑐᑦ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᓐᓂᒃ 

ᐃᖅᑲᓇᐃᔭᖅᑐᓂᒃ ᑮᓇᐅᔭᓕᐅᖅᐸᑦᑐᑎᒃ ᐊᒻᒪ 

ᐃᖅᑲᓇᐃᔭᓚᐅᖅᐸᑦᑐᑦ ᑮᓇᐅᔾᔭᒃᓵᖏᑦ $3 

ᒥᓕᐊᓐᒦᑦᑐᑦ ᑮᓇᐅᔭᓂᒃ. ᓇᓕᐊᒃ ᐃᑲᔪᖅᑕᐅᕝᕖᑦ 

ᑕᒪᒃᑯᓂᖓ ᑕᐃᒪᐃᓗᐊᓲᖑᕙᑦ ᑕᒪᒃᑯᐊᓕᒫᖑᕚᑦ 

ᐃᑲᔪᖅᑕᐅᕝᕕᓕᒫᓂ ᐅᕝᕙᓘᓐᓃᑦ ᕿᑭᖅᑖᓗᖕᒥ 

ᐃᑲᔪᖅᑕᐅᕝᕕᒻᒥ ᑭᓯᐊᓂ? ᒪᑭᒋᐊᕐᕕᒃ? ᖃᐅᔨᔪᒪᒐᒪ 

ᓇᓕᐊᓐᓂᒃ ᑕᐃᒪᐃᓗᐊᓲᖑᖕᒪᖔᑕ 

ᐃᑲᔪᖅᑕᐅᕝᕕᐅᔪᓂᒃ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ. 

 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓈᓴᐅᑏᑦ ᐱᓯᒪᓪᓚᑦᑖᓐᖏᓇᒃᑭᑦ. 

ᐅᖃᕈᓐᓇᕋᓗᐊᖅᐳᖓ ᐊᖏᓛᖑᓯᒪᔪᖅ 

ᐃᓘᓐᓇᐸᓗᓐᓂᐅᓐᖏᑉᐸᑦ ᐊᒥᒐᕈᑎᒋᓯᒪᔭᕗᑦ 

ᕿᑭᖅᑖᓗᒃ ᐃᑲᔪᖅᑕᐅᕝᕕᖓᓂᒃ ᐱᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᕝᕙ 

ᓇᓗᓕᕈᑎᒋᑉᓗᒍ ᑕᐃᒪᓕ ᑕᒫᓂ 

ᐅᖓᑕᐅᔾᔩᓐᓈᓗᖃᑦᑕᕈᑎᒃ 

ᑮᓇᐅᔭᖅᑑᑎᑦᓴᐅᓯᒪᔪᓂᒃ 

ᑮᓇᐅᔭᓕᕆᔨᒻᒪᕆᐅᓐᖏᑦᑑᒐᓗᐊᖅᑐᖓ 

ᓇᓗᓇᓐᖏᓚᖅ ᑭᓯᐊᓂ 

ᐋᖅᑭᖁᑦᓯᒋᐊᖅᑕᐅᖃᑦᑕᕋᔭᓐᖏᒻᒫᑦ ᑕᒪᒃᑯᐊ 

ᐅᖓᑕᐅᔾᔨᔪᑦ ᐊᑭᓕᖅᑕᐅᖃᑦᑕᕈᓐᓇᖁᓪᓗᒋᑦ.  

 

ᐃᒻᒪᖄ ᓇᒻᒥᓂᖅ ᐊᐱᖅᑯᑎᓐᓄᑦ ᑭᐅᓐᖑᐊᕐᓗᖓ, 

108-ᓂᑦ ᐃᖅᑲᓇᐃᔭᖅᑏᑦ ᐱᓇᓱᐊᕈᓰᓐᓄᒃ 

ᒪᕐᕉᓐᓄᒃ ᐃᓄᑑᒃᑯᕕᒻᒦᑦᓴᕆᐊᖃᕐᓂᕐᒪᑕ, ᑖᒻᓇ 

ᓄᓇᕗᒻᒥ ᐃᓄᑑᒃᑯᕕᒻᒦ? ᐅᕝᕙᓗ 

ᐊᐅᓪᓚᖅᓯᒪᒥᓂᕐᓄᑦ? ᐅᓂᒃᑳᕆᒃᑲᓐᓂᕈᓐᓇᕈᕕᐅᒃ 

ᖃᓄᖅ ᓄᕙᒡᔪᐊᕐᓂᖅ ᐊᒃᑐᐃᓂᖃᓚᐅᕐᒪᖔᖅ 

ᑮᓇᐅᔭᖅᑐᕈᑎᑦᓴᓄᑦ ᐃᓂᓪᓚᑕᐅᕙᓐᓂᖏᖕᓂᒃ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᓂᐊᖅᐸᕋ ᐊᐱᖅᑯᑎᐊᓄᑦ 

ᓯᕗᓪᓕᖅᐹᖓᓄᑦ ᐅᖃᒃᑲᓐᓂᐊᕐᔪᓪᓗᖓ.  

 

ᑐᑭᓯᔭᒻᓂᒃ ᑕᐃᒪ ᓄᕙᒡᔪᐊᕐᓂᖅ 

ᓄᖅᑲᕈᑕᐅᕙᓪᓕᐊᓕᕐᖓᑦ ᑭᓇᑐᐃᓐᓇᖅ 

ᓄᕚᕐᔪᒐᓚᑐᐊᕈᓂ ᐊᖏᕐᕋᖅᓯᒪᖁᔭᐅᕙᓚᐅᕐᒪᑦ 

ᐱᓇᓱᐊᕈᓰᒃ ᒪᕐᕉᓐᓄᒃ ᐊᓂᑦᑕᐃᓕᓗᑎᒃ. ᓄᓇᕗᑦ 

ᓯᓚᑖᓂᐅᓐᖏᑦᑐᖅ 

ᐃᖅᑲᓇᐃᔭᕈᒫᕐᓂᐊᖅᓯᒪᔫᕙᓚᐅᖅᑐᑦ ᐃᒻᒪᖄ 

ᑭᓇᒥᒃ ᑕᑯᓐᓂᕈᑎᒃ ᐃᒡᓗᒥᐅᖃᖅᑎᒥᓪᓘᓐᓃᑦ 

ᖃᐅᔨᖅᓴᑕᐅᔪᖃᕐᓂᖅᐸᑦ 

ᓄᕙᒡᔪᐊᕐᓇᖃᓐᖏᒃᑲᓗᐊᕐᒪᖔᖅ 

ᐊᖏᕐᕋᖅᓯᒪᖁᔭᐅᓪᓗᑎᒃ 

ᑎᓕᔭᐅᖃᑦᑕᕋᔭᖅᑐᒥᓂᐅᓚᐅᕐᒪᑕ.  

 

ᑕᐃᒪ ᓇᓚᐅᑦᑖᕋᔭᕈᑦᑕ ᑕᒪᒃᑯᐊ ᐃᖅᑲᓇᐃᔭᖅᐸᑦᑐᑦ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᓐᓂᒃ 

ᐃᖅᑲᓇᐃᔭᖅᑐᓂᒃ ᑮᓇᐅᔭᓕᐅᕈᑕᐅᕙᑦᑐᑦ, ᑕᒪᒃᑯᐊ 

ᐱᓂᕐᓗᒃᑐᓗᐊᖅᑐᖃᕌᖓᑦ ᐃᑲᔪᖅᑕᐅᕝᕕᒻᒥ 

ᓇᓗᓇᖅᐸᒻᒪᑕ ᑕᒪᑉᑯᐊ. ᖃᐅᔨᓯᒪᑉᓗᑕ 

ᖃᓄᐃᑦᑐᖃᖃᑦᑕᖅᓯᒪᒻᒪᑦ ᐃᑲᔪᖅᑕᐅᕝᕕᒻᒥ. ᑕᒪᓐᓇ 

ᑎᑭᑎᑦᓯᔪᖃᕆᐊᖃᓕᖅᓱᓂ 

ᐃᖅᑲᓇᐃᔭᖅᑐᑦᓴᒃᑲᓐᓂᕐᓂᒃ ᐃᖅᑲᓇᐃᔭᖅᐸᑦᑐᑦ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᓐᓂᒃ 

ᐃᖅᑲᓇᐃᔭᖅᑐᓂᒃ ᑮᓇᐅᔭᓕᐅᖅᑎᑕᐅᕙᓕᖅᑐᑎᒃ. 

ᒪᑯᐊᓗ ᐃᓚᖏᑦ ᐃᓛᓐᓂᒃᑯᑦ ᐊᑦᑕᓇᖅᓯᒍᓐᓇᕐᒥᒻᒪᑦ 

ᑭᖑᕝᕖᓯᒪᔪᖃᖅᑎᓪᓗᒍ. ᑕᐃᒪᐃᒻᒪᑦ, ᓈᒻᒪᑦᑐᓂᒃ 

ᐃᖅᑲᓇᐃᔭᖅᑎᖃᕈᒥᓇᓲᖑᒻᒪᑦ ᑕᒪᒃᑯᐊ 

ᐱᖃᑦᑕᖁᓇᒋᑦ ᖃᓄᐃᓐᓂᐅᓯᕙᑦᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᒻᒪᓗ ᒥᓂᔅᑕ ᖁᔭᓐᓇᒦᒃ ᑭᐅᔾᔪᑎᖕᓄᑦ. 

 

ᑕᐃᒪ ᑭᑐᑦ ᖃᓄᐃᓐᓂᐅᔪᑦ ᐅᐃᒻᒪᑦᑑᑦ? 

ᓱᑎᒃᑭᓕᖅᑐᑦ ᐱᓪᓗᒋᑦ? ᑐᑭᓯᒐᓱᑐᐃᓐᓇᖅᐳᖓ 

ᓂᕆᐅᓐᓇᓐᖏᑦᑐᑦ ᑕᒪᑉᑯᐊ 

ᖃᓄᐃᓐᓂᐅᓗᐊᓂᐅᓯᒪᔪᑦ ᐊᑦᑐᐃᓂᖃᖅᓯᒪᖕᒪᑕ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓂᒃᑳᕆᒃᑲᓐᓂᕐᔪᐊᓪᓗᒍ. ᒥᔅᑕ 

ᒫᓐᓯᐊᓪᖃᐃ ᑭᐅᑦᓯᐊᓂᖅᓴᕆᓂᐊᖅᐸᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒫᓐᓯᐊᓪ. 

 

ᒫᓐᓯᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑭᖑᓪᓕᕐᒥᒃ 

ᑮᓇᐅᔾᔭᒃᓲᑎᖃᖅᑎᓪᓗᖓ ᐃᒫᒃ 

ᓱᑎᒃᑭᓕᖅᑑᓂᕋᕋᔭᓐᖏᑕᕋᓗᐊᕗᑦ.  

 

ᑭᓯᐊᓂ ᖃᓄᐃᑦᑐᖃᕌᖓᑦ ᐃᒪᐃᑦᓱᓐᓇᖅᑐᑦ, ᓲᕐᓗ 

ᐅᓇᑕᐅᑎᓕᕌᖓᑕ, ᑎᒍᔭᐅᓯᒪᔪᑦ ᐅᐊᑦᓯᔨᒥᓪᓘᓐᓃᑦ 

ᐋᓐᓂᖅᓯᔪᖃᕌᖓᑦ ᐅᕝᕙᓗ ᐃᒻᒥᓂᒃ 

ᐊᓄᓪᓚᑦᑕᐅᒃᑲᕌᖓᑦ ᐃᓪᓗᕈᓯᕐᒥᓂᒃ 

ᐊᔾᔨᒌᓐᖏᕈᓘᔭᖅᑐᑦ. ᑭᓯᐊᓂ ᐃᖅᑲᓇᐃᔭᖅᐸᑦᑐᑦ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᖕᓂᑦ 

ᐃᖅᑲᓇᐃᔭᖅᑐᓂᒃ ᑮᓇᐅᔭᓕᐅᖅᑎᑕᐅᕙᓕᖅᑐᑎᑦ 

ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᓕᖅᖢᓂᓗ. 

 

2020-21 213-ᖑᓚᐅᖅᐳᑦ ᖃᓄᐃᓐᓂᐅᔪᑦ 

ᖃᐃᖁᔨᒋᐊᖃᕈᑎᒋᖃᑦᑕᖅᓯᒪᓕᖅᓱᒋᑦ 

ᐃᑲᔪᖅᑐᕐᓂᐊᕐᒪᑕ. ᐊᐃᑉᐹᑦᑕᐅᖅ ᐅᓇᑦᑕᐅᖅ 

ᐃᖅᑲᓇᐃᔭᖅᐸᑦᑐᑦ ᐃᖅᑲᓇᐃᔭᕐᓇᐅᑎᓐᓇᒍ 

ᐃᑲᕐᕋᖏᓐᓂᒃ ᐃᖅᑲᓇᐃᔭᖅᑐᓂᒃ 

ᑮᓇᐅᔭᓕᐅᖅᑎᑕᐅᓗᐊᕈᑎᒋᔭᐅᕙᒻᒥᔪᖅ 

ᓂᕆᐅᓈᖅᐸᓐᖏᖦᖢᓂ ᐊᓯᕗᑦ ᐃᖅᑲᓇᐃᔭᖅᑏᑦ 

ᐋᓐᓂᐊᔪᒥᓂᐅᕌᖓᑕ 

ᐅᖁᒪᐃᑦᓴᓗᐊᖅᓯᒪᓕᕋᐃᒐᒥᓘᓐᓃᑦ ᐃᖅᑲᓇᐃᔮᖓ 

ᐱᓪᓗᒍ, 25-ᖑᓯᒪᓪᓗᐊᖅᑐᑦ ᑕᕝᕙᓂ 

ᐊᕐᕌᒍᕆᔭᑉᑎᒻᓂ ᑕᒪᒃᑯᐊ ᓂᕆᐅᓇᓐᖏᑦᑐᑦ 

ᐊᑭᑦᑐᕆᐊᕈᑕᐅᕙᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᑐᓴᖅᑎᓐᓇᑦᑎᒍᑦ. ᑖᒻᓇ ᑕᖃᓗᐊᓕᕋᒥᒃ 

ᐊᐱᖅᑯᑎᒋᔪᒪᖅᑲᐅᑉᓗᒍ ᑐᑭᓯᓯᒪᑉᓗᖓ 

ᐊᑦᓱᕈᕐᓇᓲᖑᖕᒪᑦ ᐱᓯᒪᑦᓰᓐᓇᕆᐊᖏᑦ 

ᐃᖅᑲᓇᐃᔭᖅᑎᓂᒃ, ᐃᓄᐃᓪᓘᓐᓃᑦ 

ᐃᖅᑲᓇᐃᔭᖅᑏᓐᓇᕆᐊᖏᑦ 

ᐃᖅᑲᓇᐃᔭᖅᑎᒃᑲᓐᓂᕆᐊᖏᑦ. ᐱᓕᕆᕝᕕᓯ 

ᐃᖅᑲᓇᐃᔭᖅᑐᒥᓇᖅᑐᒥᒃ ᐱᓇᓱᒃᑲᓗᐊᖅᑎᓪᓗᒋᑦ 

ᑖᓐᓇᓗ ᓄᑖᖅ ᐃᒡᓗ ᓇᓗᓇᓐᖏᓚᖅ 

ᐱᕚᓪᓕᕈᑎᐅᓂᐊᖅᑐᑦᓴᐅᔫᒐᓗᐊᑦ. ᑕᖃᓗᐊᖅᐸᑦᑐᑦ 

ᐃᓱᒪᒋᑉᓗᒋᑦ, ᒥᔅᑕ ᒪᓐᓯᐅᓪ ᐅᖃᓵᕐᓂᖓ ᒪᓕᑦᑐᒍ. 

ᑭᖑᓪᓕᖅᐹᖅ ᐊᐱᖅᑯᑎᒐ ᑕᐃᒪ ᑭᑐᑦ 

ᐱᔾᔪᑕᐅᓗᐊᖅᐸᑉᐸ ᐃᓛᒃ ᑕᖃᓗᐊᖅᑐᑦ 

ᐃᖅᑲᓇᐃᔮᒧᑦ ᐅᐃᒻᒪᑦᓯᒪᔪᓪᓘᓐᓃᑦ 

ᕿᑲᕆᐊᖃᓯᕙᓐᓂᖏᑦ ᐃᖅᑲᓇᐃᔭᖅᑏᑦ 

ᒪᑭᔾᔫᒥᓂᐊᕐᒪᑕ, ᓱᖁᓯᕙᓪᓕᐊᓐᖏᓚᖅ ᐅᕝᕙᓗ 

ᐅᓄᖅᓯᕙᓪᓕᐊᑐᐃᓐᓇᖅᐸᑦ? ᑖᓐᓇ 

ᐊᐱᖅᑯᑎᒋᑉᓗᒍ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᒫᓐᓯᐊᓪ ᓱᓕ ᑭᐅᑲᐅᑎᒋᔪᓐᓇᕐᒪᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒫᓐᓯᐊᓪ. 

 

ᒫᓐᓯᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑕᐃᒪ ᐅᖃᖅᑲᐅᒐᒪ 25-

ᖑᓚᐅᕐᒪᑕ ᑭᖑᕝᕕᕆᐊᖃᖅᓯᒪᔪᑦ ᑕᒫᓂ ᐊᕐᕌᓂᓂ, 

ᑕᒫᓂ ᒥᑦᓴᐅᒐᓚᑦᓯᒪᔪᑦ ᐊᓯᔾᔨᕙᑦᑑᒐᓗᐊᖅ ᑭᓯᐊᓂ 

ᑕᒫᓂ ᑭᓱᑦ ᐱᓪᓗᒋᑦ ᐊᑐᖃᑦᑕᖅᑕᕗᑦ. ᑖᒻᓇ ᓱᓕ 

ᒪᓕᒐᓕᐅᖅᑎ, ᑖᓐᓇ ᓄᑖᖅ ᐃᒡᓗ 

ᐃᑲᔪᒃᑲᓐᓂᕈᑎᐅᓛᖅᑐᑦᓴᐅᕗᖅ. ᓄᑖᑦᓯᐊᖑᓛᕐᒪᑦ 

ᐋᖅᑭᒃᑲᓐᓂᕈᑎᐅᕙᓛᖅᑐᑦᓴᐅᕗᖅ ᐃᖅᑲᓇᐃᔭᖅᑏᑦ 

ᐃᓅᓯᖏᓐᓄᑦ.  

 

ᐊᒻᒪᓗ ᑕᒪᒃᑯᐊ ᐱᓪᓗᒋᑦ ᐃᓄᓕᕆᔭᐅᖃᑦᑕᖁᑉᓗᒋᑦ 

ᐊᖏᖃᑎᒌᑦᓯᒪᒐᑉᑕ ᐃᖅᑲᓇᐃᔭᖅᑎᓕᒫᑦ 

ᐅᖃᓘᑎᒃᑯᓪᓗ ᒐᕙᒪᒃᑯᓐᓂᒃ ᐃᑲᔪᖅᑕᐅᔪᓐᓇᕐᒪᑕ 

ᐃᑲᔪᖅᑐᐃᕕᒻᒦᑦᑐᓪᓗ ᓱᓕᒃᑲᓐᓂᖅ 

ᐃᑲᔪᖅᑕᐅᔪᓐᓇᖅᓱᑎᑦ ᑕᑯᔭᐅᓗᑎᑦ 

ᐃᓄᓕᕆᔭᐅᒍᓐᓇᓲᖑᒻᒪᑕ. ᑕᒪᒃᑯᑎᒎᓇᖅ 

ᖃᐅᔨᒪᓂᖓ ᒪᓕᑦᑐᒍ 

ᐃᖏᕐᕋᑦᓴᐃᓐᓇᑦᓯᐊᕈᓐᓇᕋᔭᖅᑐᑦᓴᐅᕗᖅ 

ᐃᖅᑲᓇᐃᔭᖅᑏᑦ. ᑕᐃᒪᓐᖓᓂᓪᓗ 

ᐊᑐᓕᖅᑎᑦᓯᒪᒐᑦᑎᒍᑦ 

ᑭᐅᔭᐅᑦᓯᐊᒻᒪᕆᖃᑦᑕᖅᓯᒪᔪᒋᑦ 

ᐃᖅᑲᓇᐃᔭᖅᑎᖁᑎᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑉᓗᒃᑯᑦ ᑐᓐᖓᓱᒋᑦ.  

 

ᐊᐱᖅᑯᑎᑦᓴᖃᓗᐊᓐᖏᖦᖢᖓ 

ᐊᐱᖅᑯᑎᖃᕈᒪᑐᐃᓐᓇᖅᐳᖓ ᐃᑲᔪᖅᑕᐅᕝᕖᑦ 

ᐱᑉᓗᒋᑦ. ᑖᒃᑯᐊ ᑎᑎᕋᖅᓯᒪᔭᒃᑲ ᒪᓕᑦᓱᒋᑦ ᐅᑯᓇᓂ 

ᑖᒃᑯᐊ ᐃᖅᑲᖅᑐᐃᔨᓕᕆᔨᒃᑯᑦ 

ᐱᕙᓪᓕᐊᑎᑦᓯᒐᓱᓐᓂᐊᖅᐹᑦ ᐊᐅᓚᔾᔪᑎᓅᖓᔪᓂᒃ? 

ᖃᓄᖅ ᑕᐃᒪᐃᓕᐅᕐᓂᐊᕐᒪᖔᑕ ᐅᓂᒃᑳᕈᓐᓇᖅᐲᑦ? 

ᒥᔅᑕ ᒫᓐᓯᐊᓪ ᐅᖃᖅᑲᐅᔫᒐᓗᐊᖅ 

ᐃᖅᑲᓇᐃᔭᓚᐅᖅᐸᑦᑐᓂᒃ ᐊᑐᖃᑦᑕᓂᖅᓴᐅᓕᕋᑉᓯ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᓐᓂᒃ 

ᐃᖅᑲᓇᐃᔭᖅᑐᓂᒃ 

ᑮᓇᐅᔭᓕᐅᕈᑕᐅᓗᐊᕐᓂᐊᓐᖏᒻᒪᑕ. ᑭᓯᐊᓂ 

ᐊᓯᖏᑦᑕᐅᖅ ᑭᑐᑦ ᐱᓇᓱᒃᓯᒪᕕᓯᐅᒃ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᓐᓂᒃ 

ᐃᖅᑲᓇᐃᔭᖅᑐᓂᒃ ᑮᓇᐅᔭᓕᐅᕈᑕᐅᕙᑦᑐᑦ 

ᐃᓱᒫᓘᑏᑦ ᓴᖅᑭᖃᑦᑕᖅᓯᒪᔫᒐᓗᐊᖅ ᑭᖑᑎᓐᓂᒃ 

ᓴᖅᑭᕋᔪᐃᓐᓇᕐᒪᓪᓗ, ᖃᓄᖅᑑᕈᑎᒋᓯᒪᕕᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖁᔭᒋᔭᕋ ᐊᐱᖅᑯᑎᖓ. 

ᐱᒻᒪᕆᐅᖅᑰᕐᒪᑦ ᖃᐅᔨᒪᓗᑕ ᕿᑭᖅᑖᓗᖕᒥ 

ᑎᒍᔭᐅᓯᒪᕕᒃ 

ᐃᓇᖏᖅᑕᐅᔭᕆᐊᖃᖅᓯᒪᔪᑐᖃᐅᒐᓗᐊᕐᒪᑦ. ᑕᐃᒪ 

ᒫᓐᓇ ᑕᐃᒪᐃᓕᐅᖃᑦᑕᕆᐊᖃᓚᐅᓐᖏᒃᑲᓗᐊᕐᒪᑦ 

ᒫᓐᓇ ᐃᓱᒫᓘᑎᖃᕐᒪᑦ ᐃᖅᑲᓇᐃᔭᖅᑎᓄᑦ 

ᑎᒍᔭᐅᓯᒪᔪᑦ ᐊᑦᑕᕐᓇᓐᖏᑦᑑᓗᓂ ᐱᔭᕆᐊᖃᕐᒪᑦ. 

ᐅᖃᐅᓯᐅᖃᑦᑕᖅᓯᒪᓕᕐᒪᑦ ᐱᒻᒪᕆᐅᓂᖓᓂᒃ.  

 

ᑕᐃᒪᓕ ᖁᕕᐊᒋᒻᒪᕆᑦᑕᕗᑦ ᖃᕆᓴᐅᔭᕐᒧᑦ 

ᖃᖓᒃᑯᑦ ᐃᖅᑲᓇᐃᔭᖃᑦᑕᕐᓂᕐᒥᒃ ᑕᒪᒃᑯᐊ ᒥᔅᑕ 

ᒫᓐᓯᐊᓪ ᐅᖃᖅᑲᐅᒻᒪᑦ ᑕᐃᒪ ᐅᐊᑦᑎᐊᖅ, 

ᐃᖅᑲᓇᐃᔭᐃᓐᓇᖅᑐᑦ 

ᐃᖅᑲᓇᐃᔭᑲᐃᓐᓇᖅᑐᓪᓗ ᖃᐃᖁᓪᓗᒋᑦ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᖕᓂᑦ 

ᐃᖅᑲᓇᐃᔭᖅᑐᓂᒃ ᑮᓇᐅᔭᓕᐅᕈᑕᐅᖃᑦᑕᓕᖅᐸᒻᒪᑦ. 

ᐃᓇᖐᖃᑦᑕᖅᑐᑦ ᓈᒻᒪᑦᑐᒥᒃ ᐊᑐᖃᑦᑕᕋᓗᐊᕐᒪᑕ 

ᑖᒃᑯᐊᑦᑕᐃᓐᓇᐅᓗᐊᕐᓇᑎᒃ.  

 

ᑕᐃᒪ ᐅᖃᒃᑲᓐᓂᕐᓗᖓ ᑭᓯᐊᓂ ᑖᓐᓇ ᓄᑖᖅ 

ᑎᒍᔭᐅᓯᒪᕝᕕᒃ ᐱᐅᓂᖅᓴᒥᒃ 

ᐃᖅᑲᓇᐃᔭᕐᕕᐅᓂᐊᖅᐳᖅ ᑎᒍᔭᐅᓯᒪᔪᓄᓪᓗ 

ᐃᖅᑲᓇᐃᔭᖅᑎᓄᓪᓗ 

ᐊᒃᓱᕈᕐᓇᓐᖏᓐᓂᖅᓴᐅᓂᐊᕐᒪᑦ. 

ᐊᑦᑕᕐᓇᖅᑕᐃᓕᒪᔾᔪᑎᖃᕐᓂᖅᓴᐅᓗᓂ. ᒥᔅᑕ ᒫᓐᓯᐊᓪ 

ᐅᖃᖅᑲᐅᖕᒪᑦ ᐅᓪᓗᒥᒧᑦ 

ᐊᖑᒻᒪᑎᓂᖅᓴᐅᓕᕐᓂᐊᕐᒪᑦ 

ᑎᒍᔭᐅᓯᒪᕝᕕᐅᓂᐊᖅᑐᖅ. ᑖᓐᓇᓕ ᕿᑭᖅᑖᓗᒻᒥ 

ᐃᑲᔪᖅᑕᐅᕝᕕᒃ ᑖᓐᓇ ᑕᐃᒫᒃ 

ᓄᑖᓐᖑᖅᑎᕆᐊᕆᐊᖃᖅᑐᑐᖃᐅᓕᕋᓗᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᒫᓐᓯᐊᓪ ᐅᖃᖅᑲᐅᖕᒪᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᐅᖃᓪᓚᐅᔾᔨᔨᖃᖅᓯᒪᓗᑎᒃ 

ᐱᐅᖕᒪᑦ. ᑖᓐᓇ ᐊᐱᖅᑯᑎᒋᖃᑦᑕᖅᓯᒪᒻᒪᒍ 

ᑐᓴᕈᒥᓇᖅᑐᖅ ᑕᐃᒪᐃᓐᓂᐊᓕᕐᒪᑦ. ᐃᒪᓐᓇ 

ᐃᓄᑑᖃᑎᖃᕐᓗᑎᒃ ᑕᒪᓐᓇ ᐱᒻᒪᕆᐅᖅᑰᕐᒪᑦ. 

ᒥᓂᔅᑕᐅᖅᑲᐃ ᐅᖃᐅᑎᔪᓐᓇᖅᐱᑎᒍᑦ ᑕᐃᒫᒃ 

ᑕᖃᖃᑦᑕᖅᐸᑦ ᖃᔅᓯ ᐃᓇᖏᖅᑕᐅᔭᕆᐊᓖᑦ ᖃᔅᓯ 

ᐳᓴᓐᑎᖏᑎᒍᑦ ᐅᖃᐅᓯᕆᒍᕕᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕐᓇᒃᑲᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᖃᖃᑦᑕᕐᓂᕐᒧᑦ 

ᓇᓗᓇᐃᕋᕐᓂᓐᖏᑦᑐᖅ ᑕᐃᒪ ᐱᔾᔪᑎᒋᓪᓗᒍ 

ᐃᖅᑲᓇᐃᔭᖅᑏᑦ ᐃᒪᓐᓇᓗ ᐊᔪᕐᓇᖅᑐᑦ ᐊᒻᒪᓗ 

ᑭᖑᓂᖓᒍᑦ 

ᖁᐊᖅᓵᕐᓇᖅᑐᒃᑰᓚᐅᖅᑐᑦ ᐊᔾᔨᒌᑦᑐᓂᒃ 

ᐱᔾᔪᑎᖃᓲᖑᖕᒪᑕ.  

 

ᑕᐃᒪ ᒥᔅᑕ ᒫᓐᓯᐊᓪ ᐅᖃᖅᑲᐅᖕᒪᑦ 25-ᖑᓚᐅᖅᑐᑦ 

ᑕᐃᒫᒃ ᐊᔾᔨᒌᓐᖏᓐᓇᕈᔪᖃᑦᑕᖅᑐᑦ ᐃᒪᓐᓇ 

ᖁᕝᕙᖅᑕᓗᐊᓐᖏᑦᑐᖅ. ᓇᓗᓇᐃᕋᕐᓂᕋᔭᓐᖏᑦᑐᕐᓗ 

ᐊᑐᓂ ᖃᓄᐃᓕᐅᕐᓂᐅᔪᑦ ᑕᕝᕙᓐᖓᑦ 25-ᓂᒃ 

ᑭᓱᓂᒃ ᐱᔾᔪᑎᖃᕐᓂᕐᒪᖔᑕ. ᑕᐃᒪᑦᑕᐅᖅ 25 

ᖃᔅᓰᓐᓇᐅᓯᓐᓇᕐᒪᓪᓕ ᑕᐃᒫᒃ 

ᑲᓐᖑᓇᖅᑐᓕᕆᓂᕐᒧᑦᑕᐅᖅ ᐃᓱᒫᓘᓇᖅᑐᓂ. 

ᑕᓪᓕᒪᑦ ᑐᖔᓂᐅᑉᐸᑕ ᐅᖃᐅᓯᕆᓲᕆᓐᖏᑕᕗᑦ.  

 

ᐃᒪᓐᓇ ᐃᓗᓕᑯᓘᔭᖏᓐᓂᒃ 

ᐅᖃᐅᓯᖃᓗᐊᕈᒪᓐᖏᓐᓇᒪ ᓈᓴᐅᑏᑦ ᑭᓯᐊᓂ. 

ᐱᔾᔪᑎᖏᑦ ᐱᒻᒪᕆᐅᓂᖅᓴᐅᖅᑰᕐᒪᑕ ᑕᑯᓐᓈᕐᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑐᑭᓯᑦᑎᐊᖅᑕᕋ ᒥᓂᔅᑕᐅᑉ ᐅᖃᐅᓯᖏᑦ. 

ᑭᓯᐊᓂ ᐊᑕᐅᑦᑎᒃᑯᑦ ᐅᖃᓕᒫᕋᒪ ᑕᕝᕙᓂ 

ᑕᖃᓗᐊᖃᑦᑕᖅᑐᑦ ᐃᖅᑲᓇᐃᔭᖅᑏᑦ. ᑖᓐᓇ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᖕᓂᑦ 

ᐃᖅᑲᓇᐃᔭᖅᑐᓂᒃ ᑮᓇᐅᔭᓕᐅᕈᑕᐅᕙᑦᑐᑦ 

ᐃᖅᑲᓇᐃᔭᖅᑎᑕᐅᓪᓗᑎᒃ. ᑕᐃᒫᒃ ᑕᕝᕙ 

ᐊᐱᖅᑯᑎᒋᕙᕋ. 25-ᖑᓂᕋᕈᕕᒋᑦ ᖃᔅᓯᓂᒃ 

ᐃᖅᑲᓇᐃᔭᖅᑎᖃᕈᒫᕋᔅᓯ ᖃᐅᔨᔪᒪᒐᒪ. 

ᐳᓴᓐᑎᖏᑎᒍᑦ ᐳᖅᑐᔪᐊᓘᕙ?  

ᐃᖅᑲᓇᐃᔭᓕᖅᑎᑦᑎᒃᑲᓐᓂᕆᐊᖃᓲᖑᒐᔅᓯ.  

 

ᑕᐃᒫᒃ ᑕᕝᕙ ᐱᔾᔪᑎᒋᓪᓗᒍ ᐊᐱᖅᑯᑎᒋᕙᕋ. 

ᐸᐃᑉᐹᓂᒃ ᐅᖃᓕᒫᕋᒃᑯ ᐱᔾᔪᑎᖓ $3 ᒥᓕᐊᓐ 

ᑮᓇᐅᔭᑦ ᐊᒥᓲᓂᖏᑦ ᑕᕝᕙᓃᔾᔪᑎᒋᖕᒪᒍ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᖕᓂᑦ 

ᐃᖅᑲᓇᐃᔭᖅᑐᓂᒃ ᑮᓇᐅᔭᓕᐅᕈᑕᐅᖃᑦᑕᕋᔭᖅᑐᓄᑦ. 

ᑖᓐᓇ ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ. ᑕᐃᒪ 

ᐱᒻᒪᕆᐅᖅᑰᕐᒪᑦ ᐊᒥᖅᑳᕈᑎᐅᔪᑦ ᐃᒪᓐᓇ 

ᐃᒻᒥᒨᖓᔪᓂᒃ ᑐᓴᕈᒪᓐᖏᑦᑐᖓ. ᑕᐃᒫᒃ 

ᐅᓗᕆᐊᓇᖅᑐᒦᑎᑦᑎᖁᔨᓐᖏᒻᒥᒐᒪ 

ᐃᒻᒥᒨᖓᔪᖃᕐᓂᖓᓄᑦ. ᖃᓄᖅ ᑎᒍᔭᐅᒪᕕᒻᒥ 

ᖃᓄᐃᓕᐅᖃᑦᑕᕐᒪᖔᑕ ᖃᐅᔨᕚᓪᓕᕈᔅᓯᐅᒃ 

ᐊᐱᖅᑯᑎᖃᒃᑲᓐᓂᓐᖏᑦᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᐅᓯᕐᓄᑦ. 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᓐᖏᑦᑐᓂᒃ ᐅᖃᐅᓯᖃᕈᒪᕗᖓ ᐊᐱᖅᑯᑎᒃᑲ 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕ ᐅᖃᓚᐅᕐᒪᑦ 

ᐸᓖᓯᒃᑯᒡᒎᖅ ᓇᐅᑦᑎᖅᓱᖅᑕᐅᓂᖅᓴᐅᓕᕐᒪᑕ 

ᑮᓇᐅᔭᖅᑐᕈᑎᓄᑦ ᑐᒃᓯᕋᖃᑦᑕᖅᑐᑎᒃ. ᖁᕕᐊᑉᐳᖓ 

ᑖᒃᑯᐊ ᑕᑯᒐᒃᑭᑦ ᐊᒻᒪ ᖁᕕᐊᒻᒥᔪᖓ 

ᐃᓗᓕᑯᓘᔭᖏᑦ ᐱᑕᖃᕐᓂᖅᓴᐅᓕᕐᒥᖕᒪᑦ ᑖᒃᑯᓂᖓ 

ᖃᐅᔨᒪᔾᔪᑎᓂᒃ ᐊᑐᓃᖓᔪᓄᑦ.  

ᐸᓖᓯᒃᑯᑦ ᑐᑭᓕᐅᑎᓗᒍ ᐅᖃᖅᓯᒪᔪᐃᓐᓇᐅᖕᒪᑕ 

ᖄᖏᐅᑎᓯᒪᓕᕐᒪᑕ ᐃᒪᓐᓇᑎᒋ ᖃᔅᓯ ᒥᓕᐊᓐᓂᒃ 

ᑮᓇᐅᔭᓂᒃ. ᐱᖃᓯᐅᔾᔨᓯᒪᒋᓪᓗᓂᓗ ᐳᓴᓐᑎᖏᑎᒍᑦ 

ᑐᓴᐅᒪᔾᔪᑎ ᑖᓐᓇ ᑕᑯᔪᒥᓇᖅᑐᖅ. ᑭᓯᐊᓂ, 

ᐃᓗᓕᑯᓘᔭᖏᑦ ᐱᖃᓯᐅᔾᔭᐅᓯᒪᓗᐊᓐᖏᒻᒥᒻᒪᑕ 

ᑎᒍᔭᐅᓯᒪᔪᓕᕆᓂᕐᒧᑦ.  

 

ᑎᑦᑕᕐᒥ ᓯᕗᓪᓕᖅᐹᒥᒃ ᑎᒍᔭᐅᓯᒪᔪᓂᒃ ᐱᓕᕆᕝᕖᑦ 

$3 ᒥᓕᐊᓐ ᑮᓇᐅᔭᓂᒃ ᐅᖓᑖᒍᑦ 

ᐃᖅᑲᓇᐃᔭᕐᓇᐅᑎᓐᓇᒍ ᐃᑲᕐᕋᖏᖕᓂᑦ 

ᐃᖅᑲᓇᐃᔭᖅᑐᓂᒃ ᑮᓇᐅᔭᓕᐅᕈᑕᐅᕙᑦᑐᓂᒃ 

ᐃᖅᑲᓇᐃᔭᑲᐃᓐᓇᕈᑕᐅᕙᑦᑐᓂᒡᓗ. ᑮᓇᐅᔭᑦ 

ᓴᓂᕐᕙᓚᐅᖅᑕᖓᑕ ᖄᒃᑲᓐᓂᐊᒍᑦ ᑮᓇᐅᔭᒃᑲᓐᓃᑦ 

ᐸᓖᓯᒃᑯᑦ ᑭᓯᐊᓂ ᑎᒍᔭᐅᓯᒪᔪᓕᕆᓂᕐᒧᑦ 

ᐱᖃᓯᐅᔾᔭᐅᓯᒪᓚᐅᓐᖏᑦᑐᑦ. ᐊᐱᖅᑯᑎᒐ 

ᓯᕗᓪᓕᖅᐹᖅ ᐅᖃᖅᓯᒪᒐᕕᑦ ᑕᐃᒪ 

ᑎᒍᔭᐅᓯᒪᔪᓕᕆᔩᑦ ᐅᖓᑕᐅᑦᑎᓂᐊᖅᑐᕆᖕᒪᑕ 

ᑮᓇᐅᔭᒥᒃ ᐆᕙᑕᐃᒻᒧᑦ ᐃᖅᑲᓇᐃᔭᕐᓗᓂ $3 

ᒥᓕᐊᓐ ᖃᔅᓯᓪᓚᕆᐅᓚᐅᕐᒪᑕ 

ᑮᓇᐅᔭᖅᑐᕈᑎᕆᐊᕐᖓᐅᑎᖏᑦ ᓴᓂᕐᕙᒃᑕᓯ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑮᓇᐅᔭᕆᒋᐊᕐᖓᓚᐅᖅᑐᖅ 

$37,819,000-ᖑᓚᐅᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᒥᓂᔅᑕ. ᑕᑯᒐᒃᑯ ᑲᑎᓐᓂᖏᑦ 

ᑮᓇᐅᔭᖏᑦ ᑎᒍᔭᐅᓯᒪᔪᓕᕆᓂᕐᒧᑦ $37.8 

ᒥᓕᐊᓐᖑᓚᐅᕐᒪᑕ, ᑭᓱᓕᒫᓄᑦ. ᐱᖃᓯᐅᑎᓪᓗᒍ 

ᐃᖅᑲᓇᐃᔭᐃᔭᐃᓐᓇᖅᑐᓄᑦ ᑮᓐᓇᐅᔾᔭᒃᓵᖏᑦ ᐊᒻᒪᓗ 

ᐅᖓᑕᐅᔾᔨᔪᑦ ᐃᑲᕐᕋᖏᓐᓄᑦ, 

ᐃᖅᑲᓇᐃᔭᑲᐃᓐᓇᖅᑎᑦᑎᔪᓪᓗ 

ᐱᖃᓯᐅᑎᓯᒪᑐᐃᓐᓇᕆᐊᓖᑦ. ᑖᓐᓇ $3 ᒥᓕᐊᓐ 

ᐊᒥᓲᓂᖅᐹᖓ ᐃᑲᕐᕋᓕᐊᖏᑦᑕ 

ᐅᖓᑕᐅᔾᔨᓂᖏᓐᓄᑦ ᐃᖅᑲᓇᐃᔭᑲᐃᓐᓇᖅᑐᓂᒃ 

ᐃᓱᒪᕋᑖᕋᒪ ᑕᒪᑐᒧᖓᖃᐃ 

ᑮᓇᐅᔭᕆᔭᐅᒋᐊᕐᖓᓚᐅᖅᑐᒧᑦ ᒪᕐᕉᖕᓄᑦ ᑖᒃᑯᓄᖓ 

ᐊᒃᑐᐊᖕᒪᖔᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᓗᓕᑯᓘᔭᖏᑦ ᐱᓯᒪᖏᑕᒃᑲ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑲᔪᓯᒋᐊᕐᓗᖓ. ᐅᖃᐅᓯᕆᔪᒪᖕᒥᔭᕋ. ᓄᕙᖕᓇᕐᔪᐊᖅ 

ᐱᒋᐊᓕᖅᑎᓪᓗᒍ ᑎᒍᔭᐅᓯᒪᔪᑦ ᐊᓂᑎᑕᐅᓚᐅᕐᒪᑕ 

ᐊᓂᑎᑕᐅᓵᓕᓚᐅᕐᒪᑕ ᐸᖕᒥᐅᖏᔾᔫᒥᖁᓪᓗᒋᑦ 

ᑎᒍᔭᐅᓯᒪᕕᖕᒥ. ᐃᓱᒪᕋᑖᕋᒪ ᖃᔅᓯᑦ ᑎᒍᔭᐅᓯᒪᔪᑦ 

ᐊᓂᑎᑕᐅᓚᐅᖅᐸᑦ ᖃᔅᓰᓐᓇᕈᕆᐊᕈᑕᐅᓪᓗᑎᒃ 

ᑮᓇᐅᔭᐃᑦ ᐃᑲᕐᕋᖏᓐᓄᑦ ᖄᖏᐅᑎᔾᔪᑎᖏᓐᓄᑦ 

(ᐆᕙᑕᐃᕈᑕᐅᔪᑦ) ᐊᒻᒪᓗ ᑐᕚᖃᕐᓂᖅ 

ᐃᖅᑲᓇᐃᔭᑲᐃᓐᓇᖅᑐᓂᒃ ᐃᓚᖐᔪᓂᒡᓗ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᐋᖅᑭᒃᓯᔾᔪᑕᐅᓚᐅᖅᑐᑦ 

ᐱᓕᕆᖃᑎᒋᓪᓗᒋᑦ ᐃᖅᑲᖅᑐᐃᕕᒃᑯᑦ ᑕᒪᒃᑯᐊ 

ᐅᓗᕆᐊᓇᖏᓐᓂᖅᓴᐃᑦ ᑕᖅᑲᒃᑯᓄᖓ 

ᐊᓂᒐᓗᐊᖅᐸᑕ ᖃᓄᐃᓗᐊᖏᑦᑐᓄᑦ. 

ᑎᒍᔭᐅᓯᒪᔪᓄᓪᓕ ᐃᖅᑲᓇᐃᔭᖅᑎᖃᐃᓐᓇᕋᑦᑕ 

ᑖᔅᓱᒥᖓ ᐊᒃᑐᖅᓯᓯᒪᒐᔭᖏᑦᑐᕐᓕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ 

ᒪᓕᒐᓕᕆᓂᕐᒧᑦ ᑎᒍᔭᐅᓯᒪᔪᓂᒃ ᑲᑎᓐᓂᖏᑦ 

ᐊᖏᖅᑕᐅᕙᒌᖅᓯᒪᔪᖅ $3,000,000 ᐊᖏᖅᐱᓯ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᒪᓕᒐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᒪᑭᒪᑎᑦᑎᓂᖅ 

ᑲᑎᓐᓂᖏᑦ ᐊᖏᖅᑕᐅᕙᒌᖅᓯᒪᖏᑦᑐᑦ 

$10,000,000. ᐊᖏᖅᐱᓯ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᑦ 

ᒪᓕᒐᒃᓴᖅ 60-ᒨᕈᔅᓯ. ᒪᓕᒐᒃᓴᖅ 60. 

ᑮᓇᐅᔭᖅᑐᕈᑎᒃᓴᒃᑲᓃᑦ ᐊᐅᓚᑦᑎᓂᕐᒧᑦ 

ᒪᑭᒪᑎᑦᑎᓂᕐᒧᓪᓗ ᒪᓕᒐᖅ ᓈᓴᐅᑎᖓ 2 2020-

21. ᓈᓴᐅᑎᖓ 1 ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 2 

ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3 

ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 2-ᒨᕐᓗᓯ 

ᐅᐃᒍᐊ. ᑮᓇᐅᔭᖅᑐᕈᑎᒃᓴᒃᑲᓐᓃᑦ ᒫᔾᔨ 31, 2021. 

ᐊᐅᓚᔾᔪᑎᓄᑦ ᒪᑭᒪᐅᑎᓄᑦ, $10,000,000  

ᐊᖏᖅᐱᓯᐅᒃ? 

 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7925 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

4 ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 5 

ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 6 

ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 7 

ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 60 

ᐃᓗᐊᑦᑑᓪᓗᒍ ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᑦ ᐊᖏᖅᐹᑦ 

ᐃᓚᓕᐅᔾᔭᐅᖁᓪᓗᒍ ᑲᑎᒪᔾᔪᑎᒃᓴᓄᑦ ᒪᓕᒐᒃᓴᖅ 60 

ᐱᖓᔪᖓᓐᓂᒃ ᐅᖃᓕᒫᖅᑕᐅᖁᓪᓗᒍ, 

ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐱᔭᕇᕈᑎᖕᓄᑦ ᐅᖃᐅᓯᒃᓴᑎᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᓈᐃᓈᕐᓗᒍ ᖁᔭᒋᕙᕋ 

ᐃᑲᔪᖅᓱᖅᑕᐅᓂᕋ ᑖᔅᓱᒧᖓ.  

 

ᖃᐅᔨᒪᒐᒪ ᐊᒃᓱᕈᕐᓇᖅᑐᒻᒪᕆᐅᖃᑦᑕᕐᒪᑦ 

ᑎᒍᔭᐅᓯᒪᔪᓕᕆᓂᖅ ᐸᓖᓯᓂᒡᓗ 

ᑐᓐᖓᕕᖃᓗᐊᕐᓂᖓᓄᑦ 

ᖃᓄᐃᓕᐅᕐᓂᐅᖃᑦᑕᖅᑐᓄᑦ. ᑕᐃᒪ 

ᓂᕆᐅᑦᑎᐊᕆᕗᒍᑦ ᐊᑲᐅᓯᒋᐊᖅᑎᔾᔫᒥᓂᐊᕌᖓᒥᒃ 

ᒥᒃᓴᐅᓴᖃᑦᑕᕐᓂᖅ ᐊᒻᒪᓗ ᐊᖏᖅᑕᐅᓇᓲᑎᕗᑦ 

ᐋᖅᑭᑦᑎᐊᖅᓯᒪᔭᕆᐊᖃᕐᒪᑕ.  

 

ᒪᓕᒐᓕᐅᖅᑏᑦ ᖁᔭᒋᕙᒃᑲ ᐃᑲᔪᖅᓯᓂᖏᓐᓄᑦ, 

ᓂᕆᐅᑦᑎᐊᖅᐳᖓ ᐅᖃᖃᑎᒌᓐᓇᕐᓂᐊᕐᓂᕐᒥᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᕼᐃᒃᔅ. ᐅᖃᕈᑎᕙᒃᑲ ᑲᑎᒪᔩᑦ ᖁᔭᓐᓇᒦᖅᐸᒋᑦ 

ᐃᖅᑲᓇᐃᔭᖅᑎᑎᓪᓗ ᑭᐅᔪᓐᓇᖃᐅᒐᔅᓯ 

ᑖᓐᓇᐅᑎᓪᓗᒍ, ᐃᖅᓱᒃᑏ ᑖᒃᑯᐊ 

ᐊᓂᑎᑦᑐᓐᓇᕈᕕᒋᑦ ᓇᐃᑦᑐᒻᒪᕆᑯᓗᖕᒥᑦ 

ᓄᖅᑲᖓᓂᐊᕋᑦᑕ ᐱᔭᒃᓴᖅ 61-ᒨᕐᓂᐊᓕᕐᒥᒐᑦᑕ. 

ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 14:30ᒥ 14:31ᒧᑦ 

 

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 2, 2020-2021 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ 

ᐱᒋᐊᖁᓕᕐᒥᒐᒃᑯ. ᑲᔪᓯᒋᐊᕐᓗᑕ ᒪᓕᒐᒃᓴᖅ 61. 

ᒥᓂᔅᑕ ᕼᐃᒃᔅ ᐃᖅᑲᓇᐃᔭᖅᑎᓂᒃ 

ᓵᑦᓯᓐᓃᖃᑎᖃᕈᒪᕕᑦ? ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᐊᑕᐅᓯᖅ ᐃᖅᑲᓇᐃᔭᖅᑎ 

ᑲᑎᒪᔨᓄᑦ ᐊᖏᖅᑕᐅᔪᓐᓇᕈᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᑦ 

ᐊᖏᖅᐹᑦ ᐃᖅᑲᓇᐃᔭᖅᑎ ᓵᑦᓯᓐᓄᐊᖁᓪᓗᒍ. 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᕼᐃᒃᔅ ᑭᓇᐅᖕᒪᖔᑦ 

ᐃᖅᑲᓇᐃᔭᖅᑎᖁᑏᑦ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐅᓇ ᑎᐊᓇ ᑳᕈᓴᓐ ᒥᓂᔅᑕᐅᑉ 

ᑐᖏᓕᖓᑕ ᐃᑲᔪᖅᑎᖓ ᑮᓇᐅᔭᓕᕆᓂᕐᒧᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᐅᒪᒐᒪᓗ ᐱᒋᐊᓚᖏᓐᓂᑦᑎᓐᓂ 

ᐱᖁᔨᕗᖔᕈᒻᒥᒃ ᓴᒡᕙᐃᔪᒪᒐᕕᑦ. ᒥᓂᔅᑕ ᕼᐃᒃᔅ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 013 - 5(2): 

ᐋᖅᑭᒋᐊᖅᑕᐅᓂᖓ ᑎᑎᕋᖅᓯᒪᓂᖓ 8 

ᒪᓕᒐᒃᓴᖅ 61ᒥ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑕᖅ. ᓇᕿᑦᑕᖅᓯᒪᔪᓂ ᓇᕿᑲᒻᒪᒃᓯᒪᔪᖅ 

ᐋᖅᑭᒋᐊᑐᐃᓐᓇᕐᓗᒍ, ᐃᒃᓯᕙᐅᑕᖅ, 

ᐱᒋᐊᖅᑎᑦᑎᕗᖓ ᖃᓪᓗᓇᐅᔭᖅᑐᑦ ᐅᐃᕖᑎᑐᓪᓗ 

ᑎᑎᕋᖅᓯᒪᔪᑦ ᓈᓴᐅᑎᓖᑦ 8 ᒪᓕᒐᒃᓴᖅ 61-ᒥ 

ᓈᓴᐅᑎᖃᓕᖅᑎᑕᐅᖔᖁᓪᓗᒍ 7-ᒥᒃ. ᑕᐃᒫᒃ 

ᐱᒋᐊᖅᑎᑦᑎᕗᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ. ᑕᐃᒃᑯᐊ ᓈᒻᒪᒃᓴᖅᑐᑦ. 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᒥᓂᔅᑕ ᕼᐃᒃᔅ ᐱᒋᐊᕈᑎᒥᓂᒃ ᒪᑐᐃᖅᓯᔾᔪᑎᒥᓂᒃ 

ᐅᖃᐅᓯᒃᓴᖏᓐᓂᒃ ᓂᓪᓕᐊᖁᓪᓗᒍ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᒋᕙᒃᑲ ᐃᑲᔪᖅᓯᖅᑕᐅᒐᒪ.  

 

ᐅᓪᓗᒥ ᑕᕝᕗᖓᖅᓯᕗᖓ 61 ᒪᓕᒐᒃᓴᒧᑦ, ᑐᒃᓯᕋᑏᑦ 

ᑮᓇᐅᔭᒃᑲᓐᓂᕐᓂᒃ ᐱᖁᑎᕐᔪᐊᓄᑦ ᒪᓕᒐᖅ 

ᓈᓴᐅᑎᓕᒃ 2 2020-21. ᑕᕝᕘᓇ ᒪᓕᒐᒃᓴᒃᑯᑦ 

ᑐᒃᓯᕋᖅᑐᒍᑦ $58,495,000 ᐊᑭᑐᔪᓄᑦ 

ᐊᑐᒐᒃᓴᑦᑎᓐᓂᒃ 2020-21 ᒫᓐᓇ ᐊᑐᖅᑐᖅ 

ᐊᕐᕌᒍᑎᒍᑦ ᐱᓕᕆᓐᓇᕆᔭᑦᑎᓐᓂᒃ. ᐊᖏᖅᑕᐅᒃᐸᑕ 

ᑖᒃᑯᐊ ᑮᓇᐅᔭᑦ ᐱᔪᓐᓇᖅᑎᑦᑎᓂᐊᖅᐳᑦ ᐱᖓᓱᓂᒃ 

ᓯᕗᒧᐊᒍᑎᖃᖁᓪᓗᑕ.  

 

ᓯᕗᓪᓕᖅᐹᖅ $2,595,000 ᑐᒃᓯᕋᖅᑕᕗᑦ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᓐᓄᑦ 

ᑐᕌᕋᔭᖅᑐᖅ ᐊᑭᓖᔪᓐᓇᕐᓂᐊᕐᒪᑕ ᓄᓇᒧᑦ 

ᐊᑐᖅᑐᐊᕈᑎᓂᒃ ᕼᐊᒪᓚᐅᔪᓄᑦ. ᐃᒃᓯᕙᐅᑕᖅ, 

ᕿᒥᕐᕈᓪᓗᑕ ᑎᑎᕋᖅᓯᒪᔪᑐᖃᕐᓂᒃ ᖃᐅᔨᓚᐅᕋᑦᑕ 

ᒐᕙᒪᕆᔭᕗᑦ 

ᐃᓂᖃᕐᒪᑕ 16-ᓂᒃ ᓄᓇᖁᑕᐅᔪᓂᒃ ᓄᓇᓕᖕᓂ 

ᒐᕙᒪᐅᔫᑉ ᐃᓗᐊᓂ 7-ᓂ ᓄᓇᓕᐅᔪᓂᒃ, ᑖᒃᑯᓄᖓ 

ᓯᕗᓂᐊᒍᑦ ᓄᓇᒥ ᐊᑐᖅᑐᐊᕈᑎᑎᒍᑦ 

ᐱᑎᑕᐅᖄᓚᐅᖅᑎᓐᓇᒋᑦ ᓄᓇᓕᖕᓂ ᒐᕙᒪᐅᔪᒧᑦ 

ᕼᐊᒪᓚᒃᑯᓐᓂᑦ. ᓇᓗᓇᐃᖅᑐᖅᓯᒪᓂᖏᑦ 

ᐅᓂᒃᑳᕆᔭᐅᕗᑦ ᑐᓴᐅᒪᔾᔪᑎᒋᔭᑦᓯ ᐃᓗᐊᓂ. 

ᐊᑭᓕᕈᑦᑎᒍᑦ ᓄᓇᖁᑎᓄᑦ ᐊᑐᖅᑐᐊᕈᑏᑦ ᓄᓇᕗᑦ 

ᒐᕙᒪᖓ ᐋᖅᑭᒍᑎᖃᕐᓂᐊᖅᐳᖅ 

ᐊᑲᐅᖏᓕᐅᕈᑕᐅᕙᑦᑐᑐᖃᕐᓂᒃ ᐊᒻᒪᓗ 

ᑎᑎᖃᓕᕆᓂᕐᒧᑦ ᐱᑕᖃᓐᖏᒍᑕᐅᓲᓂᒃ 

ᐃᑲᔪᖅᓯᓐᓈᕐᓗᑎᒃ ᓄᓇᓕᖕᓂ ᒐᕙᒪᓂᒃ 

ᐸᕐᓇᖁᓪᓗᒋᑦ ᐸᐸᑐᐃᖁᓪᓗᒋᓪᓗ ᓄᑖᓂᒃ 

ᓄᓇᖁᑎᐅᔪᓂᒃ ᓄᓇᖓᑕ ᐃᓗᐊᓂ 

ᐊᐅᓚᑦᑎᕕᒋᔭᖏᓐᓂ ᐃᒡᓗᖃᕐᕕᒃᓴᖃᓕᖁᓪᓗᒋᑦ. 
 

ᐊᐃᑉᐸᖓᓂᓗ, ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᓯᕋᖅᑎᒃᑯᑦ ᑐᒃᓯᕋᖅᐳᖅ ᑮᓇᐅᔭᐅᖏᑦᑐᒃᑯᑦ 

ᐋᖅᑭᒋᐊᕈᑎᒥᒃ $18.1 ᒥᓕᐊᓐ ᑖᓐᓇ 

ᐅᖓᕙᕆᐊᕈᓐᓇᕐᓂᐊᕐᒪᒍ ᓄᓇᕗᒥ 

ᐆᒻᒪᖅᑯᑎᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᖅ 6-

ᑲᓐᓂᕐᓄᑦ ᓄᓇᓕᐅᔪᓄᑦ. ᓄᓇᕗᑦ ᒐᕙᒪᖓᑦ ᑖᔅᓱᒪ 

ᐊᔾᔨᐸᓗᖏᓐᓂᒃ ᐊᐅᓚᔾᔭᐃᒌᖅᓯᒪᔪᑦ ᑭᕙᓪᓕᕐᒥᑦ 

ᐊᒻᒪᓗ ᓄᓇᓖᑦ ᐃᓚᖏᓐᓂᒃ ᕿᑭᖅᑖᓘᑉ ᓂᒋᐊᓂ. 

ᑕᐃᒪᐃᑦᑐᒃᑯᑦ ᐱᓕᕆᓪᓗᑎᒃ, ᓄᓇᕗᑦ ᒐᕙᒪᖓ 

ᐊᑯᓂᐅᔪᒧᑦ ᐊᑐᕐᓂᐊᖅᑐᒥᒃ ᐊᖏᕈᓯᐅᕐᕕᖃᕋᔭᖅᐳᑦ 

ᓄᓇᕗᑦ ᒐᕙᒪᒃᑯᖏᑦᑕ ᐃᒡᓗᖁᑎᖏᑦ 

ᓄᑖᕈᕆᐊᖅᑕᐅᓗᑎᒃ 

ᐆᒻᒪᖅᑯᑎᑐᕐᓂᖏᓐᓂᖅᓴᐅᔪᓐᓇᖅᓯᓂᐊᕐᒪᑕ 

ᐅᓪᓗᒥᓯᐅᑎᕈᖅᑎᑕᐅᓗᑎᒡᓗ. ᒐᕙᒪᖓᑦ ᓄᓇᕗᑦ 

ᐱᐅᓂᖅᓴᓂᒃ ᐃᒡᓗᖁᑎᖃᓕᕋᔭᖅᐳᑦ ᐊᒻᒪᓗ 

ᐊᑲᐅᓈᕈᑎᖃᓕᕐᓗᑎᒃ ᑮᓇᐅᔭᖅᑐᖏᓐᓂᖅᓴᒃᑯᑦ 

ᐆᒻᒪᖅᑯᑎᑐᖃᑦᑕᕐᓂᕐᒥᒍᑦ ᑕᕝᕙᖓᑦ ᐱᒋᐊᕐᓗᓂ 

ᐱᔭᕇᖅᑕᐅᕕᖓᓐᓂ. ᐃᒃᓯᕙᐅᑖᖅ ᑲᑎᒪᔩᓪᓗ, 

ᑕᕝᕘᓇ ᒪᓕᒐᒃᓴᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᓯᖅᑎᒃᑯᑦ ᒪᓕᒐᓕᐅᕐᕕᒃᑯᑦ ᐊᖏᖅᑕᐅᔪᒪᕗᑦ 

ᐊᑭᓕᖅᓱᐃᕙᓪᓕᐊᖁᓪᓗᒋᑦ ᐱᐅᓯᒋᐊᖁᓪᓗᒋᑦ 

ᐱᖁᑎᕐᔪᐊᖏᑦ, ᑕᕝᕙᓂ ᐊᕐᕌᒍᒥ ᑮᓇᐅᔭᑦ 

ᐊᑐᔾᔮᖏᒃᑲᓗᐊᕐᓗᒋᑦ. 
 

ᐱᖓᔪᖓᑦᑕᐅᖅ ᐃᒃᓯᕙᐅᑕᖅ ᐊᒻᒪᓗ ᑲᑎᒪᔩᑦ, 

ᑐᒃᓯᕋᖅᐳᒍᑦ $37.8 ᒥᓕᐊᓐ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ ᑐᓂᓯᔪᒪᓪᓗᑕ 

ᐱᓕᕆᔾᔪᑎᒃᓴᖃᖁᓪᓗᒋᑦ ᐃᒡᓗᒃᓴᕆᔭᐅᓂᐊᖅᑐᓂᒃ 

ᓂᐅᕕᕈᓐᓇᖅᓯᓂᐊᕐᒪᑕ. (ᑐᑭᓯᓇᖅᓯᑎᑕᖅ) ᒫᓐᓇ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᒃᓴᖅᓯᐅᕈᑎᖃᕐᒪᑕ ᖃᑦᓯᑲᓪᓚᖕᓂᒃ 1, 2, 3-

ᓂᒃ ᐃᒡᓗᕈᓯᓕᖕᓂᒃ ᓄᓇᓕᖕᓂ ᐊᔾᔨᒌᖏᑦᑐᓂᒃ 

ᐱᔪᒪᓪᓗᑎᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑐᖅᑐᐊᖅᐸᒌᖅᑐᑦ 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᖏᓪᓗ ᐅᖃᖃᑎᖃᖅᖢᑎᒃ 

ᓂᐅᕕᑦᑎᐊᒻᒪᕆᒪᓪᓗᑎᒃ. ᑕᐃᒪ 

ᑮᓇᐅᔭᖅᑐᕈᑎᒃᓴᒃᑲᓐᓃᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔾᔪᑎᒃᓴᖏᑦ ᑖᒃᑯᓄᖓ 

ᓂᐅᕕᕈᑎᒃᓴᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ, 

ᒪᓕᒐᓕᐅᖅᑏᓪᓗ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᕼᐃᒃᔅ. ᐱᒋᐊᖑᓱᑉᐳᒍᑦ ᒪᓕᒐᔅᓴᖅ 61 ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ. ᓯᕗᓪᓕᕐᒥ 

ᐊᖏᖅᑕᐅᖄᖅᓯᒪᖏᑦᑐᑦ ᐊᐅᓚᒍᑎᔅᓴᐃᑦ 

$20,695,000 ᐊᐱᖅᑯᑎᔅᓴᖃᕐᕕᐅᕚᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᕝᕙᓂᓕ 

ᐃᓪᓗᖃᕐᕕᔅᓴᓕᕆᓂᖅ ᓇᓗᓇᐃᖅᑐᕈᑎᖏᑦ ᑖᒃᑯᐊ 

ᐅᖃᐅᓯᖃᕋᑖᕐᖓᑕ ᐃᓚᖏᑦ ᐃᓪᓗᖃᕐᕕᔅᓴᐃᑦ 

ᐅᐊᑦᑎᐊᕈᕐᓂᓵᓘᓕᕐᖓᑕᒎᖅ ᓄᓇᕗᑦ ᓄᓇᑖᕈᑎ 

ᐱᑕᖃᓚᐅᖅᑎᓐᓇᒍ. ᐅᕙᓂ ᑎᑎᕋᖅᓯᓚᔪᓂᒃ 

ᑕᑯᒻᒥᒐᒪ ᐃᓪᓗᖃᕐᕕᓂᒃ ᓄᓇ ᓄᓇᖓ 

ᓴᓂᕐᕙᒃᑕᐅᓯᒪᔪᖅ ᐊᒻᒪ ᓴᓇᕕᒃ ᓴᓇᔨᕈᕆᐅᖅᓴᕐᕕᒃ 

2011-ᓕᓴᑐᐃᓐᓇᐅᔮᕐᖓᑕ. ᓱᒻᒪᑦ ᐅᑯᐊ 

ᐃᓱᒫᓗᓇᖅᑐᑦ ᖃᐅᔨᔭᐅᓐᓂᖏᓚᑦ ᑕᐃᔅᓱᒪᓂ? 

ᐊᕐᕌᒍᑦ ᖁᓕᑦ ᐊᓂᒍᓕᖅᑐᑦ ᓄᑖᑦ ᐱᖁᑏᑦ 

ᑎᑎᕋᖅᑕᐅᑎᓪᓗᒋᑦ. (ᑐᓵᔨᒃᑰᖏᑦᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᐃᓪᓗᖃᕐᕖᑦ ᑕᐃᒃᑯᐊ ᐅᓂᒃᑳᕆᔭᐅᖃᑦᑕᓂᖏᑦᑐᑦ 

1996-12-ᒧᑦ ᐃᓗᐊᓃᓐᓂᖓᑕ, 

ᑕᕝᕙᓃᖃᑕᐅᓪᓗᓂ ᑕᐃᓐᓇ ᓴᓇᔨᕈᕆᐅᖅᓴᕕᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ 

ᓇᓗᓇᐃᖅᑐᕈᑏᑦ ᑐᑭᓯᑎᑦᑎᒋᐊᕈᑏᑦ ᓄᓇᓕᓐᓂ 

ᒐᕙᒃᑯᓐᓂ ᐱᔨᑦᑎᕋᖅᑎᒃᑯᒡᒎᖅ 

ᐋᖅᑭᒋᐊᕆᓯᒪᔭᕐᖓᑕ ᓄᓇᒥ ᐊᐅᓚᑦᑎᔾᔪᓯᕆᔭᒥᓂᒃ. 

ᐅᑯᐊᓕ ᒫᓐᓇᒃᑰᓯᒪᔪᕉᖅ ᐊᕐᕌᒍᓂ ᐊᓂᒍᕋᑖᖅᑐᓂᒃ 

ᐅᑯᐊ ᖃᕋᓴᐅᔭᒃᑯᑦ ᐴᖅᑲᖅᑕᒥᓃᑦ 

ᐱᑕᖃᕐᓂᖏᑦᑐᓪᓕ 2010-11-ᖑᑎᓪᓗᒍ? 

(ᑐᓵᔨᒃᑰᖏᑦᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐅᓪᓗᖓ ᐱᓯᒪᖏᑕᕋᓗᐊᕋ 

ᐊᕐᕌᒍᓂᖃᐃ ᖃᑦᑏᓐᓇᕈᓗᓐᓂᒃ ᓄᑖᑦ 

ᖃᕋᓴᐅᔭᒦᑦᑐᐃᑦ ᐊᑐᖅᑕᐅᓕᖅᓯᒪᔪᐃᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐃᓪᓗᓂᒃ 

ᖃᐅᔨᓴᓚᐅᖅᑎᓪᓗᒋᑦ ᖃᓄᐃᒻᒪᖔᑕ ᐊᒻᒪᓗ 

ᕿᒥᕐᕈᐊᖅᑐᑎᒃ ᑭᒃᑯᓐᓄᑦ ᐊᑎᖃᕐᒪᖔᑕ ᓄᓇᖏᑦ. 

ᑖᒃᑯᐊ ᓇᓗᓇᐃᖅᑕᐅᓚᐅᖅᓯᒪᔪᑦ 

ᐃᓱᒫᓗᓇᕐᖓᑕᒎᖅ ᑖᒃᑯᐊ ᖃᕋᓴᐅᔭᒧᑦ 

ᐴᖅᑲᖅᑕᐅᓚᐅᖅᑎᓐᓇᒋᑦ. ᑕᐃᒃᑯᐊᓕ ᒫᓐᓇ 

ᐋᖅᑭᒋᐊᕆᔾᔪᓰᑦ ᐋᖅᑭᒋᐊᕆᔾᔪᑏᑦ 

ᐱᓕᕆᐊᖑᔭᕇᖅᑐᒥᓃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒪᓕ 

ᑕᒪᒃᑯᐊ ᐅᐊᑦᑎᐊᕈᕐᓂᓴᑲᓪᓚᐅᒻᒪᑕ ᑯᒑᕐᔪᖕᒥ 

ᐅᖅᓱᐊᓗᖃᐅᑎᖃᕐᕕᖓ ᐊᖏᓛᖑᓪᓗᓂ ᑕᕝᕙᓂ 

ᑎᑎᕋᖅᓯᒪᔪᓂᒃ ᓇᓗᓇᐃᖅᑕᐅᖁᔨᑐᐃᓐᓇᖅᑐᖓ 

ᑖᒃᑯᐊ ᕼᐊᒪᓚᐃᑦ ᐱᐅᖏᑦᑐᒃᑯᑦ 

ᐊᑦᑐᑕᐅᔾᔮᖏᑦᑑᑦ? ᑕᐃᒫᒃ ᑮᓇᐅᔭᓂᑦ 

ᑮᓇᐅᔭᖅᑖᕋᓗᐊᖃᑕ. ᑮᓇᐅᔭᖅᑖᕆᖃᑦᑕᖅᑕᖏᑦ 

ᐃᓱᒪᒋᓪᓗᒋᑦ. ᐃᓚᖓᖅᑕᐅᔾᔮᓛᖏᑦᑑᒐᓗᐊᑦ? ᐅᑯᐊ 

ᐱᑲᒻᒪᑦᑕᐅᓚᐅᖅᓯᒪᓐᓂᕐᖓᑕ ᐊᒻᒪ 

ᑎᑎᕋᖅᑕᐅᖅᑳᖅᓯᒪᓇᑎᒃ. 

ᑎᑎᕋᖅᑕᐅᖏᑦᑐᒥᓂᐅᓪᓗᑎᒃ. (ᑐᓵᔨᒃᑰᖏᑦᑐᖅ) 

ᒪ’ᓇ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᑕᐃᒪᐃᔾᔮᓛᖏᒻᒪᑦ 

ᐅᖃᐅᑎᔪᓐᓇᖅᑕᕋ. ᐅᓪᓗᒥ ᐊᑭᖏᓐᓂᒃ 

ᐊᑐᖃᑦᑕᖅᑐᒍᑦ. ᓈᓴᐅᑎᖏᓐᓂᒃ ᐱᒐᓱᐊᖅᑐᑕ. 

ᐊᖏᓂᖅᓴᒻᒪᕆᒻᒥᒃ ᑮᓇᐅᔭᓂᒃ ᐱᓂᐊᖅᑐᒍᑦ ᓄᓇᒥ 

ᓄᓇ ᐊᐅᓪᓛᖅᑕᐅᑎᓪᓗᒍ ᐊᑭᒥᓂᖏᑦ, ᓄᓇ 

ᐱᑖᕆᔭᐅᑎᓪᓗᒋᑦ 

ᓇᓗᓇᐃᖅᑕᐅᑦᑕᐅᑎᒋᓚᐅᖅᓯᒪᔪᖅ ᑖᒃᑯᐊ 

ᐃᓪᓗᖃᕐᕖᑦ ᐊᑎᖏᑦ 

ᐊᐅᓪᓛᖅᑕᐅᑦᑎᐊᓚᐅᖅᓯᒪᓐᓂᓐᖏᒻᒪᑕ ᑭᒃᑯᓐᓄᑦ 

ᐱᒋᔭᐅᒻᒪᖔᑕ. ᖃᐅᔨᒪᒋᔭᐅᓐᖏᑐᖅᑕᖃᕐᓂᕐᖓᑦ 

ᖃᑦᑎᒻᒪᕆᓐᓂᒃᑭᐊᖅ. ᑕᒪᐅᓇᓗ ᒪᓕᒐᖅᑎᒍᑦ 

ᖃᐅᔨᒋᐊᖅᑕᐅᑦᑎᐊᖅᑐᑎᒃ ᐊᐅᕙᐅᑕᐅᓪᓗᑎᓪᓗ 

ᑭᒃᑯᓐᓄᑦ ᐱᒋᔭᐅᒻᒪᖔᑕ ᓇᓗᓇᐃᖅᑕᐅᒐᓱᑦᑐᑎᒃ. 

ᑐᑭᓯᒃᑲᓐᓂᕈᑏᑦ ᐃᓚᑰᓗᐊᓚᐅᕐᖓᑕ 

ᑎᑎᕋᖅᑕᐅᒋᐊᖃᖅᑐᒥᓂᐅᒐᓗᐊᑦ ᑕᐃᔅᓱᒪᓂ 

ᐊᐅᓪᓛᖅᑕᐅᑎᓪᓗᒋᑦ, ᒫᓐᓇ 

ᐋᖅᑭᑦᑎᐊᕋᓱᑐᐃᓐᓇᓕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᑦᑕᐅᖅ ᒥᓂᔅᑕ. ᑭᖑᓪᓕᖅᐹᖅ 

ᐊᐱᖅᑯᑎᒋᓗᒍ ᑕᕝᕙᓂ. ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑦᑎᑯᓐᓂ ᐆᒻᒪᖅᑯᑎᓕᕆᓂᕐᒥᒃ 

ᐊᐅᓚᑦᑎᓂᕐᒧᑦ ᐱᓕᕆᓂᐅᔪᑦ.  

 

ᑖᓐᓇ ᐊᑐᖅᑕᐅᖃᑦᑕᖅᓯᒪᒻᒪᑦ ᓄᓇᕗᒻᒥ 

ᓇᒥᕈᓘᔭᖅ. ᐅᓇᓕ ᕿᑭᖅᑖᓘᒡᒎᖅ ᐅᐊᓐᓇᖓᓂ 

ᐱᓕᕆᐊᖑᓂᐊᖅᑐᖅ. ᑭᖑᓪᓕᖅᐹᖑᓂᐊᓕᖅᑲᓄᑯᐊ 

ᑕᐃᒪᐃᑦᑐᑖᖅᑐᐃᑦ ᐆᒻᒪᖅᑯᑎᓕᕆᓂᕐᒥᒃ 

ᐊᐅᓚᑦᑎᔾᔪᓯᑖᖅᑐᐃᑦ? ᐊᓯᒃᑲᓐᓂᖓᓂᑦᑕᐅᖅ 

ᓄᓇᕗᒻᒥ ᑕᐃᒪᐃᑦᑐᑕᖃᒃᑲᓐᓂᕆᕚ ᑮᓇᐅᔭᓂᒃ 

ᐊᑐᓗᐊᓐᖏᔾᔪᑎᔅᓴᕆᔭᖓᓂᒃ ᒐᕙᒪᒃᑯᑦ 

ᐆᒻᒪᖅᑯᑎᓄᑦ? ᑭᖑᓪᓕᖅᐹᖅ ᐊᐱᖅᑯᑎᒐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑕᐃᒫᒃ. 

ᐊᓂᒍᖅᓯᒪᔪᖁᑎᖏᑦ ᑕᐃᒪᐃᑦᑐᐃᑦ ᐃᓱᒪᒋᓪᓗᒋᑦ 

ᐆᑦᑐᕋᐅᑎᒥᒃ ᓴᖅᑭᖅᓯᓚᐅᖅᓯᒪᒻᒥᒐᑦᑕ 

ᓴᖅᑭᔮᖅᑎᑦᑎᓚᐅᖅᓯᒪᔪᑦ ᐃᑲᔫᑎᒋᔪᓐᓇᕐᓂᖏᓐᓂᒃ. 

ᑕᐃᒫᒃ ᐊᖏᓪᓕᒋᐊᖅᑕᐅᒐᓱᓐᓂᐅᓴᕗᖅ ᓄᓇᕗᑉ 

ᐃᓗᐊᓂ ᐊᓯᐊᓂᖔᖅ.  

 

ᖃᐅᔨᓴᒃᑲᓐᓂᕋᓱᓐᓂᐊᕋᑦᑕ ᕿᑎᕐᒥᐅᓂᑦ 

ᐆᑦᑑᑎᒋᓗᒍ. ᑕᐃᒪᐃᑦᑐᖃᓐᖏᒻᒪᑕ 

ᐆᒻᒪᖅᑯᑎᓕᕆᓂᕐᒥᒃ ᐊᐅᓚᑦᑎᔾᔪᑎᔅᓴᖃᓐᖏᒻᒪᑕ. 

ᑕᒪᓐᓇ ᐊᖏᓪᓕᕙᓪᓕᐊᖁᓛᖅᑕᕗᑦ ᑕᐃᒫᒃ 

ᐊᐅᓚᑦᑎᔾᔪᓯᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᑕᕝᕙᓃᑦᑐᒍᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᐊᑭᑐᔪᖅᑐᕈᑎᔅᓴᐃᑦ 

ᐊᖏᖅᑕᐅᖅᑳᖅᓯᒪᓐᖏᑦᑐᐃᑦ ᓄᓇᓕᓐᓂ ᒐᕙᒪᒃᑯᑦ 

ᐱᓕᕆᓂᖏᑦ ᑲᑎᑦᑐᒋᑦ ᐊᖏᖅᑕᐅᓯᒪᓐᖏᑦᑐᐃᑦ 

$20,695,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ, 

ᒪᑉᐱᒐᖓ 5. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᔅᓴᖏᑦ ᐊᖏᖅᑕᐅᖅᑳᖅᓯᒪᓐᖏᑦᑐᑦ 

$37,800,000. ᐊᐱᖅᑯᑎᔅᓴᖃᖅᑭᓰ? ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᒪᕐᕉᓐᓂᒃ ᐊᐱᖅᑯᑎᔅᓴᖃᖅᑐᖓ 

ᐃᓪᓗᓕᕆᔨᕐᔪᐊᒃᑯᑦ ᓱᒻᒪᑦ ᑕᐃᒃᑯᐊ ᓄᓇᕗᒻᒥ 

ᐃᓪᓗᓕᐅᖅᑎᓄᑦ ᐃᓪᓗᓕᐊᒥᓃᑦ.  

 

(ᑐᓵᔨᑎᒎᕈᓐᓂᖅᑐᖅ) 1, 2, 3, 4 

(ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

126-ᒎᖅ ᐃᓪᓗᐃᑦ ᑖᒃᑯᐊ 

ᓴᓇᒋᐊᖅᑕᐅᒋᐊᖃᕐᓂᐊᕐᖓᑕ 

ᓄᑖᕈᕆᐊᖅᑕᐅᓗᑎᓪᓗ.  

 

ᐊᐱᕆᕗᖓᓕ ᐃᔅᓯᕙᐅᑖᖅ, ᐃᓪᓗᖃᖅᑏᑦ 

ᓴᓇᒋᐊᖅᓯᖅᑳᕆᐊᖃᓐᖏᒻᒪᑖ 

ᐃᓪᓗᓕᕆᔨᕐᔪᐊᒃᑯᓐᓄᑦ 

ᓂᐅᕕᐊᖑᓚᐅᓐᖏᓐᓂᖏᖕᓂ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᑐᖅᑐᐊᕐᓂᐅᓴᔭᕗᑦ 

ᐊᑐᖅᑐᐊᕈᑎᕗᑦ ᒪᓕᑦᑐᒋᑦ, ᐃᓪᓗᓕᕆᔨᕐᔪᐊᒃᑯᑦ 

ᑳᓐᑐᕌᒃᑦ-ᓯᓯᒪᔪᓄᑦ. ᑲᒪᔩᑦ ᐅᕙᒍᓪᓕ 

ᐊᐅᓚᑦᑎᔨᐅᒐᑦᑕ ᐋᖅᑭᐅᒪᑎᑦᑎᓂᐅᒐᑦᑕ ᑕᕝᕘᓇ 

ᐊᑐᖅᑐᐊᕈᑎᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᑭᖑᓪᓕᖅᐹᕆᓗᒍ ᐊᐱᖅᑯᑎ. 

ᐊᑭᑭᓐᓂᖅᓴᐅᒐᔭᓐᖏᒻᒫᑦ ᐃᓪᓗᓕᕆᔨᕐᔪᐊᒃᑯᓐᓄᑦ 

ᓂᐅᕕᖃᑦᑕᖅᑲᑕ? ᐅᖃᑦᑎᐊᕐᓚᖓᐃᑦ, 

ᖃᐅᔨᓴᖅᑳᓂᖅᑳᑦ ᐊᑭᑭᓐᓂᖅᓴᐅᒐᔭᕐᒪᖔᖅ ᓄᑖᓂᒃ 

ᐃᓪᓗᓕᐅᑦᑎᐊᒻᒪᕆᓪᓗᓂ ᓂᐅᕕᓐᖏᖔᕐᓗᓂ 

ᑖᒃᑯᓂᖓ ᓴᓇᒋᐊᖅᑕᐅᒋᐊᓕᓐᓂᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᑕᐃᒫᒃ ᓱᓖᓛᒃ ᓄᑖᓂᒃ 

ᐃᓪᓗᓕᐅᕋᐃᒐᑦᑕᐃᓛᒃ ᐅᓪᓗᒥ ᐊᑭᖏᑦ 

ᑕᑯᓐᓈᖅᑐᒋᑦ ᐊᑭᑦᑐᐹᓪᓕᖅᓯᒪᔪᕕᔾᔪᐊᕌᓘᒻᒪᑕ, 

ᐊᑭᑦᑐᕙᓪᓕᐊᓯᒪᒻᒪᑕ ᐊᕐᕌᒍᓂᑦ ᐊᓂᒍᖅᓯᒪᔪᓂᒃ. 

ᑕᐃᒫᒃ ᑕᕝᕙ ᖃᐅᔨᓴᑕᐃᓐᓇᕆᓚᐅᓐᖏᓚᕗᑦ. 

ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ 

ᐃᓯᕋᓚᖃᑦᑕᕐᖓᑕ ᖃᐅᔨᓴᖃᑦᑕᖅᑐᑎᒃ ᐱᐅᒻᒪᖔᑕ. 

ᑕᕝᕙ ᑖᒃᑯᐊ ᐱᐅᔪᕕᔾᔪᐊᕌᓘᓂᕋᖅᑕᐅᒻᒪᑕ 

ᓇᓗᓇᐃᖅᑕᐅᓯᒪᔪᑦ. ᑕᐃᒫᓪᓗ, ᖃᓄᖅ, 

ᓂᐅᕕᐊᕆᑦᑕᐅᑎᒋᔭᕐᓂᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᓐᓂᒃ 

ᐊᐱᖅᑯᑎᔅᓴᓕᑦᑕᖃᖅᑲ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅᑕ 

ᓇᑦᓯᑉ ᐊᐱᖅᑯᑎᒋᕋᑖᖅᑕᖓ 

ᐊᐱᖅᑯᑎᒋᒋᐊᒃᑲᓂᕐᓚᒍ. ᑕᕝᕙᓂ 

ᓇᓗᓇᐃᖅᑐᕈᑎᓂᑦ ᐅᖃᖅᓯᒪᒻᒪᑦ ᓂᐅᕕᖃᑦᑕᕐᓗᑎᒃ 

ᐊᑭᑐᓗᐊᓐᖏᑦᑐᓂᒃ ᐃᓪᓗᓂᒃ 

ᐅᑎᕐᕕᐅᑦᑎᐊᕋᔭᕐᖓᑕ ᐃᓪᓗᓕᕆᔨᕐᔪᐊᒃᑯᑦ. 

ᑮᓇᐅᔭᓪᓗᐊᑲᓪᓛᓘᒻᒪᓄᓇ, $37 ᒥᓕᐊᓐ ᑮᓇᐅᔭᑦ. 

ᒐᕙᒪᒃᑯᑦ ᓱᒍᓐᓇᖅᑳᑦ $37 ᒥᓕᐊᓐᓂᒃ ᑮᓇᐅᔭᓄᑦ? 

ᑕᕝᕙ ᑖᓐᓇ ᐊᑕᐅᓯᐅᕗᖅ. ᖃᑦᑎᐅᓂᐊᖅᑲᑦ 

ᐊᕐᕌᒍᐃᑦ ᐊᑐᖅᑐᐊᕈᑎᓂᒃ ᐃᓪᓗᒨᖅᑕᐅᔪᓂᒃ 

ᐃᓪᓗᒧᑦ ᐊᑐᖅᑐᐊᕈᑎᑎᒍᑦ ᑮᓇᐅᔭᑦ 

ᐅᑎᑦᑎᐊᕋᔭᖅᑲᑦ ᖃᓄᖅ ᐊᑯᓂ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒪᓕᑐᐃᓐᓇᕋᔭᕐᒥᒧᑦ ᖃᑦᑎᕌᕐᓗᒋᑦ 

ᓂᐅᕕᐊᕆᒻᒪᖔᑦᑎᒍᑦ. 8-ᖅᑲᐃ ᐊᕐᕌᒍᓂᑦ ᑖᒃᑯᐊ 

ᐊᑭᓕᕇᖅᓯᒪᒍᓐᓇᕋᔭᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐃᓪᓗᓕᕆᔨᕐᔪᐊᒃᑯᓪᓕ ᐸᕐᓇᐅᑎᖃᖅᑲᑦ 

ᑐᑭᒧᐊᒍᑎᔅᓴᖃᖅᑲᓘᓐᓃᑦ ᐊᑐᐊᒐᖃᖅᑲᓗᓂᓘᓐᓃᑦ 

ᐱᓕᕆᖃᑎᖃᓕᕋᐃᒍᑎᒃ ᓇᒻᒥᓂᖃᖅᑎᐅᔪᓂᒃ 

ᐃᓪᓗᓂᒃ, ᖃᓄᖅ ᑲᒪᒋᐊᖃᕐᒪᖔᑕ ᐅᕝᕙᓘᓐᓂᑦ 

ᐃᓛᒃᑯᑦ ᐃᓪᓗᓂᒃ ᓂᐅᕕᕋᓱᓐᓂᐊᓕᕋᐃᒐᒥᒃ 

ᓇᒻᒥᓂᖃᖅᑎᓂᒃ ᖃᖓᑐᐃᓐᓇᒃᑯᑦ 

ᐱᒐᓱᑐᐃᓐᓇᓲᖑᕙᑦ? ᐅᕝᕙᓘᓐᓃᑦ ᑐᑭᒧᐊᕈᑎᔅᓴᓂᑦ 

ᐊᖅᑭᔅᓯᒪᔪᖅᑕᖃᖅᑲ ᑲᑎᒪᔨᓄᑦ 

ᒪᓕᑦᑕᐅᒋᐊᖃᕐᓂᐊᖅᑐᓂᒃ ᓇᒻᒥᓂᖃᐅᑎᓂᒃ, 

ᓇᒻᒥᓂᓕᓐᓂᒃ ᐃᓪᓗᑖᕋᓱᓕᕋᐃᒻᒪᑕ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᓇᐃᓈᕐᓗᒍ 

ᐊᓂᒍᖅᓯᒪᔪᖅ ᐅᖃᐅᓯᕆᑲᐃᓐᓇᕐᓗᒍ. ᑖᒃᑯᐊ ᑕᕝᕙ 

ᐃᓪᓗᐃᑦ ᐊᑐᖅᑐᐊᖃᑦᑕᖅᑕᕗᑦ ᒫᓐᓇ. 

ᑎᒍᒥᐊᖅᑐᑎᒍᑦ 



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑐᐊᕈᑎᖏᑦ ᐃᓱᓕᓯᒪᒐᓗᐊᖅᑎᓪᓗᒋᑦ. 

ᓇᒻᒥᓂᖃᐅᑎᓕᒃ ᑕᐃᓐᓇ ᖃᐃᓚᐅᖅᓯᒪᒻᒪᑦ 

ᓂᐅᕕᕈᒪᒻᒪᖔᑦᑕ ᐊᐱᕆᔭᖅᑐᖅᑐᓂᒃ ᑕᐃᒃᑯᓂᖓ 

ᐃᓪᓗᓂᒃ ᐃᓛᒃᑯᑦ ᑎᒥᐅᔪᓄᑦ 

ᓂᐅᕕᐊᕆᔭᐅᒍᓐᓇᕐᓂᕋᖅᑕᐅᓪᓗᑎᒃ. 

ᐊᑐᖅᑐᐊᕈᑎᕗᑦ ᓄᖑᓯᒪᓕᕐᖓᑕ ᑕᐃᑲᓂ ᖁᓕᑦ 

120-ᓂᑦ ᐃᖅᑲᓇᐃᔭᖅᑎᓂᒃ 

ᐊᓂᔪᖃᕆᐊᖃᑐᐃᓐᓇᕆᐊᖃᓚᐅᖅᑐᖅ 

ᐱᒃᑲᓂᓐᖏᒃᑯᑎᒍᑦ. ᑕᐃᒫᒃ ᑕᕝᕙ ᓇᒻᒥᓂᕗᑦ 

ᐊᒥᓱᕈᕆᐊᕈᓐᓇᓚᐅᕐᖓᑕ.  

 

ᐊᒻᒪ ᑕᕝᕙᓃᑉᐳᖓ ᑮᓇᐅᔭᓂᒃ 

ᑐᔅᓯᕋᕆᐊᖅᑐᖅᓯᒪᓪᓗᖓ. ᐃᓪᓗᓕᕆᔨᕐᔪᐊᒃᑯᑦ 

ᑮᓇᐅᔾᔭᔅᓴᖏᑕ ᐅᖓᑖᒍᑦ ᓂᐅᕕᕈᓐᓇᓐᖏᒻᒪᑕ. 

ᑕᐃᒫᒃ ᑕᕝᕙ ᐊᑐᐃᓐᓇᕈᓚᐅᕐᖓᑦ, ᑖᓐᓇ 

ᐊᑐᐃᓐᓇᕈᑲᓪᓚᕕᐅᑎᓚᐅᕐᖓᓂᓛᒃ. ᓄᕙᓐᓇᕐᔪᐊᖅ 

ᐊᑦᑐᐃᓯᒪᒻᒥᒪᑦᑕᐅᖅ ᑕᒪᑐᒥᖓ. ᑕᑯᓚᐅᕋᑦᑕᓕ 

ᑖᒃᑯᐊ ᐊᑐᐃᓐᓇᕈᖅᑐᑯᓗᐃᑦ ᓂᐅᕕᐊᔅᓴᑯᓗᐃᑦ 

ᑮᓴᐅᔭᓕᕆᔾᔪᑏᑦ ᐊᕐᕌᒍᖓ ᐃᓱᓕᓚᐅᖅᑎᓐᓇᒍ. 

ᑕᐃᒫᒃ ᐱᖁᑎᕗᑦ 

ᐊᒥᓱᕈᕆᐊᕈᓐᓇᑦᑎᐊᕐᓂᐊᓚᐅᕐᖓᑕ. ᐊᒻᒪᓗ 

ᓇᓗᓇᕈᓐᓂᑎᑦᑎᒋᓪᓗᑎᒃ 100-ᐅᓗᐊᖅᑐᓄᑦ 

ᐃᓪᓗᓕᒋᔭᐅᔪᓂᒃ ᐃᖅᑲᓇᐃᔭᖅᑎᑎᓐᓄᑦ. 

ᓯᕗᓂᕆᓛᖅᑕᑎᓐᓂᓪᓗ ᐃᓪᓗᓕᕆᔨᕐᔪᐊᒃᑯᑦ 

ᐊᑐᖅᑐᐊᕋᔅᓴᓂᑦ 

ᐊᑐᐃᓐᓇᖃᒃᑲᓂᕐᓂᓴᒻᒪᕆᐅᓛᖅᑐᐃᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᒥᓂᔅᑕ. ᐃᒪᐃᓕᒐᓱᑦᑐᖓᐃᓛᒃ, 

ᑮᓇᐅᔭᓂᒃ ᐊᑐᐃᓐᓇᕈᐃᒍᒪᒍᔅᓯ 

ᐃᓪᓗᓕᕆᔨᕐᔪᐊᒃᑯᓐᓂᒃ ᕿᒥᕐᕈᐊᖅᑕᐅᒍᓐᓇᖅᑐᑦ 

ᓂᐅᕕᐊᔅᓴᖃᖃᑦᑕᕐᓗᓯ ᐃᖅᑲᓇᐃᔭᖅᑎᓄᑦ 

ᐊᖏᕐᕋᕆᔭᐅᑎᑕᐅᔪᓂᒃ. ᑮᓇᐅᔭᓂᒃ 

ᐊᑐᐃᓐᓇᕈᐃᔪᕐᔪᐊᕌᓘᒐᔭᖅᑐᖅ. ᐅᓪᓗᒥ 

ᐱᑦᑕᐅᑎᒋᒐᔭᓐᖏᑦᑑᒐᓗᐊᑦ. ᐃᓪᓗᓕᕆᔨᕐᔪᐊᒃᑯᑦ 

ᒫᓂ ᐊᑕᐅᓯᕐᒥᒃ ᑕᑯᓐᓈᕐᓗᒋᑦ ᐃᓪᓗᖁᑎᖃᕐᓂᖅ 

ᐊᖏᔫᓂᖅᐹᖑᔪᐃᑦ ᐃᓪᓗᖁᑎᓕᓐᓄᑦ. ᐅᕘᓇᓗ 

ᒪᓕᒐᓕᐅᕐᕕᒃᑯᑦ ᐊᖏᔪᑲᓪᓛᓗᓐᓂᒃ 

ᑮᓇᐅᔭᖅᑖᖃᑦᑕᖅᑐᐃᑦ. ᐃᓪᓗᓕᕆᔨᕐᔪᐊᒃᑯᑦ 

ᑐᓐᖓᕕᖃᕇᖅᑐᑦ ᐊᖏᔪᐊᓗᒻᒥᒃ ᓄᓇᕘᒥ. ᑕᐃᒫᒃ 

ᓇᒻᒥᓂᕆᔭᐅᔪᓂᒃ ᐱᖃᑦᑕᖅᑲᑕ ᓇᒻᒥᓂᕆᔭᐅᔪᐃᑦ 

ᑕᐃᒪ ᖃᑦᑎᓐᓇᕈᖅᐸᓪᓕᐊᑐᐃᓐᓇᖅᑯᑦ ᒐᕙᒪᒃᑯᓪᓗ 

ᓇᒻᒥᓂᕆᔭᖏᑦ 

ᐊᖏᓪᓕᕙᓪᓕᐊᔪᐊᓗᑐᐃᓐᓇᐅᓪᓗᑎᒃ.  

 

ᑕᐃᒪᐃᒍᒪᕕᓰ ᐃᓪᓗᓕᕆᔨᕐᔪᐊᒃᑰᓪᓗᓯ? ᐄᖑᑉᐸᑦ, 

ᑖᒃᑯᐊᓕᖃᐃ ᐃᓪᓗᓕᕆᔨᕐᔪᐊᒃᑯᑦ ᑕᐃᒪ 

ᐊᐱᕆᖃᑦᑕᕆᐊᖃᕋᔭᖅᑐᐃᑦ ᓇᒻᒥᓂᖃᐅᑎᓕᓐᓂᑦ 

ᓂᐅᕕᖃᑦᑕᕈᒪᓂᕋᕐᓗᓯ ᓂᐅᕕᕈᒪᓂᕋᕐᓗᓯ 

ᐊᑐᖅᑐᐊᖅᑕᖏᓐᓂᒃ. 

ᑐᑭᒧᐊᒍᑎᔅᓴᓪᓚᕆᖃᖅᑑᔮᓐᖏᒻᒪᑕ. ᐃᓛᓐᓂᒃᑯᑦ 

ᐊᖏᑦᑕᐸᑉᐳᐃᑦ ᐃᓪᓗᓕᕆᔨᕐᔪᐊᒃᑯᑦ 

ᐊᑐᖅᑐᐊᓂᐊᖅᑐᑎᒃ ᐃᖅᑲᓇᐃᔭᑎᓄᑦ ᐃᓪᓗᓂᒃ, 

ᐃᓛᓐᓂᒃᑯᓪᓗ ᓇᒻᒥᓂᖅ ᓴᓇᕙᒃᑭᓪᓗᑎᑦ. 

ᓇᐅᒃᑯᒃᑭᐊᕐᖑᑯᐊ ᕿᑎᓕᐅᒐᓗᐊᑦ? ᑭᒃᑯᓐᓄᑦ 

ᐋᖅᑭᑦᑕᐅᖃᑦᑕᕐᒪᖔᑕᓗ ᑐᑭᓯᓇᓐᖏᒻᒪᑦ.  

 

ᐅᑎᕐᕕᒋᓗᒍᓕ ᐊᐱᖅᑯᑎᒋᓂᐊᕋᑖᖅᑕᕋ, 

ᐱᔪᓐᓇᐅᑎᑖᖅᑎᑦᑎᒐᔭᖅᑐᑦ ᐃᓪᓗᓕᕆᔨᕐᔪᐊᒃᑯᓐᓂᒃ 

ᓂᐅᕕᕈᓐᓇᕐᓗᓯ. ᓇᓗᓇᐃᖅᑐᕈᑎᖏᑦ ᐅᖃᖅᓯᒪᔪᑦ 

ᐃᓚᖏᑦ ᐃᓘᓐᓇᖏᓪᓘᓐᓃᑦ ᕿᒥᕐᕈᔭᐅᓯᒪᑦᑕᖅᑯᑦ 

ᐱᐅᒻᒪᖔᑕ. ᐃᓪᓗᓕᕆᔨᕐᔪᐊᒃᑯᓐᓄᑦ 

ᐱᑖᕆᔭᐅᔪᒫᕐᓗᑎᒃ ᐊᖏᖅᑕᐅᑉᐸᑦ ᐅᑯᐊ ᑮᓇᐅᔭᑦ. 

ᑕᐃᒪᓕ ᐃᓪᓗᓕᕆᔨᕐᔪᐊᒃᑯᑦ ᐋᖅᑭᔅᓯᓯᒪᕚᑦ 

ᓱᓛᕐᒪᖔᕐᒥᓂᒃ ᓇᒻᒥᓂᖃᐅᑎᓕᑦᑕᖃᖅᑲᑦ ᓄᓇᓕᒻᒥ 

ᐃᓄᓐᓄᑦ ᓇᒻᒥᓂᕆᔭᐅᔪᓂᒃ ᐆᑦᑑᑎᒋᓗᒍ. 

ᐱᒍᒪᓂᖅᑕᖃᖅᑲᑦ ᓇᓕᐊᓐᓂᑐᐃᓐᓇᖅ 

ᑕᐃᒃᑯᓂᖓᐃᓛᒃ ᐃᓪᓗᖃᖅᑐᓃᒃ, 

ᐃᓪᓗᓕᕆᔨᕐᔪᐊᒃᑯᑦ ᒪᑐᐃᖓᒐᔭᖅᑳᑦ 

ᐱᓕᕆᖃᑎᖃᕈᓐᓇᕐᓂᕋᕐᓗᓂ ᐅᕝᕙᓘᓐᓃᑦ 

ᓇᒻᒥᓂᕆᔭᐅᔪᒥᒃ ᐊᓯᐊᓄᑦ ᐊᐅᓪᓛᑎᑦᑎᓗᑎᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᑯᒐᔭᕈᕕᑦ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑑᑎᒃᓴᖏᑦ 

ᓇᓗᓇᓐᖏᑦᓯᐊᖅᑐᖅ ᐊᑭᑐᔫᑎᓅᖓᔪᑦ ᐊᒻᒪᓗ 

ᐊᐅᓚᔾᔪᑎᓅᖓᔪᑦ ᐊᑐᖅᑐᐊᓂᕐᒧᑦ ᐊᑕᔪᑦ. ᐄ, 

ᐃᓗᓕᖅᑑᓪᓗᐊᑲᓪᓚᑉᓱᑎᒃ. ᑖᒃᑯᐊ ᓈᓴᐅᑏᑦ 

ᑕᒪᒃᑯᐊ ᐃᒫᒃ ᑮᓇᐅᔭᓂᒃ ᑐᓂᔭᐅᓲᖑᖕᒪᑕ 

ᐃᒡᓗᓕᐅᕈᑎᑦᓴᒧᑦ ᐊᑐᖅᑐᐊᕈᑎᑦᓴᒧᓪᓘᓐᓃᑦ.  

 

ᐃᓱᒻᒥᕈᑎᐅᓕᖅᖢᓂ ᑕᒪᒃᑯᐊ ᐊᑐᐊᒐᑦ ᒪᓕᑦᓱᒋᑦ 

ᑕᐃᒪᐃᑦᓱᓐᓇᕋᔭᓐᖏᓇᑉᑕ. ᑕᐃᒪ ᐃᒡᓗᒥᒃ 

ᐊᑐᕆᐊᖃᖅᑐᕆᓐᖏᒃᑯᑦᑎᒍᑦ ᓯᕗᓪᓕᖅᐹᒥᒃ 

ᒐᕙᒪᒃᑯᓐᓄᑦ ᐱᓕᕆᕝᕕᒻᒧᑦ ᒪᓂᒪᑎᑕᐅᖅᑳᕋᔭᖅᑐᖅ, 

ᓄᓇᓕᒧᓪᓗ ᕼᐊᒻᓚᖏᓐᓅᖅᑕᐅᓕᕋᔭᖅᖢᓂ ᐊᒻᒪ 

ᑭᒃᑯᓕᒫᓄᑦ ᒪᓂᒪᑎᑕᐅᓕᕋᔭᖅᖢᓂ ᐊᔪᕐᓇᖅᐸᑦ 

ᓂᐅᕕᐊᒃᓴᐅᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐅᖃᐅᓯᕆᖅᑲᐅᕙᕋ ᑕᒪᒃᑯᐊ ᐱᖁᑏᑦ 

ᐃᒡᓗᓕᕆᔨᕐᔪᐊᒃᑯᑦ ᐱᖁᑎᖏᑦ. ᐊᒻᒪᓗ 

ᐊᔪᕐᓇᖅᑰᓐᖏᒻᒪᑦ ᑖᑉᑯᐊ ᐱᖁᑎᖏᑦ 

ᑐᓂᔭᐅᔪᓐᓇᕐᓗᑎᒃ ᐃᒡᓗᓕᕆᔨᕐᔪᐊᒃᑯᓐᓂᒃ 

ᓇᒻᒥᓂᖃᖅᑐᒧᑦ. ᐆᑦᑑᑎᒋᓗᒍ ᑕᒪᒃᑯᐊ 

ᐊᑐᖅᑐᐊᖅᑐᑦ ᐱᖁᑎᑖᖅᐸᓪᓕᐊᒍᓐᓇᖅᓯᓯᒪᓂᖏᑦ 

ᐊᑯᓂᐊᓗᒃ ᐊᑖᓂ ᐊᑐᕈᓐᓇᖅᓯᒪᒻᒪᑕ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐊᑐᖅᑕᒥᖕᓂᒃ 

ᓂᐅᕕᕈᓐᓇᕐᓗᑎᒃ ᐊᖏᖅᑕᐅᒍᑎᑦ ᑖᑉᑯᐊ. 

 

ᐃᒪᐃᒐᓱᐊᕐᓂᓯ ᐅᕙᓂ ᑕᑯᑉᓗᒍ, ᐃᒃᓯᕙᐅᑖᖃᐃ 

ᐅᓇ ᐃᓱᒫᓘᑎᒋᓚᕿᕙᕋ ᑖᒻᓇ ᓂᐅᕕᕈᒪᓂᖅ. ᐃᒫᒃ 

ᐅᓄᖅᓯᕚᓪᓕᑎᑦᓯᓐᖏᒻᒪᑦ ᐃᒡᓗᓂᒃ 

ᐊᑐᐃᓐᓇᐅᓂᐊᖅᑐᓂᒃ ᓄᓇᕗᒻᒥ. 

ᐱᐅᖅᓱᐊᕈᑕᐅᓂᐊᖅᑐᖅ ᒐᕙᒪᒃᑯᓐᓂᒃ ᐅᑭᐅᑦ 

ᓯᑕᒪᐅᔪᖅᑐᑦ ᐃᓗᐊᓂ ᐊᑭᓕᖅᐸᓪᓕᐊᒐᔭᕐᓗᓂ 

ᑕᐃᒪᓐᓇ. ᑭᓯᐊᓂ ᐅᓄᖅᓯᕙᓪᓕᐊᖁᒥᓇᖅᑎᓪᓗᒍ 

ᓇᒻᒥᓂᖅ ᐃᒡᓗᖁᑎᖃᕐᓂᖅ ᐅᖃᐅᓯᕆᕙᑦᑕᕗᑦ 

ᓇᒻᒥᓂᖃᕐᓂᕐᒥᒃ. ᖃᓄᕐᓕ ᐆᒪᓐᖓᑦ ᖃᓄᖅ 

ᐊᑦᑐᐊᒻᒪᑦ ᒪᓕᒐᑦᓴᒧᑦ? ᑐᑭᓯᔭᑉᑯᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᐃᓚᖏᓐᓂᒃ ᑖᒃᑯᓇᓂ ᐃᒡᓗᓃᑦᑐᑦ 

ᐃᒻᒪᖄ ᑯᐊᐳᕇᓴᓕᐅᕈᒪᒐᔭᖅᑐᑦᓴᐅᕗᑦ 

ᐱᖁᑎᖃᓕᕐᓗᑎᒃ ᑕᒪᑦᓱᒪᓐᖓᑦ.  

 

ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᖅᓯᒪᖅᑰᓐᖏᒻᒪᑕ 

ᐃᒻᒪᖄ ᐃᒡᓗᐃᑦ ᓴᓂᓕᕇᑦᑐᒡᒍᑎᐅᖑᔪᓐᓇᖅᑐᓂᒃ 

ᑯᐊᐳᕇᓴᓕᐅᕈᑕᐅᒍᓐᓇᖅᑐᓂᒃ ᐃᒡᓗᓄᑦ ᑖᒃᑯᐊ 

ᕿᒥᕐᕈᓯᒪᔪᑦᓴᐅᓐᖏᒻᒪᑕ ᑯᐊᐳᕇᓴᒧᑦ 

ᐆᑦᑐᑎᒋᔭᐅᔪᓐᓇᖅᑐᓂᒃ ᓇᓕᐊᓐᓂᑐᐃᓐᓇᖅ ᑖᒃᑯᐊ 

125-ᖑᔪᓪᓘᕝᕙ 124-ᓘᕝᕙ ᐃᒡᓗᐃᑦ ᐱᓪᓗᒋᑦ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᒻᒪᖄ ᑖᓐᓇ ᐊᐱᖅᑯᑦ ᐊᓯᐊᒍᑦ 

ᐅᖃᐅᓯᐅᕋᔭᖅᑐᑦᓴᐅᕗᑦ ᒫᓐᓇ ᑖᔅᓱᒧᖓ 

ᒪᓕᒐᑦᓴᒧᑦ ᐊᑦᑐᐊᓗᐊᓐᖏᒻᒪᑦ ᐃᓚᖓᓂᒃ. ᐄ, 

ᐊᖏᖃᑎᒋᓐᖏᑦᓱᒍᓗ ᑖᓐᓇ ᒪᓕᒐᓕᐅᖅᑎ 

ᐱᕕᖃᖅᑎᑦᓯᓐᖏᓐᓂᕋᐃᖕᒪᑦ ᓲᕐᓗ ᓄᑖᓂᕐᒃ 

ᐃᒡᓗᖁᑕᐅᓕᕋᔭᖅᑐᓄᑦ.  

 

ᑖᒃᑯᐊ ᓂᐅᕕᕋᔭᕈᑉᑎᒍᑦ ᐃᒡᓗᐃᑦ $5 ᒥᓕᐊᓐᓂᒃ 

ᑮᓇᐅᔭᓂᒃ ᐊᑐᐃᓐᓇᖃᖅᑎᑦᓯᑲᓐᓂᕈᑎᒋᓂᐊᕐᖓᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓇᒻᒥᓂᖁᑎᖃᖅᑐᓄᑦ 

ᐊᑐᖅᑐᐊᒃᑲᓐᓂᕈᑕᐅᒍᓐᓇᓕᕐᓗᓂ ᐃᒡᓗᓂᒃ 

ᓄᓇᓕᓐᓂᒃ ᓇᓕᐊᓐᓂᒃ. ᐱᕕᖃᕈᑕᐅᓪᓗᐊᖅᑐᑦ 

ᐅᓄᖅᓯᕚᓪᓕᕈᑕᐅᒐᔭᕐᓂᖏᖕᓂᒃ 

ᐃᖅᑲᓇᐃᔭᖅᑎᑎᓐᓄᑦ ᐃᒡᓗᖃᖅᑎᑦᓯᕙᓐᓂᕐᒥᒃ 

ᐃᒡᓗᐃᓪᓗ ᐊᑐᐃᓐᓇᐅᓂᖏᑦ ᐅᓄᖅᓯᒋᐊᕐᓗᑎᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᒻᒪᓗ ᒥᓂᔅᑕ ᖁᔭᓐᓇᒦᒃ ᑭᐅᔾᔪᑎᖕᓄᑦ. ᑕᐃᒪ 

ᐃᒡᓗᓕᕆᔨᕐᔪᐊᒃᑯᑦ ᑖᓐᓇ ᓴᖑᑎᓇᓱᓐᓂᐊᕐᒪᔾᔪᑎᒃ 

ᐅᓄᖅᓯᕙᓪᓕᐊᓂᐊᕐᓗᒋᑦ 

ᐃᒡᓗᐃᑦ. ᑖᒃᑯᐊ ᓄᓇᓕᓐᓄᑦ ᓯᐊᒻᒪᕝᕕᐅᓯᒪᓐᖏᑦᑐᑦ 

ᑕᐅᑐᓐᓂᐊᖅᐸᖏᑦ? ᑖᒃᑯᐊ ᐃᒡᓗᐃᑦ ᑖᒃᑯᓇᓂ 

ᓯᐊᒻᒪᕕᐅᓯᒪᖏᑦᑐᐃᑦ ᓂᐅᕕᖅᑕᐅᒐᔭᕐᖑᐊᖓᑕ, 

ᓯᐊᒻᒪᕐᕕᐅᓯᒪᔪᓂᒃ. ᑖᒃᑯᐊ ᓯᐊᒻᒪᕐᕕᐅᓯᒪᔪᑦ 

ᑲᑐᑎᕈᑕᐅᖃᑦᑕᖅᑐᑦ ᐃᓪᓗᐃᑦ ᐅᓄᕐᓂᖅᐹᖑᓪᓗᑎᒃ 

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᕝᕙ ᐸᕐᓇᓂᐊᖅᑑᑦ, 

ᐊᑐᖅᑐᐊᒃᑲᓐᓂᕋᓱᓐᓂᐊᕐᓗᑎᒃ ᐃᓪᓗᓴᓂᒃ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᑯᐊᖃᐃᑦ ᐊᑦᑐᐃᕈᑕᐅᔪᑦ 

ᐃᓱᒪᔅᓴᖅᓯᐅᕈᑕᐅᓇᔭᖅᐳᑦ ᐃᓱᒻᒥᕈᑎᒋᓇᓱᑖᑦᑕ 

ᒪᓕᒐᓕᐅᖅᑎᐅᑉ, ᐊᑐᐃᓐᓇᑏᓐ ᐃᒡᓗᐃᑦ 

ᐊᔾᔨᒌᖏᑦᑐᓂ ᓄᓇᓕᓐᓂ 

ᐊᑐᖅᑐᐊᑕᐅᔪᓐᓇᕋᔭᖅᑐᑦ ᒫᓐᓇ ᐊᑐᖅᑕᐅᕙᖏᑦᑐ 

ᓄᓇᕗᑦ ᒐᕙᒪᒃᑯᓐᓄᑦ ᐊᓯᑦᑎᓐᓄᓪᓘᓐᓃᑦ. 

ᐊᐃᑉᐹᑦᑕᐅᓪᓘᓐᓃᑦ ᐅᓇ ᐅᑉᐱᕆᑉᓗᒍ ᑖᓐᓇ 

ᕿᒥᕐᕈᔭᐅᑦᓴᐃᓇᕐᓂᖏᑦ ᓇᐅᒃᑯᑦ 

ᐅᖁᒪᐃᑦᓴᕐᓂᖃᕐᒪᖔᑕ ᐃᓪᓗᖃᖅᑎᑦᓯᒥ 

ᐃᖅᑲᓇᐃᔭᖅᑎᑦᑎᓐᓂ ᓄᓇᕘᒥᓪᓗ.  

 

ᑕᐃᒪ ᕿᒥᕐᕈᐃᓐᓇᓲᖑᕗᑦ ᐃᓪᓗᓕᕆᔨᕐᔪᐊᒃᑯᑦ ᓇᓂ 

ᐃᒡᓗ ᐊᑐᐃᓐᓇᖃᕐᓂᖅ 

ᐊᑐᐃᓐᓇᐅᑎᒋᓂᖏᓪᓘᓐᓃᑦ ᐊᔾᔨᒌᔾᔮᖏᒻᒪᒋᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᖏᑦ ᓄᓇᓕᒻᒥ 

ᒪᓕᒃᖢᒍ. ᐱᓇᓱᐊᕈᓯᐅᔪᔪᒥᒃ 

ᐅᖃᐅᓯᐅᑲᐅᓐᓇᔪᒻᒥᒻᒪᑦ ᐆᑦᑑᑕᐅᓚᕐᒪᑦ ᑖᓐᓇ 

ᐊᕙᑎᓕᕆᓂᕐᒧᑦ ᐅᖃᐅᓯᖃᖅᑎᓪᓗᒋᑦ. 

ᐊᑭᑦᑐᕋᐅᑎᖃᕈᓘᔭᓲᖑᒻᒪᑦ ᐃᓪᓗᑭᒃᓴᓗᐊᕐᓂᖅ 

ᐱᓪᓗᒍ, ᐃᒻᒪᖃ ᑖᓐᓇ ᒪᑐᐃᒃᑲᓐᓂᕈᑕᐅᓂᐊᖅᐳᑦ 

ᑕᒪᒃᑯᓇᖓᑦ ᐃᖅᑲᓇᐃᔮᓄᑦ. ᑕᐃᒫᒃ 

ᐊᓪᓚᒃᓯᒪᑐᐃᓐᓇᖅᐸᑦᓱᑎᒃ ᐃᓐᓄᒃᑕᐅᓯᒪᖏᒃᖢᑎᒃ 

ᐃᓪᓗᑦᓴᖃᖏᓐᓂᖓᓄᑦ. 

ᐃᒻᒪᖃ ᓇᒻᒥᓂᕈᑎᖃᒥ ᑕᖅᑳᓂᑦ 

ᓇᒻᒥᓂᖁᑎᒋᔭᕕᓃᑦ ᐃᓪᓗᓕᐅᒃᑲᓐᓂᕈᓐᓇᖁᓪᓗᒋᑦ 

ᐊᑐᖅᑐᐊᖅᑕᐅᔪᓐᓇᕋᔭᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᑏᑐᖅ ᑕᐃᒪᐃᑦᑐᓐᓇᓛᖅᐳᖅ ᕿᑎᐊᓂ ᑖᒻᓇ 

ᐃᓪᓗᖃᖅᑎᑦᑎᓂᖅ ᐃᖅᑲᓇᐃᔭᖅᑎᓂ 

ᑐᑭᓯᕙᓪᓕᐊᓪᓗᒍ ᐱᔭᕆᑐᕙᓪᓕᐊᓚᖅᑲᐅᒻᒪᑦ. 

ᐃᓱᒫᓘᑎᒋᓪᓗᒍ ᑖᒻᓇ ᓅᑕᐅᓂᖓᓄᑦ ᐊᑐᐊᒐᖅ 

ᐃᖏᕐᕋᑦᓯᐊᖅᑰᔨᒻᒪᑦ, ᓄᓇᓕᓐᓃᓛᒃ 

ᓇᓗᓇᖅᑐᑦᓴᐅᖏᑦᑑᒐᓗᐊᖅ ᑭᑐ ᐱᔾᔪᑕᐅᒻᒪᖔᑖ 

ᐃᖅᑲᓇᐃᔭᖅᑐᓕᕆᓂᖅ ᐃᓪᓗᒍ.  

 

ᐊᐱᖅᑯᑎᒃᓴᖃᒃᑲᓐᓂᖏᒃᖢᖓ ᐃᒃᓯᕙᐅᑖᖅ, 

ᖃᐅᔨᒪᔭᐅᖁᑐᐃᓐᓇᖅᖢᒍ ᐃᓱᒫᓘᑎᒐ 

ᖃᓄᖅᑑᕈᑕᐅᓯᒪᖏᓗᐊᕐᓂᖓ 

ᓇᒻᒥᓂᖅᑖᖅᐸᓪᓕᐊᓂᕐᒧᑦ ᐃᒡᓗᒥᒃ. ᑖᒃᑯᐊ 

ᑮᓇᐅᔭᓪᓚᑦᑖᑦ ᐃᓱᒪᒋᓪᓗᒋᑦ ᐊᒻᒪᓗ 

ᐃᒡᓗᓕᕆᔨᒃᑯᑦ ᐃᓱᒫᓘᑎᒋᑉᓗᒋᑦ, ᐃᒫᒃ 

ᐊᖏᔪᐊᓗᒻᒥᒃ ᐊᑦᑐᐊᓯᒪᓪᓚᕆᓐᓂᖏᑦ 

ᐃᓪᓗᓕᕆᓂᕐᒥ ᓄᓇᕗᒻᒥ. ᓇᒻᒥᓂᖁᑎᖃᖅᑐᓪᓗ 

ᑭᓱᒥᒃ ᐊᑐᐃᓐᓇᖃᓪᓗᐊᑐᒃᓴᐅᒐᓗᐊᖅᑎᓪᓗᒋ 

ᑕᒪᓐᓇ ᑐᑭᒧᐊᕈᑎᑦᓴᐅᑦᓯᐊᕋᓗᐊᕐᒪᖔᖅ 

ᓇᓗᖅᑯᑎᒋᑐᐃᓐᓇᖅᑕᕋ ᐃᒡᓗᓕᕆᓂᖅ ᐱᑉᓗᒍ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᐅᓯᓐᓄᑦ. ᓄᓇᕘ ᐃᓪᓗᓕᕆᔨᕐᔪᐊᒃᑯᖏᓐᓄᑦ 

ᐊᑭᑐᔪᑎᓄᑦ ᐊᖏᖅᑕᐅᕌᓂᒃᓯᒪᖏᑦᑐᑦ ᑲᑎᑦᑐᒋᑦ 

$37,800,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 

ᒪᑉᐱᒐᖓᓄᑦ 2 ᒪᓕᒐᒃᓴᐅᑉ, ᑖᒃᑯᐊ 2020-21 

ᑖᒃᑯᐊ ᐊᑭᑐᔫᑎᓄᑦ ᓅᑕᐅᔪᑦ $58,495,000. 

ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 

61-ᒨᓕᕐᒥᓗᑕ, ᒪᓕᒐᒃᓴᒧᑦ 61.  

 

ᒪᓕᒐᒃᓴᖅ 61, ᑖᒃᑯᐊ ᐅᐃᒍᖏᑦ ᓅᑕᐅᔪᑦ 

ᐃᓚᒋᐊᕈᑕᐅᔪᑦ #2 2020-21 ᑎᑎᕋᖅᓯᒪᔪᑦ 1, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᒡᓕᐊᓄᑦ ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖓᔪᐊᓐᓄᑦ, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕐᓗᑕ 

ᒪᑉᐱᒐᖓᓂ 3, ᐅᓪᓗᖅᓯᐅᑎᖏᑦ ᑖᒃᑯᐊᑦ ᓅᑕᐅᔪᑦ 

ᐊᕐᕌᒍᒋᔭᑦᑎᓐᓂᒃ ᒫᑦᓯ 31, 2021, ᐃᓱᓕᑦᑐᒍ. 

ᑖᒃᑯᐊ ᐊᑭᑐᔫᑎᓄᑦ ᑲᑎᑦᑐᒋᑦ $58,495,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᓴᒫᑦ, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᓪᓕᒫᓄᑦ, ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 6-ᐊᓄᑦ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 7-ᖓᓄᑦ ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᑖᓐᓇ 

ᒪᓕᒐᒃᓴᖅ 61-ᒥᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᒪᓕᒐᖅ 61, 

ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᓕᕐᓗᓂ 

ᒪᓕᒐᓕᐅᕐᕕᒻᒥ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖅᓯ 

ᐅᖃᐅᓯᒃᓴᑦ, ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᑲ ᒪᓕᒐᓕᕆᔩᑦ 

ᐃᑲᔪᖅᑐᐃᒻᒪᑕ ᑖᒃᑯᐊ ᐱᑐᖃᐃᑦ ᐱᓪᓗᒋᑦ, ᑖᒃᑯᐊ 

ᓄᓇᓖᑦ ᕼᐋᒻᓚᐅᔪᑦ ᖁᔭᓕᔾᔫᒥᓂᐊᖅᑐᑦᓴᐅᕗᑦ 

ᓅᑕᐅᓂᖏᓪᓗ ᐃᒡᓗᖃᕐᕕᑦᓴᐃᑦ.  

 

ᐊᒻᒪ ᖁᕕᐊᒋᒻᒪᕆᒃᖢᒍ ᑖᒻᓇ ᐃᑯᒻᒪᖅᑯᑎᓂᒃ 

ᐱᐅᑦᓱᐊᖃᕐᓂᕐᒧᑦ ᐱᕕᖃᕈᑕᐅᓚᖓᒻᒪᑦ 

ᓄᓇᕗᒻᒥᓪᓗ ᑲᔪᓯᕙᓪᓕᐊᖏᓐᓇᓚᖓᖅᑰᕐᒪᑦ. 

ᑮᓇᐅᔭᒧᑦ ᐱᐅᖅᓱᐊᕈᑎᒃᑲᓐᓂᐅᓪᓗᓂ ᐊᒻᒪ 

ᐅᖅᓱᐊᓗᒻᒥ ᐊᑐᓗᐊᖏᑲᓐᓂᕈᑎᐅᓂᐊᖅᑐᓂᒃ 

ᖁᕕᐊᓱᑦᑐᖓ ᐃᑲᔪᖅᑕᐅᔪᓐᓇᕋᒪ ᒪᓕᒐᓕᐅᖅᑎᓂᒃ 

ᐊᖏᓪᓕᒋᐊᒃᑲᓐᓂᕈᒥᓇᕐᓂᐊᖅᐳᕐᓗ ᑕᒻᓇ 

ᐱᓕᕆᐊᒃᓴᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᑲᑎᒪᔨᕋᓛᑎᒍᑦ ᐃᕝᕕᑦ ᐃᖅᑲᓇᐃᔭᖅᑎᑎᓪᓗ 

ᖁᔭᓐᓇᒦᖅᓱᓯ ᑭᐅᒍᓐᓇᖅᑲᐅᒐᑦᓯ ᐊᐱᖅᑯᑎᓄᑦ. 

ᐃᖅᓱᖅᑏ, ᑖᑉᑯᐊ ᐊᐱᖅᓱᖅᑕᐅᔪᑦ ᐊᓂᑎᒍᓐᓇᕈᕕᒃ, 

10-ᒥᓂᒥᒃ ᓄᖅᑲᖔᑲᐃᓐᓇᕐᓂᐊᖅᑐᒍᑦ 

ᐊᑉᐹᓅᕐᓂᐊᓕᕐᒥᒐᑦᑕ ᑎᒥᐅᔪᒧᑦ. ᖁᔭᓐᓇᒦᒃ. 

 

>>ᓄᖅᑲᖓᖃᐃᓐᓇᖅᑐᑦ 15:01ᒥ 

ᑲᑎᒪᒃᑲᓐᓂᓯᒋᐊᖅᑐᑦ 15:20ᒧᐊᖅᑎᓪᓗᒍ 

ᒪᓕᒐᒃᓴᖅ 66 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᓂᕈᐊᖅᑐᓕᕆᓂᕐᒧᑦ ᓄᓇᕗᒥ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᓕᕐᒥᑕ, 

ᑲᔪᓯᓕᕆᕕᒍᑦ. ᐊᐱᕆᓕᕆᕙᕋ ᒥᔅᑕ ᖁᐊᓴ. 

ᐃᖅᑲᓇᐃᔭᖅᑎᖁᑎᓐᓂ ᑕᕝᕙᓃᖃᑎᖃᕈᒪᕖᑦ? ᒥᔅᑕ 

ᖁᐊᓴ. 

 

ᐅᖃᖅᑎ (ᑐᓵᔨᑎᒍᑦ): ᐄ, ᑕᐃᒪᐃᑦᑐᒪᕗᖓ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᑲᑎᒪᔩᑦ ᖃᓄᐃᒃᓴᖏᓚᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᓪᓚᔅᓯᒪᓂᐊᕐᒪᑦ ᑭᒃᑰᒻᒪᖔᑕ ᑖᒃᑯᐊ 

ᐊᐱᖅᓱᖅᑕᐅᓂᐊᖅᑐᑦ ᐊᒻᒪ ᒪᑐᐃᕈᑎᖕᓄᑦ 

ᐅᖃᓯᒋᐊᕐᓂᐊᖅᐳᑎᑦ, ᒥᔅᑕ ᖁᐊᓴ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒫᓃᖃᑎᒋᓂᐊᖅᑕᒃᑲ ᑖᓐᓇ ᓂᕈᐊᖅᑐᓕᕆᔨᒻᒪᕆᒃ, 

ᑕᔅᑎᓐ ᕗᕆᐊᑦᓚᓐ, ᒫᓐᓂ ᑕᓕᖅᐱᓐᓃᑦᑐᖅ. ᐊᒻᒪ 

ᑕᐅᕙᓂᒃᑲᓐᓂᖅ ᓱᓕ ᑖᓐᓇ ᒪᓕᒐᓕᕆᔨᕗᑦ ᓯᐅᕋ 

ᓰᕗᑦ.  

 

ᖁᔭᓐᓇᒦᒃ, ᖁᕕᐊᓱᒃᑎᐊᖅᐳᖓᐃᓛᒃ ᑖᒃᑯᐊ 

ᐅᖃᐅᓯᕆᓂᐊᕋᒃᑭᑦ ᓯᕗᓪᓕᖅᐹᒥ, ᑖᓐᓇ ᒪᓕᒐᒃᓴᖅ 

66, ᒪᓕᒐᓕᒃᓴᖅ ᑖᓐᓇ ᐊᓯᔾᔨᕈᑕᐅᓂᐊᖅᑐᖅ 

ᓄᓇᕗᒻᒥ ᓂᕈᐊᓂᖅ ᐱᔾᔪᑎᒋᓪᓗᒍ.  

 

ᖃᓪᓗᓇᐅᔭᕐᓂᐊᕋᒪ.  

 

(ᑐᓵᔨᑎᒎᓕᖅᑐᖅ) ᖃᐅᔨᒪᔪᒃᓴᐅᒻᒪᑕ ᑲᑎᒪᔩᑦ 

ᑖᑉᑯᐊ ᓂᕈᐊᖅᑐᓕᕆᔨᒻᒪᕆᐅᑉ ᓄᓇᕘᒥ 

ᐅᓂᒃᑳᖏᑦ. ᑖᓐᓇ ᑕᓪᓕᒫᓂ ᓂᕈᐊᕐᓂᐅᓚᐅᖅᑑᑉ 

ᐱᑉᓗᒍ, ᐃᓱᒪᔅᓴᖅᓯᐅᕈᑕᐅᓚᐅᕐᒪᑦ ᑲᑎᒪᔨᓄᑦ 

ᒪᓕᒐᓕᐅᕐᕕᒻᒥ ᐃᑦᓯᕙᓂᖃᖅᑎᓪᓗᒋᑦ ᓯᑎᐱᕆ 29, 

2020-ᒥ. ᐊᐅᓚᑕᐅᓂᖓᑦ ᐊᒻᒪ ᐱᔨᔅᓯᖅᑐᓕᕆᔨᑦ 

ᑲᑎᒪᔨᖏᑦ ᑐᑭᒧᐊᑦᑎᑦᓯᓚᐅᖅᐳᑦ ᑎᑎᕋᖅᖢᑎᒃ 

ᒪᓕᒐᕐᒥᒃ ᓵᑦᑎᓐᓃᑉᑐᒥᒃ ᐅᑉᓗᒥ. 

 

ᑖᓐᓇ ᒪᓕᒐᒃᓴᖅ 66, ᐊᑐᓕᖅᓯᒃᑲᐃᓂᐊᖅᐳᑦ 

ᐊᑕᐅᓯᐅᖏᑦᑐᓂ ᐊᑐᓕᖁᔭᐅᔪᓂᒃ, 

ᐅᓂᒃᑳᖏᓐᓃᓚᐅᖅᑐᓂᒃ ᓂᕈᐊᖅᑐᓕᕆᔨᒻᒪᕆᐅᑉ. 

ᐱᕕᖄᕐᔪᑲᐃᓐᓇᕐᓂᐊᖅᐳᖓ ᓇᓗᓇᐃᒻᒪᕆᓪᓗᒋᑦ 

ᐱᓪᓗᐊᑕᖏᑦ ᒪᓕᒐᒃᓴᑉ. 

 

ᒪᓕᒐᒃᓴᖅ 66, ᐊᖅᑭᒋᐊᕈᔾᔨᕗᑦ ᕼᐋᒻᒪᓚᒃᑯᑦ 

ᒪᓕᒐᖓᓂᒃ ᐊᒻᒪ ᓄᓇᓕᐸᐅᔭᐃᑦ ᓄᓇᓖᓪᓗ 

ᓄᓇᓕᐊᓪᓛᓪᓗ ᒪᓕᒐᖓᓂᒃ. 

ᐃᒪᐃᑦᓴᕆᐊᖃᖁᓕᕐᓗᒍ, ᑖᒃᑯᐊ ᑲᑎᒪᔩᑦ 

ᓄᖅᑲᖓᑲᐃᓐᓇᕈᑎᒃᓴᖓᓄᑦ ᓂᕈᐊᕋᑦᓴᐅᓂᐊᕈᑎᒃ 

ᒪᓕᒐᓕᐅᕐᕕᒻᒧᑦ. ᑖᓐᓇ ᐃᒪᐃᔭᕆᐊᖃᕐᓂᖓᑦ 

ᐊᔾᔨᐸᓗᕆᔭᖓ ᐃᓗᓕᖏᓐᓂᒃ ᑭᒃᑯᓕᒫᒧᑦ 

ᐱᔨᑦᓯᖅᑐᓕᕆᓂᕐᒧᑦ ᒪᓕᒐᕐᒥᒃ, 

ᓄᖅᑲᖓᑲᐃᓐᓇᕆᐊᖃᕐᓂᖏᑕ ᑭᒃᑯᑦ ᐱᔨᔅᓯᓂᕐᒥᒃ. 

 

ᑲᑎᒪᔩᑦ ᖃᐅᔨᒪᒻᒪᑕ ᐅᐃᒍᖏᓐᓃᑦᑐᑦ 41, 

ᓄᓇᕗᒻᒧᑦ ᓂᕈᐊᖅᑐᓕᕆᓂᕐᒧᑦ ᐱᕕᖃᕈᑕᐅᒪᑦ, 

ᑲᒥᓯᓇᐅᔪᖅ ᓯᕗᓕᖅᑎᐅᔪᓂᒃ. ᐃᒻᒪᖄ, 

ᑎᓕᓯᒍᓐᓇᖅᐳᑦ ᖁᔭᓈᖅᑎᑦᓯᓗᑎᒃ ᐊᒻᒪ 

ᓂᕈᐊᕐᕕᐅᔪᒥᒃ ᐅᖃᖃᑎᖃᓚᐅᕐᓗᓂ 

ᓂᕈᐊᖅᑐᓕᕆᔨᒻᒪᕆᖕᒥᒃ. ᑲᒥᓯᓇ ᓯᕗᓕᖅᑎᐅᔪᓂᒃ 

ᐃᓱᒪᒍᓂ ᑲᔪᓯᒍᓇᐃᑦᑑᓂᖓᓂᒃ ᓂᕈᐊᕐᓂᕐᒥᒃ 

ᓂᕈᐊᕕᐅᔪᒥᒃ ᖃᓄᐃᓕᐅᖅᑐᖃᕐᓂᖅᐸᑦ 

ᐊᔾᔨᐸᓗᐊᓂᓘᓐᓃᑦ ᖃᓄᐃᑦᑐᖃᕐᓂᖅᐸᑦ. 

ᒪᓕᒐᒃᓴᖅ 66 ᐃᓚᒋᐊᖅᓯᓯᒪᕗᑦ 

ᓄᖃᖅᑐᖃᕈᓐᓇᖁᓪᓗᒍ ᑎᑎᕋᑕᐅᔪᒥᒃ 

ᓂᕈᐊᖅᑐᓕᕆᔨᒻᒪᕆᒻᒧᑦ, ᐊᖏᖅᐸᔾᔪᒃ 

ᖃᓄᐃᑦᑐᖃᕈᓐᓇᕐᓂᖓᓂᒃ ᑎᒥᒧᑦ 

ᐊᑦᑕᓇᑐᐃᓐᓇᕆᐊᖃᕐᓂᖏᑕᓘᓐᓃᑦ 

ᓂᕈᐊᖅᑎᐅᕙᒃᑐᐃᑦ.  

 

ᒪᓕᒐᒃᓴᖅ 66 ᓄᑖᒥᒃ ᓴᖅᑮᕗᖅ ᑖᓐᓇ 

ᓂᕈᐊᖅᑐᓕᕆᔨᒻᒪᕆᒃ ᐋᖅᑮᔪᓐᓇᖁᓪᓗᒍ ᐊᒻᒪ 

ᐱᓯᒪᑦᓯᒍᓐᓇᖁᓪᓗᒍ ᓂᕈᐊᕈᓐᓇᖅᑐᓂ 

ᓄᓇᕗᒻᒥᐅᑕᐅᔪᓂᒃ ᐅᑭᐅᖃᖅᑐᓂᒃ 16-ᓂ 17-ᓗ 

ᐊᕐᕌᒍᖃᖅᑐᓂᒃ. ᐊᒻᒪ ᓂᕈᐊᕈᓐᓇᖅᓯᒐᔭᖅᑐᐃᑦ 

ᓄᓇᕗᒻᒥ ᓄᓇᓕᓐᓂᓪᓗ ᓂᕈᐊᓂᐅᔪᒥᒃ 

ᐅᑭᐅᖃᓕᕈᑎᒃ 18-ᓂᒃ. 

ᑖᓐᓇ ᐱᓇᓱᒃᑕᐅᔪᖅ ᐃᑲᔪᖅᑐᐃᒻᒪᑦ 

ᐱᓕᕆᐊᕆᑦᓴᐃᓇᖅᑕᖏᓐᓂᒃ ᓂᕈᐊᖅᑐᓕᕆᓂᖅ 

ᓄᓇᕗᒻᒥ, ᐃᓚᐅᖁᑉᓗᒋᑦ ᐃᓅᓱᑦᑐᑦ 

ᓂᕈᐊᖅᑐᓕᕆᓂᐅᔪᒥᒃ.  

 

ᒪᓕᒐᒃᓴᖅ 66 ᐊᑕᐅᓯᐅᖏᑦᑐᓂᒃ 

ᐋᖅᑭᒋᐊᕈᔾᔨᓯᒪᕗᖅ ᐃᓗᓕᒋᔭᐅᕙᒌᖅᑐᓂᒃ 

ᐊᔾᔨᐅᖏᑦᑐᑦ ᓂᕈᐊᕈᑏᑦ ᐊᒻᒪ ᑐᐊᕕᕐᓇᑐᒃᑯᑦ 

ᓂᕈᐊᕈᓯᐅᔪᓂᒃ. ᑕᒪᒃᑯᐊ ᑐᕌᖓᕗᑦ 

ᐃᑲᔪᖅᑕᐅᖁᓪᓗᒋᑦ ᓄᓇᕗᑦ ᓂᕈᐊᖅᑐᓕᕆᔨᒃᑯᖏᑦ 

ᐊᔾᔨᐅᖏᑦᑐᒥᒃ ᐱᓇᓱᒍᓐᓇᖁᑉᓗᒋᑦ ᐃᒻᒪᖃ, 

ᓄᓇᕗᒻᒥ ᐊᑦᑐᖅᑕᐅᔪᓄᑦ ᓂᕈᐊᕈᓐᓇᓂᕆᔭᒥᓐᓂᒃ 

ᐱᔪᓐᓇᐅᑎᒋᔭᒥᒍᑦ.  

 

ᐅᐃᒍᖏᓐᓂᒃ 104 ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᒪᓕᒐᖅ, ᒫᓐᓇᐅᔪᖅ ᓂᕈᐊᕈᓐᓇᕐᓂᖏᑦ 

ᓂᕈᐊᕐᕕᐅᔪᓂᒃ ᓂᕈᐊᕐᓇᐅᑎᓪᓗᒍ 

ᐱᒋᐊᕐᕕᖃᓲᖑᒻᒪᑦ 9-ᒥ 7-ᒧᑦ ᐅᓐᓄᒧᑦ, ᓄᓇᕗᑦ 

ᓄᓇᓕᓕᒫᖏᓐᓂᒃ. ᒪᓕᒐᒃᓴᖅ 66 ᐊᖏᓂᖅᓴᒥᒃ 

ᐊᔾᔨᒌᑎᑦᓯᒋᐊᕐᒪᑦ ᓄᓇᓕᑦᑎᓐᓂ ᓄᓇᖃᖅᑐᓂᓪᓗ, 

ᐊᓯᔾᔨᖅᑕᐅᓂᖓᒍᑦ ᑖᑦᓱᒪ ᐃᓗᓕᕆᔭᐅᔫᑉ 

ᒪᓕᖔᕐᓂᐊᕐᓗᑎᒃ ᓄᓇᓕᐅᑉ 

ᐃᖃᕐᕋᖅᓯᐅᑎᖏᓐᓂᒃ. 

 

ᒫᓐᓇᐅᔪᖅ ᑭᒡᓕᖃᖏᒻᒪᑦ ᑲᑉᓯᑦ ᐊᔾᔨᐅᖏᑦᑐᑦ 

ᐃᑲᔪᕈᓐᓇᖅᑐᐃᑦ ᑮᓇᐅᔭᑎᒍᑦ. ᐃᒻᒪᖄ 

ᐊᖏᕈᓐᓇᖅᑕᖏᑦ ᑭᒡᒐᑐᕐᓗᓂᔾᔪᒃ ᓂᕈᐊᕋᑦᓴᐅᔪᖅ. 

 

ᒪᓕᒐᒃᓴᖅ 66 ᓴᖅᑮᕗᖅ ᑭᒡᓕᓕᐅᕆᓕᖅᖢᓂ 

$2,500-ᓂᒃ ᑲᑎᑦᑐᒋᑦ ᐊᑎᖃᓐᖏᑦᑐᒧᑦ ᑐᓂᔭᐅᔪᑦ 

ᐊᖏᖅᑕᐅᒍᓐᓇᖅᑐᐃᑦ. ᒪᓕᒐᒃᓴᖅ 66, ᐊᒻᒪᓗ 

ᐊᑕᐅᓯᐅᖏᑦᑐᓂᒃ ᐋᖅᑭᒋᐊᒃᑲᓐᓂᕈᑎᐅᒻᒥᕗᖅ 

ᐊᔾᔨᐅᖏᑦᑐᓂᒃ ᐃᓗᓕᒋᔭᐅᔪᓂᒃ ᓄᓇᕗᒻᒥ 

ᓂᕈᐊᕐᓂᕐᒧᑦ ᒪᓕᒐᐅᔪᒥᒃ, ᐊᒻᒪ ᓂᕈᐊᖅᑎᑦᓯᓂᕐᒧᑦ, 

ᓲᕐᓗ ᑕᒪᒃᑯᓇᓐᖓᑦ ᐅᖃᐅᓯᖅᑕᕆᔭᐅᔪᓂᒃ ᐊᒻᒪ 

ᐊᓪᓚᑕᐅᔭᕆᐊᖃᖅᑐᓂᒃ. 

 

ᐃᒃᓯᕙᐅᑖᖅ, ᑖᓐᓇ ᒪᑐᐃᕈᑎᒃᑲ ᐃᓱᓕᑉᐳᑦ. 

ᓂᕆᐅᑦᓯᐊᖅᐳᖓᓗ ᑭᐅᒐᓱᖃᑦᑕᕆᐊᒥᒃ 

ᐊᐱᖅᑯᑎᒃᓴᖃᕐᓂᖅᐸᑕ ᒪᓕᒐᓕᐅᖅᑏᑦ. ᖁᔭᓐᓇᒦᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᑐᐃᓐᓇᖅᑕᖃᖅᐹ 

ᒪᓕᒐᓕᐅᖅᑏᑦ? ᒥᔅᑕ ᓇᑦᓯᖅ 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ. ᐊᒻᒪ 

ᐃᖅᑲᓇᐃᔭᖅᑎᕗᑦ ᑖᒃᑯᐊ ᑕᕝᕙᓃᒻᒪᑕ.  

 

ᑖᓐᓇ ᑐᑭᓯᐅᒪᓪᓗᒍ ᒪᓕᒐᒃᓴᖅ 66, ᑕᐃᔅᓱᒪᓂ 

ᓂᕈᐊᖅᑎᓪᓗᑕ ᐃᓱᐊᓐᖏᓕᐅᕈᑕᐅᔪᕕᓂᕐᓂᒃ. 

ᐋᖅᑭᒋᐊᕈᑎᑐᐃᓐᓇᕐᒪᑦ ᑖᒃᑯᐊᓗ 

ᓂᕈᐊᖅᑐᓕᕆᔨᒃᑯᑦ ᓄᓇᕗᒃᑯᑦ 

ᐱᓕᕆᕐᔪᐊᕐᓂᐊᓕᕐᒥᖕᒪᑕ ᐅᑭᐊᑦᓵᖑᔪᒫᖅᑐᖅ, 

ᐱᓕᕆᑦᑎᐊᖃᑦᑕᕐᒪᑕ, ᖁᔭᓐᓇᒦᖅᖢᒋᑦ. 

 

ᑕᐃᒪ ᑖᓐᓇᓕ ᒪᓕᒐᒃᓴᖅ 

ᐊᐱᖅᑯᑎᒃᓴᖃᓗᐊᕌᓗᕕᒋᔾᔮᖏᑦᑕᕋ, 

ᐊᐱᖅᓱᖅᑕᐅᕌᓂᓚᐅᕋᑦᑕ ᐅᑉᓗᑐᐃᓐᓇᐅᑎᓪᓗᒍ. 

ᐋᖅᑭᒋᐊᕈᑎᓚᕆᑐᐃᓐᓇᐅᖕᒪᑦ. ᑕᒪᕐᒥᓕᒫᑦ 

ᐊᖏᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᐅᖃᐅᓯᒃᑲᓐᓃᑦ? ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ ᐃᓕᑕᕆᕋᖕᒪ. 

ᐅᓇ ᖃᐅᔨᔭᐅᖏᒡᓗᓂᒎᖅ ᑐᓂᔭᐅᒐᔭᖅᑐᖅ 

$2,500. ᐊᐱᖅᑯᑎᖃᕐᕕᒋᒐᒃᑯ, ᐆᒃᑑᑎᒋᓗᒍ 

ᒪᓕᒐᓕᐅᖅᑎ ᖁᑦᑎᒃᑐᒧᑦ ᑕᐃᕕᑦ ᐊᕿᐊᕈᖅ. 

ᑕᑉᐸᐅᖓ ᑎᖕᒥᓲᑦ ᐃᖏᕐᕋᔾᔪᑎᖏᑦ ᐊᒻᒪ 

ᐅᕙᒍᑦᑕᐅᖅ ᐊᓯᐊᓄᑦ ᓄᓇᓕᖁᑎᖃᖅᑐᒍᑦ 

ᐊᑭᑐᖕᒪᑕ, ᑎᖕᒥᓲᓄᑦ ᐃᖏᕐᕋᔾᔪᑏᑦ ᑕᕝᕙᓃᑉᐹᑦ 

ᐅᕝᕙᓘᕝᕙ 

ᐊᓯᐊᒍᑦ ᐱᓕᕆᐊᕆᔭᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᔅᑕ ᖁᐊᓴ. 

 

ᐊᖓᔪᖅᑳᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᑐᐃᓐᓇᓂᐊᖅᑰᔨᖅᑲᐅᒐᓗᐊᖅᖢᓂ ᑭᓯᐊᓂ 

ᓈᒻᒪᒃᖢᓂᓗ ᐊᐱᕆᔭᐃᑦ. ᐃᒻᒪᖄ, 

ᖃᓄᐃᒃᓴᖏᒃᑯᕕᑦ, ᐃᒃᓯᕙᐅᑖᖅ ᑖᓐᓇ ᒥᔅᑕ, ᑕᔅᑎᑦ 

ᕗᕆᐊᑦᓚᓐᒧᑦ ᑭᐅᔪᓐᓇᖅᐸᒍ ᖃᓄᐃᑦᓴᖏᒃᑯᕕᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕗᕆᐊᑦᓚᓐ. 

 

ᕗᕆᐊᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᑖᒃᑯᐊ $100 ᐊᑎᖓ ᑕᐃᖏᓪᓗᒍ, ᖃᖓᑕᓲᓪᓗ 

ᒪᕐᕉᒻᒪᑎᒃ ᐊᑐᓂ, ᐊᓯᐊᒍᓪᓕ ᑲᒪᒋᔭᐅᒻᒥᔪᖅ 

ᖃᖓᑦᑕᐅᑎᑖᕈᑎ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒃᓴᖃᖅᑐᖃᖅᐸ? ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ.  

 

ᐅᖃᖅᑏ, ᒪᑉᐱᖓᖅ 2-ᒥ ᐅᖃᐅᓯᖃᕋᕕᑦ, 16-ᓂᒃ 

17-ᓂᓪᓗ ᐊᕐᕌᒎᓕᓐᓄᑦ. ᑕᐃᒪᓕ 

ᐊᑎᓕᐅᖅᑕᐅᓯᒪᓯᑲᐅᑎᒋᓂᐊᖅᐹᑦ 18-ᖑᕈᑎᒃ, 

ᑎᑎᕋᖅᑕᐅᓯᒪᑎᑲᐅᑎᒋᓂᐊᖅᑑᑦ? 18-ᖑᒍᑎᒡᓕ 

ᑕᐃᒪ ᓂᕈᐊᕈᓐᓇᖅᓯᑎᑕᐅᓗᑎᒃ, 

ᑎᑎᕋᖅᑕᐅᓯᒪᕙᒌᖃᑦᑕᕐᓂᐊᖅᑐᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐄ, ᐃᒪᓐᓇ 

ᓂᕈᐊᔾᔮᖏᒃᑲᐅᑎᒋᒐᓗᐊᕐᓗᑎᒃ 

ᑭᓯᐊᓂ 18-ᖑᕌᖓᑕ ᑕᐃᒪ 

ᓂᕈᐊᕈᓐᓇᖅᓯᑕᐃᓐᓇᓕᑦᐸᑕ ᑖᒃᑯᐊ 

ᐸᕐᓇᒃᑕᐅᔾᔪᑎᑐᐃᓐᓇᐃᑦ.  

 

ᐃᒻᒪᖄ, ᐃᓚᒋᐊᕌᔪᒃᐸᒍ ᖃᓄᐃᒃᓴᖏᒃᑯᕕᑦ 

ᐃᒃᓯᕙᐅᑖᖅ, ᑕᔅᑕᓐ ᕗᕆᐊᑦᓚᓐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕗᕆᐊᑦᓚᓐ. 

 

ᕗᕆᐊᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᖅᑯᑎᓐᓄᑦ, ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ. ᐄ, ᓱᓕᔪᖅ 16-ᒥ 17-ᒧᓪᓘᓐᓃᑦ 

ᑕᐃᒪᓕ ᐱᔪᒪᒍᑎᒃ ᑭᓯᐊᓂ ᐊᑎᓕᐅᖅᑕᐅᔪᓐᓇᖅᑐᑦ 

ᐊᑎᓕᐅᕐᓗᑎᒃ ᑎᑎᕋᖅᑕᐅᓯᒪᔪᒧᑦ 18-ᖏᕈᑎᓖᑦ. 

ᑕᐃᒪᓕ ᑎᑎᕋᖅᑕᐅᑲᐅᑎᒋᓂᐊᖅᐳᑦ 

ᓂᕈᐊᕈᓐᓇᓯᔪᑦ ᑐᓴᖅᑎᑕᐅᒐᔭᕆᓪᓗᑎᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᔅᑕ ᕗᕆᐊᑦᓚᓐ ᑭᐅᔾᔪᑎᖓᓄᑦ. 

ᐊᖓᔪᖅᑳᖏᑦ ᐱᖃᑕᐅᒐᔭᕆᕚᑦ ᖃᐅᔨᒪᓂᐊᕐᒪᑕ 

ᖃᓄᐃᓕᕐᒪᖔᑕ. ᑕᐃᒪ ᒪᒃᑯᒃᑑᒻᒪᑕ ᓱᓕ, 

ᑲᓐᖑᓇᖅᑐᓕᕆᓂᐅᒻᒪᖔᖅ ᖃᐅᔨᒪᖏᑕᕋ. 

ᐊᖓᔪᖅᑳᕆᔭᐅᔪᑦ ᕿᑐᕐᖓᖏᑦ 

ᐸᖅᑭᔭᐅᑦᑎᐊᕋᓗᐊᕐᒫᖓᑕ, ᐊᖓᔪᖅᑳᖏᑦ 

ᐃᓚᐅᔪᒪᓲᖑᓂᖏᑦ ᑕᐃᒪ ᑐᓴᖅᑎᑕᐅᒐᔭᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ 

ᐅᖄᕐᔪᒍᒪᑐᐃᓐᓇᖅᖢᖓᓕ ᐃᖅᑲᐅᒪᒍᑦᑕ ᓄᓇᕗᑦ 

ᑐᓐᖓᕕᒃᑯᑦ ᓂᕈᐊᓕᕌᖓᑕ ᑕᒪᒃᑯᐊ 16-ᓂᒃ 

ᐅᑭᐅᖃᖅᑐᐃᑦ 

ᓂᕈᐊᑲᐅᑎᒋᕙᓕᕐᒪᑕᓕ ᒫᓐᓇᒧ ᑎᑭᒃᖢᑕ. ᑖᔅᓱᒥᖓ 

ᓂᓪᓕᕈᑎᒋᒪᑐᐃᓐᓇᖅᑲᐅᔭᕋ.  

 

ᐃᒻᒪᖄ, ᖃᓄᐃᒃᓴᖏᒃᑯᕕ ᐃᒃᓯᕙᐅᑖᖅ, ᒥᔅᑕ 

ᕗᕆᐊᑦᓚᓐ ᐃᓚᒋᐊᒃᑲᓐᓂᐊᕐᔪᓐᓇᐹ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕗᕆᐊᑦᓚᓐ. 

 

ᕗᕆᐊᑦᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᕙᕋ ᐊᐱᖅᑯᑎᒃᑲᓐᓂᖓᓂᒃ  ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ. ᐊᓪᓚᕝᕕᑉᐳᑦ 

ᐱᓕᕆᖃᑎᖃᕐᓂᐊᖅᑐᖅ ᑲᓐᖑᓇᖅᑐᓕᕆᓂᕐᒧᑦ 

ᐊᒻᒪ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ, 

ᒪᓕᒐᕐᒥᒃ ᓱᕋᐃᖏᒃᑲᓗᐊᕐᒪᖔᑕ 16-17-ᓂᒃ 

ᐅᑭᐅᓖᑦ ᐱᓕᕆᖃᑎᒋᓂᐊᕋᑦᑎᒍᑦ.  

ᑕᐃᒪ ᑲᓐᖑᓇᖅᑐᓕᕆᓂᕐᒥᒃ ᐊᒻᒪᓗ 

ᐃᓱᒋᖃᓯᐅᔾᔭᐅᓂᖅ ᒪᒃᑯᑦᑐᖁᑎᑎ.  

 

ᐃᒪᓐᓇ ᐊᖓᔪᖅᑳᕆᔭᐅᔪᑦ 16-ᓂ ᐅᑭᐅᖃᖅᑐᑦ 

ᐊᔾᔨᒌᖏᑦᑐᓂᒃ ᒪᓕᒐᖃᐅᕐᒪᑕ. ᐊᕐᕌᒍᖃᑎᒌᑦᑐᑦ 

ᐅᖃᖅᑎ ᓇᓗᓇᐃᖅᓯᖃᑖᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᒥᔅᑕ ᓯᒪᐃᓚᒃ 

ᐅᖃᐅᓯᕆᕋᑖᖅᑕᖓᓂᒃ. ᑖᒃᑯᐊ ᒪᒃᑯᒃᑐᑦ 

ᒪᒃᑯᒃᑎᓪᓗᒋᑦ ᐱᓕᕆᐊᖃᑎᔭᓯ. ᖁᔭᒋᕙᒋᑦ 

ᐸᒃᑕᖅᑐᖅᑐᑎᓪᓗ, ᐱᖃᓯᐅᑎᓪᓗᒋᑦ ᑖᓐᓇ 

ᐱᒻᒪᕆᐅᖅᑰᕐᒪᑦ ᐃᓚᐅᑎᑦᑎᑲᑕᓂᖅ ᒪᒃᑯᒃᑐᕗᑦ 

ᒪᒃᑯᓐᓂᖏᓐᓂᒃ ᒐᕙᒪᓕᕆᓂᕐᒥᒃ. 

ᖁᔭᒋᔪᒪᑐᐃᓐᓇᖅᑐᖓ ᐅᖃᐅᓯᑐᐃᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᕐᓄᑦ. 

ᐅᖃᐅᓯᑐᐃᓐᓇᖅᑕᖃᕈᓐᓃᖅᐹ? ᒥᔅᑕ ᒪᐃᓐ. 

ᑕᑯᔭᕐᓂᖏᑦᑐᖅ ᑕᐃᒫᒃ 

ᐅᕙᖓ ᐱᔭᕆᖏᑕᕋᓕ.  
 

>>ᐃᒡᓚᖅᑐᑦ 
 

ᒪᓕᒐᒃᓴᖅ 66-ᒨᕆᔅᓯ ᒪᓕᒐᒃᓴᖁᑎᒃᓯᓐᓂ. 

ᒪᓕᒐᒃᓴᖅ 66, ᒪᓕᒐᖅ ᐋᖅᑭᒋᐊᕈᑎᐅᔪᖅ ᒪᓕᒐᖅ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ. ᓈᓴᐅᑎᖓ 1, 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 2, 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3, 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 4, 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 5, 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 6, 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 7, 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 8, 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 9, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 10, 

ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 11, 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 12, 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 13, 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 21. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 22. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 23. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 24. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 25. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 26. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 27. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 28. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 29. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 30. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 31. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 32. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 33. 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 34. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 35. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 36. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 37. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 38. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 39. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 40. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 41. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 42. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 43. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 44. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 45. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 46. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 47. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 48. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 49. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 50. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 51. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 52. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ 

ᒪᓕᒐᒃᓴᖅ 66 ᐃᓗᐃᑦᑑᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᒪᓕᒐᒃᓴᖅ 66 

ᑲᑎᒪᔾᔪᑎᔅᓴᓄᑦ ᐃᓕᔭᐅᔪᓐᓇᖁᓗᒍ ᐱᖓᔪᐊᓐᓂ 

ᐅᖃᓕᒫᖅᑕᐅᓂᐊᕐᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑎᓐᓂ 

ᐅᖃᐅᓯᔅᓴᖃᖅᐲᑦ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕈᐊᑦᑎᐊᓛᖅᐳᒍᑦ ᑕᒻᒪᑦᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐳᑖᖅ. (ᑐᓵᔨᑎᒎᓕᖅᑐᖅ)  

ᖁᔭᓐᓇᒦᒃ. ᒪᒥᐊᓇᖅ. ᐅᖃᐅᔾᔨᒋᐊᕈᑎᑐᐃᓐᓇᖅ 

ᑎᑎᕋᖅᓯᒪᓂᖓᓄᑦ 11, ᑐᐊᕕᕐᓗᖓ 

ᐅᖃᐅᓯᕆᓂᐊᖅᐸᕋ. ᑖᒃᑯᐊ ᓂᕈᐊᕈᓐᓇᖅᑐᑦ 

ᐊᑎᕆᑲᐃᓐᓇᖅᑕᖏᑦ ᑐᒃᓯᕌᖃᖅᑯᖓ ᐊᑎᖏᓐᓂᒃ 

ᐳᕆᑎᔅ ᑲᓚᒻᐱᐊᑐᑦ ᓯᕗᓂᔅᓴᒥ ᓂᕈᐊᖅᑎᒃᓴᐅᔪᑦ. 

ᑕᐃᓐᓇ ᑐᓴᕐᓂᓂᖅᓴᐅᒻᒪᑦ ᐱᐅᓂᖅᓴᐅᖂᕐᒪᓪᓗ 

ᒪᒃᑯᑦᑐᓄᑦ. ᐅᖃᐅᓯᑐᐃᓐᓇᖅ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᐅᓯᕐᓄᑦ. 

ᐃᖅᓱᒃᑏ, ᐃᖅᑲᓇᐃᔭᖅᑎᖏᒃ ᐊᓂᑦᑎᑐᓐᓇᕈᕕᒋᑦ. 

ᐊᒻᒪᓗ ᒪᓕᒐᒃᓴᒨᑲᐅᑎᒋᓂᐊᕋᑦᑕ ᐊᓯᐊᓄᑦ.  

 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐊᑐᐃᓐᓇᐅᑎᑕᐅᓂᖏᓐᓄᑦ ᑐᑭᓯᐅᒪᔾᔪᑏᑦ 

ᐊᒻᒪᓗ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ 

ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᖁᔭᓐᓇᒦᒃ. ᒪᓕᒐᒃᓴᖅ 67-ᒨᕐᓂᐊᓕᕐᒥᔪᒍᑦ. 

ᐅᖃᖅᑏ, ᐃᖅᑲᓇᐃᔭᖅᑎᓂ ᑕᕝᕙᓃᖃᑎᖃᕈᒪᕖᑦ? 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑕᓕᖅᐱᓐᓃᑦᑐᖅ 

ᐃᖅᑲᓇᐃᔭᖅᑎ ᑎᑎᕋᖅᑎᒋᔭᕗᑦ. ᐄ, 

ᐱᖃᑎᖃᕈᒪᕗᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐃᖅᑲᓇᐃᔭᖅᑎ ᓵᔅᓯᓐᓅᖃᔭᐅᕚ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ 

ᑭᓇᐅᒻᒪᖔᖅ ᐃᖅᑲᓇᐃᔭᖅᑏᑦ ᐊᒻᒪᓗ ᑲᔪᓯᓗᑎᑦ 

ᒪᑐᐃᕈᑎᓐᓄᑦ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᒧᐊᓗᐊᖅᑰᓕᖅᑲᐅᒐᒪ. ᑖᓐᓇ ᐃᒃᓯᕚᖃᑎᒋᔭᕋ 

ᖃᐅᔨᒪᐅᑦᑎᐊᖅᑐᖅ ᑎᑎᕋᖅᑎᒋᔭᕗᑦ ᑕᕝᕙᓂ 

ᒪᓕᒐᓕᐅᕐᕕᑦᑎᓐᓂ, ᒥᔅᑕ ᔮᓐ ᑯᐊᒃ. 

 

ᖁᕕᐊᓱᒃᐳᖓ ᑖᒃᑯᐊ ᓴᖅᑭᑦᑐᓐᓇᕋᒪ ᐃᓕᔅᓯᓐᓄᑦ 

ᐅᖃᓪᓛᕐᔪᖕᓂᐊᕋᒪ ᑖᓐᓇ ᒪᓕᒐᒃᓴᑦ 67, 

ᑖᓐᓇᑦᑕᐅᖅ ᐊᓯᔾᔨᕈᑎᐅᓂᐊᖅᑐᖅ ᑕᒪᑐᒃᑯᓄᖓ 

ᑐᓴᖅᑕᐅᔭᕆᐊᖃᓐᖏᑦᑐᓄᑦ ᑲᒪᔨᒋᔭᑦᑎᓐᓄᑦ.  

 

ᐃᖅᑲᐅᒪᒍᔅᓯ ᑕᐃᒪ ᒪᓕᒐᓕᐅᖅᑎᐅᖃᖅᑎᒃᑲ 

ᓅᑦᑎᒋᐊᕈᑎᒥᒃ ᐱᑕᖃᓚᐅᕐᒪᑦ ᐊᖏᖅᑕᐅᓪᓗᓂᓗ 

ᑭᖑᓪᓕᖅᐹᒥᒃ ᑲᑎᒪᑎᓪᓗᑕ ᐅᑭᐊᒃᓵᖅ ᑖᓐᓇ ᒥᔅᑕ 

ᒍᕌᒻ ᓯᑎᐅᓪ. ᑖᓐᓇ ᓴᓇᔨᑖᕆᓂᐊᓕᖅᖢᑎᒍ 

ᑕᒪᒃᑯᓄᖓ ᑲᓐᖑᓇᖅᑐᓕᕆᔨᒃᑯᓐᓄᑦ 

ᑲᒥᓯᓇᐅᓂᐊᖅᑎᓪᓗᒍ. ᖁᕕᐊᓱᒃᐳᖓᐃᓛᒃ ᑖᓐᓇ 

ᒥᔅᑕ ᓯᑎᐅᓪ ᑕᒪᐅᖓ ᐃᖃᓗᖕᓄᑦ ᓅᓯᒪᓕᖅᑐᖅ 

ᐊᕐᕌᒍᒋᔭᑦᑎᓐᓂ ᐊᒻᒪᓗ ᐱᓕᕆᓕᕆᓪᓗᓂ.  

 

ᖃᓪᓗᓇᐅᔭᕐᓂᐊᕋᒪ ᖃᐅᔨᒪᓂᐊᖅᑯᓯ.  

 

(ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 67 ᐃᓚᖏᓐᓂ 

ᐃᓗᓕᖏᓐᓂ ᑕᑯᓐᓇᐅᑎᑦ ᑐᑭᓯᐅᒪᔾᔪᑎᓄᑦ 

ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ 

ᒪᓕᑦᑎᐊᓕᖅᑎᑦᑎᔪᖅ ᐊᔾᔨᐸᓗᖏᓐᓂᒃ 

ᑎᑎᕋᖅᓯᒪᓂᐅᔪᓂᒃ ᐊᓯᖏᓐᓂ ᒪᓕᒐᕐᓂ 

ᐱᔾᔪᑎᖃᖅᑐᓂᒃ ᐃᒻᒥᒃᑰᖓᓪᓗᑎᑦ ᐱᓕᕆᔨᐅᔪᓄᑦ 

ᒪᓕᒐᓕᐅᕐᕕᒻᒧᑦ ᐱᓪᓗᒍ ᐊᑐᖅᑎᑕᐅᓂᖓ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ, 

ᐱᔪᓐᓇᐅᑎᖏᓂᓪᓗ ᓇᓗᓇᐃᖅᓯᓪᓗᓂ 

ᑲᑎᒪᔨᓕᕆᔩᑦ ᑲᑎᒪᔩᑦ ᐊᒻᒪᓗ ᐃᓚᐅᔪᓐᓇᕐᓂᖓᑕ 

ᑖᔅᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᓄᖅᑲᕈᒻᒥᓵᒃᓴᖏᓐᓄᑦ 

ᐸᕐᓇᐅᑎᒧᑦ.  

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᐅᖃᐅᓯᒃᓴᑦ. ᑲᔪᖏᒻᒪᕆᑦᑐᖓ 

ᑭᐅᒐᓱᐊᕐᓂᐊᕆᐊᒃᓴᖅ ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᓐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᑐᐃᓐᓇᖅᑕᖃᖅᐹ? 

ᐊᐱᖅᑯᑎᔅᓴᖅᑕᖃᖅᐸᓘᓐᓃᑦ? 

ᐱᔪᓐᓇᑎᑦᑎᓂᐊᖅᑯᖓ ᐊᐱᖅᑯᑎᑕᖃᕈᓐᓇᕐᓗᓂ 

ᐅᖃᐅᓯᑐᐃᓐᓇᐅᑎᓪᓗᒋᑦ. ᑭᓇᑐᐃᓐᓇᖅ? 

ᐱᑕᖃᓐᖏᒻᒪᑦ. ᑲᑎᒪᔩᑦ ᑕᕝᕗᖓᕆᔅᓯ ᒪᓕᒐᒃᓴᖅ 

67 ᒪᓕᒐᔅᓴᖁᑎᔅᓯᓐᓂ.  

 

ᒪᓕᒐᒃᓴᖅ 67, ᐱᖁᔭᐅᔪᒥᒃ ᐋᖅᑭᒋᐊᕆᔾᔪᑎᐅᔪᒥᒃ 

ᑕᑯᔪᓐᓇᐅᑎᓄᑦ ᑐᑭᓯᐅᒪᔾᔪᑎᓂᒃ ᐊᒻᒪᓗ 

ᑲᓐᖑᓇᖅᑐᑦ ᓴᐳᒻᒥᔭᐅᔾᔪᑎᖏᓐᓂᒃ ᒪᓕᒐᖅ. 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 67 ᐃᓗᐃᑦᑑᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 67 ᑲᑎᒪᔾᔪᑎᔅᓴᓅᕈᓐᓇᓯᓂᖓᓄᑦ 

ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᓯᔾᔪᑎᓐᓂ ᐅᖃᐅᓯᔅᓴᖃᖅᐲᑦ? ᐅᖃᖅᑏ, 

ᒪᑐᓯᔾᔪᑎᓂᒃ ᐅᖃᐅᓯᔅᓴᖃᖅᐲᑦ?  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕆᕙᒃᑲ ᑖᒃᑯᐊ ᒪᓕᒐᓕᐅᖅᑎᐅᖃᖅᑎᒃᑲ 

ᑕᒪᑐᒥᖓ ᑐᑭᓯᐅᒪᑦᑎᐊᖅᑰᕐᒪᑕ ᐊᓯᔾᔨᕈᑕᐅᔪᒥᒃ. 

ᑕᕝᕙ ᖁᔭᓐᓇᒦᒃᑲᓐᓂᕋᓱᑐᐃᓐᓇᖅᐸᔅᓯ 

ᑕᕝᕙᓃᑎᑕᐅᒻᒥᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᐊᓂᑎᒍᓐᓇᕈᕕᒋᑦ ᐃᖅᑲᓇᐃᔭᖅᑎᖏᑦ. ᑕᕝᕙ 

ᑲᑎᒪᔨᕋᓛᑦ ᐱᓕᕆᐊᕆᓂᐊᖅᑲᐅᔭᖏᑦ ᐃᓱᓕᑉᐳᑦ. 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᖃᖅᑎᒧᑦ 

ᐅᓂᒃᑳᓐᖑᓱᓕᕋᒪ. ᖁᔭᓐᓇᒦᒃ.  

 

ᐅᖃᖅᑎ: ᐅᓐᓄᓴᒃᑯᑦ. ᓈᓴᐅᑎᓕᒃ 20. 

(ᑐᓵᔨᑎᒎᓕᖅᑐᖅ) ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ. 

ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ 

ᒪᓕᒐᒃᓴᖅ 60, 61, 66, 67. ᐅᓂᒃᑳᕈᒪᔪᒍᑦ 

ᒪᓕᒐᒃᓴᖅ 60, 61, 66, ᐊᒻᒪᓗ 67 

ᐱᔭᕇᖅᑕᐅᒻᒪᑕ ᐊᑐᐃᓐᓇᐅᓕᖅᑐᑦ ᐱᖓᔪᐊᓐᓂ 

ᐅᖃᓕᒫᖅᑕᐅᒍᓐᓇᖅᓯᔪᑦ. ᐊᑕᐅᓯᖅ 

ᐱᖁᔨᕗᖔᕈᑎᓕᐊᖑᖅᑲᐅᔪᖅ ᑲᔪᓯᑎᑕᐅᓪᓗᓂᓗ. 

ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᐅᑉ 

ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᑕᖃᕐᒪᑦ ᓇᑎᕐᒥ. 

ᐊᐃᑉᐱᖅᑕᐅᕙ? ᒥᔅᑕ ᓯᒪᐃᓚᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ.  

 

ᐃᓚᖓ ᒪᓕᒐᓕᐅᖅᑎ: ᓂᕈᐊᖅ. 

ᐅᖃᖅᑎ: ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 

ᓅᑦᑎᒋᐊᕈᑏᑦ ᑲᔪᓯᕗᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. 

(ᑐᓵᔨᑎᒎᓕᖅᑐᖅ) ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 60 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2020-2021 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ 

ᓂᒋᐊᓄᑦ, ᒪᓕᒐᒃᓴᖅ 60, ᑮᓇᐅᔭᓂᒃ 

ᐃᓚᒋᐊᖅᓯᒍᒪᔾᔪᑎ ᐊᐅᓚᒍᑎᔅᓴᓄᑦ ᓈᓴᐅᑎᓕᒃ 2, 

2020-21, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᑦᑐᖅ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? 

ᐱᖁᔨᕗᖔᕈᑎ ᑲᔪᓯᔪᖅ, ᒪᓕᒐᒃᓴᖅ 60 

ᐊᑐᐃᓐᓇᐅᓕᖅᑯ ᐱᓐᖑᖅᑎᑕᐅᒍᓐᓇᖅᓯᔪᖅ.  

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᕼᐃᒃᔅ.  

 

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 2, 2020-2021 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ 

ᐃᖃᓗᒃᑑᑦᑎᐊᕐᒧᑦ, ᒪᓕᒐᒃᓴᖅ 61, ᑮᓇᐅᔭᓂᒃ 

ᐃᓚᒋᐊᖅᓯᒍᒪᔾᔪᑎ ᐊᑭᑐᔪᖅᑐᕈᑎᔅᓴᓄᑦ ᓈᓴᐅᑎᓕᒃ 

2, 2020-21, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᑦᑐᖅ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? 

ᐱᖁᔨᕗᖔᕈᑎ ᑲᔪᓯᔪᖅ, ᒪᓕᒐᒃᓴᖅ 61 

ᐊᑐᐃᓐᓇᐅᓕᖅᑯ ᐱᓐᖑᖅᑎᑕᐅᒍᓐᓇᖅᓯᔪᖅ. 

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᐃᖃᓗᐃᑦ ᒪᓂᕋᔭᖅ ᒪᓕᒐᓕᐅᖅᑎᖓ, ᒥᔅᑕ 

ᓚᐃᑦᓯᑑᓐ.  

 

ᒪᓕᒐᒃᓴᖅ 66 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᓂᕈᐊᖅᑐᓕᕆᓂᕐᒧᑦ ᓄᓇᕗᒥ 

- ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ ᑕᓯᓗᒻᒧᑦ, ᒪᓕᒐᒃᓴᑦ 

66, ᐋᖅᑭᒋᐊᕆᔾᔪᑕᐅᔪᖅ ᒪᓕᒐᕐᒥ ᐊᐅᓚᑦᑎᔪᓂᒃ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖓᔪᐊᓐᓂ 

ᐅᖃᓕᒫᖅᑕᖁᓪᓗᓕᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᒃᑎᒋᐊᕈᑎ ᓈᒻᒪᒻᒪᑦ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ, ᒪᓕᒐᒃᓴᖅ 66 ᑕᕝᕗᖓ 

ᒪᓕᒐᓐᖑᖅᑎᑕᐅᔪᓐᓇᕐᓂᐊᓕᕐᒥᔪᖅ. 

 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐲᑐᓴᓐ.  

 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐊᑐᐃᓐᓇᐅᑎᑕᐅᓂᖏᓐᓄᑦ ᑐᑭᓯᐅᒪᔾᔪᑏᑦ 

ᐊᒻᒪᓗ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ 

ᒪᓕᒐᖅ  - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ ᑕᓯᓗᒻᒧᑦ, ᒪᓕᒐᒃᓴᖅ 

67, ᒪᓕᒐᖅ ᐋᖅᑭᒋᐊᕆᔾᔪᑎᐅᓂᐊᖅᑐᖅ 

ᑕᑯᔪᓐᓇᐅᑎᓂᒃ ᑲᓐᖑᓇᖅᑐᓕᕆᓂᕐᒧᑦ 

ᓴᐳᒻᒥᔭᐅᔾᔪᑎᒥᒃ ᐱᖁᔭᕐᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑎ 

ᓈᒻᒪᑦᑐᖅ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? 

ᐱᖁᔨᕗᖔᕈᑎ ᑲᔪᓯᔪᖅ ᐊᒻᒪ ᒪᓕᒐᒃᓴᖅ 67 

ᐊᑐᐃᓐᓇᐅᓕᖅᑯ ᐱᓐᖑᖅᑎᑕᐅᔪᓐᓇᖅᓯᔪᖅ.   

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᑦ. ᑎᑎᕋᖅᑎ.  



ᓇᒡᒐᔾᔭᐅ, ᒫᑦᓯ 15, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 58 

 ᒪᓕᒐᒃᓴᖅ 62 

 ᒪᓕᒐᒃᓴᖅ 63 

 ᒪᓕᒐᒃᓴᖅ 64 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᓕᖅᑐᖅ) ᒪᓕᒃᖢᒍ ᐱᔪᓐᓇᖅᑎᑕᐅᓂᕋ 

ᑐᓂᔭᐅᓯᒪᔪᖅ ᐊᑐᖅᖢᒍ ᐱᖁᔨᕗᖔᕈᑦ 107 -5(2), 

ᐅᓇ ᐃᒡᓗᔾᔪᐊᖅ ᒪᑐᓯᒪᑲᐃᓐᓇᖅᑐᖅ 

ᑎᑭᓐᓇᓱᒃᖢᓂ ᒫᔾᔨ 16, 10ᒥ ᐅᓪᓛᒃᑯᑦ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 15:51ᒧᐊᖅᑎᓪᓗᒍ



 

 

 


